МОНГОЛ УЛСЫН ИХ ХУРЛЫН 

2021 ОНЫ НАМРЫН ЭЭЛЖИТ ЧУУЛГАНЫ 

2022 ОНЫ 01 ДҮГЭЭР САРЫН 14-НИЙ ӨДӨР /БААСАН ГАРАГ/-ИЙН 

НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ

	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-22

	  2.
	Хуралдааны дэлгэрэнгүй тэмдэглэл: 
	23-180

	
	1. “Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Г.Тэмүүлэн нарын 3 гишүүн 2021.05.17-ны өдөр өргөн мэдүүлсэн, эцсийн хэлэлцүүлэг/
	30-42

	
	2. Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, анхны хэлэлцүүлэг/
	42-79

	
	3. “Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай” Улсын Их Хурлын тогтоолын төсөл
	79-107

	
	4. Төрийн албаны зөвлөлийн орон тооны гишүүнийг томилох тухай асуудал
	107-131

	
	5. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүд /Засгийн газар 2022.01.05-ны өдөр өргөн мэдүүлсэн, хэлэлцэх эсэх/
	131-151

	
	6. “Журам батлах тухай” Улсын Их Хурлын тогтоолын төсөл /Засгийн газар 2022.01.05-ны өдөр өргөн мэдүүлсэн, хэлэлцэх эсэх/
	152-175

	
	7. Баталсан хуулийн эцсийн найруулгыг танилцуулах
	175-180


Монгол Улсын Их Хурлын 2021 оны намрын ээлжит чуулганы 
2022 оны 01 дүгээр сарын 14-ний өдөр /Баасан гараг/-ийн нэгдсэн 
хуралдааны товч тэмдэглэл


 

Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 76 гишүүнээс 40 гишүүн хүрэлцэн ирж, 52.6 хувийн ирцтэйгээр хуралдаан 10 цаг 08 минутад Төрийн ордны “Их хуралдай” танхимд эхлэв.
 


Чөлөөтэй: С.Амарсайхан, С.Бямбацогт, Л.Оюун-Эрдэнэ;

Эмнэлгийн чөлөөтэй: Ш.Адьшаа, Г.Амартүвшин, Ц.Анандбазар, Х.Баделхан, Ж.Батжаргал, Д.Батлут, Б.Баттөмөр, Б.Бат-Эрдэнэ, Ж.Бат-Эрдэнэ, Х.Булгантуяа, Г.Ганболд, Б.Жавхлан, Г.Мөнхцэцэг, Х.Нямбаатар, Д.Өнөрболор, Ж.Сүхбаатар, Ц.Сэргэлэн, Ж.Эрдэнэбат;

Хоцорсон: Ж.Батжаргал – 2 цаг 13, Б.Бейсен – 8 минут, Д.Ганбат – 48 минут, Н.Ганибал - 10 минут, Ц.Даваасүрэн – 7 минут, Т.Доржханд – 5 минут, Ж.Мөнхбат – 31 минут, М.Оюунчимэг – 23 минут, Б.Саранчимэг – 13 минут, Ц.Туваан – 38 минут, Г.Тэлмүүн – 8 минут, Н.Учрал – 46 минут, Ч.Хүрэлбаатар – 6 минут, Д.Цогтбаатар – 10 минут, Б.Чойжилсүрэн – 11 минут, Н.Энхболд – 19 минут.
Улсын Их Хурлын дарга Г.Занданшатар Монгол Улсын Засгийн газраас 2019 оны 04 дүгээр сарын 08-ны өдөр Улсын Их Хуралд өргөн мэдүүлсэн Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төслөө татан авах тухай албан бичиг ирүүлснийг танилцуулав. 

Монгол Улсын Их Хурлын чуулганы хуралдааны дэгийн тухай хуулийн 20 дугаар зүйлийн 20.3-т заасны дагуу хууль санаачлагч төслөө татан авсанд тооцлоо. /10:10/

Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Ш.Адьшаа, Б.Пүрэвдорж, Н.Алтанхуяг нараас ирүүлсэн албан бичгийг танилцуулж, Улсын Их Хурлын гишүүн Б.Пүрэвдорж, Н.Алтанхуяг, Н.Энхболд, О.Цогтгэрэл нар үг хэлэв.
Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Д.Сарангэрэл, Г.Тэмүүлэн, Д.Цогтбаатар нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Нэг.“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Г.Тэмүүлэн нарын 3 гишүүн 2021.05.17-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын Гэр бүлийн бодлогын хэрэгжилтийн газрын дарга Н.Өлзийхутаг, Үндэсний аюулгүй байдлын зөвлөлийн Стратеги судалгааны хүрээлэнгийн Төр, нийгэм, хүний аюулгүй байдлын судалгааны төвийн дарга Э.Энхмаа, Эрүүл мэндийн яамны Судалгаа, төлөвлөлтийн хэлтсийн дарга Э.Оюунсүрэн, Хүний их эмч Н.Эрхэмбаяр нар танхимд биечлэн Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир цахимаар оролцов. 
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль эрх зүйн газрын Зөвлөхүүдийн албаны зөвлөх Бад.Баярмаа, мөн газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр нар байлцав.

Төслийг эцсийн хэлэлцүүлэгт бэлтгэсэн тухай Нийгмийн бодлогын байнгын хорооноос гаргасан танилцуулгыг ажлын хэсгийн ахлагч, Улсын Их Хурлын гишүүн Ж.Чинбүрэн танилцуулав.

Байнгын хорооны танилцуулгатай холбогдуулан Улсын Их Хурлын гишүүн Д.Сарангэрэл, Н.Алтанхуяг, С.Чинзориг, Д.Тогтохсүрэн нарын тавьсан асуултад ажлын хэсгийн ахлагч, Улсын Их Хурлын гишүүн Ж.Чинбүрэн, Нийгмийн бодлогын байнгын хорооны дарга М.Оюунчимэг, Үндэсний аюулгүй байдлын зөвлөлийн Стратеги судалгааны хүрээлэнгийн Төр, нийгэм, хүний аюулгүй байдлын судалгааны төвийн дарга Э.Энхмаа, Эрүүл мэндийн яамны Судалгаа, төлөвлөлтийн хэлтсийн дарга Э.Оюунсүрэн нар хариулж, тайлбар хийв. 

“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийн талаар Нийгмийн бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу 
хураалгах санал:
Г.Занданшатар: 1.Төслийн 1 дэх заалтын 2 дахь дэд заалтын “овгийг” гэснийг “овгийн нэршлийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
32

Татгалзсан:

19

Бүгд:


51

62.7 хувийн саналаар дэмжигдлээ.  

2.Төслийн 1 дэх заалтын 3 дахь дэд заалтын “Улсын Их Хурлын 2023 оны хаврын чуулганы хугацаанд” гэснийг “Улсын Их Хуралд 2023 онд багтаан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
32

Татгалзсан:

19

Бүгд:


51

62.7 хувийн саналаар дэмжигдлээ.  

3.Төслийн 1 дэх заалтын 6 дахь дэд заалтыг “уялдуулан” гэсний дараа “хот, хөдөөгийн хөгжлийн тэнцвэрийг хангах,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
32

Татгалзсан:

19

Бүгд:


51

62.7 хувийн саналаар дэмжигдлээ.  

Г.Занданшатар: “Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийг батлах санал хураалт явуулъя.
Зөвшөөрсөн: 
30

Татгалзсан:

20

Бүгд:


50

60.0 хувийн саналаар тогтоол батлагдлаа.  

“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлэв. 
Уг асуудлыг 11 цаг 00 минутад хэлэлцэж дуусав. 

Хоёр.Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, мөн газрын мэргэжилтэн Ж.Амгалан, Улсын ерөнхий прокурорын газрын Бодлого, төлөвлөлт, хууль, эрх зүйн хэлтсийн ахлах прокурор Н.Ганболд, Цагдаагийн ерөнхий газрын Хуулийн хэлтсийн дарга Л.Нямдаваа, Хууль зүйн туслалцааны төвийн захирал А.Оюунчимэг нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын Зөвлөхүүдийн албаны зөвлөх М.Отгон, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Б.Дэлгэрсайхан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Н.Наранбаатар, Д.Тогтохсүрэн, Д.Сарангэрэл, Х.Ганхуяг, Б.Баярсайхан, Т.Энхтүвшин, Ц.Идэрбат, П.Анужин, Ч.Ундрам нарын тавьсан асуултад ажлын хэсгийн ахлагч, Улсын Их Хурлын гишүүн Б.Дэлгэрсайхан, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Хууль зүйн туслалцааны төвийн захирал А.Оюунчимэг нар хариулж, тайлбар хийв. 

Хууль зүйн туслалцааны тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг.Хууль зүйн байнгын хорооны дэмжсэн санал:

Г.Занданшатар: 1.Улсын Их Хурлын гишүүн Б.Дэлгэрсайхан, Л.Мөнхбаатар, Ц.Мөнхцэцэг, Б.Пүрэвдорж, Н Учрал /Цаашид “Ажлын хэсэг” гэх/ нарын гаргасан, Төслийн 6 дугаар зүйлийн 6.1.1 дэх заалтын “/Хүний бэлгийн эрх чөлөө, халдашгүй байдлын эсрэг гэмт хэрэг/,” гэсний дараа “Арван дөрөвдүгээр бүлгийн 14.1 дүгээр зүйл /Ялгаварлан гадуурхах/,” гэж, мөн заалтын “гаргасан” гэсний дараа “, эсхүл шаардлагатай тохиолдолд хүүхэд хамгаалах байгууллага, нийгмийн ажилтан, мөрдөгч, прокурор, шүүгч хүсэлт гаргасан” гэж, 6.1.5 дахь заалтын “газар” гэсний өмнө “үл хөдлөх эд хөрөнгө,” гэж тус тус нэмж, 6.1.2 дахь заалтыг “хүүхэд бол” гэснийг “18 насанд хүрээгүй бол” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
26

Татгалзсан:

16

Бүгд:


42

61.9 хувийн саналаар дэмжигдлээ.  

2.Ажлын хэсгийн гаргасан, Төслийн 7 дугаар зүйлийн 7.1 дэх хэсгийн “хүнийг” гэснийг “үйлчлүүлэгчийг” гэж өөрчилж, 7.2 дахь хэсгийн “Үйлчлүүлэгчийн төлбөрийн чадваргүй байдлаа тодорхойлон” гэснийг, 7.9 дэх хэсгийн “нарийвчилсан” гэснийг тус тус хасаж, 7.4 дэх хэсгийн “Үнэн зөв” гэсний өмнө “Төлбөрийн чадваргүй болохоо” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
25

Татгалзсан:

18

Бүгд:


43

58.1 хувийн саналаар дэмжигдлээ.  

3.Ажлын хэсгийн гаргасан, Төслийн 10 дугаар зүйлийн 10.6 дахь хэсгийн “ажиллана” гэснийг “ажиллах бөгөөд салбарыг улсын ахлах өмгөөлөгч удирдана” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
27

Татгалзсан:

16

Бүгд:


43

62.8 хувийн саналаар дэмжигдлээ.  

4.Ажлын хэсгийн гаргасан, Төслийн 12 дугаар зүйлийн 12.2.2 дахь заалтын “боловсруулах” гэснийг “боловсруулж, шийдвэрлүүлэх” гэж, 12.2.5 дахь заалтын “хууль зүйн туслалцаа үзүүлэх байгууллагын ажлын албаны болон нэгжийн дарга, ажилтныг” гэснийг “ажлын алба, нэгжийн удирдах, гүйцэтгэх болон туслах албан тушаалтныг” гэж, 12.2.8 дахь заалтын “биелэлтийг” гэснийг “хэрэгжилтийг” гэж, 12.2.12 дахь заалтын “улсын өмгөөлөгч,” гэснийг “энэ хуулийн 12.2.5-д заасан” гэж тус тус өөрчилж, 12.2.3 дахь заалтын “хууль зүйн туслалцаа үзүүлэх байгууллагын” гэснийг, 12.2.6 дахь заалтын “улсын өмгөөлөгч болон хувийн өмгөөлөгчийн байгууллагатай байгуулсан гэрээний үндсэн дээр хийсэн” гэснийг, 12.2.7 дахь заалтын “энэ хууль болон бусад хууль тогтоомжид заасан үндэслэлээр” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн: 
31
Татгалзсан:

14
Бүгд:


45
68.9 хувийн саналаар дэмжигдлээ.  

5.Ажлын хэсгийн гаргасан, Төслийн 14 дүгээр зүйлийн 14.1.4 дэх заалтын “үйлчлүүлэгчтэй болон хувийн өмгөөлөгчтэй” гэснийг “улсын өмгөөлөгч үйлчлүүлэгчтэй байгуулах, хууль зүйн туслалцааны байгууллага хувийн өмгөөлөгчтэй” гэж, 14.1.5 дахь заалтын “үйл ажиллагааны үр дүнг үнэлж дүгнэх,” гэснийг “үйл ажиллагаанд” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

15

Бүгд:


46

67.4 хувийн саналаар дэмжигдлээ.  

6.Ажлын хэсгийн гаргасан, Төслийн 19 дүгээр зүйлийн 19.1.3 дахь заалтыг доор дурдсанаар өөрчлөн найруулах: 

“19.1.3.Аймгийн төвөөс бусад суманд тасралтгүй тав болон түүнээс дээш ажиллаж байгаа улсын өмгөөлөгчид таван жил тутамд 12 сарын, аймгийн төвд тасралтгүй тав болон түүнээс дээш жил ажиллаж байгаа улсын өмгөөлөгчид таван жил тутамд 6 сарын үндсэн цалинтай тэнцэх хэмжээний мөнгөн урамшууллыг олгох;” гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн С.Чинзориг, Ч.Хүрэлбаатар, Б.Дэлгэрсайхан нар үг хэлэв. 

Зөвшөөрсөн: 
27

Татгалзсан:

21

Бүгд:


48

56.3 хувийн саналаар дэмжигдлээ.  

7.Улсын Их Хурлын гишүүн Ц.Сандаг-Очирын гаргасан, Төслийн 19 дүгээр зүйлийн 19.1.3 дахь заалтын “аймгийн төвд” гэсний дараа                  “, алслагдсан дүүрэгт” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
26

Татгалзсан:

22

Бүгд:


48

54.2 хувийн саналаар дэмжигдлээ.  

8.Ажлын хэсгийн гаргасан, Төслийн 20 дугаар зүйлийн 20.5 дахь хэсгийн “хувийн өмгөөлөгчийн” гэсний дараа “энэ хуулийн 20.3-т заасан” гэж нэмж, 20.6 дахь хэсгийн “Хууль зүйн туслалцаа үзүүлсэн” гэснийг “Энэ хуулийн 20.4-т заасны дагуу хууль зүйн туслалцаа үзүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

17

Бүгд:


48

64.6 хувийн саналаар дэмжигдлээ.  

9.Ажлын хэсгийн гаргасан, Төслийн 23 дугаар зүйлийн 23.2 дахь хэсгийг доор дурдсанаар өөрчлөн найруулах:

“23.2.Бүх шатны иргэдийн Төлөөлөгчдийн Хурал, Засаг дарга нь иргэний эрх, эрх чөлөө, хууль ёсны ашиг сонирхлыг хамгаалах чиг үүргийг хэрэгжүүлэх нөхцөлийг бүрдүүлэх зорилгоор хууль зүйн туслалцаа үзүүлэх байгууллагын салбарын өмгөөлөгч, ажилтныг орон сууц, тээврийн хэрэгслээр хангах, улсын өмгөөлөгч, түүний гэр бүлийн гишүүнд дэмжлэг үзүүлэхэд шаардагдах зардлыг орон нутгийн төсөвт тусган санхүүжүүлж болно.” гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

19

Бүгд:


49

61.2 хувийн саналаар дэмжигдлээ.  

10.Ажлын хэсгийн гаргасан, Төслийн 25 дугаар зүйлийн 25.1.1 дэх заалтын “үнэ төлбөргүй хууль зүйн туслалцаа үзүүлэх” гэснийг “нийтэд тустай мэргэжлийн” гэж өөрчилж, 25.1.2 дахь заалтын “хууль зүйн туслалцаа үзүүлэх байгууллагын” гэснийг хасаж, 25.2 дахь хэсгийн “байгууллагын” гэсний өмнө “хууль зүйн туслалцаа үзүүлэх” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

20

Бүгд:


49

59.2 хувийн саналаар дэмжигдлээ.  

11.Ажлын хэсгийн гаргасан, Төслийн 26 дугаар зүйлийн 26.5, 26.6 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
33

Татгалзсан:

16

Бүгд:


49

67.3 хувийн саналаар дэмжигдлээ.  

12.Ажлын хэсгийн гаргасан, Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах: 

“28.1.Энэ хуулийг 2022 оны 05 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

18

Бүгд:


49

63.3 хувийн саналаар дэмжигдлээ.  

Хоёр.Хууль зүйн байнгын хорооны дэмжээгүй санал:
Г.Занданшатар: 1.Ажлын хэсгийн гаргасан, Төслийн 15 дугаар зүйлийн 15.1.2 дахь заалтыг доор дурдсанаар өөрчлөн найруулж, 15.1.2, 15.1.3 дахь заалт болгох: 

“15.1.2.улсын ахлах өмгөөлөгч, улсын өмгөөлөгчийн албан тушаалын цалингийн хэмжээг шүүгч, прокурорын албан тушаалын цалинтай дүйцүүлэх зарчмыг баримтлан цалингийн хэмжээ тогтоох итгэлцүүрийг батлах;

15.1.3.хууль зүйн туслалцаа үзүүлэх байгууллагын удирдах болон гүйцэтгэх албан тушаал, улсын өмгөөлөгчийн туслахын албан тушаалын ангилал, зэрэглэлийг төрийн албаны төв байгууллагын саналыг үндэслэн тогтоох.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг, Ч.Хүрэлбаатар, Б.Энхбаяр, Б.Дэлгэрсайхан, Н.Энхболд нар үг хэлэв. 

Улсын Их Хурлын дарга Г.Занданшатар дээрх саналтай холбогдуулан ажлын хэсэг болон Байнгын хороонд гүйцээн боловсруулах чиглэл өгсөн тул санал хураалт явуулаагүй болно. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн хуулийн төслүүдийн анхны хэлэлцүүлгийг дахин явуулах шаардлагатай тул Байнгын хороонд буцаах горимын санал гаргав. 
Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя. 

Зөвшөөрсөн: 
21

Татгалзсан:

26

Бүгд:


47

44.7 хувийн саналаар горимын санал дэмжигдсэнгүй.  

Улсын Их Хурлын гишүүн Н.Ганибалын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
Г.Занданшатар: Улсын Их Хурлын гишүүн Н.Ганибалын гаргасан горимын саналыг дэмжье гэсэн санал хураалт явуулъя.
 
Зөвшөөрсөн:
23
Татгалзсан:

23
Бүгд:


46
50.0 хувийн саналаар горимын санал дэмжигдсэнгүй.

Улсын Их Хурлын даргаас гүйцээн боловсруулах чиглэл өгсөн саналын томьёоллоос бусад найруулгын болон хамт өргөн мэдүүлсэн хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалтыг үргэлжлүүлэн явуулахаар тогтов.

Гурав.Хууль зүйн байнгын хорооны дэмжсэн найруулгын санал:

Г.Занданшатар: 1.Төслийн 1дүгээр зүйлийн 1.1 дэх хэсгийн “зөрчигдсөн” гэсний өмнө “хөндөгдсөн” гэж, 10 дугаар зүйлийн 10.3 дахь хэсгийн “эрх зүйн” гэсний дараа “мэдээлэл” гэж, 10.4 дэх хэсгийн “ажлын алба” гэсний дараа /цаашид “ажлын алба” гэх/ гэж, 12 дугаар зүйлийн 12.1 дэх хэсгийн “дүрмээр” гэсний өмнө “хууль зүйн туслалцаа үзүүлэх байгууллагын” гэж, 20 дугаар зүйлийн 20.2 дахь хэсгийн “дээш” гэсний дараа “хэмжээгээр” гэж нэмэх.

2.Төслийн 6 дугаар зүйлийн 6.1.1 дэх заалтын “хохирогчийн” гэснийг “хохирогч, түүний” гэж, 7 дугаар зүйлийн 7.7 дахь хэсгийн “биелүүлээгүйгээс” гэснийг “биелүүлээгүй бол” гэж, 9 дүгээр зүйлийн 9.2 дахь хэсгийн “биелүүлээгүйн улмаас” гэснийг “биелүүлээгүй бол” гэж, 10 дугаар зүйлийн 10.5 дахь хэсгийн “Салбар нь” гэснийг “Хууль зүйн туслалцаа үзүүлэх байгууллагын салбар /цаашид “салбар” гэх/” гэж, 11 дүгээр зүйлийн 11.1.2 дахь заалтын “биелэлтийг” гэснийг “хэрэгжилтийг” гэж, 11.1.8 дахь заалтын “ил тод хүргэх” гэснийг “мэдээлэх” гэж, 11.1.11 дэх заалтын “сурталчилгаа хийх ажлыг” гэснийг “сурталчилгаа” гэж, 12 дугаар зүйлийн гарчгийн “захирлын” гэснийг “захирал, түүний” гэж, 12.2.11 дэх заалтын “харгалзан” гэснийг “үндэслэн” гэж, 21 дүгээр зүйлийн 21.2 дахь хэсгийн “материалыг” гэснийг “баримт бичгийг” гэж, мөн хэсгийн “төлбөр гүйцэтгэх” гэснийг “өмгөөллийн хөлс олгох” гэж, 23 дугаар зүйлийн гарчгийг “Аймаг, нийслэл, сум, дүүргийн Засаг даргаас хууль зүйн туслалцаа үзүүлэх байгууллагатай харилцах” гэж, 24 дүгээр зүйлийн гарчгийг “Хуульчдын холбооноос хууль зүйн тусалцаа үзүүлэх байгууллагатай харилцах” гэж, 25 дугаар зүйлийн гарчгийг “Монголын Өмгөөлөгчдийн Холбооноос хууль зүйн туслалцаа үзүүлэх байгууллагатай харилцах” гэж тус тус өөрчлөх.

3.Төслийн 1 дүгээр зүйлийн 1.1 дэх хэсгийн “журам” гэснийг, 8 дугаар зүйлийн 8.1 дэх хэсгийн “хууль зүйн туслалцаа хүсэх” гэснийг, 10 дугаар зүйлийн 10.1 дэх хэсгийн “Төрөөс” гэснийг, 11 дүгээр зүйлийн 11.1.5 дахь заалтын “хууль зүйн туслалцаа үзүүлэх байгууллагын” гэснийг, 11.1.5 дахь заалтын “олон” гэснийг, 11.2.1 дэх заалтын “хууль зүйн туслалцаа үзүүлэх байгууллагын” гэснийг, 11.1.8 дахь заалт, 12.2.12 дахь заалтын “түүнд” гэснийг, 12 дугаар зүйлийн 12.2.9 дэх заалтын “арга хэмжээ авах” гэснийг, 12.2.11 дэх заалтын “байгууллагын” гэснийг, 22 дугаар зүйлийн 22.1 дэх хэсгийн “улс, орон нутгийн” гэснийг, 24 дүгээр зүйлийн 24.1 дэх хэсэг, 25 дугаар зүйлийн 25.1 дэх хэсгийн “оролцож,” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

13

Бүгд:


43

69.8 хувийн саналаар дэмжигдлээ.  

Хууль зүйн туслалцааны тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Цэргийн албаны тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

Хууль зүйн байнгын хороо дэмжсэн санал:

Г.Занданшатар: Ажлын хэсгийн гаргасан, Төслийн 1 дүгээр зүйлийн “улсын” гэсний өмнө “Хууль зүйн туслалцааны тухай хуулийн 16.1-д заасан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

13

Бүгд:


43

69.8 хувийн саналаар дэмжигдлээ.  

Хоёр.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах хуулийн төслийн талаарх зарчмын зөрүүтэй саналын томьёолол.

Хууль зүйн байнгын хороо дэмжсэн санал:

Г.Занданшатар: Ажлын хэсгийн гаргасан, 2006 оны 12 дугаар сарын 15-ны өдөр баталсан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

13

Бүгд:


43

69.8 хувийн саналаар дэмжигдлээ.  

Улсын Их Хурлын дарга Г.Занданшатар “Хуулийн төсөл буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /13:56/
Гурав.Монгол Улсын засаг захиргаа, нутаг дэвсгэрийн нэг түүний удирдлагын тухай хууль /Шинэчлэн найруулга/-д өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

Хууль зүйн байнгын хороо дэмжсэн санал:

Г.Занданшатар: Ажлын хэсгийн гаргасан, Төслийн нэрийн “ӨӨРЧЛӨЛТ” гэснийг “НЭМЭЛТ” гэж өөрчилж, 1 дүгээр зүйлийн “нутаг дэвсгэртээ” гэсний дараа “үнэ төлбөргүй” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

12

Бүгд:


43

72.1 хувийн саналаар дэмжигдлээ.  

Зарчмын зөрүүтэй саналын томьёоллоор санал хурааж дууслаа.
Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 12 цаг 43 минутад хэлэлцэж дуусав. 

Гурав.“Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай” Улсын Их Хурлын тогтоолын төсөл

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Я.Содбаатар, Монгол Улсын Ерөнхийлөгчийн Хууль зүйн бодлогын зөвлөх А.Бямбажаргал, Ерөнхийлөгчийн Тамгын газрын Хуулийн бодлогын газрын дарга О.Машбат, Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшигч Д.Жавзандорж, Н.Онон нар оролцов. 

Хуралдаанд Улсын Их Хурлын Тамгын газрын Тэргүүн дэд газрын дарга Э.Түвшинжаргал, Хууль, эрх зүйн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан референт Э.Баттогтох нар байлцав. 

Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшүүлэх талаар Монгол Улсын Ерөнхийлөгчийн саналыг Ерөнхийлөгчийн Тамгын газрын дарга Я.Содбаатар, Үндэсний зөвлөлийн гишүүнээс чөлөөлөх, гишүүнээр томилох тухай асуудлаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав.

Монгол Улсын Ерөнхийлөгчийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Г.Тэмүүлэн, Ж.Ганбаатар, Д.Ганбат, М.Оюунчимэг, Ж.Чинбүрэн, Д.Сарангэрэл, С.Одонтуяа, Н.Ганибал, П.Анужин нарын тавьсан асуултад Төрийн байгуулалтын байнгын хорооны дарга Ж.Мөнхбат, нэр дэвшигч Д.Жавзандорж, Н.Онон нар хариулж, тайлбар хийв. 

Г.Занданшатар: Байнгын хорооны саналаар бүрэн эрхийн хугацаа нь дуусгавар болсон тул Бадам-Очирын Галаарид, Жарантайн Соёл-Эрдэнэ нарыг Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх саналыг дэмжье гэсэн санал хураалт явуулъя. 

Зөвшөөрсөн: 
28

Татгалзсан:

20

Бүгд:


48

58.3 хувийн саналаар дэмжигдлээ.  

Г.Занданшатар: Байнгын хорооны саналаар Дуламрагчаагийн Жавзандоржийг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

16

Бүгд:


48

66.7 хувийн саналаар дэмжигдлээ.  

Г.Занданшатар: Байнгын хорооны саналаар Нанжидын Ононг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

16

Бүгд:


48

66.7 хувийн саналаар дэмжигдлээ.  

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх чөлөөлөх, томилох саналыг дэмжсэн тул энэ тухай тогтоол баталсанд тооцов.

Улсын Их Хурлын дарга Г.Занданшатар “Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /13:46/
Уг асуудлыг 13 цаг 59 минутад хэлэлцэж дуусав.

Дөрөв.Төрийн албаны зөвлөлийн орон тооны гишүүнийг томилох тухай асуудал

Хэлэлцэж буй асуудалтай холбогдуулан Удирдлагын академийн Эрх зүйн тэнхимийн эрхлэгч А.Алтанзул, Шүүхийн ерөнхий зөвлөлийн Шүүхийн хүний нөөцийн газрын дарга Ш.Отгонцэцэг, Үндэсний аудитын газрын Аудитын хоёрдугаар газрын захирал, Тэргүүлэх аудитор Ц.Наранчимэг, Төрийн албаны зөвлөлийн Сургалт, судалгаа, мэдээллийн нэгдсэн сангийн газрын Хэлтсийн дарга Л.Санжрагчаа, Жендэрийн үндэсний хорооны нарийн бичгийн дарга бөгөөд Ажлын албаны дарга Т.Энхбаяр, Авлигатай тэмцэх газрын Хяналт шалгалт, дүн шинжилгээний хэлтсийн дарга Т.Энхболд, Төрийн албаны зөвлөлийн гишүүнд нэр дэвшигч Ц.Амартөгс нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан референт Э.Баттогтох нар байлцав. 

Төрийн албаны зөвлөлийн орон тооны гишүүнийг томилох тухай Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав.

Улсын Их Хурлын дэд дарга С.Одонтуяа 13 цаг 05 минутаас хуралдааныг даргалав.

Байнгын хорооны санал, дүгнэлттэй холбогдуулан нэр дэвшигчээс Улсын Их Хурлын гишүүн Г.Тэмүүлэн, Ц.Сандаг-Очир, С.Чинзориг, Д.Сарангэрэл, Н.Наранбаатар, Б.Баярсайхан, Т.Энхтүвшин, Ц.Мөнхцэцэг, Ц.Идэрбат, Н.Учрал, Л.Мөнхбаатар нарын тавьсан асуултад нэр дэвшигч Ц.Амартөгс, Жендэрийн үндэсний хорооны нарийн бичгийн дарга бөгөөд Ажлын албаны дарга Т.Энхбаяр нар хариулж, тайлбар хийв. 
Улсын Их Хурлын дарга Г.Занданшатар 14 цаг 50 минутаас хуралдааныг даргалав.

Г.Занданшатар: Байнгын хорооны саналаар Цэнддаваагийн Амартөгсийг Төрийн албаны зөвлөлийн орон тооны гишүүнээр томилох саналыг дэмжье гэсэн санал хураалт явуулъя.

Зөвшөөрсөн: 
22

Татгалзсан:

18

Бүгд:


40

55.0 хувийн саналаар дэмжигдлээ.  

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх томилох саналыг дэмжсэн тул энэ тухай тогтоол баталсанд тооцов.

Улсын Их Хурлын дарга Г.Занданшатар “Төрийн албаны зөвлөлийн орон тооны гишүүнийг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /13:56/
Уг асуудлыг 15 цаг 08 минутад хэлэлцэж дуусав.

Тав.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүд /Засгийн газар 2022.01.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын дэд дарга У.Бямбасүрэн, мөн газрын Хууль, эрх зүйн газрын дарга Н.Мягмар, Орон нутгийн удирдлага, зохицуулалтын газрын дарга П.Зоригтбаатар, Сангийн яамны Хууль, эрх зүйн газрын дарга З.Энхболд, мөн Төсвийн бодлого, төлөвлөлтийн газрын Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Төсвийн нэгтгэлийн хэлтсийн дарга Г.Золбоо нар оролцов. 
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын Зөвлөхүүдийн албаны зөвлөх Ч.Батбямба, Ё.Энхсайхан, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан референт Э.Баттогтох нар байлцав. 
Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Ц.Нямдорж, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Наранбаатар, Б.Энхбаяр, Д.Ганбат, Ц.Туваан, Б.Баярсайхан, Ж.Ганбаатар нарын тавьсан асуултад Улсын Их Хурлын гишүүн Н.Энхболд, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын дэд дарга У.Бямбасүрэн, мөн газрын Хууль, эрх зүйн газрын дарга Н.Мягмар, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга Б.Тэлмүүн нар хариулж, тайлбар хийв. 
 
Г.Занданшатар: Байнгын хорооны саналаар Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулж өргөн мэдүүлсэн Байнгын хорооны санал, дүгнэлтэд дурдсан 127 хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 

Зөвшөөрсөн:

25

Татгалзсан:


19

Бүгд:                        
44

56.8 хувийн саналаар дэмжигдлээ.
 
Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
Уг асуудлыг 16 цаг 05 минутад хэлэлцэж дуусав.

Зургаа.“Журам батлах тухай” Улсын Их Хурлын тогтоолын төсөл /Засгийн газар 2022.01.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын дэд дарга У.Бямбасүрэн, мөн газрын Хууль эрх зүйн газрын дарга Н.Мягмар, Орон нутгийн удирдлага, зохицуулалтын газрын дарга П.Зоригтбаатар, Хууль, эрх зүйн газрын шинжээч Г.Дөлгөөн, Удирдлагын академийн Сургалтын албаны дарга Я.Бямбаяр, мөн академийн Удирдлага, сэтгэл зүйн тэнхимийн эрхлэгч Г.Жаргал, Швейцарийн хөгжлийн агентлагийн “Төвлөрлийг сааруулах бодлогын дэмжлэг” төслийн мэргэжилтэн А.Ганболд нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын Зөвлөхүүдийн албаны зөвлөх Л.Батмөнх, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан референт Э.Баттогтох нар байлцав. 

Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Ц.Нямдорж, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Чинзориг, Ц.Туваан, Н.Наранбаатар, Ц.Сандаг-Очир, Ц.Идэрбат нарын тавьсан асуултад Улсын Их Хурлын гишүүн Н.Энхболд, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын дэд дарга У.Бямбасүрэн, Удирдлагын академийн Удирдлага, сэтгэл зүйн тэнхимийн эрхлэгч Г.Жаргал нар хариулж, тайлбар хийв. 
 
Төслийн үзэл баримтлалтай холбогдуулан Улсын Их Хурлын гишүүн Ё.Баатарбилэг, Б.Энхбаяр, Ц.Туваан нар үг хэлэв. 

Г.Занданшатар: Байнгын хорооны саналаар “Журам батлах тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 

Зөвшөөрсөн:

24

Татгалзсан:


17

Бүгд:                        
41

58.5 хувийн саналаар дэмжигдлээ.
 
“Журам батлах тухай” Улсын Их Хурлын тогтоолын төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 17 цаг 05 минутад хэлэлцэж дуусав.
Долоо.Баталсан хуулийн эцсийн найруулгыг танилцуулах

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, ахлах референт Г.Анар-Эрдэнэ, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.
Улсын Их Хурлын дарга Г.Занданшатар дараах хуулийн эцсийн найруулгыг танилцуулав. Үүнд:
1.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:06/

Дагалдан гарсан:


2.Төсвийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:07//



3.Авто замын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:07/


4.Агаарын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:07/


5.Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:07/


6.Ахмад настны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:08/


7.Аялал жуулчлалын тухай хуулийн зарим заалт хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:08/



8.Биеийн тамир, спортын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:08/


9.Барилгын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:08/



10.Баяжуулсан хүнсний тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:09/



11.Боловсролын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:09/



12.Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:09/



13.Гамшгаас хамгаалах тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:09/


14.Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:10/



15.Ерөнхий боловсролын сургуулийн хоол үйлдвэрлэл, үйлчилгээний тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:10/



16.Жендэрийн эрх тэгш байдлыг хангах тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:10/



17.Зэвсэгт хүчний тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:10/



18.Залуучуудын хөгжлийг дэмжих тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:11/



19.Замын хөдөлгөөний аюулгүй байдлын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:11/



20.Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:11/



21.Инновацийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:11/



22.Монгол Улсын Засгийн газрын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:12/



23.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:12/



24.Мал, амьтны эрүүл мэндийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:12/



25.Малын генетик нөөцийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:13/



26.Монгол Улсын хилийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:13/



27.Монгол Улсын хөгжлийн банкны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:13/



28.Мэргэжлийн боловсрол, сургалтын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:13/



29.Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:14/



30.Нялх, балчир хүүхдийн хүнсний тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:14/



31.Орон нутгийн хамгаалалтын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:14/



32.Орон сууцны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:14/



33.Ойн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:15/



34.Өрийн удирдлагын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:15/



35.Статистикийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:15/



36.Соёлын өвийг хамгаалах тухай хуулийн зарим заалтыг хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:15/



37.Тусгай хамгаалалттай газар нутгийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:16/



38.Усан замын тээврийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:16/



39.Үй олноор хөнөөх зэвсэг дэлгэрүүлэх болон терроризмтой тэмцэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:16/



40.Харилцаа холбооны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:16/



41.Хог хаягдлын тухай хуулийн зарим заалт хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:17/



42.Хөгжлийн бэрхшээлтэй хүний эрхийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:17/



43.Хөдөлмөрийн аюулгүй байдал, эрүүл ахуйн тухай хуулийн зарим заалт хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:17/



44.Хүүхдийн эрхийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:17/



45.Хэмжил зүйн тухай хуулийн зарим хэсэг хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:18/



46.Хот, суурин газрыг дахин хөгжүүлэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:18/



47.Хөрс хамгаалах, цөлжилтөөс сэргийлэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:18/



48.Хүн худалдаалахтай тэмцэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:18/



49.Цагдаагийн албаны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:19/



50.Эрүүл мэндийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:19/



51.Эрчим хүч хэмнэлтийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:19/



52.Эрүүл мэндийн даатгалын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:19/
Чуулганы нэгдсэн хуралдаанаар 7 асуудал хэлэлцэв.

Чуулганы нэгдсэн хуралдааны зохион байгуулалтыг Хууль, эрх зүйн газрын дарга Г.Агар-Эрдэнэ, Хуралдаан зохион байгуулах хэлтсийн шинжээч М.Номиндулам, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн шинжээч У.Энхжин, сүлжээ хариуцсан ажилтан Б.Ганцоож нар хариуцан ажиллав.
 


Хуралдаан 7 цаг 12 минут үргэлжилж, 76 гишүүнээс 55 гишүүн хүрэлцэн ирж, 72.4 хувийн ирцтэйгээр 17 цаг 20 минутад өндөрлөв.
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА




          Л.ӨЛЗИЙСАЙХАН
     
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ



 

          Ц.АЛТАН-ОД

МОНГОЛ УЛСЫН ИХ ХУРЛЫН 
2021 ОНЫ НАМРЫН ЭЭЛЖИТ ЧУУЛГАНЫ 
2022 ОНЫ 01 ДҮГЭЭР САРЫН 14-НИЙ ӨДӨР /БААСАН ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

Г.Занданшатар: Улсын Их Хурлын гишүүдийн өдрийн амгаланг айлтгая. 

Улсын Их Хурлын 2021 оны намрын ээлжит чуулганы 2022 оны 01 дүгээр сарын 14-ний өдрийн нэгдсэн хуралдаан нээснийг мэдэгдье. 

40 гишүүнтэй 52.6 хувийн ирцтэйгээр хуралдааны үйл ажиллагаа эхэлж байна. Чуулганы нэгдсэн хуралдаанаар хэлэлцэх асуудлыг танилцуулъя. 

Нэгдүгээрт, “Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг явуулна. 

Хоёрт, Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 

Гуравт, Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай асуудал. 

Дөрөвт, Төрийн албаны зөвлөлийн орон тооны гишүүнийг томилох тухай асуудал.

Тавд, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүдийн хэлэлцэх эсэхийг хэлэлцэнэ. Засгийн газраас өргөн барьсан байгаа. 

Зургаад, “Журам батлах тухай” Улсын Их Хурлын тогтоолын төсөл.

Долоо, Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийг хэлэлцэнэ. 

Үдээс хойших нэгдсэн хуралдаанаар Улсын Их Хурлын гишүүн Ширнэнбаньдийн Адьшаа Монгол Улсын Эрчим хүчний сайд Нансалын Тавинбэхэд хандан Эрдэнэбүрэнгийн усан цахилгаан станцыг барьж байгуулахтай холбоотой авч хэрэгжүүлэх зарим арга хэмжээний талаар тавьсан асуулгыг сонсохоор хуваарьт орсон боловч асуулга тавьсан гишүүн уг асуудлыг хойшлуулах хүсэлтээ 03/287 тоот албан бичгээр уламжилсан байна. 

Албан бичгийг уншиж танилцуулъя.

Эрдэнэбүрэнгийн усан цахилгаан станцын талаар Эрчим хүчний сайдад тавьсан асуулгын хариуг сонсохоор чуулганы нэгдсэн хуралдаанаар хэлэлцэхээр товд оруулсан Улсын Их Хурлын гишүүн миний бие хүндэтгэн үзэх шалтгааны улмаас өөрийн биеэр нэгдсэн хуралдаанд оролцох боломжгүй болсон тул хойшлуулж өгнө үү гэсэн байна. 

Энэ асуудлыг хойшлууллаа.

Монгол Улсын Их Хурлын чуулганы хуралдааны дэгийн тухай хуулийн 20.3-т хууль, тогтоолын төслөө татан авах тохиолдолд тухайн төсөл нь хэлэлцүүлгийн аль шатанд байгаагаас үл хамааран хууль санаачлагч хууль, тогтоолын төслөө татан авах үндэслэлээ тусгасан албан бичгийг Улсын Их Хуралд ирүүлэх бөгөөд Улсын Их Хурлын дарга нэгдсэн хуралдаанд энэ тухай танилцуулснаар хууль санаачлагч хууль, тогтоолын төслөө татан авсанд тооцно гэж заасны дагуу Монгол Улсын Засгийн газраас ирүүлсэн ЗГ 1/08  дугаартай албан бичгийг уншиж танилцуулъя. 

Монгол Улсын Засгийн газраас 2019 оны 4 дүгээр сарын 08-ны өдөр Улсын Их Хуралд өргөн мэдүүлсэн Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төслийг татан авч байгаагаа уламжилж байна. 

Энэ хуулийг татаж авлаа. 

Монгол Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17.00 цагаас өмнө үндэслэл бүхий саналаа бичгээр ирүүлнэ гэж заасны дагуу Улсын Их Хурлын гишүүн Бөхчулууны Пүрэвдорж тодорхой санал ирүүлсэн байна. 

Норовын Алтанхуяг, Одонгийн Цогтгэрэл гишүүн нараас бас албан бичиг ирүүлсэн байна. 

Ингээд Улсын Их Хурлын гишүүн Бөхчулууны Пүрэвдорж үг хэлнэ. 

Б.Пүрэвдорж: Тэгэхээр манай Монгол Улс бол нэгдмэл улс. Бид холбооны улс биш. 

Тийм учраас Монгол Улсын парламентаар хэлэлцэн дэмжигдсэн. Дээрээс нь Монгол Улсын Засгийн газраар хэлэлцээд дэмжигдсэн Эрдэнэбүрэнгийн усан цахилгаан станцын асуудлыг зүгээр нэг сумын Иргэдийн Хурлын дарга тогтоол гаргаад, түүнийг эсэргүүцээд, тэгээд Бүгд Найрамдах Хятад Ард Улсын Элчин сайд руу албан бичиг бичих тухай яриад явж байгаа нь үнэхээр зүйд нийцэхгүй байна. 

Ер нь дэлхийд анх хүн би болохдоо гал атгаж гарсан. Галыг бий болгож амьтнаас өөрсдийгөө хамгаалж л хөгжилд хамгийн түрүүн орсон. Өнөөдөр гал атгасан, эрчим хүч хатгасан орнууд л дэлхийд хамгийн өндөр хөгжилтэй байгаа. “Их долоо” гэж ярьдаг энэ долоон улс дэлхийн нийт хүн амын 10 хувийг эзэлдэг мөртлөө нийт эрчим хүчний 90 хувийг үйлдвэрлэдэг. Түүнийгээ хэрэглэдэг. 

Тийм ч учраас дэлхийд хөгжлөөрөө, тасраад алга болсон. Тийм учраас манай Монгол Улс эрчим хүчний маш арвин нөөцтэй. Түүнийгээ ашиглах нь зүйтэй. Бид гаднаас эрчим хүчний харьяат байх ёсгүй. Энэ үндсэн дээр хийж байгаа Монгол Улсын төрийн бодлого гарчихсан. Эрдэнэбүрэнгийн усан цахилгаан станцын Их Хурлын шийдвэрийг эсэргүүцээд, Засгийн газрын шийдвэрийг эсэргүүцээд явж байгаа, тэнд энэ ажлыг зохион байгуулж байгаа тэр нөхдүүдэд төрийн төмөр нүүрийг харуулах хэрэгтэй. Тийм шийдвэр гаргаж болохгүй. 

Тэнд эсэргүүцэж байгаа ард түмэн байж болно. Тэр бол тэдний эрх. Тэд нарт 9.7 тэрбум төгрөгийн нөхөн төлбөр гаргасан боловч харамсалтай нь албан тушаалтнууд 3 сая төгрөг өгнө гээд зогсож байгаа. 

Тийм учраас 9.7 тэрбумыг бүрэн иргэдэд хүргэх тэр ажлыг Засгийн газар зохион байгуулах ёстой. Тэгээд үүнийг эсэргүүцэж байгаа ард түмнийг ойлгож байгаа. Гэтэл энд төрийн алба хашиж байгаа, энэ төрийн бодлого, шийдвэрийг орон нутагт хүргэх ёстой тэр хүмүүс энэ шийдвэрийн эсрэг тогтоол гаргаад явж байна гэдэг бол үнэхээр хариуцлагагүй зүйл. 

Тийм учраас энэ баруун таван аймгийн ард түмний амьдралд маш хэрэгтэй энэ Эрдэнэбүрэнгийн усан цахилгаан станцыг гацааж байгаа тэр төрийн албан хаагчдадаа, тэр төрийн үйл ажиллагаа явуулж байгаа иргэдийн тэр нөхдүүддээ төр төмөр нүүрээ харуулах цаг болсон. 

Хүмүүс явуул. Тэрийг ард нь зохион байгуулж байгаа тэр хүмүүсийг илрүүл. Санхүүжүүлж байгаа тэр нөхдүүдийг нь тагнуулын байгууллага олж тогтоо. Төрийн нүд, төмөр нүүрээ харуул. Ингэхгүй бол энэ одоо арай хэтэрч байна. 

Би сөрөг хүчний хувьд энэ эрх баригч нарт. Та нар бас хэл амнаас айдаг байх. Ер нь төр бол зарим юман дээрээ энэ ард иргэдийнхээ дийлэнх олонхын талд байгаа тэр зүйл дээрээ хатуу байх ёстой гэдгийг энд хэлье. 

Хоёрдугаар асуудал. Их Хурал ойрын үед үнэхээр хийж байгаа ажил алга. Сүүлийн гурван долоо хоног дөрөв дэх, тав дахийн чуулганы аль нэгийг нь ажилгүй өнгөрөөж байна. 

Тийм учраас бидний санаачилсан тэтгэврийг 7 жил биш, 5 жилийн цалингийн дунджаар тогтоох хуулийн төслийг яаралтай хэлэлцэж өгөөч ээ. Энэ багц хуультай хэлэлцэнэ гээд ингээд хойшоо шидээд алга болчихлоо. Энэ хаврын чуулганаар хэлэлцэхгүй алга болно. Би баталгаатай мэдэж байна. 

Тийм учраас ард иргэдийн энэ амьдралыг дээшлүүлэх энэ чухал шаардлагатай. Ялангуяа цагаан сар болж байна. Ахмадууддаа бэлэг бариад энэ 5 жилийг тогтоох энэ хуулийн төслийг хэлэлцэж өгөөч ээ гэж хүсэж байна. Хэлэлцэх асуудлын дараалалд ирэх долоо хоногт оруулж өгөөч ээ гэж даргын зөвлөл, Их Хурлын даргаас хүсэж байна. Баярлалаа.

Г.Занданшатар:  Хэлэлцэх асуудалтай холбогдуулж үг хэллээ. Тэгэхдээ ирэх долоо хоногт байна. Тийм ээ.  

Одоо Норовын Алтанхуяг гишүүн үг хэлнэ. Хэлэлцэх асуудлын тов дарааллын талаар л үг хэлнэ шүү. Та бол Олон нийтийн радио, телевизийн гишүүнийг сонгож томилох талаар үг хэлнэ.

Н.Алтанхуяг: Өглөөний амгаланг айлтгая. 

Бидний өнөөдөр хэлэлцэх асуудал дотор Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай. 

Одоо Их Хуралд орж ирээд нэг жил гаруй суухад хоёр, гурав дахь хүн нь орж ирж байх шиг байна л даа. Тэгээд би энэ асуудлаар яагаад үг хэлэх болсон юм гэхээр би энэ Олон нийтийн радио, телевизийн тухай хуулийг нэлээн сайн уншлаа. Эртээд нэг удаа сүүлийн арваад жилд нэг удаа, ганц үндэсний телевизийн нэг нэвтрүүлэгт орж үзлээ. 

Тэгэхээр бид хүн томилох, чөлөөлөх яах вэ. Үүнийгээ яриад шийдчихье хэдүүлээ. Ер нь энэ үндэсний радио, телевиз гэдэг юм төрөөс татвар төлөгчдийн мөнгөөр санхүүжиж байгаа энэ нөхдүүд яг одоо үүргээ гүйцэтгэж чадаж байна уу, үгүй юу. Нэг л тийм зодоон цохион хийсэн, дарга цэргээ сольсон хольсон, зодолдсон нэг л тийм бусармаг газар болчхоод байгаа байхгүй юу. 

Тэгэхээр энэ 15 гишүүнтэй юм байна. 7-г нь манай Их Хурал тавьдаг. 4-ийг нь Ерөнхийлөгч, 4-ийг нь Засгийн газар санал болгодог ийм 15 хүнтэй юм байна. 

Тэгэхээр үүнийг нэг авчирч ирж сонсчихъё л гэж би хэлэх гэж байгаа юм. Г.Занданшатар дарга аа. Энэ Их Хурал дээр энэ нэг баахан амьтан томилчхоод юу хийгээд байгааг нь нэг сонсмоор байна. Энэ юу хийх ёстой юм гэхээр Монголын ард түмэнд үүсэх ёстой ийм телевиз. Гагцхүү олон нийтийн эрх ашигт үйлчилдэг. Тэдний өмнө хариуцлага хүлээж, хяналт доор нь үйл ажиллагаагаа явуулдаг ашгийн төлөө бус хуулийн этгээд. Тэгээд реклам, зар сурталчилгаа гээд ер нь бас тийм завхруулчихсан л байлаа. 

Төрөл бүрийн мэдээлэл, сургалт, танин мэдэхүй, хөгжөөн цэнгээнт хөтөлбөр, нэвтрүүлэг бэлтгэх гээд. Хараат бус байх ёстой. Хараат бус байх ёстой. Бодит мэдээлэл олж авах иргэний эрхийг хүндэтгэх ёстой. Олон урьгалч үзэл. Одоо энэ бүр байхгүй болсон. Зүгээр л одоо нэг эрх баригч намыг магтан дуулдаг нэг ийм телевиз боллоо. Энэ Монголын нөгөө нэг баялаг зарж идсэн нөхдүүд хувийн телевизүүд их байгуулсан. 

Тэгэхээр одоо тэр хувийн телевизийн чинь одоо нохой долоог. Хаяяа. Ер нь хувийн телевизэд бол мөнгө төлдөг. Тэгээд энэ нийгмийг самардаг юм бол ер нь бас хавтгайрсан шүү дээ. 

Тэгэхээр ядаж энэ үндэснийхээ ганц телевизийг хэдүүлээ нэг авчирч ярья. Тэгээд тэр нэг 15 томилоод байгаа хүн маань юу хийдэг юм. Дарга цэрэг нь юу хийдэг юм. Энэ хүүхэд, залуучуудад хэрэгтэй эх оронч, ёс зүйтэй иргэн бэлтгэхэд ямар хувь нэмэр оруулдаг юм, нөхдүүд ер нь. Ийм юмыг ер нь нэг ярья л гэдэг ийм саналыг би гаргаж байгаа юм. Үүнийг хэлэлцэх асуудал ер нь нэг оруулж өгөөд нэг сонсоодохъё. 

Ер нь зөвхөн радио, телевиз биш. Хэдүүлээ энэ нэг томилоод гаргаад явуулчхаад байгаа нөхдүүд чинь юу хийж байгааг нэг авчирч сонсдог ийм юм баймаар байна. Баярлалаа. 

Г.Занданшатар: Энэ асуудлаар Төрийн байгуулалтын байнгын хороог төлөөлж Улсын Их Хурлын гишүүн Нямаагийн Энхболд ирэх долоо хоногт хэлэлцэх асуудалтай нь холбоотой учраас хариулт өгье гэсэн. Тайлбар өгчихье. Нямаагийн Энхболд гишүүн.

Н.Энхболд: Баярлалаа. Гишүүддээ өглөөний мэнд хүргэе. 

Н.Алтанхуяг гишүүний ярьж байгаатай санал нэг байгаа. Сая энэ долоо хоногт болсон Төрийн байгуулалтын байнгын хороон дээр бид телевизийн Үндэсний зөвлөлийн гишүүдийг чөлөөлөх, томилох асуудал ярих үеэрээ яг энэ асуудлыг ярьсан. 

Тэгээд яг одоо өнөөдөр энэ Монголын Үндэсний олон нийтийн радио, телевизийн Үндэсний зөвлөлийн ажилтай холбоотой маш их шүүмжлэл гарсан. Ерөнхийдөө байдал нь их амаргүй байгаа юм билээ. Тэгээд тэр дээр ч бас гишүүдээс санал гарсан. Ирэх долоо хоногийн Төрийн байгуулалтын байнгын хорооны хурлаар эхлээд Үндэсний зөвлөлийн асуудал. Шаардлагатай бол гүйцэтгэх удирдлагынх нь асуудлыг, тайланг нь сонсъё гэж ярьж байгаа. 

Яг үнэхээр энэ хуулиар тогтоосон үүргээ Үндэсний зөвлөл нь биелүүлж чадаж байна уу, үгүй юу гэдэг дээр маш их шүүмжлэл гарч байгаа. Сүүлийн хэдэн сар хурлаа хийж чадахгүй. Дотроо хагаралдаад ингээд байгаа юм билээ. 

Тэгэхээр үүнийг авч хэлэлцэхгүй бол ийм байж болохгүй. Төсвөө хүртэл баталж баталж үзээгүй. Цуглахаараа даргаа солихоос өөр юм ярьж чадахгүй болчхоод. Тэр дээрээ хуваагдчихаад ингээд байгаад байгаа юм билээ. Тэгээд ер нь бүхэлд нь бүрэлдэхүүнийг нь авч үзэж ярья. Хуульдаа ч шаардлагатай бол нэмэлт, өөрчлөлт оруулах хэрэгтэй юм байна гэдгийг Байнгын хороон дээр ярьсан. 

Тэгэхээр дараагийн долоо хоногт эхлээд Төрийн байгуулалтын байнгын хороогоороо хэлэлцчихье. Тэгээд шаардлагатай бол Улсын Их Хурлаар хэлэлцүүлье гэж тогтсон. 

Г.Занданшатар: Одоо Улсын Их Хурлын гишүүн Одонгийн Цогтгэрэл Олон нийтийн радио, телевизийн Үндэсний зөвлөлийн гишүүдээс чөлөөлөх, гишүүнээр томилох тухай Улсын Их Хурлын тогтоолын төслийн талаар үг хэлнэ. 

О.Цогтгэрэл: Саяын асуудалтай холбоотой залгаад хэлнэ. 

Улсын Их Хурлын тухай хуулийн 33.1-д зааснаар Улсын Их Хурал дахь бүлэг хэлэлцэх асуудлын дараалал, дэгтэй холбоотой ач холбогдлын зэргээр ангилж, тодорхой шийдвэрүүдийг байнга гаргаж оролцож байх ийм хуулийн бололцоог нээсэн. 

Гэтэл Улсын Их Хурал дахь Ардчилсан намын бүлэг бүрэн бүрэлдэхүүнээрээ хуралдахгүй. Хуралдах боломж бололцоог хангагдахгүйгээр гурав дахь сардаа явж байна. 

Иймд Улсын Их Хурлын даргад 10 дугаар сарын 19-нд Улсын Их Хурлын Ардчилсан намын бүлгийн олонх гишүүд үндсэндээ байр суурь, шийдвэрээ уламжилсан. Одоог хүртэл Улсын Их Хурлын даргын зүгээс ажиллах боломж бололцоог хангаж өгөхгүй байна. 

Үүнд зөвхөн тэр Улсын Их Хурлын чуулган дээр унших эсэхээс үл хамаараад шинээр сонгогдсон бүлгийн даргыг өрөө сав, суудал, сандал, ажиллах орчин нөхцөл бололцоо, хурал зарлах бололцоо, олон зүйлээр хангаж өгөхгүйгээс болоод Улсын Их Хурал дахь Ардчилсан намын бүлэг үндсэндээ гурван сар ингээд явчихлаа. 

Бид бүгдийн зүгээс бас гурван сар хүлээлээ. Одоо энэний дараа Үндсэн хуулийн цэцэд хандах зэрэг Улсын Их Хурлын даргыг Монгол Улсын хуулийг биелүүлээч ээ гэж шаардаж байгаа юм. 

Улсын Их Хурлын тухай хуулийн 14.3-д Улсын Их Хурлын дарга нь нам, эвслийн бүлэг, Байнгын хороодын үйл ажиллагааг уялдуулан зохицуулах, хэвийн үйл ажиллагааг хангах үүрэгтэй гэж байна л даа. Энэ дотор Тамгын газрын үйл ажиллагаа, тэр саяын тэр нэг деталь ажлууд хүртэл бүгдээрээ л энд багтана, хамаарна гэж бид бас үзэж байгаа. 

Тэгэхээр энэ бүгдэд, Улсын Их Хурлын даргыг энэ бүгдийн зүгээс энэ Улсын Их Хурал дахь Ардчилсан намын бүлгийн үйл ажиллагаа, хэвийн үйл ажиллагааг хангаж өгөөч ээ. Та бас янз бүрийн л тайлбар хэлдэг. Магадгүй тэр нэгдсэн чуулган дээр тайлбарлах, зарлах, эс зарлах дахиад тэр хуулийн асуудал байж магадгүй. Гэхдээ тэр бүлгийн үйл ажиллагаа гэдэгт олон зүйл багтаж байгаа шүү. Таныг ийм учраас Ардчилсан намын бүлгийн олонх гишүүдийн зүгээс, бүлгийн зүгээс Монгол Улсын хуулиудаа биелүүлж ажиллаач ээ гэж танаас бас бид бүгдийн зүгээс шаардаж байна. 

Г.Занданшатар: Улсын Их Хурал дахь Ардчилсан намын бүлгийн гишүүдэд анхааруулъя. 

Төрийн үйл ажиллагааг хэвээр явуулна шүү. Нам доторх албан тушаалын хэрүүл маргаанаа нам дотроо эцэслэн шийдвэрлээ. Албан тушаалын тэмцлээ битгий Улсын Их Хурлын үйл ажиллагаанд саад учруулаад бай. 

Улсын Их Хурлын үйл ажиллагаа гэдэг бол Улсын Их Хурлын тухай хуульд зааснаар хууль тогтоох, гадаад, дотоод бодлогын үндсийг тодорхойлох, хууль тогтоомжийн хэрэгжилтийг хянан шалгах үйл ажиллагааг хэлж байгаа юм. Энэ үйл ажиллагааг Үндсэн хуулийн дагуу бид хэвийн явуулах учиртай. 

Гэтэл Ардчилсан намын бүлэгт одоо энэ Улсын Их Хурлын Тамгын газар дүгнэлт гаргаж ирүүлсэн байна. Энэ талаар.

Монгол Улсын Үндсэн хуулийн 24 дүгээр зүйлийн 1-д Улсын Их Хурлын тухайн сонгуулийн дүнд бий болсон нам, эвслийн бүлэг гэсэн ойлголтыг хуульчилж өгсөн. 

Үүний дагуу сонгуулийн дүнд бий болсон бүлгийн үйл ажиллагааг Улсын Их Хурлын тухай хуулийн 31, 32, 33, 34 дүгээр зүйлээр зохицуулж байна. 

Улсын Их Хурлын 2020 оны ээлжит сонгуулийн үр дүнд Ардчилсан намаас 11 гишүүн сонгогдсон. 

Улсын Их Хурлын чуулганы хуралдааны дэгийн тухай хуулийн Анхдугаар чуулган гэсэн хоёрдугаар бүлэг буюу 24 дүгээр зүйлд Улсын Их Хуралд нам, эвслийн бүлэг байгуулагдсан тухайгаа мэдээлэх зохицуулалтыг хуульчилж өгсөн. 24.2-т заасны дагуу Ардчилсан намаас 2022 оны 7 дугаар сарын 01-ний өдөр 01/323 тоот албан бичгээр бүлэг байгуулсан тухай шийдвэр бүлгийн гишүүдийн нэрсийн жагсаалтыг ирүүлснийг Улсын Их Хурлын дарга 2020 оны 7 дугаар сарын 01-ний өдрийн нэгдсэн хуралдаан дээр уншиж танилцуулсан. Хуульд үүнээс өөр зохицуулалт байхгүй болно. 

Гэтэл сүүлийн үед Нэгдүгээрт, Ардчилсан нам, 

Хоёрдугаарт, Ардчилсан намын бүлэг, 

Гуравдугаарт, нэр бүхий гишүүдээс хоорондоо зөрчилтэй, нэг нэгнээ үгүйсгэсэн бичгүүдийг удаа дараа ирүүлж, Улсын Их Хурлын үйл ажиллагаанд ойлгомжгүй байдлыг үүсгэж байна. Жишээ нь, Ардчилсан нам өөрийн бланк, тамга тэмдэгтэй нэр бүхий 7 гишүүн Улсын Их Хурлын гишүүн Б.Бейсений бланк дээр гишүүний тамгатай бичиг ирүүлсэн. 

Ардчилсан намын бүлэг нь өөрийн намын дотоод дүрэм, журам, соёлынхоо хүрээнд болон шүүхээр асуудлаа эцэслэн шийдвэрлэсний дараа хуульд заасны дагуу Улсын Их Хуралд хандах нь зүйтэй. 

Улсын Их Хурлын даргын хувьд Ардчилсан намын дотоод зохион байгуулалтын талаарх аливаа мэдэгдэл, шийдвэрийг чуулганы нэгдсэн хуралдаанд танилцуулах боломжгүй бөгөөд тийм хуулийн зохицуулалт ч байхгүй. 

14.1.3-т заасан Улсын Их Хурлын үйл ажиллагаа гэдэг бол хууль тогтоох хяналт шалгалтын бүрэн эрх буй үйл ажиллагааг л Улсын Их Хурлын дарга зохицуулах чиглэлийг хэлж байгаа юм. 

Намын дотоод асуудлыг зохицуулаад Улсын Их Хурлын гишүүдийн бүрэн эрхэнд хандаад Тамгын газрын ажилтнуудад үүрэг өгөөд, өрөө тасалгааг нь гаргаад, сандал ширээ өөрчлөөд байх юм бол ардчилал хаачих вэ. Нам нь дотооддоо асуудлаа шийдэх дээр ардчилсан зарчмаа Ардчилсан нам умартаж болохгүй. Цөөнхийг хүндэтгэх ёстой. Цөөнх дотроо цөөнхийг ч гэсэн хүндэтгэх ёстой. Энэ бол одоо ардчиллын үндсэн зарчим гэдгийг санаж, дотооддоо асуудлаа шийдвэрлээч ээ. 

Харин Та бүхнийг нь цөөнх шиг байхын тулд аль болохоос нь дэмжиж ажиллахын тулд бид чадах аргаар л зөвлөгөө өгч, дэмжиж байна. Болохгүй бол одоо нэг өрөөнд ороод цоожилдог юм уу. Та хэдийг одоо тэгээд. Хүлээж авч уулзаад гаргалгаа шийдлээ гаргахад бэлэн байна. Энэ чиглэлээрээ одоо сайн, хоорондоо дотроо ярьж, учраа олцгоо. 

Ингээд хэлэлцэх асуудалдаа орно. 

Нэг.“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” 

Улсын Их Хурлын тогтоолын төсөл /Улсын Их Хурлын гишүүн Г.Тэмүүлэн нарын 3 гишүүн 2021.05.17-ны өдөр өргөн мэдүүлсэн, 
эцсийн хэлэлцүүлэг/

“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаарх арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг явуулна. 

Төслийг эцсийн хэлэлцүүлэгт бэлтгэсэн талаарх Нийгмийн бодлогын байнгын хорооны танилцуулгыг Улсын Их Хурлын гишүүн Жигжидсүрэнгийн Чинбүрэн танилцуулна. Ж.Чинбүрэн гишүүнийг индэрт урьж байна.

Ж.Чинбүрэн: Улсын Их Хурлын дарга, эрхэм гишүүд ээ, 

Улсын Их Хурлын гишүүн Г.Тэмүүлэн, Ж.Бат-Эрдэнэ, Л.Мөнхбаатар нараас 2021 оны 5 дугаар сарын 17-ны өдөр Улсын Их Хуралд өргөн мэдүүлсэн “Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийн анхны хэлэлцүүлгийг Улсын Их Хурал 2022 оны 01 дүгээр сарын 06-ны өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлдүүлэхээр Нийгмийн бодлогын байнгын хороонд шилжүүлсэн билээ. 

Тус Байнгын хороо 2022 оны 01 дүгээр сарын 11-ний өдрийн хуралдаанаар “Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийг баримтлан явуулсан болно. 

Нэгдсэн хуралдаанаар тогтоолын төслийн анхны хэлэлцүүлгийг явуулах үед хуралдаан даргалагчаас төслийн зарим заалтад найруулгын шинжтэй засвар хийх чиглэл өгсний дагуу ажлын хэсгээс зарчмын зөрүүтэй гурван санал гаргасныг Монгол Улсын Их Хурлын чуулганы хуралдааны дэгийн тухай хуулийн 42.2.3-т заасныг баримтлан санал хураалгахад Байнгын хорооны хуралдаанд оролцсон гишүүдийн олонх дэмжсэн болно. 

Байнгын хорооны хуралдаанаар тогтоолын төслийн эцсийн хэлэлцүүлгийг явуулах үед Улсын Их Хурлын гишүүн Д.Сарангэрэл тогтоолын хэрэгжилттэй холбогдуулан гарах зардал, хүн судлалын салбарын талаар асуулт асууж, хариулт авлаа. 

Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусган, төслийн агуулга, бодлого, зарчмыг алдагдуулахгүйгээр, найруулгын шинжтэй засварыг хийж, эцсийн хэлэлцүүлэгт бэлтгэсэн төсөл, Байнгын хорооны танилцуулга, зарчмын зөрүүтэй саналын томьёоллыг Та бүхэнд хүргүүлсэн болно. 

Улсын Их Хурлын эрхэм гишүүд ээ, 

“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг явуулсан талаарх Нийгмийн бодлогын байнгын хорооны танилцуулга, зарчмын зөрүүтэй саналын томьёоллыг хэлэлцэн шийдвэрлэж, тогтоолын төслийг эцэслэн баталж өгөхийг Та бүхнээс хүсье.

Анхаарал тавьсанд баярлалаа. 

Г.Занданшатар: Ажлын хэсгийн гишүүдийг танилцуулъя.

Үндэсний аюулгүй байдлын зөвлөлийн Стратеги судалгааны хүрээлэнгийн Төр, нийгэм, хүний аюулгүй байдлын судалгааны төвийн дарга, анагаах ухааны доктор Эрдэнэ-Очирын Энхмаа, Энэбишийн Оюунсүрэн. Цахимаар оролцож байна уу? Энэбишийн Оюунсүрэн. Эрүүл мэндийн яамны Судалгаа, төлөвлөлтийн хэлтсийн дарга, анагаах ухааны доктор, дэд профессор. Наянтай Эрхэмбаяр Хүний их эмч.

Цахимаар Сандагийн Тунгалагтамир Хөдөлмөр, нийгмийн хамгааллын яамны Хүн амын хөгжлийн газрын дарга, Начиндагвын Өлзийхутаг Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын Гэр бүлийн бодлогын хэрэгжилтийн газрын дарга. 

Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу? Эцсийн хэлэлцүүлэг юм даа. Тийм ээ. Д.Тогтохсүрэн даргаар тасаллаа. Дуламдоржийн Тогтохсүрэн гишүүнээр тасалсан. Даваажанцангийн Сарангэрэл гишүүн асуулт асууна. 

Д.Сарангэрэл: Та бүхэндээ өглөөний мэнд хүргэе. 

Манай Ганзоригийн Тэмүүлэн, Жадамбын Бат-Эрдэнэ, Лхагвын Мөнхбаатар гурван гишүүн бол маш чухал тогтоолын төсөл санаачилсан. 

Энэ тогтоолын төслийг Нийгмийн бодлогын байнгын хороо олон удаа хэлэлцэж байгаа. Олон ч чухал саналууд гишүүдээс гарч байгаа. Би гурван зүйлийг давтан давтан ярих хүсэлтэй байгаа. 

Нэгдүгээрт, Монгол хүний удмын сангийн асуудал яригдаж байна. Энэ монгол хүний тухай, энэ генийн тухай Ж.Батсуурь доктор маань 40 жил судалсан хүн байгаа юм. Ингээд хоёр жилийн өмнө хорвоогийн мөнх бусыг үзүүлсэн. Тэр хүний 40 жилийн судалгааны материал гэж агуу зүйл байх учиртай. 

Тэгэхээр бид энэ хүн судлалын чиглэлээр ер нь төрийн тусгай бодлоготой байх. Хамгийн гол нь үүнийг эрхэлж авч явах байгууллагын тухай, нэгжийн тухай ер нь манай ажлын хэсэг юу гэж бодож байгаа вэ? Би Ж.Чинбүрэн гишүүнээсээ үүнийг дахин тодруулж асууж байна. 

Хоёрдугаарт, тогтоолын төсөл нэлээн их санхүүжилт шаардсан төсөл байгаа. Санхүүжилтийнхээ асуудлыг хэрхэн яаж төсөөлж байгаа гэдэг талаар ажлын хэсгийн даргаас асуухыг хүсэж байна.

Гуравдугаарт, тогтоолын төсөлд орон байртай холбоотой асуудал орсон. Үүнийг хүмүүс нэлээн, ялангуяа тойргийн сонгогчид маань нэлээн асуугаад байх боллоо. Энэ дээр бас нэмэлт мэдээлэл өгөх ийм боломж байна уу? Дараа нь тодруулъя. Баярлалаа. 

Г.Занданшатар: Жигжидсүрэнгийн Чинбүрэн гишүүн. Ажлын хэсгийн ахлагч асуултад хариулъя. 

Ж.Чинбүрэн: Д.Сарангэрэл гишүүнд баярлалаа. Асуулт асуусанд. 

Тийм ээ. Хүн судлалын хөгжил нэлээн тийм арагшаа ухарсан. Хөгжлийн том институцээс бүр ямар нэгэн тийм хариуцсан том нэгж байхгүй болчихсон байгаа явдал бол монгол хүн судлалын асуудал нэлээн тийм хаягдсан, орхигдсон том салбар болчхоод байгаа юм. 

Тэр ч утгаараа ажлын дэд хэсэгтээ бид Э.Энхмаа докторыг оруулсан. Э.Энхмаа доктор бол Ж.Батсуурь академичийн яг гарынх нь шавь. Дээрээс нь энэ хүн судлалын энэ 40 гаруй жил явуулсан судалгааны ажилд бас байнга цуг оролцсон ийм хүн байгаа. 

Бид энэ тогтоолын төсөлдөө монгол хүн судлалын салбарыг сэргээн хөгжүүлэх асуудлыг холбогдох хөгжлийн зорилтот хөтөлбөрт бие даасан бүлэг болгон боловсруулах гэсэн ийм заалт оруулсан. 

Тэгэхээр энэ салбарыг үнэхээр анхаарч хөгжүүлэхгүй бол болохгүй. Үүнийг Засгийн газарт үүрэг болгож ингэж оруулж өгсөн. 

Тийм ээ. Нэлээн их төсөв тооцоолууд бас гарахаар ийм байгаа. Ялангуяа энэ генетикийн өндөр технологи ашигладаг ийм лабораторитой болох. Дээрээс нь хүн судлалыг хөгжүүлэх энэ бүхэнд тодорхой хэмжээний зардал орох ёстой. 

Бид Г.Тэмүүлэн нарын гишүүд бол энэ тогтоолынхоо төслийг ирүүлэхдээ судалгаанд бас оруулсан байгаа. Энэ төсөв, санхүүгийн тооцооллыг. Бид харин Засгийн газарт энэ эрхийг нь үлдээгээд үүнийгээ бодлогодоо оруулж төсөв, тооцоог нь хийж энэ ажлыг хийгээрэй гэдэг ийм тогтоолдоо оруулж өгч байгаа юм.

6 хүүхэдтэй айлын асуудлыг бид бас энд орхигдуулаагүй. Зүгээр илүү хуульчлах чиглэл рүү нь оруулахыг тогтоолдоо оруулж өгсөн. Тухайлах юм бол хүүхдийн тооноос хамааруулан гэр бүлд дэмжлэг үзүүлэх талаар холбогдох хуулийн төслийг боловсруулж Улсын Их Хуралд өргөн мэдүүлэх гэж оруулж өгсөн. Ингэснээрээ гарах зардал тооцоо, энэ болгоноо төсөвт суулгах. Үүнийгээ бүр хуульчилж оруулж ирэх нь илүү зүйтэй гэдгийг бас Засгийн газарт үүрэгжүүлж ингэж оруулж өгсөн.

Г.Занданшатар: Даваажанцангийн Сарангэрэл гишүүн тодруулж асууна. 1 минут.

Д.Сарангэрэл: Г.Дамдинням гишүүн би уг нь их хэрэгтэй юм яриад байгаа юм шүү дээ. Тийм. Та энэнийхээ дараа болохгүй юу. Баярлалаа. 

Би Э.Оюунсүрэн доктор, Э.Энхмаа доктор нараас дахин тодруулах гэсэн юм. Бид нийгэмд нэг ийм эмгэнэл бий болгоод байгаа. Гадаад оронд аль хэдийн ажил хэрэг болчихсон. Манайд бол ярихаас цаашгүй байгаа. Тэр нь юу вэ гэвэл энэ ургийн гажгийг жирэмсний явцад нь оношилж энэ асуудлыг шийдэх. Үүнийг бид хийж чадахгүйгээс болоод олон гэр бүл эмгэнэлд автаад байгаа. Үүнийг шийдэхийн тулд бид яах ёстой вэ гэдэг асуултад нэг дахин нэг тодорхой хариулж өгөөч ээ гэж би хоёр доктороос асуухыг хүсэж байна. 

Чинбүрэн ажлын хэсгийн гишүүдэд хэлэхэд энэ 6 хүүхдийг хэрхэн яаж гаргасан юм? Одоо дахиад яаралтай 4 хүүхэд нэмж гаргах хэрэгтэй боллоо энэ тэр гээд бас нэг ийм доог тохууны юм болоод байна лээ. 

Тэгэхээр зэрэг цаашдаа ер нь энэ олон хүүхдийн тоогоо яаж авч байгаа юм? Ер нь төрийн бодлого яаж явбал…/минут дуусав/

Г.Занданшатар: Ажлын хэсэг хэн хариулах вэ? 88.

Э.Оюунсүрэн: Та бүхэнд энэ өдрийн амар амгаланг айлтгая. Ингээд Д.Сарангэрэл гишүүний асуултад хариулъя. 

Манай эрүүл мэндийн салбарт удамшлын лаборатори байгаа. Энэ лаборатори нь 2012 онд Монгол Улсын Засгийн газрын дэмжлэгээр байгуулагдсан. Энэ лаборатори маань өнөөдөр яг ургийн гажгийг эхсийн түвшинд хэчнээн авч байгаа хэдий ч гэсэн 189 төрлөөр авч байгаа. Тэгээд хромосомын түвшинд оношилж байгаа. 

Тэгэхээр бид молекул, генетикийн түвшинд генетикийн тэр өвчлөлийн удмын гаралтай мутацуудын илрүүлэх зорилгоор энэ молекул, генетикийн өндөр технологийг шаардсан лаборатори бол зайлшгүй их хэрэгтэй байгаа. 

Сүүлийн жилүүдэд нэг эрхтний хавсарсан, олон эрхтний хавсарсан, 10 саяд, 100 саяд гээд маш ховор тохиолддог энэ мутац илэрч байгаа, удамшлын өвчнүүд бол илэрч байгаа. Энэ нь зөвхөн судалгаа шинжилгээний зорилгоор л гарч байгаа. Нийт хүн амыг хамарсан ийм судалгаанууд явагдах боломжгүй байгаа. Үабораторийн хүчин чадал…/минут дуусав/

Г.Занданшатар: 84.

Э.Энхмаа: Та бүхний түмэн амгаланг айлтган мэндчилье. Д.Сарангэрэл гишүүний асуултад хариулъя. 

Тэгэхээр та үнэхээр чухал асуудлыг хөндөж асуулаа. Ер нь дэлхий даяар удамшлын 6 мянга гаруй өвчин бүртгэгдсэн байдаг. Түүнээс хамгийн түгээмэл нь 2 мянга гаруй өвчнийг нэрлэдэг л дээ. 

Тэгэхээр энэ түгээмэл байдаг 2 мянга гаруй өвчнөөр Монгол Улс өнөөдөр ямар хэмжээний ачаалалтай байгаа юм, ямар ямар төрлийн удамшлын өвчин аль аль аймагт ямар давтамжтай бүртгэгдээд байгаа юм гэдэг талаар хийсэн судалгаа бидэнд байхгүй. 

Дээрээс нь таны хэлдгээр жирэмсний эрт үед төрөлхийн согог гажигтай хүүхэд төрөх эрсдэл байна уу, үгүй юу гэдгийг бид өнөөдөр нарийн шинжилж чадахгүй байна. Сая Э.Оюунсүрэн доктор хэллээ. Хромсомын түвшинд буюу нэлээн тийм бүдүүн том түвшинд. 

Тэгэхээр энэ тогтоолын төсөлд тусгасан тэр молекул, генетикийн…/минут дуусав/

Г.Зандашатар: Энэ долоо хоногт төрсөн өдөр нь тохиож байгаа Улсын Их Хурлын гишүүдэд мэндчилгээ дэвшүүлье. 

01 дүгээр сарын 15-нд Улсын Их Хурлын гишүүн Даваажанцангийн Сарангэрэл Пүрэвийн Даваажанцан, Лундаагийн Цэрэндолгор нарын охин болж мэндэлжээ. 

01 дүгээр сарын 10-нд Улсын Их Хурлын гишүүн Ганзоригийн Тэмүүлэн Чимэддоржийн Ганзориг, Довдонгийн Дэнсмаа нарын ууган хөвүүн болж мэндэлжээ. 

01 дүгээр сарын 14-нд буюу өнөөдөр Улсын Их Хурлын гишүүн Дамдины Цогтбаатар Бэгзийн Дамдин, Пүрэвийн Цэнд нарын отгон хүү болон мэндэлжээ. 

Улсын Их Хурлын гишүүн Даваажанцангийн Сарангэрэл, Ганзоригийн Тэмүүлэн, Дамдины Цогтбаатар нартаа төрсөн өдрийн мэнд хүргэж, Монгол төрийн түшээ болсон ард түмний элч болсон Та бүхэнд болон гэр бүлийнхэнд нь Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхныг хүсэн ерөөе. 

Дараагийн асуултад орно. Норовын Алтанхуяг гишүүн. Эрхэм гишүүн Норовын Алтанхуяг гишүүн.

Н.Алтанхуяг: Эрхэм гишүүд ээ. Энэ тогтоол уг нь бантан тогтоол л байгаа юм л даа. Би уучлаарай. Би эцсийн хэлэлцүүлэг дээр хэлж байгаа юм. 

Тэгэхдээ би энэ Г.Тэмүүлэн гишүүн эд нарт хэлсэн юм. Би ч уг нь бас нэг их сургуульд нэг жаахан ажиллаж байсан хүн. Хүний удмын сангийн аюулгүй байдал гэдэг нэр томьёо угаасаа байж болохгүй. Малын удмын сан байдаг юм. Сайн үүлдрийн бухын үрийг аваад хасах 196 градуст хөлдөөгөөд хадгалаад үүлдэр угсаа сайжруулж болно. Үгүй ээ. Үгүй. Би нэр томьёо ярьж байгаа юм шүү. Та нар энэ удмын сан гэдэг нэр томьёо байж болохгүй. Монгол хүний удмын сан гэж. 

Саяын ярьдаг молекул, генетикийн лаборатори энэ тэрээ байгуулаад шинэ залуу хосууд хоорондоо суух гэж байгаа болбол тэнд янз бүрийн ийм хүн байна уу, судалгаа шинжилгээ өгдөг, барьдаг. Энэ бол орчин үеийн юм нь ийм болчихсон юм. Түүнээс ургийн бичиг хөдлөө. Айл бүхэн нэг дэвтэр. Тэр бүтэхгүй ээ. Тэрийг чинь бид олон жил Их Хурал дээр бас янз бүрийн тогтоол гаргаад. Тэр чинь жижиг бизнес байхгүй юу. 

Одоо жишээлэх юм бол би манай ээжийн талынхан ямар юм байдаг юм гээд тэр уг омгийнхонтой нь ингэхэд маш олон, бараг 100 гаруй хүн цуглаж бараг хэдэн өдөр байж байж нэг ийм рам босож байгаа байхгүй юу. Тэгээд яаж нэг айл ургийн бичиг хөтлөх вэ дээ. 

Тэгээд л энэ хардаа ийм хоёр өөр асуудлыг энэ тогтоолд хольсон. Нэг нь удмын сангийн нэр томьёо байж болохгүй шүү. Солиорой. Энэ гаднынхан сонсвол, орчуулаад хэлбэл элэг доог тохуу болно. Монгол Улс. Хүн амын өсөлт гэдэг чинь шал өөр юм байхгүй юу. Яагаад энэ хоёр энэ нэг тогтоол болж орж ирсэн юм? Би энэ гурван гишүүний асуудал биш л дээ. Энэ чинь цаанаас л нэг хэн ч юм санаачилж ингэж хий гэж байгаа. 

Ж.Батсуурь доктор байхдаа энэ асуудлыг нэлээн ярьдаг юм. Та нар тэр хөдөө очиж судалгаа шинжилгээ хийнэ гэж бараг худлаа даа. Ер нь бид энэ хүн амын өсөлтийг дэмжинэ гэдэг бол шал өөр бодлого. Энэ дээр бол Их Хурал бүр тусдаа ярьж байгаад тогтоол гаргах хэрэгтэй. Тэгээд л та нар ингээд л онигоонд ордог байхгүй юу. 6 хүүхэдтэй бол тэгнэ, 5 бол тэгнэ, 3 бол тэгнэ. Ийм юм ерөөсөө байж болохгүй. 

Та нар үүнийгээ эвтэйхэн авчхаж болохгүй юм уу. Аваад л нэг жаахан засаад үнэхээр шаардлагатай болбол молекул, генетикийн асуудлаар нь аятайхан юм хийвэл хиймээр л байна. Орчин үеийн болгомоор байна. Эрхэм ухаантай гишүүд минь үүнийгээ нэг анхаарч үзээд ийм болхи бүдүүлэг юм хийвэл бид шившиг болно шүү гэж би хэлж байна. 

Дотор талын юмнууд чинь бүгд ийм зөрчилдөөнтэй. Макросоо аваад микро асуудал хүртэл зэрэгцчихсэн нэг зүйл анги болчихсон цохиж явна. Ингэж болохгүй юм. Жаахан компетенцтэй, мэдлэгтэй, боловсролтой тэгээд нэг аятайхан тийм юм гаргамаар байна. 

Би эцсийн хэлэлцүүлэг дээр хэлж байгаадаа хүлцэл өчиж байна шүү. Би яах вэ, гишүүд нь хэлчихсэн юм. Та нар нэг анхаараач. Үүнийгээ нэг болгох. Буруу л юм гарчих вий дээ л гэж хэлсэн юм. Тэгээд та нар тунгааж үзээрэй. Баярлалаа. 

Г.Занданшатар: Ж.Чинбүрэн. Жигжидсүрэнгийн Чинбүрэн гишүүн.

Ж.Чинбүрэн: Н.Алтанхуяг гишүүний асуултад хариулъя. 

Ер нь нэр томьёо дээр бол бид их анхаарсан. Энэ бол нэр томьёо. Жишээлэх юм бол “удмын сан” гэдэг нэр томьёо юу юм бэ гэхээр гений сангаас дараачийн үе удамд дамжиж буй тодорхой хэсгийг хэлээд байгаа юм. Тийм ээ. Удмын сум. Ер нь бол эрүүл хүн бүрд байх удамших өвчин үүснэ шүү дээ. 5-аас 10 төрлийн ген л байж байгаа шүү дээ. 

Ер нь бол хүний хэдэн тэрбум тоотой нь ген, тэр дотроо тухайн овгийн, эсвэл арьс өнгө, эсвэл үндэстэн ялгадаг хэдхэн ген байгаа шүү дээ. Энэ бол нэгээс хоёрхон хувийг л эзэлдэг. Энэ олон ген дотроос. Тэгээд үүнийг дамжуулж байгаа энэ хэсгийг “удмын сан” гэж нэртэй. “Гений сан” гэдэг нь бол олон мэдээллүүдийг геномын олон гений мэдээлүүдийг хуримтлуулсан санг л хэлээд байгаа. Тийм ээ. Тэгээд энэ ялгааг бас нэр томьёог нь бид их олон талаас нь харсан юм. 

Тийм учраас энэ тийм доог тохуу болохоор зүйл байхгүй гэдгийг бас хариуцлагатай хэлье. 

Ер нь энэ бодлого өөрөө хэрэгжихийн тулд бид ургийн бичгийг бол заавал хөтлөх ёстой. Ингэснээрээ хамгийн цус ойртолтыг сэргийлэх боломж эндээс л гарч ирнэ. Үүнийг харин ажил хэрэг болгох, сурталчлах, үүнийг бүр сургуулиас нь, цэцэрлэгээс нь хүртэл ингэж эхэлдэг. Айл өрх бүр үүнийгээ хөтөлдөг болоход нь бид бас дэмжлэг үзүүлэх ёстой. Энэ сайн жишээ бол би өмнөх хуралдаанаар хэлж байсан. Энэ цахим бичилт бас байгаа. Энэ бол Бүгд Найрамдах Солонгос Улсад сайн туршлага байна. 

Тийм учраас бид үүнийгээ хэрэгжүүлж хийх ёстой юм. Энэ нэг нэгд нь тусад нь гарах ёстой асуудал биш. Энэ бол цогц нэг том бодлогын асуудал байгаа юм. 

Тийм учраас салгах боломж байхгүй. 

Г.Занданшатар: Эрхэм гишүүн Содномын Чинзориг асуулт асууна. 

С.Чинзориг: Тогтоолын ерөнхий санааг нь би бас дэмжээд байгаа юм. Ерөнхий санааг нь. Тийм. 

Би бас эрүүл мэндийн шалтгаанаас болоод сая анхны хэлэлцүүлэгт нь орж амжаагүй юм л даа. Одоо ингээд харахаар энэ тогтоол гарснаараа яг юу шийдэх гээд байгаа юм бэ гэдэг нь жаахан бүрхэг байгаа юм. 

Тэгэхдээ сая энэ Н.Алтанхуяг гишүүний ярьдагтай би санал нийлэхгүй байна. Хүн амын удмын сангийн асуудал гэж ярьдаг л даа. Хүн амын удмын сангийн асуудал гэж ярьдаг. Гэхдээ энэ тогтоол гарснаар яг юу шийдэх гээд байгаа вэ гэдэг нь их бүрхэг байгаа юм. Яг үндсэн тогтоолын заалт нь 7 заалттай. 7 заалтыг чинь 4 нь ерөөсөө Их Хуралд хуулийн төсөл боловсруулж оруулж ирье л гэсэн ийм 4 заалт байгаа байхгүй юу. 

Тэгэхээр энэ тогтоол гарснаар яг тийм хүн амын удмын сантай холбоотой, хүн амын өсөлтийг дэмжсэнтэй холбоотой бодитой, тодорхой арга хэмжээ авч байгаа, хэрэгжээд үр дүн гаргах тийм асуудал их бага юм уу гэж хараад байгаа юм. Үүнийг ажлын хэсэг юу гэж үзэж байгаа юм. 

Хоёр дахь асуудал нь тэр 1 дүгээр ерөнхий заалтын чинь 3, 4 дэх хоёр асуудал чинь бас нийцэхгүй байна гэж үзэж байна. 

3 дугаар заалт чинь болох дээр хүний генетикийн оношилгоо, эмчилгээ, гений сангийн аюулгүй байдлыг зохицуулах чиглэлээр холбогдох хуулийн төслийг Их Хуралд оруулж ир гэсэн байгаа юм. 

4 дэх заалт чинь болохоор хүний удмын сангийн аюулгүй байдлыг хамгаалах чиглэлээр орчин үеийн дэвшилтэт технологи гэхэд техникийн лаборатори болон генийн сан байгуулах асуудлыг судалж шийдвэрлэх, санхүүжилтийн асуудлыг улсын төсвөөс санхүүжүүлэх гээд.

1 дэх заалт, 3 дахь заалтаараа үүнтэй холбоотой хууль эрх зүйн орчныг нь бүрдүүлэх төслөө оруулж ир гэж хэлсэн атлаа 4 дэх заалт чинь тэр сан байгуулах, улсын төсвөөс санхүүжүүлэх асуудлыг шийдвэрлэх гээд ингээд заачхаад байгаа байхгүй юу. 

Тэгэхээр энэ чинь бас болохгүй байна шүү дээ. Хуулийн төсөлтэй холбоотой, эрх зүйн зохицуулалттай холбоотой асуудлыг Их Хуралд оруулж ир гэж хэлчихээд. Тэгээд дараагийн заалтаар нь тэр сан байгуулах төсвөөс санхүүжилтийг шийдэхэд гээд заалт оруулчихаар энэ чинь л болохгүй ээ. Болдог бол эцсийн хэлэлцүүлэг учраас боломж нь хэр байдаг юм. Ядаж дөрөв дэх заалтаа хасчих хэрэгтэй шүү дээ. Тэгээд тэр гурав дахь заалтаараа тэр хуулийнх хууль эрх зүйн орчинтойгоо нийцэхээр орж ирдэг юм байгаа биз дээ. 

Ерөнхий нэг санал нь бол Засгийн газраас энэ ер нь хүн амын өсөлтийг дэмжсэн, гэрүүдийн хөгжлийг дэмжсэн асуудлыг нэг бодлого болгож ярих ёстой гэдэгтэй би санал нэг байна. Засгийн газрын үйл ажиллагааны хөтөлбөрт бас тодорхой заалтууд ч орсон шүү дээ. Гэр бүлийн хөгжлийг дэмжих, олон хүүхэдтэй гэр бүлийг хүүхдийнх нь тооноос хамааруулаад нөгөө татварын хөнгөлөлт хөнгөлт үзүүлэх, хөгжлийг нь дэмжих, орлогыг нь дэмжих гээд маш олон заалтуудыг Засгийн газрын үйл ажиллагааны хөтөлбөрт орж ирсэн. Тэр заалтууд орж ирэхгүй байгаа учраас гишүүд бас ийм саналууд оруулаад байгаа болов уу гэж бодож байна. 

Хоёр дахь асуудал нь, Засгийн газар гэр бүлийн тухай хуулийн шинэчилсэн найруулгын төслийг өргөн барьсан. Ажлын хэсэг Их Хурлын даргын захирамжаар байгуулагдаад ажиллаж байсныг гэв гэнэтхэн татахгүй гэж явуулж байснаа гэв гэнэтхэн татчихсан. Тэгээд одоо тэр Гэр бүлийнхээ хуулийн төслийг ч яаралтай оруулж ирэх хэрэгтэй шүү дээ. Тэгээд Засгийн газар ингээд удаад юмаа оруулж ирэхгүй байгаа учраас гишүүд ямар сайндаа тогтоолын төсөл болгоод ингээд хэд хэдэн заалт оруулаад. Энэ чинь 7 заалтыг чинь 4 нь ерөөсөө Засгийн газрыг тэр бодлогоо, хуулийн төслөө Их Хуралд оруулж ир л гэсэн ийм заалт болчхоод байна шүү дээ. 

Тэгээд үүнийг чинь ингээд харахаар энэ тогтоол гарснаар ямар үр дүнтэй юм бэ? Хэрэгжсэнээрээ яг юу шийдэж байгаа юм бэ? Ямар үр дүн гарна гэж би хүлээх юм бэ гэдэг асуудал нь жаахан бүрхэг болчхоод байна гэдгийг цаашдаа бас анхаарах ёстой болов уу гэж ийм бодолтой. Болдог бол тэр 1.4 дэх заалтыг хасчихмаар байна. Одоо эцсийн хэлэлцүүлэг…/минут дуусав/

Г.Занданшатар: Мөнхөөгийн Оюунчимэг Байнгын хорооны дарга асуултад хариулна. 

М.Оюунчимэг: С.Чинзориг гишүүний ярьсан нэг талаасаа бас бодитой л доо. 

Бид Байнгын хороон дээр энэ асуудал яригдаад, энэ чинь нөгөө нэг эрх зүйн орчныг нь боловсронгуй болгож Улсын Их Хуралд оруулж ир. Оруулж ирэхдээ санхүүжилт, энэ бичиг баримтуудыг маш тодорхой болгоод оруулж ир гэж анх явж байснаа сүүлдээ нөгөө генетикийн лаборатори энэ тэр Монголд байхгүй. Байгуулах асуудал өөрөө маш их чухал байна гэж ярингуут энд нэг заалт болоод орчихсон юм. 

Уг нь Засгийн газар энэ эрх зүйн актуудаа оруулж ирээд санхүүжилт энэ тэрийг нь шийдээд ингэснийхээ дараа харин энэ санхүүжилтийнх нь хүрээнд генетикийн лаборатори өөрөө байгуулах асуудал нь ороод явчих учраас энд тусгайлан бас заалт байгаад байх шаардлага байна уу гээд ярьж байгаад тэгээд санал хураалтаараа олонх нь дэмжээд ингээд нэгд явчихсан юм. Нэгдүгээрт.

Хоёрт нь, нэг ойлголтыг сайн өгөхгүй бол. Одоо энэ тогтоол гарангуут 6 ба түүнээс дээш хүүхэдтэй айлуудад залуу гэр бүлд шууд орон сууц өгөх нь гэдэг буруу ойлголт нэвт явчхаад байна. Ийм зүйл энэ дээр бол огт байхгүй байгаа шүү. 

Зүгээр анх ажлын хэсэг маань энэ хууль санаачлагчдын зүгээс орж ирэхдээ орон сууцжуулах, орон сууц өгөх гэдэг нэг нэр томьёо байж байгаад ингэж хүүхдээр нь ялгаварлаж орон сууц энэ тэр гээд тодорхой ийм юм зааж өгч болохгүй. Харин гэр бүлийг бүх талаар дэмжих, эрүүл мэнд, боловсрол, соёл бусад дэмжлэг их үзүүлж байх ёстой гэдэг ерөнхий агуулгаар нь оруулаад энэ дээрээ саяын С.Чинзориг гишүүний хэлдэг шиг Гэр бүлийн тухай хууль зэрэг орж ирэхэд харин бид гэр бүлийг яаж дэмжих вэ гэдэг асуудал өөрөө өнөөдөр бол маш чухал байгаа. 

Тэгэхээр иргэдэд бас хэлэхэд энэ тогтоол гарангуут орон сууцтай болох нь гэдэг тийм юм яваад байгаа. Энэ зүйл бол бас үгүй шүү. Энэ бол ташаа мэдээлэл шүү гэдгийг би зориуд бас хэлчихье гэж бодож байна. 

Г.Занданшатар: Одоо эрхэм гишүүн Дуламдоржийн Тогтохсүрэн асуулт асууна. 

Д.Тогтохсүрэн: Тогтоолын төслийг ерөнхийд нь дэмжиж байгаа юм. Үүнийг бол ингээд гаргачих хэрэгтэй. Гол нь тогтоолын төсөл чинь Засгийн газарт чиглэл өгсөн. 2022 ондоо багтааж энэ хүн амын, ялангуяа удмын сангийн аюулгүй байдалтай холбоотой асуудал дээр тодорхой хэмжээний хууль эрх зүйн орчныг оруулж ир гэдэг ийм л тогтоол байгаа юм. Гол нь.

Би танин мэдэхүйн шинж чанартай. Уг нь анхны хэлэлцүүлэг дээр асуух байсан юм. Хоёр зүйлийг тодруулъя гэж бодоод байгаа юм. Энэ үндэсний аюулгүй байдалтай холбоотой хамгийн чухал асуудлын нэг нь мөн. Яах аргагүй. Тэгээд цус ойртолтын асуудал бол үнэхээр байгаа. Монголд. 

Тэгээд би энэ мэргэжлийн хүмүүсээс асуух гээд байгаа юм нь ер нь цус ойртолтын аюултай түвшинд очсон Монголд хэдэн сум байна вэ? Энэ чиглэлээр ямар арга хэмжээ авахаар энэ тогтоолын төсөл тусгагдаж байгаа вэ гэдэг асуудал байгаа юм. 

Бид зөвхөн энэ ургийн бичиг хөтлөлтөөр бүх асуудлыг шийдчихсэн гэж хэлж болохгүй байгаа юм. Би бол ойлгохдоо зарим нэг нь захиргааны арга хэмжээ авч хэрэгжүүлэх ёстой гэж боддог юм. Захиргааны арга хэмжээ. Бид монгол хүнийхээ удмын санг цэвэр ариун байлгая гэж бодож байгаа бол тодорхой хэмжээний захиргааны арга хэрэглэх ёстой гэж бодож байгаа юм. 

Хоёрдугаар асуудал нь энэ тогтоол дээр байгаа нэг заалт бол энэ гаднын гадаадын иргэдтэй холбоотой асуудал байгаа. Монгол Улсад гадаадын иргэд, харьяалалгүй, иргэн цагаачлал гээд олон хүн амьдарч байгаа. 

Мэдээж үндэсний аюулгүй байдлаас тавьдаг тодорхой квотод бол багтаж байгаа байх. Гэтэл нөгөө байнгын оршин суугч нар бол квот нь багтдаг. Бүртгэлтэй байдаг. Түр оршин суугч нар одоо энд бүртгэлгүй байдаг юм. Тэгээд энэ бүр цаашдаа энэ түр оршин суугчдыг гадаад иргэдийн амьдарч байгаа гадаад иргэдийн асуудалд оруулж тооцдог болгомоор байгаа юм. Энэ талаар ер нь ажлын хэсгээс миний мэргэжлийн хүмүүс ер нь юу гэж бодож байгаа юм бэ? Энэ түр оршин суугчдын асуудлыг бид гадаадын иргэдийн асуудлыг маш сайн бодож үзэхгүй бол энэ бас энэ аюулгүй байдалд нөлөөлж байгаа нэг зүйл гэж би бодож байгаа юм. Энэ талаар бас тодруулга авъя гэж ингэж бодож байна. Баярлалаа.

Г.Занданшатар: 84. 

Э.Энхмаа: Д.Тогтохсүрэн гишүүний асуултад хариулъя. 

Тэгэхээр бид хүн судлаач эрдэмтэд. Ер нь 40 гаруй жилийн хөдөлмөрийн үр дүнд хүн амын генетикийн буюу популяцын генетикийн тооцооллын аргаар Монголын хүн ам дахь цус ойртолтын түвшнийг тооцоолж гаргасан. 

Цус ойртолтыг илэрхийлдэг эф коэффициент тэгтэй тэнцүү байвал цус ойртолт байхгүй гэсэн үг. Тэгээс нэг рүү тэмүүлээд байхаар цус ойртолтын түвшин нэмэгдээд байдаг. 

21 аймгийн уугуул хүн амд цус ойртолтын түвшинг тооцоолоход эф коэффициент тэгтэй тэнцэж байгаа аймаг гэж ерөөсөө байхгүй. Мэдээжийн хэрэг тоо юм болохоор хоорондоо жаахан жаахан ялгаа бий. Гэхдээ өнөөдөр танай аймаг бол тун хэцүү байгаа юм байна. Манайх ч бас танагтай гээд нэг их айхтар хоорондоо маргаж мэтгэлцээд байх шаардлагагүй шахам ийм түвшинд хүрчхээд байгаа юм. 

Тэгээд бид яах вэ, ер нь бас нэг үндэсний эв нэгдлийн бодолцох үүднээс тэр нь өндөр байна, энэ нь бага байна гээд нэг зарлаад байдаггүй л юм л даа. 

Тэгээд угийн бичгийн тухайд та бас би тантай санал нэг байна. Угийн бичиг хөтлүүлэх, ургийн овог хэрэглэх, дээр нь хүн амын хөдөлгөөнийг тэтгэх энэ гурван үндсэн арга хэмжээ бол аливаа улс үндэстэн хүн амынхаа удмын сангийн аюулгүй байдлыг хангах, цус ойртолтоос сэргийлэхэд хэрэглэдэг нэг ийм үндсэн гурван арга байдаг юм. 

Тэгэхээр энэ гурван аргаа сэргээн хэрэгжүүлье гэдэг энэ асуудал тогтоолын төсөлд тусгагдсан байгаа. Дээрээс нь бодлогоор бас авч хэрэгжүүлэх арга хэмжээ байх нь зүйтэй гэдэг дээр би тантай санал нэг байна. Хуучин илгээлтийн эзэд, тэгээд цэрэг армийг хаана байршуулах вэ ч гэдэг юм уу их дээд сургуулиуд төгссөн хүмүүс ихэнхдээ өөрийнхөө орон нутагт очиж ажиллахгүй, өөр аймаг орон нутагт ажил томилогдоод явдаг байсан гэх мэтчилэнгийн ийм бас нэг өмнөх бидэнд хэрэгтэй байсан чухал арга хэмжээнүүдээ орчин үеийнхээ нөхцөл байдалд тохируулаад бас авч хэрэгжүүлэх нь зүйтэй гэж үзэж байгаа. Мэргэжлийн хүний хувьд.

Г.Занданшатар: Жигжидсүрэнгийн Чинбүрэн гишүүн. Ажлын хэсгийн ахлагч асуултад хариулъя. 

Ж.Чинбүрэн: Д.Тогтохсүрэн гишүүн хоёр дахь асуулт бас чухал зүйл ярилаа. Энд зөвхөн угийн бичиг хөтлөлтөөс гадна захиргааны арга хэмжээ авах тухай бас өгүүллээ. 

Тэгэхээр ийм туршлага бас бид олон улсын жишээнүүдээс бас харж байна. Тухайлах юм бол гадаадын ихэнх улсад хүн амын удмын сангийн аюулгүй байдалд сөргөөр нөлөөлөх гол хүчин зүйл болж буй цус ойртолтыг гэмт хэрэг гэж үзсэн байгаа юм. Тэгээд эрүүгийн хуульд тусгайлан заах, эсвэл иргэний болон гэр бүлийн хуулиар удам доторх гэрлэлтийг хууль бус гэж үзэн хориглох. Мөн биеэ даасан хуулиар зохицуулж буй хэд хэдэн ийм туршлагууд байна. Өөрөөр хэлбэл тус харилцааг биеэ даасан хууль, Гэр бүлийн тухай хууль, Иргэний хууль, Эрүүгийн хуулиар дангаар болон давхар зохицуулж байгаа харагдаж байгаа юм. 

Тийм учраас Монгол Улсад ч гэсэн дээ бас энэ цус ойртолттой холбоотой энэ гэрлэлтүүдийг захиргааны аргаар бид хорих хориглох ямар нэг ийм заалтууд байх нь бол зайлшгүй хэрэгтэй байгаа юм. 

Г.Занданшатар: Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй гурван санал байна. Санал хураалтад бэлдье. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу хураалгасан санал.

Тогтоолын төслийн 1 дэх заалтын 2 дахь дэд заалтын “овгийг” гэснийг “овгийн нэршлийг” гэж өөрчлөх. Санал гаргасан Нийгмийн бодлогын байнгын хороо. Бүртгэлийн санал хураалт явуулъя. 

27 гишүүн нь дэмжиж, 52.9 хувийн саналаар санал дэмжигдлээ. 

Г.Тэмүүлэн Д.Цогтбаатар хоёр гишүүнд төрсөн өдрийн мэндчилгээ дэвшүүлэхэд байсангүй. Байсан байх. 

2.Тогтоолын төслийн 1 дэх заалтын 3 дахь дэд заалтын “Улсын Их Хурлын 2023 оны хаврын чуулганы хугацаанд” гэснийг “Улсын Их Хуралд 2023 онд багтаан” гэж өөрчлөх. Санал гаргасан Нийгмийн бодлогын байнгын хороо. 

Бүртгэлийн санал хураалт. Олонх байна. Ингээд санал хураалт явуулъя түрүүнд шинэ заалтаар Нийгмийн бодлогын байнгын хорооны гаргасан саналаар санал хураалт явуулаа.

62.7 хувийн саналаар санал дэмжигдлээ. 

2.Тогтоолын төслийн 1 дэх заалтын 3 дахь дэд заалтын “Улсын Их Хурлын 2023 оны хаврын чуулганы хугацаанд” гэснийг “Улсын Их Хуралд 2023 онд багтаан” гэж өөрчлөх. Санал гаргасан Нийгмийн бодлогын байнгын хороо. Санал хураалт.

32 гишүүн дэмжиж, 62.7 хувийн саналаар энэ санал дэмжигдлээ.

3.Тогтоолын төслийн 1 дэх заалтын 6 дахь дэд заалтыг “уялдуулан” гэсний дараа “хот, хөдөөгийн хөгжлийн тэнцвэрийг хангах,” гэж нэмэх. Санал гаргасан Нийгмийн бодлогын байнгын хороо. Санал хураалт.

62.7 хувийн саналаар энэ санал дэмжигдлээ. 

Зарчмын зөрүүтэй саналын томьёоллоор санал хурааж дууслаа. 

“Монгол хүний удмын сангийн аюулгүй байдлыг хамгаалах, хүн амын өсөлтийг дэмжих талаар авах арга хэмжээний тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. 

Тогтоолын төслийг бүхэлд нь баталъя гэсэн томьёолоор санал хураалт.

30 гишүүн дэмжиж, тогтоолын төсөл батлагдлаа.

Г.Тэмүүлэн гишүүнийд. Төрсөн өдрөөр санаачилсан тогтоол нь батлагдлаа. Хүн амын удмын санг хамгаалах тухай бас чухал тогтоол. 

Хоёр.Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, анхны хэлэлцүүлэг/

Дараагийн асуудалд орно. Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Борхүүгийн Дэлгэрсайхан танилцуулна. 

Б.Дэлгэрсайхан: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2021 оны 03 сарын 19-ний өдрийн Улсын Их Хуралд өргөн мэдүүлсэн Хууль зүйн туслалцааны хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Улсын Их Хурал 2021 оны 03 сарын 25-ны өдрийн чуулганы нэгдсэн хуралдаанаараа хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 

Хууль зүйн байнгын хорооны 2021 оны 11 дүгээр тогтоолоор Улсын Их Хурлын гишүүн Б.Дэлгэрсайханаар ахлуулсан Улсын Их Хурлын гишүүн Л.Мөнхбаатар, Улсын Их Хурлын гишүүн Ц.Мөнхцэцэг, Б.Пүрэвдорж, Н.Учрал нарын бүрэлдэхүүнтэйгээр хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэхээр бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсэгт мэргэжил, арга зүйн туслалцаа үзүүлж, мэдээллээр хангах дэд ажлын хэсэгт холбогдох мэргэжлийн хүмүүсийг оролцуулан ажилласан. 

Хууль зүйн байнгын хороо 2022 оны 01 дүгээр сарын 11-ний өдрийн хуралдаанаараа хуулийн төслүүдийн анхны хэлэлцүүлгийг явуулсан бөгөөд Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.4 хэсэгт заасны дагуу хуулийн төслүүдийг зүйл бүрээр хэлэлцсэн болно. 

Хуулийн төслийн анхны хэлэлцүүлгийг явуулах үед Улсын Их Хурлын гишүүн Б.Энхбаяр цагдан хорих байранд хүний эрх зөрчигдөж байгаа талаар, Улсын Их Хурлын гишүүн Б.Энх-Амгалан үйлчлүүлэгч төлбөрийн чадваргүйгээ хэрхэн тодорхойлох талаар, Улсын Их Хурлын гишүүн Ц.Мөнх-Оргил өмгөөллийн үйлчилгээ авсан иргэдийн хэдэн хувь нь улсын өмгөөлөгчөөр өмгөөлүүлсэн тухай тоон мэдээллийн талаар, мөн Улсын Их Хурлын гишүүн Ц.Сандаг-Очир улсын өмгөөлөгчийн ажиллах нөхцөл, нийгмийн  баталгааг хэрхэн хангах талаар, Улсын Их Хурлын гишүүн Ш.Раднаасэд ажлаас үндэслэлгүй халагдсан, өмгөөллийн үйлчилгээг авах боломжгүй хүмүүст уг хуулийн төсөл үйлчлэх хүрээнд хамаарах эсэх талаар асуулт асууж, хариулт авсан болно. 

Улсын Их Хурлын гишүүн Б.Энх-Амгалан улсын өмгөөлөгч нь хуулиар хориглоогүй хандив авч болохоор төсөлд заасан бөгөөд энэ ашиг сонирхлын зөрчил үүсгэж болзошгүй талаар саналаа илэрхийлсэн болно. 

Ажлын хэсгийн хуулийн төсөлтэй холбогдуулан ялгаварлан гадуурхах, хүүхдийн эсрэг гэмт хэргийн хохирогчоос гадна шаардлагатай тохиолдолд хүүхэд хамгаалах байгууллага, нийгмийн ажилтан, мөрдөгч, прокурор, шүүгчээс гаргах хүсэлт, түүнчлэн үл хөдлөх хөрөнгийн эд хөрөнгийг өмчлөх эрх нь зөрчигдсөн захиргааны хэргийн төлбөрийн чадваргүй иргэдийг хамруулж, үнэ төлбөргүй хууль зүйн туслалцаа үзүүлэх, хамрах хүрээ хязгаарыг өргөжүүлэх зэрэг зарчмын зөрүүтэй 11 санал, найруулгын шинжтэй 3 санал гаргасныг Байнгын хорооны хуралдаанд оролцогчдын гишүүдийн олонх нь дэмжсэн болно. 

Улсын өмгөөлөгчийн эрх зүйн байдал, ажиллах нөхцөл, нийгмийн баталгааг хангах зорилгоор улсын ахлах өмгөөлөгч улсын өмгөөлөгчийн албан тушаалын ангилал, зэрэглэл, цалингийн хэмжээг тогтоох итгэлцүүрийг Засгийн газрын батлах зарчмын зөрүүтэй 1 саналыг хуралдаанд оролцсон гишүүдийн олонх нь дэмжээгүй болно. 

Хуулийн төслүүдийг анхны хэлэлцүүлгийг явуулах үед Улсын Их Хурлын гишүүн Ц.Сандаг-Очир төслийн 19 дүгээр зүйлийн 19.1.3 дахь заасан заалттай холбогдуулан нийслэлээс алслагдмал дүүрэгт ажиллаж байгаа улсын өмгөөлөгчийг аймгийн төвөөс болон суманд ажиллаж байгаа улсын өмгөөлөгчийн нэгэн адил ажиллах нөхцөл, нийгмийн баталгаанд хамруулах зарчмын зөрүүтэй санал гаргасныг хуралдаанд оролцогчдын гишүүдийн олонх нь дэмжсэн болно. 

Түүнчлэн ажлын хэсгээс Хууль зүйн туслалцааны тухай хуулийн шинэчилсэн найруулгын төсөлтэй хамт өргөн мэдүүлсэн Цэргийн албаны тухай хуульд өөрчлөлт оруулах тухай хуулийн төслийн талаар зарчмын зөрүүтэй 1 санал, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн талаарх зарчмын зөрүүтэй 1 санал, Монгол Улсын засаг захиргаа, нутаг дэвсгэр нь нэгж, түүний удирдлагын тухай хууль, шинэчилсэн найруулгад өөрчлөлт оруулах тухай хуулийн төслийн талаарх зарчмын зөрүүтэй нэг санал тус тус боловсруулсныг Байнгын хорооны хуралдаанд оролцсон гишүүдийн олонх нь дэмжсэн болно. 

Байнгын хороо ажлын хэсэг болон Улсын Их Хурлын гишүүдээс гаргасан зарчмын зөрүүтэй саналыг нэг бүрчлэн хэлэлцсэн бөгөөд зарчмын зөрүүтэй саналын томьёолол болон хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг Та бүхэнд хүргүүлсэн болно. 

Улсын Их Хурлын эрхэм гишүүд ээ, 

Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээсээ хүсье. 

Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя. 

Хууль зүй, дотоод хэргийн яамны Төрийн нарийн бичгийн дарга Б.Баасандорж, Хууль зүй, дотоод хэргийн яамны Хууль зүйн бодлогын газрын дарга Пүрэвжавын Сайнзориг, Улсын ерөнхий прокурорын газрын Бодлого төлөвлөлт, хууль эрх зүйн хэлтсийн ахлах прокурор Н.Ганболд, Цагдаагийн ерөнхий газрын Хуулийн хэлтсийн дарга, цагдаагийн хурандаа Л.Нямдаваа цахимаар оролцож байна. Хууль зүйн туслалцааны төвийн захирал А.Оюунчимэг цахимаар оролцож байна. Хууль зүй, дотоод хэргийн яамны Хууль зүйн бодлогын газрын мэргэжилтэн Ж.Амгалан.

Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Ж.Чинбүрэн гишүүнээр тасаллаа. Жигжидсүрэнгийн Чинбүрэн гишүүнээ тасаллаа. Эрхэм гишүүн Нанзадын Наранбаатар.

Н.Наранбаатар: Энэ хуулийн төслийг бол дэмжиж байна. Тэгээд би ганц нэг асуулт асууя. 

Улсын өмгөөлөгчийн нийгмийн асуудал талаас нь л асууя. Энэ хуульд хэрхэн тусгагдсан юм. Хуучнаасаа хэрхэн сайжруулж орж ирж байгаа юм гэдэг дээр л асуулт асууя. 

Хөдөө орон нутагт аймгуудад, ялангуяа энэ хууль зүйн туслалцаа авах иргэдийн тоо болбол маш олон болж байгаа. Сүүлийн жилүүдэд бас нэлээд нэмэгдэж байгаа гэдэг нь тоон мэдээнээс харагдаж байгаа. Нөгөө талаасаа хөдөө орон нутагт ажиллах энэ өмгөөлөгч, боловсон хүчин бас хангалтгүй байдаг. 

Тийм учраас Улаанбаатар хот болон бусад газруудаас томилогдож очдог. Ингээд томилогдоод очиход орон байр байдаггүй. 

Тэгэхээр энэ улсын өмгөөлөгчдийг орон байраар хангах дээр энэ хууль дээр ямар зүйл заалтууд орсон бэ? Аймгийн иргэдийн Хурал, Засаг даргын эрх хэмжээнд нь ямар зохицуулалт оруулж өгөхөөр байгаа вэ? Нөгөө талаасаа энэ цалин хангамжийн асуудал нь ямар байгаа вэ? Ялангуяа энэ уул уурхайтай бүс нутагт хуульчид бас эрэлт хэрэгцээтэй байдаг. Олон уул уурхайн компаниудад хуулийн зөвлөхүүд эрэлт хэрэгцээтэй цалин өндөр байдгаас шалтгаалаад шилжээд явчихдаг ийм асуудлууд байдаг. 

Тэгэхээр цалингийн асуудлуудыг яаж дээрдүүлэхээр болж байгаа. Цалин хангамж дутуугаас болоод орон байр түрээслэхээс авхуулаад ажиллаж амьдрах нийгмийн асуудал их хүндрэлтэй байдаг юм. 

Тэгэхээр энэ дээр бас тодруулж асууя. Дараагийн дугаарт нь ажлын байрыг нь яаж хангаж зохицуулж өгөх ёстой юм. Орон нутагт. Одоо очоод өмнөх жишгээр харж байх юм бол Хууль зүйн хэлтсийн нэг өрөөнд суудаг. Тэгээд олуулаа суудаг. Нөгөө үйлчилгээ авах гээд ирж байгаа хүн чинь олон хүний хажууд бас яриад байх тохиромж муутай байдаг. Тэгээд ажил тарсан хойно 18.00 цагаас хойш голдуу л хүмүүстэйгээ уулзаж байгаа харагддаг. Тэгээд ажиллах нөхцөл мөн унаа хөдөөгийн сумдууд руу явж ажиллах ийм шаардлага бас зүй ёсоор гардаг. Тэгээд унаа унашны асуудал бас их хүндрэлтэй байдаг. Энэ талаас нь дэмжих ямар заалтууд орж ирж байгаа вэ гээд. 

Ингээд улсын өмгөөлөгч бол орон нутагт зайлшгүй цаашдаа ажиллах шаардлагатай. Энэ нь энэ хүмүүсийн энэ хуулиар хамгаалуулах өмгөөлүүлэх энэ эрхээ хангахад нь маш их чухал үүрэг нөлөө үзүүлдэг ийм ажил байгаа юм. Тэгээд энэ дээр дэмжиж хуулийн төсөл оруулж ирж байгаа Та бүхэнд бас талархаж байна. Тэгээд түрүүний асуултдаа тодруулж хариу авъя. 

Г.Занданшатар: Б.Баасандорж 83.

Б.Баасандорж: Хууль зүй, дотоод хэргийн яам. Н.Наранбаатар гишүүний асуултад хариулъя. 

2013 онд төлбөрийн чадваргүй яллагдагчилд үзүүлэх Хууль зүйн туслалцааны тухай хууль батлагдсан. Тэгээд бид энэ хуулийн шинэчилсэн найруулгыг хийхэд хэрэгжилтийн үр дагаврын үнэлгээ хийхэд яг сая Н.Наранбаатар гишүүний хэлсэн яг энэ проблем бол улсын өмгөөлөгч ажиллахад хүндрэлтэй гол асуудлуудын нэг байгаа. 

Ялангуяа орон нутагт улсын өмгөөлөгчид ажиллахад энэ нийгмийн баталгаа, ажиллах нөхцөл, цалингийн асуудал, гол хүндрэлтэй бэрхшээлтэй зүйлүүд байгаа. Энэ нь өөрөө асуудлууд яг зуун хувь шийдэгдэхгүйгээр тухайн орон нутаг дахь иргэдийн Монгол Улсын Үндсэн хуульд заасан хууль зүйн туслалцаа авах эрх нь бас зөрчигдөхөд хүртэл асуудал үүсээд байгаа юм. 

Тэгэхээр сая Н.Наранбаатар гишүүний асуусан асуудлын хүрээнд бол хуулийн төслийн үзэл баримтлалын хүрээнд нэлээн олон заалтуудыг оруулж ирсэн байгаа. Жишээ нь, хуулийн төслийн 19 дүгээр зүйл дээр улсын өмгөөлөгчийн ажиллах нөхцөл, баталгаатай холбоотой нэлээн олон зохицуулалтуудыг хийж өгсөн. Жишээ нь, жил бүр эрүүл мэндийн үзлэг шинжилгээ оношилгоонд төлбөрийн төрийн зардлаар үнэгүй хамрагдъя. Аймгийн төвд тасралтгүй ажиллаж байгаа улсын өмгөөлөгчид 6 сарын, суманд тасралтгүй ажиллаж байгаа улсын өмгөөлөгчид 12 сарын үндсэн цалинтай тэнцэх хэмжээний мөнгөн урамшуулал 5 жил тутамд олгоё. 

Мөн энэ ажиллах нөхцөл, нийгмийн баталгаатай холбоотой тухайн орон нутгийн засаг дарга, иргэдийн хурал ямар үүрэг рольтой, ямар чиг үүрэг хэрэгжүүлэх юм гэдгийг 23 дугаар зүйл дээр хийж өгч байгаа. 

Мөн Хууль зүйн байнгын хорооноос болон ажлын хэсгээс энэ 23.2 дахь хэсгийг өөрчлөн найруулж байгаа. Үүн дээр бүх шатны иргэдийн Төлөөлөгчдийн Хурал, Засаг дарга нь иргэний эрх, эрх чөлөөнд хууль ёсны ашиг сонирхлыг хамгаалах чиг үүргийг хэрэгжүүлэх нөхцөлийг бүрдүүлэх зорилгоор хууль зүйн туслалцаа үзүүлэх байгууллагын салбарын өмгөөлөгч ажилтныг орон сууц, тээврийн хэрэгслээр хангах, улсын өмгөөлөгч, түүний гэр бүлийн гишүүд дэмжлэг үзүүлэхэд шаардагдах зардлыг орон нутгийн төсөвт санхүүжүүлж болно гээд. Өөрөөр хэлбэл яг энэ чиглэлийн тухайн улсын өмгөөлөгчийг ажиллах хугацаанд нь тухайн орон нутаг нь орон сууцны асуудлыг үнэ төлбөргүй ба шийдвэрлэх, мөн энэ гэр бүлийн гишүүдийнх нь тэр ажиллах нөхцөл, тэр хүүхдүүд, гэр бүлийн хүүхдүүдийн асуудлыг шийдвэрлэх гэх мэт нэлээн олон улсын өмгөөлөгчтэй холбоотой асуудлыг оруулж өгсөн. 

Мөн энэ улсын өмгөөлөгчид ажиллахад гол нэг асуудал нь цалингийн асуудал байдаг. Өнөөдөр улсын хэмжээнд 72 улсын өмгөөлөгч ажилладаг. Дундаж цалин нь 800 мянган төгрөгийн цалин авч байгаа. Ингэхээрээ нөгөө хүртээмж нь их багасаж өгдөг. Энэ улсын өмгөөлөгч дээр ажиллах хүмүүс их олдоц муутай байдаг. 

Бид энэ шинэ хууль дээрээ л улсын өмгөөлөгчийн ажиллах цалинтай холбоотойгоор шүүх прокурортой дүйцэхүйц итгэлцүүрийн хэмжээгээр үүнтэй дүйцүүлээд цалингийн хэмжээг Засгийн газар тогтооё гэдэг асуудлыг саналын томьёоллоор оруулж өгч байгаа. Өөрөөр хэлбэл ингэж энэ асуудал дэмжигдэх юм бол улсын өмгөөлөгч нар маань сая 500-гаас 2 сая төгрөгийн цалин авах боломж нь бүрддэг юм. Өнөөдөр бол 800 мянган төгрөгийн цалин авч байгаа. 

Г.Занданшатар: Борхүүгийн Дэлгэрсайхан гишүүн тодруулна.

Б.Дэлгэрсайхан: Н.Наранбаатар гишүүн хөдөө орон нутагт бас Засаг дарга хийж байсны хувьд их зовлон ойлгож байгаад талархаж байна. 

Тэгээд энэ хуулийн төслийг дэмжих хэрэгтэй. Тэгээд саяын энэ би энэ Хууль зүйн яамны Төрийн нарийн дээр нэмж хэлэх нэг юм юу байна вэ гэхээр зэрэг сая энэ цалингийн итгэлцүүрийн асуудал энэ Байнгын хороон дээр уначихсан юм. Энэ Ц.Мөнх-Оргил гишүүн үүнийг хэдүүлээ эргэж ярья гээд.

Уг нь бол энэ цалин. Бид анхны төсөл дээр оруулж ирэхдээ цалинг прокурор, шүүгчийн цалинтай дүйцүүлж ингэж санал оруулж ирсэн. Тэгээд үүнийг энэ хэвээр нь манай гишүүд бас дэмжиж өгөхгүй бол хөдөө орон нутагт, таны хэлж байгаагаар бол ажиллах ийм улсын өмгөөлөгч олдохгүй байгаа юм. Энэ өмгөөлөгч нар чинь дандаа нөгөө арилжааны өмгөөлөгч нар болчихсон. Хэн их мөнгө төлнө. Одоо жишээлбэл та өөрөө харж байгаа шүү дээ. Танай аймаг дээр энэ уул уурхай гээд янз бүрийн том компаниуд очоод ажиллаад. Тэгээд энэ том хуульч нар нь ингээд арилжааны өмгөөлөгч болоод явчихдаг. Улсын өмгөөлөгчийн хүн орон нутагт олддоггүй. Тэр хэмжээгээр энэ хүний эрх зөрчигдөөд тэгээд байгаа учраас энэ дээр энэ саяын миний хэлдэг Байнгын хороон дээр унасан энэ саналыг манай энд байгаа гишүүд бас дэмжиж босгож өгөөрэй гэдгийг хэлэх гэж нэмэлт юу оруулж байгаа юм шүү. Тодруулга хийж байгаа юм шүү. Баярлалаа. 

Г.Занданшатар: Эрхэм гишүүн Дуламдоржийн Тогтохсүрэн асуулт асууна. 

Д.Тогтохсүрэн: Баярлалаа. Энэ хуулийн төслийг бол би дэмжихгүй байгаа юм. Ийм хууль гаргаж арай болохгүй байх. 

Бид улсын өмгөөллийн том алба байгуулж сүлжээ байгуулах гэж байна шүү дээ. Асар их мөнгө гарна шүү дээ. Улсын өмгөөллийн алба байгуулна гэж байна. Тэгээд аймаг суманд бүгд хөлтэй байна гэж байна. Тэгээд тэр 5 жил тутам тэтгэмж авна гэж байна. Орон сууцаар хангана гэж байна. Тээврийн хэрэгсэл унааны мөнгийг нь өгнө гэж байна. Энэ юу гэсэн үг вэ. Ийм боломж төсөвт бол болохгүй шүү дээ. Харин тэртээ тэргүй өмгөөлөгч тэр хувийнхаараа явдгаараа яваад л тэр хууль зүйн туслалцаа авч чадахгүй байгаа иргэн хүнд төлбөрийн чадваргүй байвал төлбөрийнх нь тухай асуудлыг л шийдээд явах ёстой байхгүй юу. Түүнээс биш ахиад л том төрийн алба байгуулаад л. Тэгээд нийгмийн хамгааллын бүх асуудлыг нь шийдээд л. Ингэж болохгүй байх. Би бол тэгж бодож байна.

Одоо нийт хэдэн төгрөгийн зардал гарч байгаа юм. Би тэрийг нэгдүгээрт асуумаар байна. Тэр унаа, байр, цалин хөлс, тэр өмгөөллийн алба, тэдний доторх захиргааны алба гээд зардлууд зөндөө гарна шүү дээ. Наадах чинь. Энэ нийт зардалд нь үүнийг байгуулахдаа хэдэн төгрөгийн зардал нэмэгдлээр гарч байгаа юм бэ гэдгийг би нэгдүгээрт асуумаар байна. 

Хоёрдугаарт, энэ хувийн хэвшлээрээ ингээд бүгд яваад ирчихсэн зүйл байхгүй юу. Би боддог юм. Энэ арилжааны хэлбэрт шилжсэнээрээ хууль зүйн туслалцаа үзүүлдэг хүмүүсийн ур чадвар эрс дээшилсэн байхгүй юу. Б.Дэлгэрсайхан гишүүн ээ. Хүмүүсийн ур чадвар бүр эрс дээшилсэн байхгүй юу. Тэр юутай холбоотой байна вэ гэхээр мэдээж төлбөртэйгөө холбоотой байхгүй юу. Их төлбөр аваад тэр чинь сайн өмгөөлөл хийхийн тулд ур чадвараа үнэхээр дээшлүүлж байгаа байхгүй юу. Уншиж судалж мэдэж, өөрийгөө чадавхыг сайжруулж байгаа байхгүй юу. 

Гэтэл улсын өмгөөллийн алба гээд тэгээд байгуулаад. Дээр нь хувийн өмгөөллийн алба гэж байгаа. Энэ хоёр ингээд хоорондоо бол нэг их зохицохгүй. Би бол хуучин арга хэлбэр буюу төлбөрийн системээрээ явах нь л хамгийн үр дүнтэй аргаар л гэж бодож байна. Түүнээс бид ингээд нэг хууль гаргаад л. Хууль бүгд дээр улсын алба байгуулаад л татвар төлөгчдийн мөнгийг төрийн алба руу хэтэрхий үрээд байгаа байхгүй юу. Би тэгж л бодож байна. 

Г.Занданшатар: Ажлын хэсэг. Борхүүгийн Дэлгэрсайхан гишүүн асуултад хариулна. 

Б.Дэлгэрсайхан: Д.Тогтохсүрэн даргын асуултад хариулъя.

Та бас нэг юмыг зөв ойлго. Урьд нь энэ улсын өмгөөлөгч гэж угаасаа байсан юм. Огт байгаагүй юмыг бид оруулж ирээгүй. Энэ ямар байсан юм гэхээр зөвхөн нөгөө төлбөрийн чадваргүй яллагдагчид хамаарах ийм хуулийн заалт байсан юм. Үүнийг харин бид өргөтгөөд гэрч, хохирогч, мөн насанд хүрээгүй хүүхэд, хүчирхийлэлд өртсөн, дээр нь үл хөдлөх хөрөнгийн асуудлаараа хохирсон. Ингээд өргөтгөж оруулж ирж байгаа юм. 

Энэ хуучин байсан систем дээр нь жаахан өргөтгөөд ингэж оруулж ирж байгаа болохоос биш огт шинэ юм байгуулах гэж байгаа юм биш. Энэ Хууль зүйн хүрээлэн гэж энэ ордны баруун талд байж байгаа. Энэ бүхэл бүтэн ийм захиралтай. Одоо энэ захирал нь А.Оюунчимэг энд сууж байна. Энэ байгууллага чинь энэ үйл ажиллагааг явуулсаар ирсэн. Ерөөсөө улсын хэмжээнд 70-аад л хүн байгаа юм л даа. Түүнээс биш ингээд таны бодож байгаа шиг ингээд урьд өмнө байгаагүй шинэ юм орж ирээд улсын төсвөөс их мөнгө гарах гээд байна гэж. Энэ биш ээ. Энэ чинь бол цаад том агуулгаараа бол үнэхээр ингээд би. Одоо өөрөөр хэлбэл төлбөрийн чадваргүй маш олон иргэд хохироод зайлшгүй энэ албыг өргөжүүлэх шаардлага орон нутагт бий болоод орон нутагт үүнийг хүсээд, тэгээд энэ хуулийг өргөжүүлсэн хэлбэрээр ингэж оруулж ирж байгаа болохоос биш яг таны бодож байгаачлан энэ урьд нь байгаагүй шинээр агентлаг ч гэдэг юм уу, шинээр ийм алба байгуулж орж ирж байна гэж буруу ойлголт бий болж байх шиг байна. Тийм биш шүү. Үүнийг манай гишүүд бүгдээрээ анхаараарай. 

Яагаад вэ гэхээр энэ Хууль зүйн сайдын эрхлэх ажлын хүрээнд энэ төсөв нь явж байгаа байх. Үүнийг бодвол энэ манай Хууль зүйн яамны Төрийн нарийн бичгийн дарга өөрөө тэр төсөв төлөвлөгөөг нь танилцуулах байх. 

Хөдөө орон нутагт ингээд мөнгө төгрөг өгч болно. Жишээлбэл, энэ Хууль зүйн байнгын хороон дээр Б.Энхбаяр гишүүн ярьж байсан. Ингээд өмгөөлөгчийнхөө нэг барааг харчих юмсан гэсэн улсууд тэр Ганц худгаар дүүрэн байна гэж яриад байгаа. Үнэн байхгүй юу. Тэгээд энэ улсуудад дүйцүүлээд нэг хэдэн цаас төсвөөс өгнө гэж бодож байгаа бол тэр улсууд чинь тэр мөнгийг чинь аваад идчихнэ. Нэгдүгээрт. Хоёрдугаарт тэр мөнгөө олж авах арга замаа ч зарим нь олохгүй явсаар байгаад ингээд хохироод байгаа юм. 

Тийм учраас үүнийг арай өөр өнцгөөр хараарай гэдгийг хэлмээр байна. Тэгээд үргэлжлүүлээд энэ мэргэжлийн хүн тайлбарлаад өг дөө. 

Г.Занданшатар: 83. Б.Баасандорж дарга.

Б.Баасандорж: Б.Баасандорж Д.Тогтохсүрэн гишүүний асуултад хариулъя. 

Энэ төлбөрийн чадваргүй иргэнд Хууль зүйн туслалцаа үзүүлэх тухай хууль маань нийтдээ 7 жилийн хугацаанд хэрэгжиж эхэлсэн байгаа. 2013 оноос. Өнөөдрийг хүртэл яг улсын хэмжээнд 72 өмгөөлөгч ажиллаж байгаа. Төсөв нь бол яг энэ 2022 оны хувьд 1.3 тэрбумаар батлагдсан. Өмнө нь 900 хэдэн сая, 1 тэрбум, 800 хэд сая гээд он онд бол өөр байсан. 

1.3 тэрбумын 980 орчим сая нь ерөөсөө цалин, нийгмийн даатгалын зардал байдаг. Үлдсэн нь урсгал зардалтай явдаг. 

Түрүүний асуултуудад гарсан Д.Тогтохсүрэн гишүүнээс асуусан энэ орон сууц болон тээврийн хэрэгслийг бид энэ Хууль зүйн байнгын хороон дээр саналын томьёоллоор орж байгаа. Энэ тухайн орон нутаг санхүүжүүлж болно л гэж орж байгаа. Аль ч тухайн орон нутаг өөрийнхөө төсөв, тэр ачаалал юугаа харьцуулж байгаад тэр орон сууцыг нь шийдэж болох юм байна гэдгээр орж байгаа юм. 

Би сая Д.Тогтохсүрэн гишүүний асуулт дээр нэмээд хэлэхэд энэ Монгол Улсын Үндсэн хуульд Монгол Улсын иргэн бол хууль зүйн туслалцаа авах эрхтэй байгаа. Мөн иргэний болон улс төрийн эрхийн тухай олон улсын фактын 14 дүгээр зүйлийн 3 дахь хэсэгт өмгөөлөгчийн хөлсийг төлөх хүрэлцээтэй мөнгө байхгүй бол үнэ төлбөргүй үйлчлүүлэх эрхтэй байгаа. 

Тэгэхээр өөрөөр хэлбэл иргэдийг маань ингэж улсын өмгөөлөгчөөр хангаж өгснөөрөө тухайн төлбөрийн чадваргүй иргэн маань төлбөрийн чадвартай иргэдтэй адилхан хэмжээний тэр хууль зүйн туслалцааг авч өөрийнхөө тэр Үндсэн хуулиар олгогдсон эрхээ хамгаалуулах юм. Яг энэ ч үүднээсээ энэ 7 жил хэрэгжсэн хуулийн хэрэгжилт дээр бид хэрэгжилтийн үр дагаврын үнэлгээ хийхэд энэ хуулийг энэ улсын өмгөөлөгчийг улам сайн чадавхжуулах ёстой юм байна. Энэ хуулийг яг тийм олон улсын гэрээ болон Үндсэн хуульд заасан эрхийг нь хангахын тулд улам хүрээг нь өргөтгөх ёстой юм байна. Өмнөх хуулиар бол ганцхан эрүүгийн хэргийн яллагдагчид үзүүлдэг байсан бол нэмээд энэ гэр бүлийн хүчирхийлэлд өртсөн насанд хүрээгүй хүүхдэд үзүүлье. Хүүхдийн тэтгэлгээ авахтай холбоотой төлбөрийн чадваргүй иргэнд үзүүлье. Мөн ахмад настнуудад. Зарим төрлийн. Ахмад настнууд төлбөрийн чадваргүй бол энэ төрлийн үйлчилгээг үзүүлье гэх мэт хүрээ хязгаарыг нь өргөтгөж өгч байгаа юм. 

Зардал нь 1.3 тэрбум 2022 оны төсөв дээр туссан байгаа. Өмнө нь 900 хэдэн сая, 800 хэдэн сая, 1 тэрбум ингээд он ондоо өөр байсан. Харин 2022 оны төсөв дээр 1.3 байгаа. Үүнээс 980 сая нь цалин, нийгмийн даатгалын зардалдаа явж байгаа. 

Г.Занданшатар: Даваажанцангийн Сарангэрэл гишүүн асуулт асууна. 

Д.Сарангэрэл: Улсын Их Хурлаар монгол хүн рүү чиглэсэн хүний төлөө энэ хуулийн төсөл тогтоолууд орж ирж дэмжигдэж байгаад талархаж байна. 

Саяын бидний дөнгөж сая баталсан тогтоол бол эрүүл саруул ирээдүйн төлөө, эрүүл монгол хүний төлөө ийм тогтоол байсан гэж бодож байгаа. Одоо Хууль зүйн яамнаас орж ирж байгаа тогтоолын төслийг би үндсэндээ дэмжиж байгаа. 

Монгол хүний, Монголын иргэдийн гуравны нэг нь ядуу байна. Санаатай санаагүй гэмт хэрэг үйлдэх явдал байсаар байна. Өмгөөлөл бол зайлшгүй шаардлагатай. Өмгөөллийн хөлсийг орлого муутай иргэд битгий хэл орлого сайтай нь дийлэхгүй байгаа шүү дээ. Үнэхээр хэцүү. Үүний улмаас эрх нь зөрч зөрчигдөөд өрөвдөлтэй байдалтай байж байгаа олон хүний тухай ийм яриа хөөрөө байдаг юм билээ. 

Тийм учраас энэ хуулийн төслийг дэмжиж байна. Хамгийн гол нь 2013 оноос эхэлж хэрэгжихэд эрүүгийн гэмт хэрэг үйлдээд ял авсан, этгээдэд төлбөрийн чадваргүй бол өмгөөллийн туслалцаа үзүүлж байсан. Одоо бол хүрээ нь өргөжиж байгаа нь л ерөөсөө хамгийн сайшаалтай. Тэгээд хүрээлэл нь ер нь яаж өргөжиж байгаа юм? Хэдэн төрлийн гэмт хэрэг дээр ийм мөнгө бол үзүүлэх ийм төсөл орж ирж байгаа юм бэ гэдгийг нэгдүгээрт асуухыг хүсэж байна. 

Хоёрдугаарт, хамгийн гол нь бас энэ манай гишүүдийн яриад байгаа үнэн шүү. Гэмт хэргийн тоо жилд миний санаж байгаагаар их олон мянга бий шүү. 

Тэгэхээр бид 72-хон улсын өмгөөлөгчтэй гэхээр нэг сайхан хууль гаргаад хүнд хүрэхгүй болчих вий. Тэр 1.5 сая төгрөгийн цалин аваад төлбөрийн чадваргүй хэрэг үйлдсэн иргэдэд одоо яг энэ төлбөрийн чадвартай хүмүүст үйлчилсэн шигээ үйлчлэх тийм баталгаа байна уу? Энэ их чухал байна. Яах вэ, саяын Д.Тогтохсүрэн даргын хэлж байгаад бас үнэний ор бий. Тэгэхдээ ямар ч тохиолдолд тодорхой хугацаанд иргэд маань ийм ядуу зүдүү байгаа үед бид төрөөс энэ төлбөрийг нь дагаад өмгөөлөл үзүүлэх ёстой. 

Тэгээд тэр амьдрал ахуй гайгүй болсны дараа тэр олон улсын жишиг рүү ордог юм байгаа биз. Би бол тийм байр суурьтай байна. Тэгээд миний хамгийн гол асуух гэж байгаа зүйл бол энэ хууль гараад үнэхээр төлбөрийн чадваргүй иргэд улсын өмгөөлөгч аваад төлбөр төлөхгүйгээр өмгөөллөө хийлгэх ийм боломж бүрдэх юм уу? Түүний баталгаа нь хаана байна? 

Г.Занданшатар: Барсүрэнгийн Баасандорж 83. Одоо угаас тийм систем байгаа шүү дээ. 

Б.Баасандорж: Д.Сарангэрэл гишүүний асуултад хариулъя. Б.Баасандорж. 

Яг энэ хуулийн төслийн бас гол чухал хэсгүүдээс асуулаа. Энэ хуулийн төслийн 6 дугаар зүйл дээр энэ улсын өмгөөлөгчийн үйлчлэх хүрээ, хязгаарыг өргөжүүлж өгсөн байгаа. Жишээ нь, 1 дээр нь бол Эрүүгийн хуулийн 12 дугаар бүлэг буюу хүний бэлгийн эрх чөлөө, халдашгүй байдлын эсрэгт заасан гэмт хэргийн 18 насанд хүрээгүй хохирогч бол. Мөн хуулийн 11.7 дугаар зүйлийн гэр бүлийн хүчирхийлэл үйлдэх буюу 13.1 дүгээр зүйл хүн худалдаалах, 16 дугаар бүлэг хүүхдийн эсрэг гэмт хэрэгт заасан гэмт хэргийн хохирогч бол улсын өмгөөлөгч үнэ төлбөргүй үйлчилгээ үзүүлнэ. Мөн төлбөрийн чадваргүй сэжигтэн, яллагдагч, шүүгдэгч, ялтанд. Энэ бол 2013 оноос хойш өнөөдрийг хүртэл яг энэ субъектэд л үйлчилгээ үзүүлж ирсэн байгаа. 

Мөн нэмээд хүүхдийн тэтгэлэг гаргуулах нэхэмжлэгч төлбөрийн чадваргүй бол. Мөн газар өмчлөх эрх нь зөрчигдсөн захиргааны хэргийн оролцогч төлбөрийн чадваргүй бол. Ингээд бидний хэрэгжилтийн үр дагаврын үнэлгээг хийхэд энэ Иргэний хуультай холбоотой, захиргааны зөрчилтэй холбоотой ялангуяа энэ газар өмчлөх эрх нь зөрчигдчихсөн. Тэгээд тэр эрхээ хамгаалуулъя гэхээр төлбөрийн чадваргүй байдаг. Өмгөөлөгч авах мөнгө хүрэлцээ боломж муутай энэ төрлийн иргэд бол нэлээн байсан учраас бид ингэж хүрээ хязгаарыг нь нэмж өгч байгаа юм.

Мөн Хүүхэд хамгааллын тухай хуулийн 4.1.1-д заасан эрсдэлт нөхцөлд байгаа хүүхдэд. Мөн дээрээсээ дээрээс нь ахмад настан, хөдөлмөрийн чадвараа бүрэн алдсан хүн. Мөн өрх толгойлсон олон хүүхэдтэй эцэг, эсвэл эхэд энэ хуулийн 6.1.3, 6.1.4-т заасан хэрэг маргаанд хууль зүйн туслалцаа авч болно гэдэг зүйлийг нэлээн өргөжүүлж өгсөн байгаа юм. 

Бид энэ төлбөрийн чадваргүй иргэдийг тодорхойлохдоо мөн өнгөрсөн 7 жилийн хугацаанд мөн тодорхойлж ирсэн. Нийгмийн халамжийн тухай хуулийн 3.1.2-т заасан өрхийн мэдээллийн нэгдсэн санд орсон иргэн. Мөн нийгмийн халамжийн дэмжлэг туслалцаа зайлшгүй шаардлагатай өрхийн гишүүн иргэн ингэж тодорхойлолтоор өгч байгаа.

Энэ хуулийн нэг дэвшилтэт зүйл нь бид Мэдээллийн сантай болж байгаа. Энэ мэдээллийн сандаа мөн тэр Нийгмийн халамжийн сантай хэрхэн яаж холбогдох юм. Мөн шаардлагатай бол энэ үйлчлүүлэгч нь төлбөрийн чадваргүй байдлаа өөрөө тодорхойлж болно. Тодорхойлоод хууль зүйн туслалцаа хүсэх өргөдлийн загвараа бөглөөд ирэх юм бол. Мөн дээрээс нь нэмэлт ажиллагаа явуулаад тухайн хорооны, дүүргийн Засаг даргын тодорхойлолт бусад нотлох баримтууд нь тогтоогдсон бол бид төлбөрийн чадваргүй үйлчилгээг нь улсын өмгөөлөгчөөрөө дамжуулаад үзүүлж байгаа. 

Д.Сарангэрэл гишүүний асуусан яг энэ улсын өмгөөлөгчийн чадварын асуудал байгаа. Эд нарын чадваржуулах сайн өмгөөлөгч авах нь яг зайлшгүй байгаа. Энэ улсын өмгөөлөгч нар маань яг өмгөөлөгчтэй адилхан хуульчийн мэргэжлийн шалгалт өгөөд хуульчийн сонгон шалгаруулалт тэнцсэн хуульчийн гэрчилгээтэй хүмүүс энэ улсын өмгөөлөгчийн эрхийг авч гэрээ байгуулж ажиллаж байгаа. 

Гагцхүү нэг хөшүүрэг нь түрүүн Н.Наранбаатар гишүүн асуусан, Д.Сарангэрэл гишүүн мөн асууж байна. Бид ажиллах нөхцөл, баталгаа, нийгмийн баталгаа, эдийн засгийн баталгааг нь энэ цалингийн асуудлыг нь бид энэ хууль эрх зүйн орчныг нь тодорхой болгож байж бид яг тэр тухайн хувийн өмгөөлөгч нар буюу Өмгөөлөгчийн холбоонд ажиллаж байгаа өмгөөлөгч нартай адилхан түвшний сайн улсын өмгөөлөгч нарыг л ажиллуулах боломжтой бололцоотой болох юм гэж энэ хуулийн үзэл баримтлалд харж байгаа юм. 

Г.Занданшатар: Одоо эрхэм гишүүн Хассуурын Ганхуяг.

Х.Ганхуяг: Сайн байцгаана уу? Энэ өдрийн мэндийг хүргэе.

Хууль зүйн туслалцааны энэ шинэчилсэн найруулгын юуг бол нэлээн судаллаа. Яах вэ бид ингээд хамрах хүрээг нь тэлчихээр манай энэ өмгөөлөгчдийн хүрэлцээ хэр байдаг юм бол доо. Би бол энэ дээр бол нэг жаахан эргэлзээд л байгаа юм. 

Тэгэхээр бид магадгүй энэ чинь зөвхөн 72 өмгөөлөгчийн л асуудал яригдаад байна шүү дээ. Тэгээд Засгийн газрын мөрийн хөтөлбөр жилд 25 хүнээр нэмэгдүүлнэ гэсэн нэг тоо яваад байдаг. Хамрах хүрээг нь тэлээд хаячихаар чинь энэ өмгөөлөгч нарын хүрэлцээ, ажиллах боломж нь нэгдүгээрт хэр байдаг юм бол. Үүнийг асуух гэсэн юм. 

Хоёрдугаарт, дундаж 800. Яах вэ энэ цалинг нь өмгөөлөгч, шүүгч, прокурорын цалинтай дүйцүүлнэ гэдэг санааг дэмжиж байна. Энэ бол байх ёстой асуудал. Гэхдээ ер нь цаашдаа бид энэ хувийн хэвшлийн, хувийн өмгөөллийн компаниудыг энэ рүү илүү оролцуулах тал дээр нийгмийн хариуцлагын хүрээнд гэх юм уу, одоо тэр тусгай зөвшөөрөлтэй нь уялдуулах байдлаар оролцуулах тал дээр явахгүй бид хамрах хүрээг нь тэлээд өгчихдөг. Тэгэхээр чинь хийх ажил нь улам ихсэж байна. 

Энэ КОВИД-ын нөхцөл байдалтай бас уялдуулаад одоо энэ хамрах хүрээнд нь туслайлбар энэ гэр бүлийн хүчирхийлэл орсон байгаа юм. Тийм ээ. Энэ хүүхдийн тэтгэлэгч байдаг юм уу. Хүүхдийн хамгаалал ч гэдэг юм уу. Энэ хулиуд ороод ирэхээр чинь зөвхөн КОВИД-ын нөхцөл байдлаас болж манайхан энэ гэр бүлгийн хүчирхийллийн юу чинь бараг хоёр дахин их болсон шүү дээ. Тэгэнгүүт энэний дуудлага чинь ихэснэ. Өмгөөлөгч чинь дүүрэгт ганцхан хүн гэдэг. Тэгээд нөгөөдөх нь цалинг нь нэмж өгөөд ч угаасаа хүрэлцэхгүй байхгүй юу. 

Тэгэхээр энэ дээр магадгүй бид тэр нэг хувийн хэвшлээсээ яаж оролцуулах боломж байдаг юм. Энэ тал дээр нэг жаахан ажлын хэсгийнх нь ажиллавал сайн байна. 

Хоёрдугаарт, нэг өмгөөлөгч дээр, ер нь хэчнээн хэрэг одоогийн байдлаар ноогдож байгаа вэ гэдэг нэг тоог бас сонирхсон юм. Би энэ хамрах хүрээнээсээ болоод энэ нь цаашдаа хэр нэмэгдэхээр байгаа юм. Тэрийг бас нэг мэдчихмээр байна. 

Гуравт болохоор одоо энэ туслалцааны энэ төвийн байршлуудыг е-mongol-той холбодог юм уу, цахим юутай холбодог юм уу? Ер нь нэг ойр зуурын туслалцаа юуг нэг цахимаар олгоод байх боломжийг нь бас нээж өгөхгүй бол хаана ямар энэ Хууль зүйн туслалцааны төвүүд байдаг нь бол тодорхой бус байгаад байдаг шүү дээ. Тэгэхээр үүнийг нэг тодорхой болмоор байгаа юм. 

Сүүлд болохоор энэ алслагдсан аймаг, алслагдсан дүүрэг гэдэг нэг ийм томьёолол ороод ирлээ л дээ. Энэ ер нь бол Засаг захиргааны нэгжийн тухай хууль ч дээр байхгүй ийм хэллэг байгаад байдаг. Тэгээд энэ урамшуулалтай холбоотой асуудлыг ингээд оруулчихаар чинь болдог юм уу, үгүй юм уу. Тэгээд жишээлбэл Сонгинохайрхан дүүрэг, Баянгол дүүрэг эд нарт ажиллаж байгаа өмгөөлөгч нар яагаад тэгвэл энэ юунд хамрагдаж болдоггүй юм. Нэгэнт ингэж алслагдсан дүүрэг гэж оруулж ирж байгаа юм бол бүх л тэр өмгөөлөгч нар нь ялгаагүй адилхан л хандах хэрэгтэй шүү дээ. Тэгээд би бол үүнийг харах юм бол бараг Үндсэн хуулийн юунд өгвөл өгч болохоор л ийм зүйл, заалт ороод ирчихсэн байна л даа. 

Ачаалал нь адилхан. Сонгинохайрхан дүүргийн тэр гэр хороололд ажиллаж байгаа ч гэдэг юм уу, Баянгол дүүргийн гэр хороололд ажиллаж байгаа өмгөөлөгч ялгаагүй л тэр хүндрэлтэй тулгарч байгаа байхгүй юу. Ялгаагүй олон тооны хэргдийг шийдвэрлэх гээд явж байгаа байхгүй юу. 

Тэгэхээр энэ үүнийг нэг жаахан өөрөөр бас нэг харж үзээч гэдгийг би бас ажлын хэсэгт хүсэх гэсэн юм. Баярлалаа. 

Г.Занданшатар: Борхүүгийн Дэлгэрсайхан гишүүн ажлын хэсгийн ахлагч хариулна. 

Б.Дэлгэрсайхан: Ингээд Х.Ганхуяг гишүүний ярьж байгаатай санал нэг байна. Зүгээр өнөөдрийн хувьд бол 72 өмгөөлөгч байгаа. Ингээд жил бүхэн 25, 25-аар нэмээд явъя гэж.

Яах вэ, бид бол бас нөгөө хөнжлийнхөө хэрээр хөлөө жийнэ гэдэг шиг ингээд Хууль зүйн сайдын энэ багцад байгаа мөнгөнийхөө хэмжээгээр бодвол энэ өмгөөлөгчийн тоо хэмжээ ингэж орж ирж байгаа байх. Цаашдаа бол ингээд жил жил нэмэгдээд явах ийм боломжтой. Үүнийг ойлгож байна. Энэ хэмжээгээр хүнээ нэмж байж үйлчилгээгээ сайжруулахгүй бол хүндээ хүрэх энэ орон тоо бол дутуу байгаа гэдгийг ойлгож байна. 

Гэхдээ эхний ээлжид энэ хууль зүйн туслалцаа авч чадахгүй байгаа эрх нь зөрчигдөж байгаа энэ хүмүүст хүргэхийн тулд бид энэ хуулийг л эхлэлийг нь тавьж байгаа л гэж ойлгох хэрэгтэй. Тэгээд энэ бол хамгийн их зөрчигдөж байгаа газар бол сум, орон нутаг шүү. Үүнийг сайн ойлгоорой. Сум, орон нутагт яг мэргэжлийн сайн хуульч бараг олдохгүйтэй адилхан. 

Тийм учраас энэ улсуудыг тэр сум орон нутагт нь байлгаж ажиллуулахын тулд энэ цалингийн асуудал ярьж байгаа юм. Дээр нь бол энэ орон байр гээд ингээд энэ хуульд болно оо л гэж заасан болохоос биш яг орон байраар хангана, ийм унаа тэргээр хангана гэдэг ийм үүрэг хүлээсэн юм бол байхгүй. Зүгээр сум, орон нутгийн засаг захиргаа нь Засаг дарга бол үзэмжээрээ гэдэг юм уу, бас үнэхээр тэр сум орон нутгийн иргэдийн төлөө сэтгэл нь зовж байгаа хүн бол унаа тэрэг гаргах, бас нэг ийм боловсон хүчинтэй байхад яваад өгчихгүй нэг байр оронтой байлгах нь тэр тал дээр нь бодолцох хэрэгтэй гэсэн санаагаар энэ чинь болно гэдэг юм оруулж ирж байгаа юм гэдгийг бас ойлгох хэрэгтэй. 

Хоёрдугаарт, энэ алслагдсан дүүрэг гээд ингээд явбал бас Сонгинохайрхан орно шүү дээ гээ байгааг чинь ойлгож байна. 

Энэ Ц.Сандаг-Очир гишүүний санал. Одоо өөрөө сууж байна. Тэгээд саналаа тайлбарлах байх. Ер нь бол энэ төвлөрсөн газруудад бол бололцооны, хүмүүсийн амьжиргаа ч тэр, нийслэл Улаанбаатарт ч гэсэн бид байнгын ярьдаг. Ер нь нийслэлийн амьдрах өртөг өндөр гэж бүх л улс орон, нийслэл нь амьдрах өртөг өндөр байдаг учраас хүн бас энд үйлчлүүлж байгаа хүмүүсийн хүрээ хязгаар нийслэл харьцангуй бага байна гэж тооцож байгаа. 

Хэрвээ үйлчилгээ авах бол нийслэл чинь өртөг өндөртэй. Хүмүүс хувийн өмгөөллөөр мөнгөө төлөөд үйлчлүүлэх ёстой гэдэг чиглэлийг бас түлхүү барьж байгаа. Түүнээс биш бүх юмыг энэ улсын өмгөөлөгч хийгээд явна гэсэн үг биш гэдгийг бас хэлье. 

Хоёрдугаарт, бас энэ хувийн өмгөөлөгчийг оролцуулах тал дээр энэ хуулийн заалтад байгаа. Хувийн өмгөөлөгч нийгмийн хариуцлагынхаа хүрээнд жилдээ 2 удаа өмгөөлөл үзүүлнэ гэсэн ийм үүрэг хүлээж байгаа гэдгийг бас давхар хэлэх нь зөв байх. 

Дээр нь бол энэ янз бүрийн тоо баримтыг бол манай энэ Хууль зүйн яамны Төрийн нарийн хариулах байх гэж бодож байна. Баярлалаа. 

Г.Занданшатар: 83. Барсүрэнгийн Баасандорж. Хууль зүй, дотоод хэргийн яамны Төрийн нарийн бичгийн дарга. 

Б.Баасандорж: Х.Ганхуяг гишүүний асуултад хариулъя. Б.Баасандорж.

Хууль зүйн туслалцааны төв 2013 оноос хойш үйл ажиллагаа явуулсан талаарх ер нь товч бас тоон мэдээ гишүүддээ танилцуулъя. 

Өнөөдрийн байдлаар Хууль зүйн туслалцааны төв 72 албан хаагчтайгаар нийслэлийн 8 дүүрэг, 21 аймаг, 2 сум нийт 31 салбараар дамжуулан хууль зүйн туслалцааг үнэ төлбөргүй улсын өмгөөлөгчөөр дамжуулан үзүүлж байгаа. 

2014-2020 онуудад нийт 62 мянга 502 иргэнд хууль зүйн зөвлөгөө өгсөн байна. 17 мянга 506 эрүүгийн хэргийн 19 мянга 42 холбогдогчид өмгөөллийн үйлчилгээ үзүүлсэн бөгөөд сүүлийн 3 жилийн байдлаар хууль зүйн зөвлөгөө бол 30-аас 40 хувиар, өмгөөллийн үйлчилгээ 10 хувиар тус тус өссөн. Зөвхөн эрүүгийн хэргийн яллагдагчид. 

2019 онд нийт зөвлөгөө авсан иргэдийн 53.4 хувь нь эрүүгийн хэрэг, 38.3 хувь нь иргэний хэрэг, 8.3 хувь нь захиргааны байгууллага захиргааны акттай холбоотой зөвлөгөө, мэдээлэл авсан байна. 

Би 2021 оны байдлаар танилцуулахад 2021 онд 2292 эрүүгийн хэргийн 2399 төлбөрийн чадваргүй холбогдогчид бол үнэ төлбөргүй хууль зүйн туслалцаа үзүүлсэн байна. 

Үүнээс ингээд нийт үйлчлүүлэгчдээс ингээд насны байдлаар хараад үзэх юм бол насанд хүрээгүй 144 иргэнд, бичиг үсэг тайлагдаагүй 493 иргэнд, оршин суух хаяг нь тодорхойгүй 3, хөгжлийн бэрхшээлтэй 53 иргэнд, мөн гадаадын 9 иргэнд өмгөөллийн үйлчилгээ авсан байна. 

Мөн энэ шинэ хуулиар мөн гадаадын иргэнд бас энэ хууль зүйн төлбөрийн чадваргүй бол гадаадын иргэдэд мөн үнэ төлбөргүй өгөх асуудлыг өмнө нь зохицуулж өгсөн байгаа юм. 

Дунджаар нэг улсын өмгөөлөгчид зөвхөн эрүүгийн хэрэг дээр 80-аас 90 эрүүгийн хэрэг бол нэг улсын өмгөөлөгч жилд дунджаар өмгөөлсөн, хэрэг хариуцсан өмгөөллийн үйлчилгээ үзүүлж байна. 

Мөн сая Б.Дэлгэрсайхан гишүүн хэллээ. Өмнө нь Хуульчдын холбоотой хэрхэн яаж хамтарч ажиллах юм, Өмгөөлөгчдийн холбоотой мөн хэрхэн яаж хамтарч ажиллах юм. Нийгмийн хариуцлагынхаа хүрээнд өмгөөлөгч маань жилд хэчнээн хэрэгт хууль зүйн туслалцааг үнэ төлбөргүй үзүүлэх юм бэ гэдэг асуудлыг энэ хуулиар нарийвчлан зохицуулсан байгаа гэдгийг хэлье. 

Г.Занданшатар: Одоо эрхэм Х.Ганхуяг гишүүн тодруулж асууна.

Х.Ганхуяг: Нийт улсын өмгөөлөгч бол нэг 70-аас 80 хэрэг авдаг гэж та хэллээ. 

Тэгэхээр ер нь хувийн хэвшлийн, эсвэл хувиараа өмгөөлөл хийгээд явж байгаа өмгөөлөгчид ер нь тоон хувьд харьцуулбал тэр нь хэр их ачаалалтай байдаг гэсэн үг вэ? Ачаалал нь бас хэтэрхий их бол яг нөгөө ажлын үр дүн, ажлын чанар дээр бас нөлөөлөх болов уу гэж хараад байхгүй юу. 

Тэгэхээр энэ нөгөө цалингийн юуг давхар бас, магадгүй бид үндсэн цалинг нь сая 500, 2 сая гэж тавиад тэр ажлынхаа үзүүлэлтэй нь холбогдуулаад тодорхой хэмжээний бонустай ийм урамшууллын асуудлыг оруулж ирэх нь бас тодорхой хэмжээнд байх ёстой болов уу гэж хараад байгаа байхгүй юу. 

Тэгэхээр энэ дээр бас Б.Дэлгэрсайхан ажлын хэсгийн даргад бас нэг санал өгөх гэсэн юм. 

Хоёрдугаарт, энэ алслагдсан дүүрэгтэй холбоотойгоор би Ц.Сандаг-Очир гишүүнээс бас тайлбар авчихмаар байна. Тийм. Одоо бид ялгаагүй. Баянгол ч гэдэг юм уу, Сонгино, Баянзүрх. Тийм ээ. Энэ дээр ажиллаж байгаа. Энэ 5-аас дээш ажилласан өмгөөлөгчид яагаад тэгвэл урамшуулал өгч болохгүй юм бэ? Зөвхөн алслагдсан дүүрэг гээд явчихаар чинь хэтэрхий нэг тал руугаа явчихаад байгаа юм биш үү гээд байхгүй юу. Баярлалаа.

Г.Занданшатар: Борхүүгийн Дэлгэрсайхан гишүүн. Ажлын хэсгийн ахлагч.

Б.Дэлгэрсайхан: Х.Ганхуяг гишүүний асуултад хариулъя. Ер нь бол таны хэлж байгаа зөв өө. Энэ улсын өмгөөлөгчид ирж байгаа ачаалал бол өндөр байгаа учраас энэ цалин мөнгөний асуудлыг нь бас нэг жаахан нэмэгдүүлье. Одоо энэ шүүх, прокурорын авч байгаа цалинтай нэг дүйцүүлье гэдэг ийм саналын томьёолол орж ирсэн. Үүнийг бас манай гишүүд маш сайн зөв ойлгоосой гэж хүсэж байна. 
Хувийн өмгөөлөгчид бол өөрийнхөө хүссэнээр л ажилладаг учраас тэр ачааллаа бол өөрөө тааруулдаг. Хэдэн хэрэг авах вэ, хэргийн том жижгээс шалтгаалаад бодвол үнэ өртгөөс нь шалтгаалдаг байх. 

Тийм учраас хувийн өмгөөллийн үйлчилгээ бол харьцангуй ачаалал багатай байх. Улсын өмгөөлөгчийг бодвол. Тийм учраас энэ улсын өмгөөлөгчид бол илүү анхаарал тавиад байгаа юм. Энэ бол Монгол Улсын Засгийн газрын үүрэг шүү. Нэг талаас. Нөгөө талаас сая энэ дүүргүүдийг ярилаа…/минут дуусав/ 

Г.Занданшатар: Б.Дэлгэрсайхан гишүүн гүйцээж хариулъя. 

Б.Дэлгэрсайхан: Би бас энэ дүүргүүдийг битгий ингээд бие биетэйгээ барьцаад байгаач ээ. Энэ мөнгө төгрөг чинь хэмжээ хязгаартай. Хэдүүлээ хөнжлийнхөө хэрээр л хөлөө жийе. Энэ яаманд төсөвлөгдчихсөн байгаа мөнгө чинь нэг жаахан мөнгө байгаа. Тэгээд дүүрэг болгоноор нь хувааж аваад байна гэвэл хэцүү шүү дээ. Хүрэхгүй. Тийм учраас үүнийг би бас Ц.Сандаг-Очир гишүүн бас татаад авчихна гэдэгт бас итгэлтэй байна. Тэгээд аль аль нь барьцахгүй байвал амар байх. 

Энэ бас бүр алслагдсан сум, орон нутгийг л бид илүү анхаараад байгаа шүү гэдгийг бас хэлье. Ялангуяа бүр баруун аймаг, энэ Завхан аймгийн олон сумд энэ тэр гээд. Бас үүнийг бас бодож хийсэн шүү гэдгийг хэлье баярлалаа.

Г.Занданшатар: Одоо эрхэм шүн Балжиннямын Баярсайхан.

Б.Баярсайхан: Б.Дэлгэрсайхан гишүүндээ их баярлалаа. 

Би энэ Хууль зүйн туслалцааны тухай хууль 03 дугаар сарын 25-нд чуулганаар хэлэлцэхэд энэ хуулийг дэмжиж байгаагаа илэрхийлж хоёр санал хэлж байсан. 

Нэгдүгээрт, хуулийн 6.1-д заасан эрсдэлт нөхцөлд байгаа хүүхэд бол эрх бүхий байгууллагын тодорхойлолтыг үндэслэнэ гэж заасныг хүнлэг бус хүйтэн заалт байна гэж би дурдаж байсан. Ингээд эрсдэлт нөхцөлд байж болзошгүй хүүхэд хандсан бол нэн даруй хууль зүйн туслалцаа үзүүлнэ гэж өөрчлөх санал гаргаж байсан. Тэгээд энэ заалт энд харагдахгүй байна. 

Хоёрдугаарт, төрөөс үнэ төлбөргүй хууль зүйн туслалцаа, өмгөөлөх үйлчилгээ авч байгаа энэ харилцаанд хөндлөнгийн үнэлгээ хийх, үйлчилгээний чанарт нь хяналт тавих, төрөөс хараат бус байгууллагын оролцоо зайлшгүй байх шаардлагатай гэсэн санал хэлж байсан. Үүнийг энэ хуульд хэрхэн тусгасан бол гэсэн ийм хоёр асуулт байна. Баярлалаа.

Г.Занданшатар: 85. Пүрэвжавын Сайнзориг. 

П.Сайнзориг: Б.Баярсайхан гишүүний асуултад хариулъя. 

Мэдээж энэ эрсдэлт нөхцөлд байгаа хүүхдүүдийн асуудлыг бол Гэр бүл, хүүхэд залуучуудын төв ч гэдэг юм уу, нийгмийн ажилтан, эсвэл хорооны Засаг дарга ч гэдэг юм уу ийм эрх бүхий этгээдээр тодорхойлсноор бид үйлчилгээг шуурхай үзүүлэх бүрэн боломжтой. Энэ дээр мэдээж Хууль зүйн туслалцааны үүрэг бол энэ эрх авах, үйлчилгээ авах эрх нь нээгдэж байгаа иргэн нэн даруй үйлчилгээ үзүүлэх энэ концепцоор ажиллаж байгаа. 

Тэгэхээр энэ дээр таны хэлж байгаа энэ санаа зовинол бол хуулийн агуулга, хүрээ концепцтой бүрэн нийцэж байгаа гэдэг зүйлийг хэлмээр байна. 

Хоёрдугаарт, заавал энэ дээр хөндлөнгийн эдгээдээр үйлчилгээг үнэлүүлэх гэдэг асуудлыг тусгахгүй байсан ч төрийн байгууллагын юу гэдэг юм үйлчилгээний чанар, хүртээмж, стандарт иргэдийн сэтгэл ханамжийн судалгааг угаасаа төрийн байгууллагууд жил болгон хийж явдаг. Энэ хүрээндээ бид бас энэ судалгаагаа хийгээд юун дээрээ бас болж байна, болохгүй байгаагаа дүгнээд зарим зохион байгуулалтын болоод удирдлага, менежментийг сайжруулах энэ асуудлаар бид хэд ингээд төрийн байгууллагууд жил болгон шийдээд явдаг. 

Дээрээс нь яах вэ, зүгээр Авлигатай тэмцэх газар энэ тэрээс бас төрийн байгууллагуудын ил тод байдал, шударга ёсны үзүүлэлт энэ тэрийг бас гаргадаг ийм юу байгаа. 

Тэгэхээр олон энэ индекс, хүчин зүйлүүд бас энэ төрийн байгууллагууд дээр жил тутам хийгддэг учраас энэ хүрээндээ бас таны ярьж байгаа асуудлуудыг зохицуулаад явах бүрэн боломжтой байна. 

Г.Занданшатар: Одоо эрхэм гишүүн Төмөрдаваагийн Энхтүвшин. 

Т.Энхтүвшин: Баярлалаа. Энэ хуулийг бол дэмжиж байна. Үнэхээр сүүлийн жилүүдэд энэ улсын өмгөөлөгч бол ажлаа хийж чадахаа больсон. Ачаалал ихтэй, цалин хөлс багатай, томилолтын зардал байхгүй, бензин шатахууны зардал байхгүй, үнэхээр хүнд нөхцөлд ажлаа хийдэг.

Тийм учраас энэний цалин хөлсийг нэмэгдүүлэх, томилолтын зардлыг нэмэгдүүлэх, хөдөө орон нутагт ажиллах ийм бололцоо боломжийг бид зайлшгүй бий болгох хэрэгтэй. Энэ хүмүүс чинь бол яллагдагчийг өмгөөлөхөөс гадна нөгөө хууль зүйн туслалцаа үзүүлэх, соён гэгээрүүлэх ажлуудыг бас хөдөө орон нутагт хийж байх ёстой хүмүүс. Тэгээд зардалгүйгээс болоод ингээд хийдэггүй. Тэгээд аймгийн төв дээр нэг л хүн байдаг. Томоохон сумдууд гэх юм бол Замын-Үүд ч юм уу, Мандал дээр нэг л хүн байдаг. 

Тийм учраас энэ хүмүүсийн цалин хөлс, холбогдох зардлуудыг бид шийдэж өгч байж энэ соён гэгээрүүлэх, хууль зүйн туслалцаа үзүүлэх, энэ өмгөөллийн ажлыг хийх ийм бололцоо боломжоор нь нэгдүгээрт хангаж өгөх хэрэгтэй. 

Тийм учраас энэ хуулийг дэмжиж байгаа юм. Асуух бол нэг асуулт байж байна. Энэ 23 дугаар зүйл дээр орсон байна л даа. Аймаг, нийслэл, сум, дүүргийн Засаг дарга өмгөөлөгчийн орон байр, хүнс тээвэр, холбооны хэрэгслээр хангах, томилогдсон албан хаагч, түүний гэр бүлийн гишүүдэд дэмжлэг үзүүлэх, зардлыг орон нутгийн төсөвт санхүүжүүлж болно гээд ийм хоёр утгатай заалт ороод ирсэн байна. 

Тэгээд үүнийг нэгдүгээрт өөрчлөх хэрэгтэй байна. Аймаг, нийслэлийн Засаг дарга тэгээд энэ гэр бүлийн гишүүдэд нь тухайн жилийн төсөвт нь тусгаж, жил жилийн зардлыг суулгана гэдэг юм уу. Ийм хэлбэрээр оруулахгүй бол болгоно гээд оруулчих юм бол ингээд нөгөө орон байр, тээвэр шатахууны зардал, томилолтын зардлуудыг нь ингээд суулгахгүй байх ийм бас хоёр талтай юм болоод байна. 

Тийм учраас энэ хууль дээрээ тодорхой жил жилийн төсөвт нь аймаг, нийслэлийн Засаг дарга жил жилийн төсөвт нь суулгаж явуулна гэдэг зардлыг оруулахгүй бол сум, дүүрэг бол мэдээж энэ хөрөнгийг шийдэж чадахгүй. 

Тийм учраас энэ асуудлыг цаашдаа өөрчлөх. Яагаад ингээд болно гэдэг үг оруулсан юм. Энэ дээр нэгдүгээрт нэг хариулт хэлж өгөөч. 

Хоёрдугаар асуудал бол энэ чанарын асуудал дээр онцгой анхаарах хэрэгтэй. Үнэхээр аймаг дээр очиж байгаа өмгөөлөгч бол ачааллаасаа болоод тогтвортой ажиллаж чадахгүй байгаа. Дээр нь төсөв, хөрөнгөтэй холбогдуулаад чанартай өмгөөллийн үйл ажиллагаа үзүүлж чадахгүй байж байгаа. Маш олон хүмүүст өмгөөлөл үзүүлдэг учир зарим хэргийнх нь нөхцөл байдалтай танилцахгүйгээр шүүх хуралд орж өмгөөллийн үйл ажиллагаа үзүүлж байгаа явдал ч байж байгаа. 

Тийм учраас энэ хүний тоонд нь хамруулж энэ өмгөөлөгчдийг улсын өмгөөлөгчдийг нэмэгдүүлэх тал дээр нь онцгой анхаараач ээ. Сүүлийн жилүүдэд маш их хэмжээний гэмт хэрэг, зөрчлүүд гарч байгаа. Одоо энэ шинэ хуулиар бол ганцхан яллагдагчийг өмгөөлдөг байсан бол хохирогчийг өмгөөлдөг болж байгаа юм байна, захиргааны болон иргэний хэргийн тодорхой хэсгүүдийг бас өмгөөлдөг болж улам ачаалал нь нэмэгдэж байна. 

Тийм учраас энэ орон тоо, бүтэц дээр нь анхаарч энэ томоохон аймгуудад хоёр юм уу, гурвыг ч гэдэг юм уу, томоохон сумдууд дээр бас нэг өмгөөлөгч ажиллах ийм бололцоо боломжийг хангаж өгөх талаар ямар бодолтой байгаа юм бэ гэсэн ийм асуултуудыг асууж байна. Баярлалаа. 

Г.Занданшатар: Борхүүгийн Дэлгэрсайхан гишүүн. Ажлын хэсгийн ахлагч асуултад хариулъя. 

Б.Дэлгэрсайхан: Т.Энхтүвшин гишүүн дэмжиж байгаад талархаж байна. Энэ хөдөө орон нутагт Засаг дарга хийж байсан улсуудын энэ зовлонг бас сайн ойлгож байгаа. Жишээлбэл, манай Н.Наранбаатар гишүүн, Т.Энхтүвшин гишүүн нар. 

Тэгэхээр зэрэг энэ яагаад бид энэ “орон нутгийн төсөвт тусган санхүүжүүлж болно.” гэж зааж өгч байгаа юм бэ гэхээр зэрэг үүрэг өгч болохгүй байгаа юм. Энэ хуулиар. Гэхдээ энэ аймаг, сум орон нутгийн иргэдийн Төлөөлөгчдийн Хурлын хурал болон түүний харьяа, тэр Засаг дарга, тэр хэрэгжүүлэгч Тамгын газар энэ тэр нь бол биеэ даасан төрийн үйл ажиллагааг орон нутагт хэрэгжүүлж байгаа ийм төрийн захиргааны байгууллагын хувьд бол та нарын үүрэг гэж үзэж байгаа юм. 

Энэ үүргээ Засаг дарга нөгөө үзэмжээрээ биелүүлэх юм уу. Хэрвээ иргэддээ сайн үйлчилье гэвэл, үнэхээр сайн өмгөөлөгч аваачъя гэвэл өөрсдөө ингээд сум, орон нутгийн Засаг дарга нь санаачлаад иргэдийн Хуралдаа оруулаад тодорхой жилийнхээ төсөвт зардал мөнгө суулгаад, тэгээд ингээд орон байраар нь хангаад, гэр бүлийн хүнийг нь бас нэг ажлын байртай болгоод ингээд дэмжээд өгвөл энэ хөдөө орон нутагт энэ улсын өмгөөлөгчийг байлгах боломжтой байгаа. 

Түүнээс биш яг энэ иргэдийн Хурал Хууль зүйн яамнаас ч гэдэг юм уу, төсөвлөсөн энэ мөнгө төгрөг энэ хөдөө орон нутагт байр, энэ машин тэрэг, томилолтын зардал өгөх ямар ч боломж байхгүй. Харин бид үүнийг байлгахын тулд цалин мөнгийг нь, ядаж шүүх, прокурорын дайны зиндааны энэ хэмжээнд аваачиж байгааг би дахиад хэлж байна. Гишүүд маань энэ дээр битгий амбицаарай. Энэ цалин мөнгө нь маш тааруу байгаа. 

Зүгээр энэ Хууль зүйн яам буюу хуулийг хэрэгжүүлж байгаа төв байгууллагын үүрэг бол аль болохоор иргэддээ энэ үйлчилгээг хүргэхийн төлөө ажиллаж байгаа. Харин орон нутгийн засаг захиргаа бол үүнийг дэмжээд цаашаа явах ёстой. 

Тийм учраас хууль дээр болно гэдэг энэ зүйл заалтыг. Хэрвээ шаардлагатай үүнийг, саяны Т.Энхтүвшин гишүүний томьёолсноор үүрэг болгоно гэвэл болдог юм уу, үгүй юм уу. Ямар ч байсан энэ манай мэргэжлийн хүмүүс ч бас нэг энэ дээр тодорхой хариулт өгчих гэж би бодож байна. 

Дээрээс нь энэ өмгөөлөгчид бол хүрэлцээгүй гэдгийг ойлгож байгаа. Цаашдаа жил болгон 25, 25-аар нэмээд явна. Төсөв маань ийм. Өнөөдөр улсын хэмжээнд энэ 70 гаран энэ өмгөөлөгчөө л хэдүүлээ ямар ч байсан нэг цалин мөнгийг нь нэмэгдүүлээд үйлчилгээ үзүүлэх энэ бололцоог нь хангаад тэгээд энэ хуулийн төслөө дэмжье л гэсэн ийм санаатай байгаа юм. 

Цаашаа бол энэ нэмэгдээд явах ийм бололцоотой юм билээ. Уг нь бол Хууль зүйн сайд өнөөдөр байсан бол энд илүү сайн хариулах байсан байх гэж бодож байна. 

Г.Занданшатар: Барсүрэнгийн. 83.

Б.Баасандорж: Т.Энхтүвшин гишүүний асуултад хариулъя. Б.Баасандорж. 

Улсын өмгөөлөгчийн орон тоог нэмэгдүүлэх талаар бас Т.Энхтүвшин гишүүн хөндлөө. Мөн цалингийн асуудлыг хөндлөө. Тэгээд ер нь Монгол Улсын Засгийн газрын үйл ажиллагааны мөрийн хөтөлбөрийг Улсын Их Хурлаас 2020 онд баталсан байгаа. Энэ Засгийн газрын мөрийн хөтөлбөрт улсын өмгөөлөгчийн асуудал бол онцгой анхаарсан. Энэ улсын өмгөөлөгчийг жил болгон 25 хүнээр нэмэгдүүлэх нь зүйтэй гэж үзээд 3 жилийн хугацаанд.

Ингээд үзэхээр ер нь бол Хууль зүй, дотоод хэргийн яамнаас судалгаа хийж үзээд улсын өмгөөлөгчийг ингээд жил болгон 25-аар нэмээд нийтдээ ер нь улсын хэмжээнд 150 улсын өмгөөлөгч ажиллахад ер нь хангалттай энэ үйл ажиллагаагаа, хүртээмж нь хангалттай явагдах юм байна. 

Ингээд 25, 25-аар нэмэхдээ бид хүн амын нягтаршил аль аймаг дээр их байна, айл аймаг дээр гэмт хэргийн гаралт их байна, аль аймаг дээр тэр төлбөрийн чадваргүй иргэд тэр нийгмийн даатгалын сангаасаа хараад аль аймаг дээр их байдаг юм бэ. Тэр дээр нь бид арай ихийг нэмэхээр. Хоёроор уу, гурваар уу, дөрвөөр үү гэдгээ ийм судалгааны үндсэн дээр Монгол Улсын Засгийн газраас энэ нэмэгдүүлэх асуудлаа шийдвэрлэнэ гэж үзсэн байгаа юм. 

Ингээд цалингийн асуудал нэмэгдэх асуудал дээр бол тэр энэ цалингийн асуудал, нийгмийн баталгаа нэмэгдсэнээрээ тухайн улсын өмгөөлөгч маань нэгд тогтвор суурьшилтай ажиллана. Тогтвор суурьшилтай ажил тэр өмгөөлөгчийн мэргэших байдал нь илүү нэмэгдэнэ. Дээрээс нь энэ хамгийн гол асуудал нь цалинг тухайн хүний цалин нэмэгдэхээсээ илүү тухайн орон нутагт байгаа Монгол Улсын иргэд маань Үндсэн хуульд заасан хууль зүйн туслалцаагаа үнэ төлбөргүй авах тэр төлбөрийн чадваргүй иргэд маань өмгөөлүүлэх эрх нь бол хангагдаж өгөх юм гэдэг дээр бол Хууль зүй, дотоод хэргийн яамнаас онцгойлон анхаарч байгаа юм. 

Г.Занданшатар: Чинбатын Ундрам гишүүн алга байна. Одоо эрхэм гишүүн Цагаанхүүгийн Идэрбат.

Ц.Идэрбат: Та бүхэнд өглөөний мэндийг хүргэе. 

Энэ хуулийг дэмжиж байгаа юм. Ялангуяа хүний эрхийн асуудал хүчтэй яригдаж байгаа ийм цаг үед энэ төлбөрийн чадваргүй иргэдэд хууль зүйн туслалцаа үзүүлэх энэ асуудал орхигдож болохгүй. Харин ч өшөө чанаржихаар, цар хүрээ нь нэмэгдэхээр ингэж төлөвлөгдөж байгаад таатай байна гэж хэлье. 

Хоёр асуулт байгаа юм. Сая нэгэнд нь хариулчих шиг боллоо доо. Ер нь засаг захиргааны нэгжийг тулгуурлаж өмгөөлөгч хуваарилагдаж байна уу, хүн амын тоог харгалзаж байна уу? Эсвэл гэмт хэргийн гаралт энэнтэй уялдуулж өмгөөлөгчийн тоог зохицуулж байгаа юу? Энэ дээр би асуулт тавих гээд байгаа юм. 

Бусад аймгууд ялгаагүй л байгаа байх. Манай Хэнтий аймаг дээр ч гэсэн энэ улсын өмгөөлөгч гэж энэ ажиллаад байгаа хүний ачаалал бол бас нэлээн өндөр, бас ийм байгаад байдаг юм. 

Хоёрт нь, энэ өмгөөлөгчийг яаж сонгон шалгаруулдаг вэ? Сая Т.Энхтүвшин гишүүний хэлж байгаа тэр ур чадвар ямархуу байх вэ, тэр хүн яг энэ мэргэжилдээ хэр дуртай вэ, хэр юманд сэтгэлтэй ханддаг вэ гээд олон шалгуур юмнууд бас байх ёстой байх. 

Миний ойлгож байгаагаар хууль зүйн туслалцаа үзүүлэх төвөөс томилогдоод ирдэг. Тэнд сонгон шалгаруулалт явдаг гэж ингэж бас ойлгоод байгаа юм. 

Тэгэхээр энэ дээр би бас нэг хариулт авъя гэж ингэж бодож байгаа юм. Ер нь яах вэ, цалингийн асуудал бол хэцүү л дээ. 800 мянган төгрөг. Тэгээд тэр их ачаалалтай ажиллаж байгаа ийм хүнд бол. Тэгээд өөрийнх нь хамаарч байгаа ажил нь бол бас нэлээн онцлогтой ийм ажил байгаа. 

Яах вэ, орон нутагт ажиллаж байгаа энэ хууль зүйн туслалцаа үзүүлэх төвийн өмгөөлөгчдийн гаргаж байгаа нэг санал бол одоо яг хүчин төгөлдөр мөрдөгдөж байгаа хуулийн хүрээнд зөвхөн эрүүгийн хэрэг дээр зөвхөн зорилтот бүлгийн хүмүүс рүү энэ үйлчилгээг үзүүлж байгаа юм. Зөвхөн эрүүгийн хэрэг дээр. Энэ хууль зүйн туслалцаа үзүүлж байгаа хүмүүс маань эрүүгийн хэрэг дээр бид үүнийгээ ингээд хийгээд явж байж болж байна. Нөгөө талдаа иргэн, захиргаа. Энэ дээр бас өмгөөллийн үйл ажиллагааг бид төлбөртэй үзүүлээд явах юм бол бас энэ цалингаа авна. Дээрээс нь энэ шинэ хуулиар нэмэгдэж байгаа саяын энэ чиглэлүүдээр төлбөртэй өмгөөлөгчтэй зэрэгцээд ур чадвараа бусдад үнэлүүлээд ингээд явах явбал бас бидэнд энэ үйл ажиллагаагаа цааш нь хэвийн явуулаад байх бололцоо бүрэн дүүрэн байна л гэж ингэж бас илэрхийлээд байдаг юм байна лээ. 

Тэгэхдээ ямар ч байсан бол энэ өмгөөлөгчдийн энэ цалингийн асуудлыг нь нэмэх энэ хамрах цар хүрээг нь нэмэгдүүлж байгаа энэ хуулийн төслийг бол дэмжиж байгаа юм. Тэгээд энэ хоёр асуултдаа ямар ч гэсэн хариулт аваадахъя гэж ингэж бодож байна. 

Г.Занданшатар: Хэн хариулах вэ? 84.

А.Оюунчимэг: Ц.Идэрбат гишүүний асуултад хариулъя. Хууль зүйн туслалцааны төвийн захирал А.Оюунчимэг байна.

Ер нь энэ нөгөө сонгон шалгаруулалт яг яаж явагддаг вэ гэж асуусан. Хуулиараа бол Монголын өмгөөлөгчдийн холбооны нэрсийн жагсаалтад орсон Хуульчийн эрх зүйн байдлын тухай хуульд орж хуульчийн гэрчилгээ авч өмгөөлөгчийн нэрсийн жагсаалтад орсон өмгөөлөгчөөс сонгон шалгаруулалт авхуулж байгаа. 

2021 онд Бүгд Найрамдах Солонгос Ард Улсын яг улсын өмгөөлөгчийг сонгон шалгаруулах логик сэтгэлгээ болон энэ нийгэмд хариуцлагатай нийгмийн ашгийн төлөө бус нийгмийн хариуцлагынхаа хүрээнд ажиллах одоо яг энэ өөрийнх нь хүсэлт хамгийн чухал байр суурийг эзэлж байгаа. Нэгэнт өөрөө энэ ашгийн төлөө бус нийгмийн хариуцлагынхаа хүрээнд энэ нийгмийн эмзэг бүлгийн энэ хүмүүст үйлчилж байгаа хүнийхээ хувиар бол тэр хүний өөрийнх нь сонголт бол бас их түлхүү явдаг юм. Одоо олон улсын жишээ жишиг ч гэсэн бас яг ийм байгаа. 

Тэгэхээр энэ Өмгөөлөгчдийн холбооны гишүүн, өмгөөлөгч улсын өмгөөлөгчөөр ажиллаж байгаа. Сонгон шалгаруулалт бол тухайн орон нутагт нь сонгон шалгаруулалтыг хийх тэр чиг баримжааг сая 2021 онд түлхүү барьсан. Яагаад гэвэл нөгөө ажлын байр, дээрээс нь нөгөө амьдрах байр, бүх асуудал бол яг тэр тухайн орон нутагтаа байгаа өмгөөлөгчөөр дамжуулж энэ улсын өмгөөллийн ажлыг хийхийг зорилоо. 

Улсын өмгөөлөгч бол Үндсэн хуульд заасан төрийн чиг үүргийг хэрэгжүүлж байгаа. Дээрээс нь ашгийн төлөө бус. Тэгээд нэн ядуу. Ядуу дотроо амьжиргааны баталгаажих түвшнээс доогуур орлоготой иргэнд үйлчилгээ үзүүлдэг гэдгээрээ өөрөө энэ статусын хувьд бол бас энэ шүүгч болох байдаг юм уу, Бусад нөлөөллөөрөө энэ улсын өмгөөлөгч энэ чиглэлийн хариуцлагатай ажил хийсэн байна гэдэг ийм шалгуурыг энэ хуульд бас оруулж өгөх нь зүйтэй юм гээд ингээд ерөнхийдөө концепц бол энэ чиглэл рүү явж байгаа.

Г.Занданшатар: Борхүүгийн Дэлгэрсайхан гишүүн.

Б.Дэлгэрсайхан: Би дахиад хэлье. Энэ улсын өмгөөлөгч бол хэзээ ч төлбөртэй үйлчилгээ үзүүлж болохгүй. Ц.Идэрбат гишүүн ээ. 

Яагаад вэ гэхээр нөгөө ашгийн тал руугаа явчихвал энэ улсын өмгөөлөгчийнх нь статусын утга учир нь ингээд алдагдчихаж байгаа юм. Тэр ч утгаараа энэ Хууль зүйн яаманд бүр тусгайлсан төсөв суулгаж байж ингээд улсын өмгөөлөгчөөр саяны А.Оюунчимэг даргын хэлдгээр нэн ядуу, дээрээс нь бас биеэ хамгаалах чадваргүй энэ хүчирхийлэл, энэ насанд хүрээгүй хүүхэд гэдгээр өргөтгөж хийж өгч байгаа юм. 

Тийм учраас энэ дээр бас тэр захиргаа болон иргэний тал руугаа бас төлбөртэй гээд ингээд наадуул чинь ийм хоёрдмол л санаа хийгээд өгчихвөл нөгөө үнэгүй үзүүлэх үйлчилгээгээ хаячхаад төлбөртэй рүүгээ яваад өгөх байхгүй юу. 

Тэгэхээр хууль бол яг л улсын өмгөөлөгч гэсэн бол энэ хуульдаа захирагдаад ажиллана гэдэг ийм санааг оруулж өгч байгаа юм. Тэгээд дээр нь би дахиад түрүүн хэлж байсан. Энэ Хууль зүйн сайд бас өвчтэй байна. Уг нь өөрөө байсан бол тайлбарлах байх. 

Тэгэхээр зэрэг энэ төсвөөс төсөвлөсөн мөнгө нь хэмжээ хязгаартай юм шүү. Цаашдаа бол энэ жил жил энэ өмгөөлөгчдийн тоо өсөөд явах юм гэдгийг ойлгоорой. Баярлалаа.

П.Анужин: Баярлалаа. Төлбөрийн чадваргүй яллагдагчид үзүүлэх хууль зүйн туслалцаа гэж. Энэ бол Монгол Улсын Үндсэн хуульд заасан төрийн хүлээх үүрэг юм. Тийм ээ. 

Төр энэ үүргийнхээ хүрээнд хүний эрх, эрх чөлөөг хангахуйц эдийн засаг, нийгэм, хууль зүйн бусад баталгааг бүрдүүлэх гэж маш тодорхой заагдсан байгаа. Энэ талаасаа энэ маш чухал хуулийн шинэчилсэн найруулгаар орж ирж байгаа юм. 

Би энэ дээр нэг зүйл дээр ажлын хэсгээс асуух асуулт байна. Би маш их гайхаж байна. Энэ орж ирж байгаа хуулийн амин чанар нь эдгээр энэ улсын өмгөөлөгчдийн ажиллах тийм ээ, тэр нөхцөл бололцоог хангах. Өөрөөр хэлбэл сая энэ олон гишүүдийн асуугаад байгаа яаж хэрхэн шалгуур тавьдаг юм бэ? Чанар нь ямар байгаа юм бэ? Эдгээр асуудлуудын чинь шийдэх гол зүйл нь энэ ажиллаж байгаа хүмүүсийн ерөөсөө орчин нөхцөл шүү дээ? Тийм ээ. 

Ажиллах боломжоор хангах асуудал юм. Гэтэл яг энэ асуудал нь унаж орж ирсэн байх юм. Шүүгч, прокурорын цалинтай дүйцүүлнэ гээд тодорхой заалт орж ирсэн нь унаж орж ирсэн байна. Өөрөөр хэлбэл энэ хуулийн шинэчилсэн найруулгын мөн чанар, гол шийдэх ёстой нэг чухал амин чанараа гээгээд орж ирсэн юм биш үү гэсэн ийм эргэлзээ төрж байна. Ийм асуулт байна. 

Санал нь бол бид энэ орж ирсэн энэ зарчмын зөрүүтэй саналыг бол дэмжих хэрэгтэй. Их Хурлын гишүүд. Тийм ээ. Энэ бол төрийн эрхэм үүрэг. Төлбөрийн чадваргүй, хэлмэгдэж байгаа. Магадгүй энд чинь олон иргэд бий. Энэ хууль зүйн туслалцаа авч чадахгүй хүмүүстэй бид төр туслалцаа үзүүлэх энэ эрхийг нээж өгч байгаа ийм чухал хууль шүү дээ. 

Тэгэхээр энэ амин чанар энэ. Яагаад ямар үзүүлэлтээр энэ ажлын хэсэг дээр энэ санал унасан юм бэ? Энэ дээр нэг тайлбар авах гэсэн юм. Баярлалаа. 

Б.Дэлгэрсайхан: П.Анужин гишүүн бас их зөв юм ярилаа. 

Энэ хуулийн энэ амин чанар болсон энэ цалин мөнгөний асуудал энэ Байнгын хороон дээр унаж орж ирсэн. Энэ юун дээр ойлголцоогүй гэхээр зэрэг энэ төсөв туссан юм уу, үгүй юм уу гэдэг дээр зарим гишүүд эргэлзээд ингээд уначихсан юм. 

Урьд нь энэ улсын өмгөөлөгч гэдэг ийм байгууллага, хууль зүйн туслалцааны байгууллага байсан. Хууль зүйн хүрээлэн гээд ингээд.

Тэгэхээр зэрэг ийм юм байхгүй, шинээр нэг төсөв гаргаж ирэх гэж байгаа юм шиг ойлгогдоод ингээд Байнгын хороон дээр уначихсан учраас миний түрүүний олон дахин яриад байгаа юм нь одоо энэ цалин мөнгийг нь ингээд энэ чуулган дээр дэмжээд босгоод өгөөч ээ гэдэг нь нэг дэх асуудал энэ. 

Хоёр дахь асуудал бол сая энэ П.Анужин гишүүний ярьж байгаа бас энэ ажиллах нөхцөл бололцоо, орчин нөхцөлийг хангана гэдэг бол аягүй чухал зүйл. Түрүүн бас энэ Т.Энхтүвшин гишүүн хэлж байсан. 

Тэгэхээр зэрэг үүнийг хуульдаа бас тэгвэл бүр үүрэгжүүлээд оруулчихад бас болохгүй юм байхгүй гэж бодож байна. Дараагийн хэлэлцүүлгээр оруулж ирэхдээ Байнгын хороон дээр энэ Засаг дарга, хөдөө орон нутгийн Засаг дарга нарт үүрэгжүүлээд, тэгээд энэ орон байраар хангах ёстой, томилолтын зардал өгөх ёстой гээд ингээд үүрэгжүүлчихвэл тухайн орон нутгийн өөрөө удирдах ёсны байгууллагууд энэ төсөвтөө суулгаад ингээд явах бололцоотой юм гэж хэлье. Баярлалаа. 

Г.Занданшатар: Эрхэм гишүүн Пүрэв-Очирын Анужин тодруулж асууя. 

П.Анужин: Баярлалаа. Төсвийн асуудлаас болоод төсөв дээр асуугдсаар байгаад унасан гэж байна. Үгүй ээ мөн төсөв мөшгөх зүйлээ сэдвээ бид олмоор байна. Улсын Их Хурлын гишүүд ээ.

Хүний эрх, бидний арчаагүйгээс эрх нь зөрчигдөж байгаа хүмүүстээ туслалцаа үзүүлэх асуудал дээр ингээд төсөв шахаад байдаг. Гэтэл бурхан элдэв юм болохоороо төсөв нь илүүдэж ингэж хэдэн тэрбумаараа орж ирж байдаг энэ байдал бол үнэхээр хүлээж авч болшгүй асуудал юм. 

Бид хүний эрхээс ухарч болохгүй. Тэр дундаа амьдралын чадвар, нэн ядуу иргэддээ туслах асуудал дээр төр төсөв ярьж байгаа бол энэ эмгэнэл шүү гэдгийг хэлье. Энэ унасан заалтыг Улсын Их Хурлын гишүүд дэмжиж, босгож ирэхийг хүсэж байна. Би.

Г.Занданшатар: Жигжидсүрэнгийн Чинбүрэн гишүүн алга байна. 

Одоо зарчмын зөрүүтэй саналын томьёоллоор санал хураалт явуулна. Гишүүд чуулганы танхимд цуглая. Зарчмын зөрүүтэй 18 санал байгаа. Хүмүүс иртэл асуулт асууя гэсэн дэг байхгүй. 

Гишүүд чуулганы танхимд цугла. Гишүүдийг дууд. Санал хураалт явуулах гэж байна. Чинбатын Ундрам гишүүн чухал асуулт асуух гэж байгаа юм байна. 

Энэ асуулт хариултын дараа санал хураалттай. Гишүүд чуулганы танхимд. 

Ч.Ундрам: Миний хувьд зарчмын хувьд энэ хуулийг бол дэмжиж байгаа юм. Тэгээд гурван л асуудал байгаа юм. 

Нэгдүгээрт, энэ Хуульчийн эрх зүйн байдлын тухай хуультай хэр уялдуулсан юм бол оо? Хуульчийн эрх зүйн байдлын тухай хуульд хуульчид нь өөрсдөө бас нийгмийн хариуцлагын хүрээнд хууль зүйн туслалцаа үзүүлэх ийм үүрэгтэй байдаг. 

Тэгэхээр тэдгээр хуульчдыг бас ийшээгээ хамруулан оруулах ийм боломж байдаг юм болов уу гэдэг нэг асуулт байгаад байгаа юм. 

Хоёрдугаарт, энэ нэрний хувьд бас жаахан эргэлзээтэй байгаа юм. Хуучин энэ чинь Төлбөрийн чадваргүй яллагдагчид үзүүлэх хууль зүйн туслалцааны тухай хууль гэж байсан шүү дээ. Тэгээд одоо зүгээр Хууль зүйн туслалцааны тухай хууль гэхээр чинь төлбөртэй ч хууль зүйн туслалцаа, төлбөргүй ч хууль зүйн туслалцаа. Аль аль нь ингээд багтаж байгаа юм шиг ийм нэр. Нэрний хувьд шүү. Зөвхөн харагдаад байна л даа. 

Тэгэхээр энэ хуулийн төслийг хэлэлцүүлэх шатанд хуулийн төслийн нэрээ хуулийнхаа зорилго, зохицуулж байгаа асуудалдаа илүү нийцүүлж засвал зүгээр биш үү гэсэн ийм асуулт байна. 

Дараа нь бас энэ 2016 онд Захиргааны хэрэг шүүхэд хянан шийдвэрлэх тухай хуулийг шинэчлэн батлахдаа нэг шинэ заалт орсон байдаг. Хүрээлэн байгаа орчин, хүүхдийн эрх, нийтийн эрүүл мэнд, нийтийн өмчийг хамгаалах асуудлаар нийтийн ашиг сонирхлыг төлөөлж захиргааны хэргийн шүүхэд төрийн бус байгууллагууд нэхэмжлэл гаргах эрхтэй болсон байгаа. 

Тэгэхээр энэ төрийн бус байгууллагууд энэ чиглэлээр нэхэмжлэл гаргах юм бол энэ дээр нь бас ийм төлбөргүй хууль зүйн туслалцаа, нийтийн эрх ашгийн төлөө учраас. Ингээд үзүүлээд явбал их зөв болох юм болов уу гэж бодож байгаа юм. 

Тэгэхээр үүнийг бол энэ хуулиар бас зохицуулах боломж байгаа юу гэсэн ийм гурван асуулт байна. Баярлалаа.

Г.Занданшатар: Б.Баасандорж 83. Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга.

Б.Баасандорж: Ч.Ундрам гишүүний асуултад хариулъя. Б.Баасандорж. Гурван асуулт асуулаа. 

Хуульчийн эрх зүйн байдлын тухай хуультай нийцэж байгаа юу гэж асуулаа? Энэ хуулийн төслийн 24 дүгээр зүйл дээр, ер нь энэ 7 дугаар бүлэг дээр ер нь төрийн болон төрийн бус байгууллагуудтай хэрхэн яаж харилцах юм бэ, хаанаа ямар үүрэг хүлээх юм бэ гэдгийг нарийвчлан зохицуулж өгсөн байгаа. Жишээлбэл, Монголын хуульчдын холбоотой 24 дүгээр зүйл дээр зохицуулж өгсөн байгаа. Мэргэшүүлэх сургалт болон зохион байгуулалт, хөнгөлөлт дэмжлэг үзүүлэх буюу улсын өмгөөлөгч нар маань энэ сургалтад бол үнэ төлбөргүй хамрагддаг байя. Мөн улсын өмгөөлөгчийн хуульчийн мэргэжлийн үйл ажиллагаа эрхлэх эрхийг хүчингүй болгосон, түдгэлзүүлсэн бол шийдвэрийг нь гарсан өдрөөс нь хойш ажлын гурван өдрийн дотор танилцуулаач гэх зэрэг Өмгөөлөгчдийн холбоо, Хуульчдын холбоотой харилцах харилцааг зохицуулж өгсөн байгаа. 

Мөн Өмгөөлөгчдийн холбооны өмгөөлөгч нар маань буюу хуульч нар маань жилд 2-оос доошгүй удаа энэ нийгмийн хариуцлагынхаа хүрээнд өмгөөллийн үйл ажиллагаа үзүүлье гэдэг. Төлбөрийн чадваргүй иргэнд хууль зүйн туслалцаа үзүүлье гэдэг зохицуулалтыг мөн хийж өгсөн байгаа юм. 

Хууль, хуулийн нэртэй холбоотой асуудлаа. Өмнө нь бол яалт ч аргагүй сая таны хэлсэн Төлбөрийн чадваргүй иргэнд хууль зүйн туслалцаа үзүүлэх тухай хуулийн нэр байсан. Одоо бол Хууль зүйн туслалцааны тухай гэж нэрлэж байгаа юм маань нэгд Үндсэн хуульд заасан хууль зүйн туслалцаатай холбоотой Үндсэн хуулийнхаа нэр томьёотой нийцүүлж өгч байгаа.

Мөн энэ хуулийн үйлчлэх хүрээ буюу 3 дугаар зүйл дээр төрөөс хууль зүйн туслалцааг үнэ төлбөргүй үзүүлэхтэй холбоотой харилцааг энэ хуулиар зохицуулна гээд энэ дээрээ хуулийн үйлчлэх хүрээн дээрээ тодорхой заагаад өгчихсөн байгаа юм. Гишүүн ээ. 

Гурав дахь асуудлын хүрээнд энэ хуулийн үйлчлэлд хамрагдах субъект маань иргэн байгаа. 

Тийм учраас энэ төлбөрийн чадваргүй иргэн бол энэ хуулийн үйлчлэлд хамаарна. Тийм учраас өөрөөр хэлбэл энэ төрийн бус байгууллага буюу энэ хуулийн этгээдүүд маань энэ хуулийн үйлчлэлд хамаарахгүй гэж хэлье. 

Г.Занданшатар: Гишүүд асуулт асууж, хариулт авч дууслаа. 

Хууль зүйн туслалцааны тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураалт явуулна. 

Хууль зүйн байнгын хороо дэмжсэн санал.

1.Төслийн 6 дугаар зүйлийн 6.1.1 дэх заалтын “/Хүний бэлгийн эрх чөлөө, халдашгүй байдлын эсрэг гэмт хэрэг/,” гэсний дараа “Арван дөрөвдүгээр бүлгийн 14.1 дүгээр зүйл /Ялгаварлан гадуурхах/,” гэж, мөн заалтыг нь “гаргасан” гэсний дараа “, эсхүл шаардлагатай тохиолдолд хүүхэд хамгаалах байгууллага, нийгмийн ажилтан, мөрдөгч, прокурор, шүүгч хүсэлт гаргасан” гэж, 6.1.5 дахь заалтын “газар” гэсний өмнө “үл хөдлөх эд хөрөнгө,” гэж тус тус нэмж, 6.1.2 дахь заалтыг “хүүхэд бол” гэснийг “18 насанд хүрээгүй бол” гэж өөрчлөх. 

Санал гаргасан Улсын Их Хурлын гишүүн Борхүүгийн Дэлгэрсайхан, Лхагвын Мөнхбаатар, Цэрэнжамцын Мөнхцэцэг, Бөхчулууны Пүрэвдорж, Ням-Осорын Учрал. Цаашид “Ажлын хэсэг” гэнэ. Санал хураалт.

26 гишүүн дэмжиж, 61.9 хувийн саналаар энэ санал дэмжигдлээ. 

2.Төслийн 7 дугаар зүйлийн 7.1 дэх хэсгийн “хүнийг” гэснийг “үйлчлүүлэгчийг” гэж өөрчилж, 7.2 дахь хэсгийн “Үйлчлүүлэгчийн төлбөрийн чадваргүй байдлаа тодорхойлон” гэснийг, 7.9 дэх хэсгийн “нарийвчилсан” гэснийг тус тус хасаж, 7.4 дэх хэсгийн “Үнэн зөв” гэсний өмнө “Төлбөрийн чадваргүй болохоо” гэж нэмэх.

Санал гаргасан Ажлын хэсэг. Санал хураалт.

Санал хураалтад 43 гишүүн оролцож, 25 гишүүн дэмжиж, 58.1 хувийн саналаар энэ санал дэмжигдлээ.

3.Төслийн 10 дугаар зүйлийн 10.6 дахь хэсгийн “ажиллана” гэснийг “ажиллах бөгөөд салбарыг улсын ахлах өмгөөлөгч удирдана” гэж өөрчлөх.

Санал гаргасан Ажлын хэсэг. Санал хураалт.

27 гишүүн дэмжиж, 62.8 хувийн саналаар санал дэмжигдлээ.

4.Төслийн 12 дугаар зүйлийн 12.2.2 дахь заалтын “боловсруулах” гэснийг “боловсруулж, шийдвэрлүүлэх” гэж, 12.2.5 дахь заалтын “хууль зүйн туслалцаа үзүүлэх байгууллагын ажлын албаны болон нэгжийн дарга, ажилтныг” гэснийг “ажлын алба, нэгжийн удирдах, гүйцэтгэх болон туслах албан тушаалтныг” гэж, 12.2.8 дахь заалтын “биелэлтийг” нэг “хэрэгжилтийг” гэж, 12.2.12 дахь заалтын “улсын өмгөөлөгч,” гэснийг “энэ хуулийн 12.2.5-д заасан” гэж тус тус өөрчилж, 12.2.3 дахь заалтын “хууль зүйн туслалцаа үзүүлэх байгууллагын” гэснийг, 12.2.6 дахь заалтын “улсын өмгөөлөгч болон хувийн өмгөөлөгчийн байгууллагатай байгуулсан гэрээний үндсэн дээр хийсэн” гэснийг, 12.2.7 дахь заалтын “энэ хууль болон бусад хууль тогтоомжид заасан үндэслэлээр” гэснийг тус тус хасах.

Санал гаргасан Ажлын хэсэг. Санал хураалт.

31 гишүүн дэмжиж, 68.9 хувийн саналаар санал дэмжигдлээ.

5.Төслийн 14 дүгээр зүйлийн 14.1.4 дэх заалтын “үйлчлүүлэгчтэй болон хувийн өмгөөлөгчтэй” гэснийг “улсын өмгөөлөгч, үйлчлүүлэгчтэй байгуулах, хууль зүйн туслалцааны байгууллага хувийн өмгөөлөгчтэй” гэж, 14.1.5 дахь заалтын “үйл ажиллагааны үр дүнг үнэлж дүгнэх,” гэснийг “үйл ажиллагаанд” гэж тус тус өөрчлөх.

Санал гаргасан Ажлын хэсэг. Санал хураалт.

31 гишүүн дэмжиж, 67.4 хувийн саналаар санал дэмжигдлээ. 

6.Төслийн 19 дүгээр зүйлийн 19.1.3 дахь заалтыг доор дурдсанаар өөрчлөн найруулах: 

“19.1.3.Аймгийн төвөөс бусад сум нь тасралтгүй тав болон түүнээс дээш ажиллаж байгаа улсын өмгөөлөгчид таван жил тутамд 12 сарын, аймгийн төвд тасралтгүй тав болон түүнээс дээш жил ажиллаж байгаа улсын өмгөөлөгчид таван жил тутамд 6 сарын үндсэн цалинтай тэнцэх хэмжээний мөнгөн урамшууллыг олгох;” 

Санал гаргасан Ажлын хэсэг. Дэмжсэн, дэмжээгүй. Содномын Чинзориг, Чимэдийн Хүрэлбаатар нарын гишүүд үг хэлнэ. Борхүүгийн Дэлгэрсайхан гишүүн. Ингээд гурван гишүүнээр үг тасаллаа. 

С.Чинзориг: Энэ 19.1.3 дээр ийм нэг асуудал байгаа юм. Өмгөөлөгчдөд нь энэ нэг ажилласан жилийн нэмэгдэл урамшуулал өгөх юм байна л даа. 

Тэгээд манайхан нэг хууль боловсруулахаараа ингээд янз янзын юм оруулж ирээд байгаа юм. Одоогийн хуулиудтайгаа адилтгаж оруулж ирж байгаа юм болов уу гэж л бодож байна. Б.Баасандорж дарга аа. Одоогийн Цагдаагийн тухай хуулиар чинь ийм урамшуулал байгаа. Гэхдээ аймгийн төвөөс бусад сумдууд ажиллаж байгаа цагдаагийн албан хаагчдад таван жил тутамд мөнгөн урамшуулал олгож байгаа байхгүй юу. Аймгийн төвд ажиллаж байгаа цагдаагийн албан хаагчдад мөнгөн урамшуулал олгохгүй байгаа юм. 

Тэгэхээр та нар чинь энэ дээр аймгийн төвөөс бусад сумдууд нь ч орж ирж байгаа юм байна. Аймгийн төвд ажиллаж байгаа өмгөөлөгч нь ч таван сард жилд зургаан сарын тэтгэмж гээд ингээд оруулаад ирж байгаа юм байна л даа. Бид энэ албан хаагчдадаа нэг ижил тэгш хандах л хэрэгтэй шүү дээ. Цагдаагийнхантайгаа л адилтгаж оруулж ирж байгаа юм байна. Хэрвээ цагдаагийнхантайгаа адилтгаж оруулж ирж байгаа бол тэр аймгийн төвөөс бусад сумдууд нь энэ урамшууллаа олгоод аймгийн төв дэх өмгөөлөгчид олгохгүй байх нь зүйтэй юм биш үү. 

Тэгээд ингээд энэ нэг хууль болгонд янз янзын урамшуулал, мөнгөн тэтгэмж, нийгмийн хамгааллын асуудал оруулж ирээд ингээд байдаг чинь зохимжгүй байгаа юм. Ижил тэгш л хандах хэрэгтэй. Ижил тэгш хандах хэрэгтэй. 

Хоёрдугаарт, ер нь улсын өмгөөлөгч гэдэг чинь одоо тэгээд яг төрийн албан хаагч мөн үү, биш үү. Төрийн албан хаагч юм бол энэ чинь нөгөө төрийн тусгай албан хаагчдаа орж байгаа юм уу, төрийн албан хаагчийн ангилал зэрэглэлд орж байгаа юм уу, орохгүй байгаа юм уу гээд. Энэ чинь бас эргэлзээтэй асуудал бий шүү дээ. Би бол энэ улсын өмгөөлөгчийг яг төрийн жинхэнэ албан хаагч буюу төрийн тусгай албан хаагч цагдаа эд нартайгаа адилтгасан ийм ангилал, зэрэглэлд ороогүй болов уу гэж л бодож байх юм. Тэгээд ингээд бас нэг тийм ижил тэгш бус хандсан өөр зарчим баримтлаад юм оруулаад байх юм. Би бол жаахан үүнийг тодруулмаар байна. Б.Дэлбэрсан гишүүн хариулах юм уу.

Г.Занданшатар: Дэмжсэн, дэмжээгүй үг л хэлнэ. 

Чимэдийн Хүрэлбаатар гишүүн.

Ч.Хүрэлбаатар: Би яг л С.Чинзориг гишүүнтэй, адилхан төстэй зүйл л хэлэх гэж байна л даа. 

Яг нэг салбарын тухай хууль орж ирэхээр тэр салбарынхандаа илүү эрх, илүү байдал, давуу байдал бий болгохын төлөө л бүгдээрээ уралдаад гүйчихэж байгаа юм. Одоо өмгөөлөгчид гээд бид яг төрийн албан хаагч шиг тийм л өмгөөлөгчдийг бий болгож эхэлж байна шүү дээ. Тэгээд тэтгэмжээ авдаг, хөдөө орон нутагт ажиллавал тэтгэмж авдаг ийм хэлбэр рүү оруулаад л. Төрөө улам данхайлгаад л. Хувийн хэвшил хийгээд байх боломжтой ажлуудыг төр нь өмнөөс нь шүүрч авч улам төрөө данхайлгаад л яваад байна л даа. 

Уг нь тэр Өмгөөллийн тухай хуульдаа өөрчлөлт оруулаад энэ хүмүүсийн хийх гэж байгаа ажлыг илүү тодотгоод өгчихвөл илүү оновчтой байх байсан болов уу гэж зүгээр бодогдож байна. Гэтэл харамсалтай нь хувийн одоо хэвшлийнхэн хэрэггүй. Төр ер нь өөрсдөө өмгөөлье гэдэг ийм юм руу ороод эхэлж байгаа юм. 

Тэгээд удахгүй төрийн байгууллагууд шүүхдэлцэхдээ төрийнхөө өмгөөлөгчдөө авч ажиллуулах хэрэгтэй л дээ. Гадаад дотоодод бас тэр төрийнхөө өөрийнхөө өмгөөлөгчдийг явуулах хэрэгтэй. Төрийн байгууллагууд шүүхэд дуудагдахаараа өмгөөлөгчдийг энэ хүмүүсүүдийг авдаг болох хэрэгтэй гэх мэтээр саналууд гарч явсаар байгаад энэ өмгөөллийн салбар бол үндсэндээ төрийн салбар болж л хувирах нь. Ийм юм руу чиглүүлэх их буруу алхам өнөөдөр тавигдаж байна л гэж би бодож байгаа юм. 

Тэгээд халамжийг нь сайн өг. Таван жилээр баталгааг нь хангаж өг гэдэг ийм юм өгөх нь. Цалинг нь хамгийн дээд түвшнээр нь өг гэдэг ийм социалист уралдаан явагдаад эхэлж байна л даа. Гэтэл яг энгийн хэв журмыг хангаж байх ёстой цагдаа нартай бид ингэж чаддаг уу. Чадахгүй л байгаа шүү дээ. 

Тэгэхээр ийм нэг алагчилсан тэр олон хүмүүсийн хэлээд байгаа дабл стандарт гэдэг чинь нэг иймэрхүү юмнаас л эхлээд байгаа шүү дээ. Төрийн албан хаагчдадаа жигд ханддаг жигд зарчим үйлчлээд эхэлбэл харин бид зөв зүйтэй. Хэлэхдээ дабл стандарт байхгүй гэж хэлчхээд хууль батлахдаа бид ингээд иймэрхүү зүйлийг кнопдоод яваад байвал энэ дабл стандарт төрийн албан хаагчдыг ялгадаг энэ бүх юм бол Монгол Улсад нийгэмд хэвийн зүйл болж хувирч байна шүү дээ. 

Тэгээд үүнийг бид дэмжих ёстой юм уу. Ер нь. Ийм зүйл оруулж ирж байгаа хүмүүс нь ч ичих хэрэгтэй шүү дээ. Дабл стандарт болохгүй гээд энэ олон нийт бүгдээрээ л ярьж байна. Тэгээд олон нийт ярьж байгаа энэ зүйлийг бид сайн харж байгаад энэ хаанаас их үүсэлтэйгээр ингэж яваад байна вэ гэдгээ бодох л хэрэгтэй л дээ. Яг ийм юмнаас л яваад байгаа байхгүй юу. Яагаад гэвэл өмгөөлөгч гэдэг бол бусдаас илүү гэдэг ийм хандлагатай яваад эхэлсэн. Одоо хувийн хэвшлийнхний сайн хийж чаддаг ажлуудыг бид булааж авч байна шүү дээ. Тэгээд дараа нь жаахан байж байгаад өө энэ хоёр сая нь бага байна. Дөрвөн сая болго. Хүн олдохгүй байна. Ингээд хувийн хэвшилдээ ажилладаг ч хүн байхгүй, төр нь танхайрдаг ийм юм руу орж ирж байгаа аягүй буруу хандлага байна. 

Тэгэхээр энэ заалт бол жижиг гэлтгүйгээр гишүүд маань жаахан эргэж үзээч. Дабл стандартыг бий болгосон, төрийн албан хаагчдаа ялгасан ийм заалт ер нь бидэнд хэрэг байгаа юм уу. Ер нь. Иймэрхүү зүйлүүдээ бид хэлэлцэж байгаа болгонд асуудал болгон дээрээ шийдээд явах ёстой юм биш үү гэсэн ийм л байр суурь би илэрхийлээд яг энэ заалтыг бол дэмжихгүй байна. 

Г.Занданшатар: Хоёр дэмжээгүй хэллээ. Одоо Борхүүгийн Дэлгэрсайхан гишүүн үг хэлнэ. 

Б.Дэлгэрсайхан: Ч.Хүрэлбаатар гишүүн ээ. Та буруу ойлгоод байна.

Бид энэ хувийн өмгөөллийг булааж авах гэж байгаа юм ерөөсөө байхгүй. Энд ерөөсөө хүний эрхийн асуудал байгаа юм. Төлбөрийн чадваргүй хүмүүст хувийн өмгөөллийн ямар ч байгууллага үйлчилгээ үзүүлэхгүй. Үүдээрээ ч оруулахгүй. Бид одоо ерөөсөө хүний эрхийг хамгаална гээд зөндөө ярьдаг. Жишээлбэл, насанд хүрээгүй хүүхэд, хүчирхийлэлд өртсөн гээд, тэгээд дээр нь цалин тэтгэврээ авч чаддаггүй, хүүхэд асран хамгаалагчдаа дээрэмдүүлдэг гээд ингээд үнэхээр төлбөрийн чадваргүй ийм хүмүүст л хандсан, ийм зайлшгүй төр үйлчилгээ үзүүлэх ёстой ийм л үүргээ хүлээж байгаа л эд байхгүй юу. Түүнээс биш ийм дабл стандарт гэсэн юм ерөөсөө байхгүй. Нэгдүгээрт. 

Хоёрдугаарт, энэ төрийн ажилтан ч биш. Энэ хүмүүсийн хөдөө орон нутагт хүний эрхийг хангах, хүнд өмгөөллийн үйлчилгээ үзүүлэхийн тулд, хөдөө орон нутагт тогтвор суурьшилтай ажиллуулахын тулд л ийм урамшууллыг хуульд хийж өгч байгаа юм. Энэ ерөөсөө нэг 70-хан хүний л ажлын байрны асуудал байгаа шүү дээ. Түүнээс хавтгайрсан юм байхгүй. Хөдөө орон нутагт энэ арилжааны өмгөөлөгч очоод ажиллана гэж юм бол байдаггүй юм. Та нар өөрсдөө энэ хөдөө сум орон нутагт, энэ ялангуяа энэ Засаг дарга хийж байсан улсууд бүгдээрээ мэдэж байгаа байх. Хөдөө орон нутагт бол тийм юу байхгүй шүү дээ. Хувийн өмгөөлөгч гэж нэг ч хүн байхгүй шүү дээ. 

Тэгэхээр энэ эрх нь зөрчигдөж байгаа хүмүүст хэн үйлчилгээ үзүүлэх юм бэ. Энэ утгаар нь энэ хуулийн чинь гол концепц байгаа шүү. Үүнийг бас зөв ойлгоорой. Тэгээд дээрээс нь бас энэ эрүүгийн процессын үйл ажиллагаа тасралтгүй явах ёстой. 

Б.Энхбаяр гишүүн та өөрөө мэдэж байгаа. Одоо бид Байнгын хороон дээр хэлэлцэж байхад энэ Ганц худгаар дүүрэн би нэг өмгөөлөгчийнхөө барааг харчих юм сан гэсэн улсууд байна гэж бид яриа биз дээ. Тэгээд ийм л улсуудад үйлчилгээ үзүүлье л гэж байгаа шүү дээ. Төр өөрөө. Энэ чинь Үндсэн хуульдаа хүн бүхэн тэгш эрхтэй байна гэдэг энэ заалтыг чинь суурь нь, Үндсэн хуулийн чинь энэ суурь зарчмыг л бид хэрэгжүүлэх гэж өнөөдөр энэ хуулийг хийж байгаа шүү дээ. Түүнээс хувийн байгууллагын, хувийн өмгөөллийн ажил төрлийг булааж авах гэж байгаа юм ерөөсөө байхгүй. Энэ нийгэм чинь бол ядуу зүдүү, амьдралын ялгаат ялгамжтай амьдралтай хүмүүс зөндөө байна. Юун өмгөөлөгч авах нь битгий хэл хоолны мөнгөө яая гэж байгаа улсууд зөндөө байхад чинь төр үүнийгээ харж үзэх ёстой шүү дээ. 

Тийм учраас энэ дээр манай гишүүд дэмжиж өгөөрэй гэж би чин сэтгэлээсээ хүсэж байна. Энэ буруу. Ойлголтын зөрүүгээр ингээд байгаа юм шүү. Та нар бас энэ ойр хавийн чинь бас ядарсан зүдэрсэн өмгөөлөгч авч чадахгүй улсууд зөндөө л байгаа биз дээ. 

Тийм учраас үүнийг бүр онцгой анхаарч өгөөрэй гэж бодож байна. Тэгээд үүнийг дэмжих нь зөв шүү. Баярлалаа.

Г.Занданшатар: Гишүүд дэмжсэн, дэмжээгүй үг хэлж дууслаа. Одоо санал хураалт.

27 гишүүн дэмжиж, 56.2 хувийн саналаар санал дэмжигдлээ. 

Зарчим нь зөвлөлд. Тэгэхдээ энэ нөгөө хөдөөгийн урамшуулал гэхээр л яагаад байх шиг байна. 

7.Төслийн 19 дүгээр зүйлийн 19.1.3 дахь заалтын “аймгийн төвд” гэсний дараа “, алслагдсан дүүрэгт” гэж нэмэх.

Санал гаргасан Улсын Их Хурлын гишүүн Цэндийн Сандаг-Очир. Санал хураалт. Энэ чинь тэгээд дүүрэгт хүртэл урамшуулал олгох болж байгаа юм.

54.2 хувийн саналаар энэ санал дэмжигдлээ. 

8.Төслийн 20 дугаар зүйлийн 20.5 дахь хэсгийн “хувийн өмгөөлөгчийн” гэсний дараа “энэ хуулийн 20.3-т заасан” гэж нэмж, 20.6 дахь хэсгийн “Хууль зүйн туслалцаа үзүүлсэн” гэснийг “Энэ хуулийн 20.4-т заасны дагуу хууль зүйн туслалцаа үзүүлэх” гэж өөрчлөх.

Санал гаргасан Ажлын хэсэг. Санал хураалт.

31 гишүүн дэмжиж, 64.6 хувийн саналаар санал дэмжигдлээ. 

Өмгөөлөгчдийн холбоо хотоос өмгөөлөгч авчраад өмгөөлсөнч болно шүү дээ. Ойрхон дүүрэгт.

9.Төслийн 23 дугаар зүйлийн 23.2 дахь хэсгийг доор дурдсанаар өөрчлөн найруулах:

“23.2.Бүх шатны иргэдийн Төлөөлөгчдийн Хурал, Засаг дарга нь иргэний эрх, эрх чөлөө, хууль ёсны ашиг сонирхлыг хамгаалах чиг үүргийг хэрэгжүүлэх нөхцөлийг бүрдүүлэх зорилгоор хууль зүйн туслалцаа үзүүлэх байгууллагын салбарын өмгөөлөгч, ажилтныг орон сууц, тээврийн хэрэгслээр хангах, улсын өмгөөлөгч, түүний гэр бүлийн гишүүнд дэмжлэг үзүүлэхэд шаардагдах зардлыг орон нутгийн төсөвт тусган санхүүжүүлж болно.” 

Санал гаргасан Ажлын хэсэг. Санал хураалт.

30 гишүүн нь дэмжиж, 61.2 хувийн саналаар дэмжигдлээ. 

10.Төслийн 25 дугаар зүйлийн 25.1.1 дэх заалтын “үнэ төлбөргүй хууль зүйн туслалцаа үзүүлэх” гэснийг “нийтэд тустай мэргэжлийн” гэж өөрчилж, 25.1.2 дахь заалтын “хууль зүйн туслалцаа үзүүлэх байгууллагын” гэснийг хасаж, 25.2 дахь хэсгийн “байгууллагын” гэсний өмнө “хууль зүйн туслалцаа үзүүлэх” гэж нэмэх.

Санал гаргасан Ажлын хэсэг. Санал хураалт.

59.2 хувийн саналаар энэ санал дэмжигдлээ. 

11.Төслийн 26 дугаар зүйлийн 26.5, 26.6 дахь хэсгийг хасах.

Санал гаргасан Ажлын хэсэг. Санал хураалт.

67.3 хувийн саналаар энэ санал дэмжигдлээ. 

12.Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах: 

“28.1.Энэ хуулийг 2022 оны 05 дугаар сарын 01-ний өдрөөс эхлэн дагаж мөрдөнө.” 

Санал гаргасан Ажлын хэсэг. Санал хураалт.

63.3 хувийн саналаар энэ санал дэмжигдлээ. 

Хоёр.Хууль зүйн байнгын хорооны дэмжээгүй санал байна. 

1.Төслийн 15 дугаар зүйлийн 15.1.2 дахь заалтыг доор дурдсанаар өөрчлөн найруулж, 15.1.2, 15.1.3 дахь заалт болгох: 

“15.1.2.улсын ахлах өмгөөлөгч, улсын өмгөөлөгчийн албан тушаалын цалингийн хэмжээг шүүгч, прокурорын албан тушаалын цалинтай дүйцүүлэх зарчмыг баримтлан цалингийн хэмжээ тогтоох итгэлцүүрийг батлах;

15.1.3.хууль зүйн туслалцаа үзүүлэх байгууллагын удирдах болон гүйцэтгэх албан тушаал, улсын өмгөөлөгчийн туслахын албан тушаалын ангилал, зэрэглэлийг төрийн албаны төв байгууллагын саналыг үндэслэн тогтоох.” 

Санал гаргасан Ажлын хэсэг. Хууль зүйн байнгын хороо. 

Энэ санал хураалт явуулах юм уу? Дэмжээгүйг дэмжье гэсэн томьёоллоор санал. Содномын Чинзориг гишүүн.

Өмгөөллийн хөлс, тарифаараа л явж болдоггүй юм байх даа. 

С.Чинзориг: Энэ Байнгын хороо дэмжээгүй санал байна л даа. 

Одоо манайхан гишүүд нэг юмыг нэг сайн ойлгомоор байгаа юм. Цалин хөлс гэсэн нэг ойлголт байна. Цалин хөлс гэсэн нэг ойлголт байна. Ажлын хөлс гэсэн нэг ойлголт байна. Цалин хөлс гэсэн ойлголт чинь ямар зохицуулалтууд байна вэ гэхээр хөдөлмөрийн гэрээгээр ажиллаж байгаа улсууд дээр бол цалин хөлсний асуудал бол үүснэ. 

Би бол энэ өмгөөллийн асуудлыг бол хөдөлмөрийн гэрээгээр зохицуулахгүй гэж бодоод байгаа юм. Төрийн албан хаагч биш. Тийм биз. Б.Баасандорж дарга аа. Төрийн албан хаагч биш. Төрийн албан хаагч биш учраас энэ бол цалин хөлс гэсэн ойлголт байхгүй. Ажлын хөлс гэсэн ойлголт байх ёстой. Ажлын хөлс гэсэн ойлголт байх ёстой. 

Тэгэхээр бол энэ дээр энэ үндсэн цалин тогтоох, урамшуулал тогтоох. Тэгээд энэ чинь төрийн жинхэнэ албан хаагч биш байтал тэр туслахуудынх нь ангилал, зэрэглэл төрийн албан хаагчтай адилтгаад тэгээд ангилал, зэрэглэл тогтооно гээд ингээд холион бантан боллоо. Явлаа шүү дээ. Энэ чинь болохгүй шүү дээ. Өмгөөлөгч гээд байгаа энэ хүн чинь бол төрийн албан хаагч биш. Зүгээр дүйцүүлэн цалинг нь тогтоох асуудал яриад байгаа л юм байна. 

Тийм учраас үүнийгээ эцсийн хэлэлцүүлэг дээрээ Байнгын хороон дээрээ яриад цалин хөлс гэсэн ойлголтоор явах юм уу, ажлын хөлс гэсэн ойлголтоор явах юм уу, хөдөлмөрийн гэрээгээр явах юм уу, ажил гүйцэтгэх гэрээгээр байх юм уу гэдгээ зарчмаа нэлээн сайн тогтмоор байна. 

Тэгж байж дараа нь цалин хөлстэй холбоотой, урамшуулалтай холбоотой, ангилал, зэрэглэлтэй холбоотой асуудлууд ярихгүй бол болохгүй. Төрийн албан хаагч биш хүн байсаар байтал бид цалин хөлс гэсэн ойлголт яриад сууж байж болохгүй. 

Улсын өмгөөлөгч нь төрийн албан хаагч биш байтал тэр нөгөө туслах, тэр удирдах ажилтан, гүйцэтгэх ажилтан, туслахууд төрийн албан хаагчийн ангилал, зэрэглэлээр төрийн албан албаны төв байгууллагын саналыг үндэслэж тогтооно гээд ингээд явж болохгүй шүү дээ. Б.Баасандорж дарга аа. Та нар чинь Хууль зүйн яамны бодлогыг хариуцаж байгаа хуулийн улсууд биз дээ. 

Тэгээд үүнийгээ нэг учрыг нь олохгүй бол бол болохгүй. Яг энэ томьёоллоор цалин хөлс тогтоож болохгүй. Төрийн албан хаагч биш байсаар байтал тэр туслахыг нь төрийн албаны ангилал, зэрэглэлээр тогтоож бүр болохгүй. Энэ чинь ингээд л нэг холион бантан болоод байна шүү дээ. Үүнийгээ нэг учрыг нь олооч. 

Би бол ажлын хөлс л байх ёстой. Жаахан ялгамжтай авч үзэхгүй бол энэ болохгүй байна. 

Г.Занданшатар: Чимэдийн Хүрэлбаатар гишүүн. 

Ч.Хүрэлбаатар: Яг ний нуугүй хэлэхэд энэ завхрал явагдаж байна шүү дээ. Би попроод гоё юм ярьж чадна л даа. 

Гэхдээ бид ямар нэгэн асуудал шийдэх гэж байх үедээ бусад бүх тогтолцоонуудаа нураадаг, тэгээд тэрийгээ аягүй гоё үгээр ярьж болохгүй шүү дээ. Бид энэ зарчим л ярьж байгаа. Монголын хуулийн тогтолцоог зөв болгох, хуулиудыг зөв болго гэж бид энд сууж байгаа шүү дээ. Дабл стандартуудыг алга болго гэж байгаа. Гажуудлуудыг зас гэж биднийг энд оруулж ирсэн. Таалагдаад хэн ч ярьж чадна. Энэ 76 хүн бүгдээрээ гарч ирээд ярихад бол энэ монголын төрийг самартал ярьж чадна шүү дээ. Бас попроод. 

Гэхдээ хэдүүлээ зарчим яриад байна шүү дээ. Сая С.Чинзориг гишүүн бас зөв л хэлээд байна. Өмгөөлөгч чинь яг төрийн албан хаагч шиг цалингийн сүлжээний дагуу цалин авч эхэлнэ гэж байна шүү дээ. Хийж гүйцэтгэж байгаа ажил нь юу билээ. Эдгээрийг шийдэх арга барил нь арга нь арай өөрөөр явбал их зөв байх байсан болов уу гэсэн би бодолтой байна. Шийдэл нь буруу байна. 

Одоо цалингийн хойноос уралдаан. Сая урамшууллыг шийдчихлээ шүү дээ. Нийслэл, дүүрэг дээр ажиллаж байгаа бүгдээрээ алслагдсан дүүрэг гэж байна. Хөдөө сумдаас нь бүгдээрээ л яг урамшуулал таван жил болгон урамшуулал аваад явах ийм тогтолцоо руу шилжүүлж оруулж ирж байгаа юм. Дахиад дээр нь төрийн албан хаагчийн цалингийн сүлжээний дагуу цалинжуулахаар ингээд ийм тогтолцоо ороод ирж байна шүү дээ. 

Гэхдээ энэ шийдэж байгаа арга барил нь буруу байна шүү. Тэгээд Хууль зүйн яам өөрөө ийм асуудлыг ингэж оруулж ирээд байж яаж болох юм бэ. Яг үнэнийг хэлэхэд. Ингэхээр энэ Монголын хуулиуд хэзээ ч цэгцлэгдэхгүй юм байна гэсэн ойлголттой байна. Би бол эсрэг саналтай байна. Энэ дээр. 

Г.Занданшатар: Баттөмөрийн Энхбаяр гишүүн.

Б.Энхбаяр: Энэ улсын өмгөөлөгчийн цалинг шүүгч, прокурорын цалинтай дүйцүүлж байж тогтооё гэдэг Байнгын хорооны санал дэмжигдээгүй уначихсан. Нэг хүний саналаар.

Ер нь шүүх, прокурорын цалинтай дүйцүүлье гэж байгаа бол одоо үгүй гэдэг кноп дарна. Сая Ч.Хүрэлбаатар, С.Чинзориг гишүүдийн саналаар ер нь ингэж болохгүй гэж байгаа бол “yes” дарах болчхоод байгаа юм. 

Энэ нэг 70 хүний асуудал л даа. Ер нь бол би С.Чинзориг, Ч.Хүрэлбаатар гишүүдийн ерөнхий зарчмыг бол дэмжиж байгаа. Өөрөөр хэлбэл ер нь энэ шүд сугалах байдлаар энэ цалингийн сүлжээг ганц энэ гэлтгүй ер нь засаг, Улсын Их Хурал олон жилийн турш ийм буруу практик бол үлдээчихсэн гэдэгтэй бол санал нэг байгаа. 

Одоо хамгийн сүүлд манай С.Чинзориг гишүүн чинь Шийдвэр гүйцэтгэлийн цалинг сугалж орж ирээд л дэмжүүлчихсэн шүү дээ. Ой нь болох гэж байна гээд л. 100 жилийн ой нь болох гэж байгаа юм гээд. Одоо бол эсрэг юм ярьж байгаа байхгүй юу. Өөрөө өөртэйгөө зөрчилдсөн. Тийм. Тэгээд ер нь энэ хуулийн байгууллагынхны энэ асуудал бол Х.Нямбаатар сайдтай би бас ярьсан юм. Энэ төсөв нь 2022 оныхоо төсөв дээр суучихсан юм билээ. Бид баталчихсан бас. Бид сая төсвийн хууль дээр энэ төсвийг нь батлаад өгчихсөн юм билээ. Дэмжээд.

Ер нь бол энэ байна шүү дээ нөгөө үнэгүй юм гэдэг чинь чанаргүй байдаг гээд байдаг биз дээ. Энэ улсын өмгөөлөгчийг чинь 700 мянган төгрөгийн цалин өгчхөөд чи 700 хүний эрхийг хамгаал гээд тэгэхээр энэ худлаа болчхоод байгаа юм. Энэний цаана бид тэр нэг хүний өмгөөлөгчийн цалин нэмэх тухай гэж харахаасаа гадна тэр өмгөөлүүлж байгаа хүмүүсийн эрхийг хамгаалах тухай яриад байгаа юм. Эрхийг. 

Одоо би бол энэ Байнгын хороон дээр хэлсэн л дээ. Энэ Ганц худагт гишүүд хэрвээ очоод хоригдож байгаа, цагдан хоригдож байгаа хүмүүстэй уулзаад үзвэл яг хамгийн нэгдүгээрх асуудал нь ерөөсөө улсын өмгөөлөгчийнхөө барааг хармаар байна гээд байгаа байхгүй юу. Ерөөсөө өмгөөлөгчтэй хүнийг байцаах ёстой. 

Хүний хамгийн суурь эрх чинь өөрөө өөрийгөө өмгөөлөх, өөрийгөө өмгөөлж чадахгүй хүн бол өмгөөлүүлэх хэрэгтэй байхгүй юу. Хууль зүйн туслалцаа авах хэрэгтэй. Тэрийгээ төлж чадахгүй хүмүүс байгаад байгаа байхгүй юу. Маш олон. Хууль зүйн туслалцаа. Хуулиа мэдэхгүй, ойлгохгүй. Энэ хуулиа мэдэхгүй байгаа дээр нь далимдуулаад манай хуулийнхан яагаад байна вэ гэхээр өөрөө өөрийнхөө эсрэг мэдүүлэг өгөхгүй байх та эрхтэй гэж эрхийг нь ч сануулахгүйгээр хүчиндчихэж байгаа байхгүй юу. Энэний чинь цаана нөгөө эрүүдэн шүүлт чинь яваад байгаа байхгүй юу. Хилс хэрэг тулгадаг чинь аваад байгаа байхгүй юу. 

Сая Сонгинохайрхан дүүрэг дээр энэ чинь 2019 оны 10 сард болсон явдал байна шүү дээ. Хэрэг хийгээгүй нэг хүнд 15 хилс хэрэг тогтсон байна шүү дээ энэ чинь. Орчин үед эрүүдэн шүүдэггүй хүний эрх, Үндсэн хуулиар хүний эрх хамгаалагдсан гээд бид өчигдөр 30 жилийн ойгоо тэмдэглэлээ гэж байсан чинь цаана чинь 15 хийгээгүй хэрэг хүнд хүлээлгэчихсэн сууж байна шүү дээ. 

Энэ юунаас болоод байна вэ гэхээр хууль зүйн туслалцаа авах эрхийг нь хамгаалж өгөөгүй. Төр. Улсын өмгөөлөгч гээд байгаа тэр 70-хан хүний асуудал дээр нь чи 700 мянган төгрөгөөр чи 700 хүний эрхийг хамгаал гээд. Бид өөрөө өөрсдийгөө хуураад байгаа байхгүй юу. Үүнийг нь жаахан дүйцүүлээд нэмчихье л гэж байгаа юм. Энэ төсөв нь бол суучихсан. Суучихсан. 2022 оны төсөв дээр баталчихсан юм билээ шүү. 

Тийм учраас гишүүд ээ, үүнийг нэг дэмжээд кнопоо “yes” гэж дарахгүйгээр “үгүй” гээд дарчихвал болох гээд байна л гэж хэлэх гээд байгаа юм. 

Г.Занданшатар: Б.Дэлгэрсайхан гишүүн, Нямаагийн Энхболд гишүүнээр тасаллаа. Ингээд 6 хүн дэмжсэн, дэмжээгүй гурав гурваар нь л үг хэлнэ. Энэ тэгэхдээ энэ зарчим нь буруу л яваад байх шиг байна.

Борхүүгийн Дэлгэрсайхан гишүүн. 

Б.Дэлгэрсайхан: Энэ ойлголт буруу, ойлголтын зөрүү яваад байгаа юм. 

Энд нэг ийм юм байгаа юм. Энэ өмгөөлөгчийн тэр дүйцүүлэн олгох гэдэг бол цалингийн асуудал ярьж байгаа юм. Энэ доод талын 15.1.3 дээр бол энэ Хууль зүйн туслалцааны хүрээлэнгийн төрийн албан хаагчдын цалин байхгүй юу. Энэ чинь. Хоёр ялгаатай юмыг С.Чинзориг гишүүн ингээд дургүй юмаа зориуд ингээд хольж хутгаж тайлбарлаад байгаа байхгүй юу. 

Тэгээд өөрөө болохоор түрүүн Б.Энхбаяр ярилаа шүү дээ. Шүүхийн шийдвэрийнхнийг ингэлээ гээд л. Үгүй ээ тэгээд хүний эрх бид ярьж байгаа биз дээ. Би бол Б.Энхбаяртай санал нэг байна. Та нар үүнийг дэмжээд өгөөч дээ. Цаана чинь эрхээ хамгаалуулж чадахгүй байгаа өчнөөн зуун олон хүн байна шүү дээ. Тэрнээс энд попроод байгаа юм ерөөсөө байхгүй. Тэгээд энэ хоёрынх нь ялгаа заагийг энэ цаасан дээр маш тодорхой байхад чинь уншилгүйгээр ингээд цалин гэж нэрлэх юм уу, хөлс гэж нэрлэх юм уу гээд ингээд мушгиад ингээд тоглолт хийгээд байх юм больчих л доо. 

Тийм учраас үүнийг бол манай гишүүд үнэхээр бас зөв, ойлголтыг нь зөв зөрүүгээ гаргаад тэгээд үүнийг дэмжээгүй саналыг дэмжихгүйгээр дэмжээд өгөөч ээ л гэдэг юм л. Зөв биз дээ. 

Г.Занданшатар: Нямаагийн Энхболд гишүүн.

Н.Энхболд: Баярлалаа. Энэ танхим дотор байгаа хүмүүс тэр боломжгүй хүмүүсийн өмгөөлүүлэх эрхийг хамгаалахгүй байна гэж хэн ч ярихгүй байгаа. Бүгдээрээ үүнийг нь хамгаалъя л гэж байгаа шүү дээ. 

Тэгээд би бол С.Чинзориг нарын, Ч.Хүрэлбаатарын ярьж байгаатай санал нэг байна. Тэр Шүүхийн шийдвэрийн асуудал бол хоёр төрийн албаны угаасаа төрийн албаны хүмүүсийн тухай яригдсан. Энэ чинь төрийн тусгай албан хаагчдын тухай яригдсан. Хувийн өмгөөлөгч нартай огт хамаагүй падгүй асуудал. Энэ хоёрыг зэрэгцүүлж ярьж хэрэггүй гэж бодож байна. Туслалцаа авах эрхийг нь хамгаалах ёстой. 

Гэхдээ яг одоо эндээс надад тийм л. Энэ дотор танхимд байгаа бид нарт тийм сэтгэгдэл үлдэж байгаа юм чинь гадуур тийм сэтгэгдэл үлдэнэ. Яг төрийн албан хаагч шиг болж байгаа юм байна. Төрийн албан хаагчийг цалин, зарим төрийн албан хаагчдаас илүү халамж гэдэг юм уу, нэмэгдэл зардал авдаг болж байгаа юм байна. 

Тэгээд хувийн өмгөөлөгчдийн тоо олширвол жишээлбэл яах вэ. Бүгдээрээ ийшээ орно гэвэл. Ямар ч байсан төрийн албан хаагчийнхтай зэрэгцүүлсэн. Мөнгийг нь бол хэдээр ч өгч болно л доо. Мөнгө нь байгаа бол. Тэгэхдээ тэрэнтэй зэрэгцүүлсэн, адилтгасан ийм томьёоллоор ингэж хэлж болохгүй гэж би бодож байна. 

Зарчим нэг л байх ёстой. Төрийн албан хаагчдынх нэг, гадуур байгаа хүмүүсийнх өөр. Адилтгаад яваад байвал сүүлдээ бид тэр утгагүй байдал руу орно шүү дээ. 70-хан хүн учраас үүнийг хийгээд ингээд барьж байгаа зарчмаа мөрдөөд өөрчлөөд явчихъя гэж хэлж бас болохгүй л дээ. 70 байна уу, 1 байна уу бид хуулийг бол хуулийн агуулга, энэ юмнуудыг нь нэг л мөрдөх ёстой. 

Тэгэхээр үүнийг дарга чиглэл өгөөд дахиж яриулсан нь зөв байх. Одоосанал хураагаад хийчихдэг. Тэгээд дахиад. Болно шүү дээ. Эцсийн хэлэлцүүлэг дээр болно шүү дээ тэр чинь. Үгүй ээ, тэгэхдээ санал хураалгах уу, хураалгахгүй гэдгээ дарга шийднэ биз. 

Би бол нэг юман дээр нэг зарчим байх ёстой л гэж бодож байгаа. Одоо хэрэв би санал өгвөл би Байнгын хорооны саналыг дэмжинэ. Тэгж байж нэг зарчмаараа явж байж учраа ойлголцоод. Түүнээс мөнгө төгрөгтөө биш, хувийн хувьсгалтай биш. Хувийн хувьсгалдаа байгаа. Энэ чинь албаны юмнууд нь төрийн албаныхан нэг чиг зарчимтай, нөгөөдүүл нь арай өөр зарчимтай явахгүй бол ингэж холилдоод байж болохгүй л дээ гэж бодож байна. 

Г.Занданшатар: Халдашгүй байдлын дэд хорооны дарга Нямаагийн Энхболд гишүүний санал болон бас энэ цалин хөлсний асуудлаар манай чиглэлийн мэргэжлийн Содномын Чинзориг гишүүн, энэ төсөв санхүүгийн талаасаа ч гэсэн Төсвийн байнгын хорооны дарга нарын саналаар гүйцээн боловсруулах чиглэл өгч байна. 

Ер нь энэ Хууль зүйн туслалцааны төв гэж төрийн байгууллага 2014 онд байгуулсан. Өмнө нь Өмгөөлөгчдийн холбоогоор дамжаад ажлын хөлс, гэрээний зарчмаар явагддаг, зах зээлийн зарчмаар явдаг байсан. Одоо үүнийгээ бүр томруулаад ингээд институц болгоод. Тэгээд цалин хөлсийг нь тогтоогоод. Аягүй бол ингээд аймаг сум, дараа нь салбар нэгж нээгээд ингээд төрийн даацыг улам нэмэгдүүлээд байх тийм юм руугаа л яваад байгаа юм шиг юм түрүүлчхээд байх шиг байна л даа. Тийм ээ. 

Тийм учраас гишүүд концепцын хувьд нөгөө явж байгаа зарчмуудтайгаа. Тийм. Тэгэхгүй бол энэ ажлын хөлсний гэрээгээрээ бусад улсад Өмгөөлөгчдийн холбоо, тэгээд тэр пробон энэ тэр гээд ингээд зарчмуудтайгаа ингээд илүү уян хатан зохицуулж болохоор юмнууд дээр энэ Хууль зүйн туслалцааны төвийг л зориулсан хууль л гаргах гэж байгаа болчхоод байна л даа. 

Ингээд энэ хуулийг гүйцээн боловсруулах чиглэл өгч байна. 

Дараагийн асуудалд орно. Бүхэлдээ явж байна шүү дээ. Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийг анхны хэлэлцүүлэгт буцаахаар чинь санал хураалт явуулахад билүү. 

Дараагийн асуудалд оръё. 

Гурав.“Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай” Улсын Их Хурлын тогтоолын төсөл

Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай асуудлыг хэлэлцэнэ. 

Монгол Улсын Ерөнхийлөгчийн саналыг Ерөнхийлөгчийн Тамгын газрын дарга Янгугийн Содбаатар танилцуулна. 

Я.Содбаатар: Эрхэм Их Хурлын гишүүд ээ, Их Хурлын дарга аа, 

Олон нийтийн радио, телевизийн Үндэсний зөвлөлийн гишүүдийг дэвшүүлж байгаа талаар товч танилцуулъя. 

Олон нийтийн радио, телевизийн тухай хуулийн 21 дүгээр зүйлийн 21.1-д Үндэсний зөвлөл нь олон нийтийн ашиг сонирхлыг төлөөлөх орон тооны бус байгууллага бөгөөд 15 гишүүнтэй байна. 21.2-т Үндэсний зөвлөлийн гишүүний бүрэн эрхийн хугацаа 6 жил байна. 21.5.1-т Монгол Улсын Ерөнхийлөгч 4 хүн Үндэсний зөвлөлийн гишүүнд нэр дэвшүүлнэ. 21.6-д Үндэсний зөвлөлийн бүрэлдэхүүнд түүх, уламжлал, ёс заншил, соёл урлаг, утга зохиол, шинжлэх ухааны чиглэлээр үйл ажиллагаа явуулдаг төрийн бус байгууллагуудын тухайн чиглэлээр мэргэшсэн хүний нэрийг Монгол Улсын Ерөнхийлөгч тус тус санд болгоно гэж заасан байдаг. 

Олон нийтийн радио, телевизийн Үндэсний зөвлөлийн гишүүнд Монгол Улсын Ерөнхийлөгчөөс санал болгож томилуулсан, соёл, урлагийн чиглэлээр Жарантайн Соёл-Эрдэнэ, ёс заншлын чиглэлээр Бадам-Очирын Галаарид нарын бүрэн эрхийн хугацаа 2021 оны 12 дугаар сарын 25-ны өдрөөр дуусгавар болсон тул Олон нийтийн радио, телевизийн тухай хуульд заасны дагуу түүх, уламжлал, ёс заншил, соёл урлаг чиглэлээр үйл ажиллагаа явуулдаг төрийн бус байгууллагууд Монгол Улсын Ерөнхийлөгчид Үндэсний зөвлөлийн гишүүнд нэр дэвшүүлэхээр санал болгосон бөгөөд Монгол Улсын Ерөнхийлөгч танилцаад Д.Жавзандорж, Н.Онон нарыг томилуулахаар танилцуулж байна. 

Улсын Их Хурлын дарга, эрхэм гишүүд ээ, 

Олон нийтийн радио, телевизийн тухай хуулийн 21 дүгээр зүйлийн 21.7 дахь хэсэгт заасны дагуу Олон нийтийн радио, телевизийн Үндэсний зөвлөлийн гишүүнд Нанжидын Ононг томилуулахаар танилцуулж байна. 

Нанжидын Онон Улаанбаатар хотод төрсөн. 53 настай. 1977-1987 онд нийслэлийн 23 дугаар дунд сургууль, 1991 онд Соёл, урлагийн их сургуулийг жүжигчний мэргэжлээр, 2001 онд Монгол Улсын Их Сургуулийн Хууль зүйн сургуулийг эрх зүйч мэргэжлээр тус тус төгссөн. Ам бүл 4.

Нанжидын Онон 1991-2000 он хүртэл Драмын улсын эрдмийн театрт жүжигчин, 1996 оноос одоог хүртэл Х-ТҮЦ уран бүтээлийн нягтлан захирал продюсор, 2020 оноос Монгол Улсын Ерөнхий сайдын дэргэдэх Соёл, урлагийн зөвлөлийн гишүүнээр ажиллаж байна. 

Монгол Улсын Ерөнхийлөгчийн зарлигаар Монгол Улсын гавьяат жүжигчин цолоор шагнагдсан. 

Олон нийтийн радио төлөвлөлийн тухай хуулийн 21 дүгээр зүйлийн 21.4-т заасны дагуу Нанжидын Ононг Соёл урлаг, хэвлэл мэдээллийн төслийн менежмент зөвлөгөө төрийн бус байгууллагаас санал болгосныг Монгол Улсын Ерөнхийлөгч дэмжиж, Олон нийтийн радио, телевизийн Үндэсний зөвлөлийн гишүүн нэрийг нь дэвшүүлж байна. 

Улсын Их Хурлын дарга, эрхэм гишүүд ээ, 

Олон нийтийн радио, телевизийн тухай хуулийн 21 дүгээр зүйлийн 21.7 дахь хэсэгт заасны дагуу Олон нийтийн радио, телевизийн Үндэсний зөвлөлийн гишүүнд Дуламрагчаагийн Жавзандоржийн томилуулахаар танилцуулж байна. 

Сүхбаатар аймагт төрсөн. 42 настай. 1998 оноос 2012 он хүртэл Бүгд Найрамдах Энэтхэг Улсын Буддын шашны гүн ухааны Гоман их сургуулийг суралцаж төгссөн.

2012 оноос 2019 он хүртэл Бүгд Найрамдах Энэтхэг Улсын Буддын шашны гүн ухааны Гоман их сургуульд багш, 2020 оноос Монголын бурхан шашинтны төв Гандантэгчэнлин хийдийн дэргэдэх Өндөр гэгээн Занабазарын нэрэмжит Монголын бурхан шашны дээд сургуулийн сургалтын албанд одоог хүртэл багшилж байна. 

Дуламрагчаагийн Жавзандорж нь 2018 онд Монгол Улсын Ерөнхийлөгчийн зарлигаар Хөдөлмөрийн гавьяаны улаан тугийн одонгоор шагнагдсан. 

Олон нийтийн радио, телевизийн тухай хуулийн 21 дүгээр зүйлийн 21.4 дэх хэсэгт заасны дагуу Дуламрагчаагийн Жавзандоржийн Сумади гирди төрийн бус байгууллагаас санал болгосныг Монгол Улсын Ерөнхийлөгч дэмжиж, Олон нийтийн радио, телевизийн Үндэсний зөвлөлийн гишүүнд нэрийг нь дэвшүүлж байна. 

Асуудлыг хэлэлцэн шийдвэрлэж өгнө үү. 

Г.Занданшатар: Нэр дэвшигчийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Нийгмийн бодлогын байнгын хорооны дарга Мөнхөөгийн Оюунчимэг танилцуулна. Индэрт урьж байна. 

М.Оюунчимэг: Улсын Их Хурлын дарга, эрхэм гишүүд ээ, 

Олон нийтийн радио, телевизийн тухай хуулийн 21 дүгээр зүйлд заасны дагуу Монгол Улсын Ерөнхийлөгчөөс Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай саналаа 2022 оны 01 дүгээр сарын 07-ны өдөр Улсын Их Хуралд өргөн мэдүүлснийг Төрийн байгуулалтын байнгын хороо 2022 оны 01 дүгээр сарын 12-ны өдрийн хуралдаанаараа хэлэлцлээ. 

Нэр дэвшигчдийн танилцуулгыг Монгол Улсын Ерөнхийлөгчийн Тамгын газрын дарга Янгугийн Содбаатар танилцууллаа. 

Монгол Улсын Ерөнхийлөгч Монголын Үндэсний олон нийтийн радио, телевизийн Үндэсний зөвлөлийн гишүүн Бадам-Очирын Галаарид, Жарантайн Соёл-Эрдэнэ нарын бүрэн эрхийн хугацаа нь дуусгавар болсон тул Олон нийтийн радио, телевизийн тухай хуулийн 21 дүгээр зүйлийн 21.6 дахь хэсэгт заасны дагуу түүх, уламжлал, ёс заншил, соёл урлаг, утга зохиол, шинжлэх ухааны чиглэлээр Үндэсний зөвлөлийн гишүүнээр томилуулахаар Дуламрагчаагийн Жавзандорж, Нанжид Онон нарыг нэр дэвшүүлж Улсын Их Хуралд өргөн мэдүүлсэн. 

Байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Ё.Баатарбилэг Монголын Үндэсний олон нийтийн радио, телевиз хүүхдийн эрхийг хамгаалах, соёл, урлагаар дамжуулан хүмүүжил олгох, үндэсний соёл уламжлалыг түгээн дэлгэрүүлэхэд хэрхэн анхаарч ажиллах талаар, Улсын Их Хурлын гишүүн М.Оюунчимэг Олон нийтийн радио, телевизийн Үндэсний зөвлөлийн үйл ажиллагаа, одоогийн нөхцөл байдлын талаар, Улсын Их Хурлын гишүүн Ц.Мөнхцэцэг нийгмийн аль бүлэгт чиглэсэн нэвтрүүлгийн бодлогод анхаарч ажиллах талаар, Улсын Их Хурлын гишүүн Ж.Мөнхбат нийтийн ашиг сонирхлыг төлөөлөх чиг үүргээ бүрэн биелүүлж ажиллаж чадах эсэх талаар нэр дэвшигчдээс асуулт асууж, хариулт авсан болно. 

Улсын Их Хурлын гишүүн Ж.Ганбаатар Монголын Үндэсний олон нийтийн радио, телевизийн гол чиг үүрэг бол ард түмнийг соён гэгээрүүлэх асуудал тул иргэдийн хөдөлмөр эрхлэх сонирхлыг нэмэгдүүлэх, хөдөлмөр эрхлэх ухамсар, соёлыг төлөвшүүлэх бодлогыг баримтлах талаар, Улсын Их Хурлын гишүүн Д.Тогтохсүрэн хүүхэд, залуучуудыг соёл урлагаар дамжуулан хүмүүжүүлэх, үндэсний соёл уламжлалыг түгээн дэлгэрүүлэх, залуу үед эрүүл мэнд, хүмүүнлэгийн боловсролыг олгоход анхаарч ажиллах талаар, Улсын Их Хурлын гишүүн Н.Энхболд Монголын Үндэсний олон нийтийн радио, телевизийн Үндэсний зөвлөлийн үйл ажиллагааг сайжруулах, шаардлагатай бол холбогдох хуульд нэмэлт, өөрчлөлт оруулах хуулийн төсөл боловсруулах шаардлагатай талаар, Улсын Их Хурлын гишүүн Ж.Мөнхбат Олон нийтийн радио, телевизийн тухай хуулийн хэрэгжилт болон Монголын Үндэсний олон нийтийн радио, телевизийн үйл ажиллагааны талаарх мэдээллийг сонсох, холбогдох хуулийн хэрэгжилтийг хангуулах талаар, Улсын Их Хурлын гишүүн М.Оюунчимэг Үндэсний зөвлөлийн үйл ажиллагааг сайжруулах, хариуцлагажуулах талаар, Улсын Их Хурлын гишүүн Ж.Батсуурь Монголын Үндэсний олон нийтийн радио, телевиз улс төрийн нөлөөллөөс ангид ажиллах, олон нийтийн дуу хоолойг илэрхийлэх талаар саналаа илэрхийлсэн болно. 

Монгол Улсын Ерөнхийлөгчөөс өргөн мэдүүлсэн Дуламрагчаагийн Жавзандорж, Нанжидын Онон нарыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилуулах саналыг Байнгын хорооны хуралдаанд оролцсон гишүүдийн дийлэнх олонх нь дэмжлээ. 

Түүнчлэн бүрэн эрхийн хугацаа нь дуусгавар болж буй Бадам-Очирын Галаарид, Жарантайн Соёл-Эрдэнэ нарыг Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх нь зүйтэй гэж үзлээ. 

Мөн Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшигчдийн танилцуулга болон Төрийн байгуулалтын байнгын хорооны санал, дүгнэлтийг Та бүхэнд хүргүүлсэн болно. 

Улсын Их Хурлын эрхэм гишүүд ээ, 

Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай асуудлыг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, Улсын Их Хурлын тогтоолын төслийг баталж өгөхийг Та бүхнээсээ хүсье. 

Анхаарал хандуулсанд баярлалаа. 

Г.Занданшатар: Чуулганы нэгдсэн хуралдаанд танхимд нэр дэвшигч Дуламрагчаагийн Жавзандорж, Нанжидын Онон нар хүрэлцэн ирсэн байна. 

Ажлын хэсгийн гишүүдийг танилцуулъя. Монгол Улсын Ерөнхийлөгчийн Тамгын газрын дарга Янгугийн Содбаатар, Монгол Улсын Ерөнхийлөгчийн Хууль зүйн бодлогын зөвлөх Алтангэрэлийн Бямбажаргал, Ерөнхийлөгчийн Тамгын газрын Хуулийн бодлогын газрын дарга Очирсүхийн Машбат. Нэр дэвшигч нар хүрэлцэн ирсэн байна. 

Байнгын хорооны санал, дүгнэлттэй холбогдуулан, мөн эрх бүхий албан тушаалтны санал болгосон нэр дэвшигчдээс асуулт асууж, үг хэлэх Улсын Их Хурлын гишүүд байна уу? Тасаллаа. Жамбын Батсуурь гишүүнээр тасаллаа.

Эрхэм гишүүн Ганзоригийн Тэмүүлэн.

Г.Тэмүүлэн: Та бүхэнд энэ өдрийн мэнд хүргэе. 

Би Монгол Улсын Ерөнхийлөгчөөс энэ оруулж ирж байгаа Үндэсний зөвлөлийн гишүүдийг зарчмын хувьд дэмжиж байгаа.

Олон нийтэд танигдсан, энэ соёл урлаг, энэ салбартаа бас тодорхой хэмжээнд хүлээн зөвшөөрөгдсөн, нийгмийн төлөө ажилладаг, яг энэ соён гэгээрүүлэх ч гэдэг юм уу, нийгмийг уриалан дуудах чиглэлээр бол тодорхой манлайллыг үзүүлж ажиллаж байсан ийм хүмүүс энэ удаагийн томилгоогоор орж ирж байгаад бас баярлаж байна. 

Гэхдээ би зарчмын асуудлыг хөндөх гэсэн юм. Хэн яг асуултад хариулах нь бол мэдэхгүй байна. Ажлын хэсэг гарсан бол. Эсвэл энэ манай хуульч нар бас хариулах ёстой байх. 

Яг би хэлэх гээд байгаа асуудал энэ томилгоог бид цаашдаа. Одоо энэ удаагийнх бол ингээд орж ирж байна. Зарчмын хувьд мэргэжлийн салбартаа, нийгэмдээ хүлээн зөвшөөрсөн хүмүүм орж ирж байгаад бол баярлаж байгаа юм. Цаашдаа бид энэ томилгоог яаж хийдэг болох юм бэ. Хараат бус байдлыг хангасан томилгоог хийдэг байх нь зарчмын асуудал биш үү? Олон нийтийн радио, телевизийн тухай энэ хууль дээр үндсэн үйл ажиллагааных нь зарчим нь гээд байгаа. 4.1 дээр санаж байна. Үйл ажиллагаандаа хараат бус байх гэж байгаа юм. Үйл ажиллагаанд хараат бус байх. Хараат бус байх гэдэг нь өөрөө юу юм бэ гэхээр албан тушаалтан, хувь хүн, улс төрийн намын эрх ашгийг бус үндэсний эрх ашгийг дээдлэх зарчмыг баримтална гэж байгаа байхгүй юу. 

Тэгэхээр албан тушаалтан, хувь хүн, улс төрийн нам гэж байгаа юм. Тэгэхээр энэ бол бүр тодорхой зааж өгсөн. Тэгэхээр энэ дээр бол ямар нэг байдлаар бид ер нь энэ нэг Улсын Их Хурлаас тодорхой томилгоо хийдэг, Ерөнхийлөгч Засгийн газраас томилгоо хийдэг энэ бодлогын асуудал бол буруу. 

Тэгэхээр бид энэ ер нь зарчмын хувьд цаашдаа хууль дээр нь өөрчилж, энэ томилгооны асуудлыг нэг мөр өөрчилбөл яасан юм бэ гэсэн санал байгаад байгаа юм. 

Та бүхэн бүгдээрээ мэдэж байгаа томилгоонд оролцох яг уралдаан марафон бол болдог. Ерөнхийлөгч 4 хүн, Улсын Их Хурал 7 хүн, Засгийн газар 4 хүн. Эцсийн дүндээ яагаад марафон болж байна вэ гэдэг асуудал бол тухайн тэр Үндэсний радио, телевизийн гүйцэтгэх захирлыг нь томилох, төсвийг нь батлах. Энэ дээр байнгын хэрүүл маргаан үүсдэг. Бид энэ асуудлаар цаашдаа цэг тавихгүй юм бол хууль эрх зүйн орчны хүрээнд том өөрчлөлтийг энд хийхгүй юм бол Үндэсний зөвлөлийн гишүүдийг хараат бусаар томилогддог байх энэ томилгоог хийхгүй юм бол энэ байдал бол өөрчлөгдөнө гэж бол байхгүй. Байхгүй. 

Английн “Би Би Си” гээд байгаа, Австралийн “Эй Би Си” ч гэдэг юм уу хамгийн их хараат бус. Тэгсэн мөртөө үндэсний радио, телевизүүд байдаг. Томилгоогоо хаанаас хийдэг вэ гэхээр ТУЗ-ийнх нь гишүүд нь өөрсдөө томилоод. Ямар хүмүүсүүд, ямар мэргэжлийн хүмүүс л бид шаардлагатай байна гэдгээ хийгээд ингээд явж байгаа. 

Тэгэхээр энэ зарчмын хүрээнд бид томилгоог хараат бусаар хийх ёстой гэж хараад байгаа юм. Хууль дээрээ ийм байгаад байна. Сүүлд би бүхэн хэд хэдэн томилгооны асуудлыг оруулж ирсэн. Хүний эрхийн Үндэсний комиссын гишүүдийг томилох хуулийн зохицуулалтыг тухайн тэр сонгон шалгаруулалтаар хийдэг, нээлттэй байдлаар хийдэг энэ асуудлыг бол оруулж ирсэн. 

Тэгэхээр энэ чиглэл рүү явъя. Энэ байдлаар бол хууль эрх зүйн орчноо бол өөрчлөх ёстой гэж хараад байгаа юм. Тэрнээс цаашдаа бид энэ байдлаар хийхгүй бол магадгүй яг өнөөдрийн орж ирж байгаа томилгооноос өөр томилгоонууд орж ирвэл яах вэ. Улс төрийн нөлөөлөлтэй томилгоонууд орж ирвэл яах вэ, нийгэмдээ хүлээн зөвшөөрөгдөөгүй хүмүүсүүд орж ирвэл яах вэ? 

Би өнөөдөр томилгоог бол харин хүлээн зөвшөөрч байгаа юм. Монгол Улсын Ерөнхийлөгчөөс оруулж ирж байгаа энэ хоёр хүн маань бол нийгэмдээ үнэхээр хүлээн зөвшөөрөгдсөн энэ салбартаа, энэ соёл урлаг, нийгмийн төлөө ажиллаж байсан хүмүүс орж ирж байгаа бол баярлаж байгаа юм. Тэгэхдээ бид цаашдаа бол зарчмын асуудлыг ярьж байна.

Үүнийг бид өөрчлөх ёстой. Биднээс хамааралгүйгээр томилгоо хийдэг байхын асуудлыг бол хийх ёстой л гэж хараад байгаа юм. 

Г.Занданшатар: Hуультай юмнууд л даа. Жамъянгийн Мөнхбат гишүүн. Төрийн байгуулалтын байнгын хороон дарга хариулъя. 

Ж.Мөнхбат: Г.Тэмүүлэн гишүүний асуултад хариулъя. 

Энэ бол Олон нийтийн радио, телевизийн хуулийн 21.6 дээр Үндэсний зөвлөлийн бүрэлдэхүүнд энэ түүх, уламжлал, ёс заншил, соёл урлаг, утга зохиол, шинжлэх ухааны чиглэлээр үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг Монгол Улсын Ерөнхийлөгчид санал гаргаж, ингээд Ерөнхийлөгчөөс Улсын Их Хуралд оруулж ирдэг энэ хуулийн зохицуулалтаар өнөөдөр энэ хоёр нэр дэвшигч маань орж ирж байгаа. 

Би Г.Тэмүүлэн гишүүний хэлж байгаатай бас санал нэг байгаа. Өнөөдрийн орж ирж байгаа хоёр хүн бол энэ соёл урлаг, энэ түүх, уламжлал, ёс заншлын чиглэлээр бол хүлээн зөвшөөрөгдсөн хүмүүс гэж ингэж үзэж байгаа. 

Ер нь цаашдаа энэ томилгоотой холбоотой зүйл дээр анхаарах цаг болсон. Монголын Үндэсний олон нийтийн радио, телевизийн Үндэсний зөвлөл гэдэг энэ байгууллага бол хоёр хуваагдаж хэрэлддэг. Хурлаа хийж чаддаггүй. Байгууллагынхаа төсөв мөнгийг баталж өгч чаддаггүй. Бодлогын асуудлыг нь ярьж чаддаггүй. Зүгээр л нэг дарга, албан тушаалтныг огцруулна огцруулахгүй, байна байхгүй гэдэг энэ талыг хоёр талаас нь харж ярьдаг, хэрэлддэг ийм л байгууллага. Сүүлийн үед бол энэ байгууллага байнга шүүхдэлцэж байгаа. Хуучин удирдлагууд нь, шинэ удирдлагууд нь, хуучин Үндэсний зөвлөлийн дарга нь шинэ Үндэсний зөвлөлийн даргатайгаа ч гэдэг юм уу. Ингээд ийм байдалтай байгаа. 

Тэгэхээр ирэх долоо хоногийн Төрийн байгуулалтын байнгын хорооны хуралдаанаар Монголын Үндэсний олон нийтийн радио, телевизийн үндэсний зөвлөл болон гүйцэтгэх удирдлагын ажлын тайлан мэдээллийг сонсоно. Авч хэлэлцэнэ. Ер нь цаашдаа энэ Үндэсний олон нийтийн радио, телевизийн тухай хуульд өөрчлөлт оруулъя гэдэг асуудлыг Төрийн байгуулалтын байнгын хороон дээр манай Нямаагийн Энхболд гишүүнээс авхуулаад санал гаргасан. 

Хуралдаа ирэхгүй, хуралдаандаа суудаггүй, татвар төлөгчдийн болон улсын төсвөөс цалин авдаг санхүүжээд ингээд л явж байгаа байгууллага. 6 сар хуралдаа ирээгүй бол Үндэсний зөвлөлийн гишүүнээс чөлөөлнө гэсэн заалттай юм билээ. Тэгээд 5 сар хуралдаан ирэхгүй байж байгаад нэг ирчхээд дахиад 5 сар хуралдаа ирэхгүй. Ингээд жилд нэг, хоёрхон ирээд яваад байхад байгаад байх л ийм зохицуулалттай. 

Тэгэхээр энэ юмнуудыг бол бид нэгдүгээрт өөрчлөх хэрэгтэй. Хоёрдугаарт, бид сая Улсын Их Хурлын хяналт шалгалтын тухай хуулийг баталсан. Энэ долоо хоногт ёсчилж байгаа. Ерөнхийлөгчид бас хүргүүлж хориг тавих эсэх, нөгөө ажлын тав хоногийн. Ингээд Төрийн мэдээлэл сэтгүүл дээр хэвлэгдсэний дараа одоо энэнээс хойш яах вэ гэхээр өнөөдрийн энэ томилгооноос хойш Улсын Их Хурлаар томилдог бүх ажил, албан тушаалтан дээр сонсгол хийдэг болно. Томилгооны сонсгол хийдэг ийм болж байгаа. Энэ нээлттэй хэлэлцдэг болж байгаа. 

Тийм учраас бол Улсын Их Хурлын хянан шалгалтын хууль хэрэгжээд эхлэх юм бол энэ асуудал түрүүн Г.Тэмүүлэн гишүүний хэлж байгаа энэ асуудлыг иргэд, олон нийтэд ард түмэнд нээлттэйгээр сонсгол хийж хэлэлцдэг энэ зарчим руу бид энэ шинэ хуулийн зохицуулалтаар шилжиж байгаа. 

Тийм учраас ялангуяа Улсын Их Хурлаас томилогдож байгаа энэ албан тушаалтнууд ажилдаа хариуцлагатай байх ёстой. Ажлаа хийдэг. Ядаж хуралдаа суудаг. Тухайн байгууллагынхаа бодлогын асуудлыг шийддэг. Тэрнээс дарга албан тушаалтны төлөө хоёр хуваагдаж хэрэлддэг биш. Ажлаа хийдэг байх ёстой. Хариуцлагатай байх ёстой. Төсвийн мөнгөөс төр ард түмний татвараар цалин авч байгаа юм бол үүргээ хүлээж сурах хэрэгтэй. Цаашид. 

Тийм учраас Г.Тэмүүлэн гишүүний хэлж байгаатай санал нэг байгаа. Цаашдаа Улсын Их Хурлаар томилогддог, батлагддаг энэ бүх албан тушаалтнууд томилгооны сонсголоор ордог ийм шинэ хуулийн зохицуулалт энэ долоо хоногоос эхэлж үйлчилж эхэлнэ. 

Г.Занданшатар: Жамбалын Ганбаатар гишүүн.

Ж.Ганбаатар: Баярлалаа. Би нэг шууд деталь асуудал руу оруулаад жаахан бодитой асуудлууд руу оруулчихъя даа. юу. 

Байнгын хороон дээр бас хэлсэн. Үзэл бодлоо хэлсэн. Тэгээд Н.Онон нэр дэвшигчээс би бас Байнгын хороон дээр илэрхийлсэн асуултаасаа нэг, хоёр зүйл асууя. 

Би юунд санаа зовж байгаа вэ гэхээр, та мэдэж байгаа байх. Үндэсний телевизээр гарч байгаа контентуудын асуудлууд дээр энэ жижиг, дунд бизнесийг дэмжих хүмүүсийн хөдөлмөр эрхлэх сонирхлыг сайжруулах талаар хийх ёстой ажил бол Үндэсний телевизийн гол ажил л даа. Би ингэж харж байгаа юм. Зүгээр учиргүй нэг хоёрт нь өөр зүйлүүд бол байгаа байх. Тэрийг зөндөө хүмүүс хэлж байгаа учраас би давхардуулаад бол яах вэ. Гэхдээ сүүлийн үед ер нь бол гардаг бол байсан юм. Үздэг байсан. Гардаг байсан. Тэгээд сүүлийн үед гарахаа больсон. 

Тэгэхээр үүнийг буцаагаад сэргээх талаас нь та мэдээж надад миний үзэл бодлыг Байнгын хороон дээр сонссон учраас бас жаахан бэлтгэлтэй байгаа болов уу гэж бодоод танаас бас энэ талаар юу гэж бодож байна гээд асуулт асууя. 

Үүнийг ер нь ямар зохистой хэмжээгээр гаргавал зүгээр байна аа? Мэдээж Д.Жавзандорж нэр дэвшигчийн хувьд бол очоод ажилтайгаа танилцаад энэ талаар бол ойлгох байх гэж би бодож байна. Зүгээр та бол мэдээж контент энэ тэр хийдэг, энэ өөрөө энэ тийн мэргэжлийн хүн учраас бас үүнийг нь анхаарч өгөөсэй л гэж би хүсэж байгаа юм. Тийм ээ. Анхаарч өгөөсэй. Төрийн үүрэг бол энэ дээр байгаа. Тэгэхгүй бол бид чинь залуу үеэ бас тийм арай л нэг тийм хөнгөн хийсвэр хүмүүжүүлээд байна л даа. 

Тэгэхээр энэ тал дээр Үндэсний телевизийн бол гол үүрэг бол бид хөдөлмөрийг шүтдэг. Хөдөлмөр хийж байж бид амьдарна гэдгийг ойлгодог. Хөнгөн хийсвэр амьдрал бол богинохон гэдгийг бид сурталчилдаг байх ёстой шүү дээ. Агаараас нэг их нэг хөрөнгө босгочихдог тийм асуудал ер нь байдаггүй юм. Амьдрал дээр. Хүн ер нь өөрөө арван хуруугаараа маажиж байж амьдралаа бүтээдэг юм гэдгийг энэ Үндэсний телевиз бид одоо залуу үе, хойч үедээ сайн хэлж өгөх ёстой. Тэгэхгүй бол ингээд улс төржөөд л, юмыг ер нь хөнгөн хийсвэр ойлгоод байгаа юмнууд бол байна. 

Тэгэхээр энэ тал дээр бол Үндэсний телевизийн үүрэг роль маш их маш их. Тэгээд би яагаад санаа зовоод байна гэхээр ийм зүйлүүд бол их хойрго болжээ. Одоо хүн ингээд хөдөлмөр яг хүнд хүчир хөдөлмөр хийх гэж байгаа 2 сая, сая 500 төгрөгийн ажил дээр ч ирэхгүй байгаа л даа. Мэдээж оффисын ажил, бусад ажлууд дээр бол хүмүүс ирж байгаа байх. 

Тэгэхээр энэ асуудал дээр бид санаа тавих хэрэгтэй болчхоод байгаа юм. Тэгээд яах вэ өнөөдөр бид даван туулна. Ирээдүйд бид хамаагүй өөр байх ёстой. Тийм. Тэгээд л дарга болчих юм бол, эсвэл олны танил болчих юм бол нэг сайхан амьдарчихдаг юм байна. Биш шүү. Хөдөлмөрлөж байж, хичээж байж, юм бүтээж байж, ард нь гарч байж, тэгж байж хүн өөрийгөө илэрхийлж байж үр хүүхдээ, одоо бүх зүйлээ авч явна гэдгийг Үндэсний телевиз энэ иргэдэд ойлгуулах нь чухал. 

Бүтэн эфирийнхээ цагийг биш юм гэхэд ядаж 5 хувьд нь, 10 хувьд нь үүнийг гаргаж өгдөг байгаасай гэж санаа зовоод байгаа юм шүү. Түүнээс биш одоо тэгээд л ярих юм олдохгүй дээ биш. Би бол уучлаарай, энэ асуудлуудад нэг их оролцоод байдаггүй. Тэгээд саяын ярьж байгаа тэр дарга цэргийн асуудлыг мэдэх ч үгүй юм байна. Сонсооч үгүй юм байна. 

Тэгэхээр тэр нь ямар ч байдгийг мэдэхгүй байна. Тэгээд энэ талаар танаас нэг хариулт сонсъё. Баярлалаа. 

Г.Занданшатар: 85. Нанжидын Онон. Монгол Улсын гавьяат жүжигчин.

Н.Онон: Ж.Ганбаатар гишүүний асуултад хариулъя. 

Тэгээд өчигдөр Байнгын хорооны хурал дээр таны хэлсэн саналуудыг би хувьдаа дэмжиж байгаа. Тэгээд бид бас нөгөө урлаг, уран бүтээл гээд энд тэндгүй яваад ингээд ерөнхийдөө бол ажиллахад бол миний зүгээр өөрийн ажиглалтаар бол үнэхээрийн ийм залуу үе бол бас хөдөлмөр эрхлэлтээс маш их зугтаадаг. Хөнгөн амьдрал. Одоо юу гэдэг юм маш хөнгөнөөр амьдрах ийм сонирхолтой болсныг бол би тэрийг ёстой хүлээн зөвшөөрч байгаа. Миний өөрийн амьдрал дээр ч гэсэн мэдэгддэг. Үнэхээр. Тийм. Манай салбарт ч тэр, өөр салбаруудаар ч гэсэн гээд. 

Ер нь хүн амьтантай уулзаад яваад яриад байхад дандаа л ийм зовлон зүдүүрийг бол. Ажилчин олдохгүй байна, хөдөлмөр эрхлэх залуучууд олдохгүй байна гэдгийг бол байнга ярьдаг. Би үүнийг бол өөрөө биеэр бас мэдэрдэг. 

Тэгэхээр би бол Ж.Ганбаатар гишүүний асуултад хариулахад ямарваа нэгэн байдлаар таны энэ өчигдрийн Байнгын хороон дээр ч юм уу сая ингээд тусгасан саналыг бол би Үндэсний зөвлөлд хэрвээ сонгогдох юм бол зохих хэмжээгээр бол заавал тусгана гэдэг ийм өөрийн бодолтой байгаа юм. Тэрнээс биш яг бол би яг ийм маягаар хийе гэдэг юм уу тийм маягаар хийнэ гэдэг бол би бол одоогоор бол арай эрт болов уу л гэж бодож байна. 

Г.Занданшатар: Дашдондогийн Ганбат гишүүн. 

Д.Ганбат: Өглөө юу яасан юм байна. Энэ асуудалтай холбогдуулаад энэ О.Цогтгэрэл гишүүн үг хэлсэн юм байна. 

Би бас Э.Бат-Үүл баатарыгаа эргэж барьж явсаар байгаад жаахан оройтоод ирчихсэн. Тэгээд энэ асуудал дээр тайлбар хийх ёстой хүн нь би юм байна. Улсын Их Хурал дахь Ардчилсан намын бүлгийн даргын хувьд. 

Удаа дараа манай энэ хэдэн нөхдүүд ерөөсөө Ардчилсан намыг төлөөлж байгаа юм шиг, Ардчилсан намын бүлгийг төлөөлж байгаа юм шиг ийм юм яриад яваад байгаа. Монгол Улс бол хуультай. Ардчилсан нам бол дүрэмтэй. Залуу залуучууд том байж болно. Гэхдээ хууль дүрмээ биелүүлж ажиллана. Заан том байшин ч замаараа явна. Ийм зүйлүүд байна. 

Хэдийгээр янз бүрийн аргаар мөнгө төгрөг олсон байж болно. Тэр мөнгө төгрөгөөрөө янз бүрийн юм санхүүжүүлээд бүлгийг хоёр болох гээд байгаа юм ч юм шиг. Улсын Их Хурлыг хоёр болгох гээд байгаа юм шиг ийм хариуцлагагүй үйлдлүүд хийж болохгүй. 

Ардчилсан намын бүлэг бол хэвийн үйл ажиллагаагаа явуулж байгаа. Ганц нэг сүүлийн үед хуралдаа ирэхгүй нөхдүүд байгаа. Энэ дээр бид арга хэмжээ авч ажиллана. 

Энэ Улсын Их Хурлын дарга Г.Занданшатар надад хууль ёсны Ардчилсан намаас бичиг ирсэн. Албан бичиг. Хуулийн хэрэгжилтийг хангуулах тухай. Үүнийг бас би сонсгочихъё. Та бүхэнд. Тэгэхгүй бол бас хоёрдмол ойлголт төрөөд энэ ийм байдалтай яваад байна. 

Улсын Их Хурал дахь Ардчилсан намын бүлэг нь Ардчилсан намын үндсэн дүрмийн 6 дугаар зүйлийн 6.2.3-т намын нэгдсэн байр суурийг илэрхийлэх, 6.2.4-т Ардчилсан намаас гаргасан шийдвэр, бодлого, чиглэлийг хэрэгжүүлж ажиллах эрх үүргийг хэрэгжүүлдэг Ардчилсан намаас сонгогдсон Улсын Их Хурлын гишүүдээр Улсын Их Хурлын тухай хуулийн дагуу байгуулагдсаны хувьд энэхүү хүсэлтийг танд хүргүүлж байна. 

Монгол Улсын Их Хурлын тухай хуулийн 31 дүгээр зүйлийн 31.2-т бүлэгт зөвхөн тухайн нам, эвслээс албан ёсоор нэр дэвшин сонгогдсон гишүүд орно гэж зааснаар бол 2020 оны Улсын Их Хурлын сонгуульд бие дааж нэр дэвшсэн Норовын Алтанхуяг, Монгол Ардын Хувьсгалт Намаас нэр дэвшсэн Сайнхүүгийн Ганбаатар нар нь Улсын Их Хурал дахь Ардчилсан намын бүлгийн гишүүнээр орох боломжгүй байна. 

Ардчилсан намаас танд 2021 оны 10 дугаар сарын 18-ны өдрийн 225 тоот тушаал уламжлах тухай албан бичгээр Улсын Их Хурлын 2020 оны сонгуульд Ардчилсан намаас нэр дэвшсэн Улсын Их Хурлын гишүүн Цэвэгдоржийн Туваан, Наянтайн Ганибал, Жамбын Батсуурь нарыг намын үндсэн дүрмийн 3.9.4-т заасны дагуу намын гишүүнээс 4 жилийн хугацаатай хасах сахилгын шийтгэл хүлээлгэж, Улсын Их Хурал дахь Ардчилсан намын бүлгийн үйл ажиллагаанд оролцуулахгүй байхаар шийдвэрлэсэн болохыг уламжилж байна. 

Гэтэл дээрх нэр бүхий гишүүд Улсын Их Хурал дахь Ардчилсан намын бүлгийн дарга Д.Ганбатыг огцруулсан мэтээр мэдэгдэл хийж, Ардчилсан намын байр суурь мэтээр мэдээлэл өгч байгаа нь Монгол Улсын Их Хурлын тухай хуулийн 31.11-д зааснаар Улсын Их Хурлын гишүүд хамтран Улсын Их Хурал дахь нам, эвслийн бүлгээс өөр зохион байгуулалтын аливаа хэлбэр үүсгэхийг хориглоно гэсэн заалтыг ноцтой зөрчиж байна. 

Иймд Улсын Их Хурал дахь Ардчилсан намын бүлгийн дарга, Улсын Их Хурлын гишүүний халдашгүй дархан байдал, Төрийн ордонд ажлаа хэвийн явуулах аюулгүй байдлыг хангахтай холбогдох хуулийн хүрээнд хэрэгжилтийг сахиулахыг үүгээр уламжилж байна гээд хууль ёсны Ардчилсан намаас бичиг ирсэн байна. 

Нэг хувь нь надад байгаа юм. Үүнээс гадна ингээд Ардчилсан нам, Ардчилсан намын бүлэг бол тусдаа юм шиг. Тийм ээ. Иймэрхүү хариуцлагагүй мэдэгдэл хийдгийг больсон нь дээр байх. Үүнийг энэ О.Цогтгэрэл гишүүнд анхааруулчихъя. 

Та нөхдөөс бас асуух асуулт байна. Ер нь. 1 минутаа нэмээд авчихъя. Г.Занданшатар дарга аа. 

Ингээд Монгол Улсын Ерөнхийлөгчөөс зөв зүйтэй хүмүүсийг оруулж ирсэн байна гэж үзэж байна. Монгол Ардын Нам маань хуучин Хувьсгалт нам байсан. Х үсгээ хасаад арай өөр болж байгаа юм уу гэж бодож байна. 2024 онд энэ лам нарыг ялгаварлан гадуурхдаг байсан. Феодлууд гээд л. Иргэдээ. Энэ байдал 1992 оны Үндсэн хуулиар засагдаад орж ирсэн. 

Тэгэхээр лам нар маань, энэ хошин шогийн жүжигчид бас их амжилттай явдаг. Их сайн ч ажил хийдэг. Энэ Н.Онон бол бас хуулийн боловсролтой юм байна. Анкетыг нь хараад байсан чинь. Мэдэхгүй байсан чинь. Тэр байтугай Украинд хошин шогийн жүжигчин Ерөнхийлөгч хийгээд л явж байгаа шүү дээ. Тэгэхээр их сайн ажиллана гэдэгт бол найдаж байна. 

Тэгэхээр нэг ийм юм байна. Одоо энэ Монголын Үндэсний радио, телевиз бол татвар төлөгчдийн мөнгөөр санхүүждэг. Тэгэхээр энэ олон нийтийн төлөө ажиллах ёстой. Гэтэл хэрүүл шуугиан хийгээд л нэг иймэрхүү байдалтай байгаа. 

Юу гэхээр хар тамхи энэ талаар хар тамхи хэрэглэсэн, ялангуяа энэ нэр дэвшиг Н.Онон энэ дээр анхаарах хэрэгтэй. Тийм жүжигчид, дуучид энэ хошин шогийнхныг…/минут дуусав/

Г.Занданшатар: Хар тамхийг ер нь тэмцэх ажлаар Үндэсний олон нийтийн телевиз бас ажиллах ёстой гэж байна. 

Н.Онон. Нанжидын Онон. 85. Монгол Улсын соёлын гавьяат зүтгэлтэн, гавьяат жүжигчин.

Н.Онон: Д.Ганбат гишүүний асуултад хариулъя. 

Тэгээд би Үндэсний олон нийтийн радио, телевиз хуулийнхаа тухай хуулийнхаа дагуу олон нийтийн төлөө, олон нийтийн эрх ашгийн төлөө үйлчилдэг гэдэг талаасаа бас мэдээж хар тамхитай тэмцэх тал дээр бас тодорхой хэмжээний арга хэмжээ авч нэвтрүүлэг хийх нь бол зайлшгүй хэрэгтэй байх. 

Зүгээр яах вэ, хар тамхи хэрэглэсэн уран бүтээлчдийг телевизээр гаргадаггүй байх ёстой гэдэг тал дээр үнэндээ би хариулж мэдэхгүй байна. Тэрийг бас судлах хэрэгтэй болов уу л гэж би бодож байна. Нөгөө юу гэдэг юм, хар тамхи хэрэглээ. Би бас тэр тал дээр мэдээж хар тамхи хэрэглээд ингээд юу гэдэг юм шүүхийн хариуцлага хүлээсэн уран бүтээлчид бол манайханд мэр сэр байдаг л даа. Тэгээд яах вэ тэгээд ингээд юу гэдэг юм, буруугаа хүлээгээд, гэм зэмээ ухамсарлаад ингээд явсан уран бүтээлчдийг үүнээс хойш юу гэдэг юм дахиж радио, телевизээр нэвтрүүлэхгүй байх гэдэг тал дээр би одоогоор бол үнэндээ бол хэлж сайн мэдэхгүй байна. 

Г.Занданшатар: Харин тэгээд хар тамхи, гаж буруу зуршилтай тэмцэх ажил бол олон нийтийн радио, телевизийн үндсэн чиг үүрэг байх ёстой. Тэр хүрээндээ тэгээд холбогдох ажил явуулна гэж байна. 

Д.Ганбат гишүүн ээ, өглөө О.Цогтгэрэл гишүүн уг нь энэ Үндэсний олон нийтийн радио, телевизийн гишүүнээс чөлөөлөх, гишүүнээр томилох асуудалтай холбогдуулж үг хэлсэн. 

Тэгэхдээ мөн адил би хариу өгье. Ардчилсан намын бүлэг дотроо учраа олох хэрэгтэй. Энэ ардчиллын зарчмаа. Улсын Их Хурал, Улсын Их Хурлын дарга бол гишүүдийн бүрэн эрхэд халдах, нам, бүлгийн дотоод үйл ажиллагаанд оролцох дэг журам, хууль ёс байхгүй. 

Ингээд дараагийн гишүүн асуулт асууя. Мөнхөөгийн Оюунчимэг гишүүн.

М.Оюунчимэг: Ерөнхийлөгчийн энэ зүгээс орж ирж байгаа хоёр хүнийг бол дэмжиж байна. Ямар ч байсан бас олон нийтэд, олон түмэндээ хүлээн зөвшөөрөгдсөн, хүндлэгдсэн ийм хүмүүс бол орж ирж байна. 

Би ялангуяа ард түмэндээ Монгол багш гээд хүндлэгддэг гүн ухаанч, судлаач асуудалд бол үнэхээр монгол хүнийг хөгжүүлэх чиглэл дээр оюун бодлоо хуралдуулж энэ талаараа бас ингээд багш хүний хувьд телевизээр хичээл энэ тэр заагаад их өөр хандлагаар ингэж хүмүүст монгол хүнийг хөгжүүлэх чиглэлээр ажиллаж байгаа Монгол багшийг орж ирж байгаад олон нийтийн зүгээс, олон нийтийн телевизийн хамт олны зүгээс бас их талархаж байна. Тэгээд амжилт хүсье. Энэ хоёр хүнд.

Миний нэг ярих гээд байгаа зүйл бол зарчмын асуудал байна. Их Хурлын дарга, одоо бас бид нар өөрөө ингээд томилж байгаа хүмүүс маань тэнд очоод хоёр хэсэг болчхоод өнөөдөр 7, 8 сард, өнгөрсөн оны 2021 оны 7, 8 сард батлах ёстой төсвөө өнөөдөр хүртэл баталж чадахгүй, хурал нь хуралдаж чадахгүй, ирцээ бүрдүүлж чадахгүй. Арай хийж ирц бүрдэх гэхээр зөвхөн даргаа өөрт нь таалагдахгүй байна гээд одоо ажиллах нөхцөлийг нь хангаж өгөхгүй. Дарга огцруулах, эсвэл Үндэсний зөвлөлийн даргаа огцруулах гэсэн хоёрхон асуудал толгойд нь байдаг. Бусад зүйлээ ингээд баталж өгдөггүйгээс өнөөдөр Үндэсний олон нийтийн телевизийн үндсэн үүрэг ажилд гажуудал үүсчихээд төсвөө өнөөдөр хүртэл баталж чадахгүй ингээд сууж байна л даа. 

Уг нь бол Үндэсний олон нийтийн радио, телевизийн Үндэсний зөвлөлийн энэ хуулиараа бол одоо 5 удаа тасалсан бол тэр хариуцлага хүлээх хүртэл заалт байдаг боловч тэр хүн, бидний сонгож томилсон хүмүүс маань энэ хууль дүрэм огт үйлчлэхгүй байна л даа. Одоо хурал нь хуралдахгүй болохоор ирц нь хүрэхгүй. Ирцээ хүрвэл даргаа огцруулчих гээд байдаг. Эсвэл одоо нэг өөр ашиг сонирхол тэнд яваад. Энэ байдал бол үнэхээр бодит болчхоод байна. Хамт олон нь санаа зовоод Улсын Их Хурлын гишүүд бидэнд үүнийг бас нэг хэлээд хөндөөд энэ асуудлыг гажуудлыг засаад өгөөч ээ гэж байна. 

Гажуудлын гол шалтгаан нь Үндэсний зөвлөлийн 15 гишүүн дотроо байгаад байна. Тэгээд энэ Үндэсний олон нийтийн радио, телевизийн тухай хууль 2005 онд анх батлагдаад Үндэсний зөвлөлийн гишүүд 2006 онд томилогдож байсан. Анх яг томилогдоход тэр байгаль орчны төлөөллийнх нь байгаль орчны, шашин, гүн ухааны төлөөлөн яг тэр чиглэлд салбарын хүн нь, урлаг соёлынхон нь яг тэр чиглэлийн хүн, бизнесийн салбарынх нь яг бизнесийн салбарын хүн нь орж ирдэг байсан бол одоо ихэнх тал дээр нэг хэвлэлийн төлөөлөгч нар ч юм уу, өөр чиглэлийн хүмүүс орж ирээд төсөв батлах үед төсөв мэддэг хүн ч тэр дотор цөөхөн болчхоод байна гэдгийг хамт олон ч хүртэл ярьж байгаа юм. 

Үе үеийн гүйцэтгэх захирлууд нь ярьж байгаа байхгүй юу. Гэтэл тэнд бол сая зарим гишүүд ярьж байна шүү дээ. Контент маань хүртэл аль нь монгол хүнийг хөгжүүлэх урлаг соёлынх байх уу, аль нь бизнес эдийн засгийнх байх вэ, аль нь хөдөлмөрт хүнийг шүтдэг, тэрийг ч ойлгох вэ, ямар контент өөрөө энэ монгол хүнийг хөгжүүлэх, өнөөдрийн соён гэгээрүүлэх, баялаг бүтээгчдээ дэмжих гээд энэ явах уу гээд контентын тухай бүрд нь толгойгоо уралдуулдаг байсан бол одоо тэнд тийм юм байхгүй болчихсон. Энэ 15 гишүүн нь өөрсдөө харин зөвхөн тэр нэг контент нөлөөлөх, эсвэл ашиг сонирхлын зөрчил тэр гүйцэтгэх захиралтай тулгадаг. Тэрийг нь биелүүлэхгүй бол огцруулах. Ингээд л нэг хор найруулаад явж байдаг. Энэ байдал өнөөдөр Үндэсний олон нийтийн телевизийн үнэхээр хүнд байдалд оруулж байна. 

Тийм учраас бид сая Төрийн байгуулалтын байнгын хороон дээр ирэх долоо хоногт энэ Үндэсний зөвлөлийн гишүүдийн тайланг сонсох тухай ярьж байна л даа. 

Ер нь компанийн ТУЗ-д 9 хүн байдаг. Тэгэхээр Үндэсний олон нийтийн телевиз дээр 15 хүн гэдэг бол дэндүү томдож байна. Тэгээд 10 хүнээр ирц бүрдүүлнэ гээд ирц нь бүрдэхгүй. Эсвэл нөгөө 10 хүнээ баахан явуулж байгаад энэ даргыг л огцруулъя. Өөр асуудал хэлэлцэхгүй гээд. Тэгтэл энэ нь шаардлагагүй байгаа учраас ирцээ бүрдүүлэхгүй хуралдахгүй гээд нөгөө үндсэн чиг үүрэг тэнд бүр орхигдчихсон байгаад байна. 

Өнөөдөр энэ том байгууллага төсвөө батлуулж чадахгүй Үндэсний зөвлөл нь хуралдахгүй ингэж явж байгаа нь өөрөө том хариуцлагын асуудал болж байна л даа. 

Тэгэхээр иймэрхүү зүйл дээр бид энэ нэг байдлыг цэгцэлж, Үндэсний олон нийтийн радио, телевизийн тухай хуульд өөрчлөлт оруулж, Үндэсний зөвлөлийн гишүүдийн тоог цөөлөх, хариуцлагажуулах ажил Улсын Их Хурлын өмнө чухал асуудал болж тавигдаж байна гэж хэлмээр байна. Яагаад гэвэл энэ телевиз өөрөө олон нийтийн телевиз, радио. Маш хариуцлагатай газар…/минут дуусав/

Г.Занданшатар: Хариултын дараа. М.Оюунчимэг гишүүн гүйцээчихье.

М.Оюунчимэг: Үндэсний олон нийтийн радио, телевиз гэдэг бол маш хариуцлагатай байгууллага. Өнөөдөр олон нийт ер нь туйлын үнэн гэж хүлээж авч ингээд явдаг. Гэтэл энэ үүргээ өнөөдөр биелүүлэхэд тэнд ажиллаж байгаа Үндэсний зөвлөлийн бидний томилсон гишүүд бол биелүүлж чадахгүй. Одоо ийм нэг хэрүүлийн газар шиг болгочхоод ийм байгаад байгааг бид өнөөдөр таслан зогсоох хэрэгтэй байна. 

Арилжааны телевизүүдийн хууль гараад өнөөдөр ингээд бас хөгжөөд явж байна. Гэтэл энэ том дэд бүтэцтэй энэ олон нийтийн телевиз, радио заавал байх ёстой. Энэ бол үнэхээр тэнд хамт олон, техник инженерийн ажилчид, дэд бүтэц нь бол үнэхээр сайн. Маш том бүтэц. Иргэд энэ Үндэсний олон нийтийн телевизээ үздэг. Цагийн хүрдээ туйлын үнэн гэж хардаг. Гэтэл өнөөдөр үүнийг тэр Үндэсний зөвлөлийн бидний томилсон гишүүд дампууруулах түвшинд хүргэж байгаад л бид арга хэмжээ зайлшгүй Улсын Их Хурал нь өөрөө авах ёстой гэж бодож байгаагаа хэлье гэж бодсон юм. Та хоёрт амжилт хүсье. 

Г.Занданшатар: Амжилт хүслээ. Үг хэллээ. Тийм ээ. Жигжидсүрэнгийн Чинбүрэн гишүүн.

Ж.Чинбүрэн: Баярлалаа. Би Г.Тэмүүлэн гишүүний хэлсэн зүйлтэй зарчмын тэр томилгоотой холбоотой асуудлаар бас үг хэлэх гэсэн. Яг давхцаж байгаа учраас тэр дэмжиж байна гэдгээ хэлчихье. 

Ер нь энэ томилгоог аль болохоор улс төрөөс ангид байх нь их чухал юм. Тэр дотроо энэ олон нийтийн радио, телевиз, үндэсний энэ том контент үйлдвэрлэгч байгууллага дээр бол бид үүнийг онцгой анхаарах ёстой. 

Яг энэ бидний хүсэж байгаа зүйлийг Ерөнхийлөгч маань оруулж ирсэнд их баяртай байна. Энэ удаа ямар нэгэн улс төрийн өнгө үнэр алга байна. Үнэхээр энэ нэр дэвшүүлж байгаа хоёр хүн маань хоёулаа олон нийтэд чиглэсэн үйл ажиллагаа явуулдаг соён гэгээрүүлэх, нөгөө талаасаа би Д.Жавзандорж багшийг их сайн мэднэ. Энэ бол бурхны шашны шинжлэх ухаан талаасаа оргилд нь хүрсэн Монголын цорын ганц том ийм эрдэмтэн хүн. 

Тэгээд одоо энэ соён гэгээрүүлэх, тэр дотроо хүний сэтгэлийн амар амгаланг ойлгуулах, таниулах, бага наснаас нь бий болгох хүний эрүүл урт удаан наслах. Тийм ээ. Атаа жөтөөгүй, амар амгалан амьдрахын их үндэс суурь гэж хардаг. Тэр утгаараа бас энэ Монголын Үндэсний олон нийтийн радио, телевиз контентоо бас хүний сэтгэл зүй, философи талаасаа шашин гэдэг талаасаа биш философи талаасаа илүү их мундаг орж ирнэ гэдэгт эргэлзэхгүй байна. 

Тийм учраас Ерөнхийлөгчийн дэвшүүлсэн хоёр хүнийг бол дэмжиж байна. Үнэхээр ямар нэгэн тийм улс төрийн өнцөг энд алга. 

Тэгэхээр бид цаашдаа энэ М.Оюунчимэг даргын ч гэсэн хэлээд байгаа энэ санаатай санаа нэг байна. Ер нь бол энэ улс төрийн өнгө аясгүйгээр олон нийтийн соён гэгээрүүлэх чиглэл рүү илүү их ажилласан ийм томилгоонууд байвал их сайхан байна. Тэгээд энэ үлгэр жишээ харуулж ийм хоёр хүн оруулж ирсэн Ерөнхийлөгчид бас талархсанаа илэрхийлье. 

Г.Занданшатар: Үг хэллээ. Даваажанцангийн Сарангэрэл гишүүн. 

Д.Сарангэрэл: Баярлалаа. Монгол Улсын Ерөнхийлөгч радио, телевиз руу, тэр дундаа хүн шахахгүй л дээ. 

Тийм учраас би бас харьцангуй эх оронч үзэл бодолтой, өөр өөрсдийнхөө бас эрхэлж байгаа салбар, эзэмшсэн мэргэжлээрээ тэнд бас нэг нэмэр болчих ийм хүмүүсийг санал болгож байгаа гэж итгэж байгаа. 

Тийм учраас дэмжиж байна. Хамгийн гол нь та хоёртоо хэлэх зүйл байна. Юу руу очиж яваагаа мэдэж байгаа юу? Тэндхийн нөхцөл байдлыг судалсан уу? Н.Онон, Д.Жавзандорж хоёр хоёулаа хариулаарай. 

Хоёр хуваагдсан тухай М.Оюунчимэг гишүүн хэллээ. Түрүүн Нямаагийн Энхболд гишүүн хийсэн. Ж.Мөнхбат дарга өөрөө хэлж байгаа. Н.Алтанхуяг гишүүн хэлсэн. Аль талд нь орох юм. Та хоёр. Судалгаа байгаа юу? 

Би радио, телевизэд олон жил ажилласан хүн. Би та хоёрт нэг зүйл хэлье. Тэнд 1967 оны 9 сарын 27-нд байгуулагдсан телевиз. Дараа нь радио нь өмнө нь 1934 онд байгаа байх. Тэгээд энэ хугацаанд бол их олон үеийн мундаг уран бүтээлчид ажилласан ийм газар. Тэд нар маань тэр үе дамжиж олон жилээр ажиллаж байгаа хүмүүс өөрсдийгөө нутгийн борхон болжморууд гэдэг юм. Ирээд буцаад явж байгаа энэ дарга нарыг нүүдлийн шувууд гэдэг юм. Нүүдлийн шувууд нутгийн борхон болжморуудыг маш их зовоож байгаа. 

Сая М.Оюунчимэг дарга зах зухаас нь хэлж байна. Тэр радио, телевизийн тэр Үндэсний зөвлөл гэдэг бол зүгээр нэг дарга томилох тухай асуудлыг хэлэлцдэг. Тэгээд маш олон хүнийг хэлэлцсэн, маш олон хүнийг авч хаясан. Тэгээд нэг А.Бүрэнбаатар гээд нэг мэргэжлийн хүүхэд ажиллах гээд их хичээж байгаа юм. Тэрийгээ янз бүрээр бооно. Төсвийг нь баталж өгөхгүй. Үгүй ээ, хэрвээ тэр хүн үнэхээр буруу зөрүү юм хийчихсэн бол тэрийг нь гаргаж ирээд асуудал тавиад хэлцэж болно. Тэгтэл үгүй. Зүгээр л ерөөсөө хэн нэгэн хүнийг тавихын тулд ямар нэгэн юм хийж байгаа байхгүй юу. Тэр нь төсвийг нь баталж өгөхгүй. Хүмүүсийг нь хооронд нь зөрчилдүүлнэ. Сүүлдээ өөрсдөө хоорондоо зөрчилдөөд Үндэсний зөвлөлийн хурлын ирцийг бүрдүүлэхгүйн тулд гадагшаа хүртэл зугаалчихсан тохиолдол байж байна. 

Тийм учраас миний өгөх зөвлөгөө. Нэгдүгээрт, асуултдаа хариул. Тэгээд хоёрдугаарт очоод тэр Үндэсний зөвлөлийн дарга болон гишүүдтэй уулзах хэрэггүй. 

Радио, телевизийн ажилтнуудтай уулз. Хэрвээ бөөнөөр юм ярьж чадахгүй гэж байгаа бол нэг бүрээр нь дуудаж уулз. Яг юу болоод байгааг эхлээд мэд, мэдэр. Ингэж ажиллах хэрэгтэй байна. Ялангуяа та хоёр бол Ерөнхийлөгчийн институтээс санал болгож орж ирж байгаа улсуудын хувьд аль нэг талд нь гарах юм уу, буруу зөрүү үйлдэл хийвэл маш түвэгтэй байдал үүснэ. Тэгэхгүй байх гэж найдаж байна. 

Одоогийн байгаа нөхцөл байдлыг засахад ямар нэгэн байдлаар хувь нэмэр оруулах хоёр залуу явж байна гэж ойлгож байгаа. Эхлээд бид хоёроос нэг асуултдаа хариулт аваад орхъё. Ер нь ямар ойлголттой, юу хийхээр явах гэж байгаа юм, юу руу явж байгаагаа мэдэж байна уу, үгүй юу. Хариу л даа. 

Г.Занданшатар: 85. Нанжидын Онон. Дараа нь 83.

Н.Онон: Д.Сарангэрэл гишүүний асуултад хариулъя. 

Тэгээд ер нь бол би өөрөө 30-аад жил яг телевизэд ажиллаагүй ч гэсэн 30-аад жил бас уран бүтээл хийхдээ хувийн хэвшлийн ч юм уу, энэ Үндэсний олон нийтийн радио, телевизтэй бас нягт холбоотой ажиллаж байсан. 

Тэгээд телевиз гэдэг бол, үнэхээр телевизийн уран бүтээлчид гэдэг бол үнэхээр цаг наргүй, бараг тэр хөдөлмөрийн хуулиар тэр 8 цаг гэдэг бол бараг багтдаггүй. Барагсаад байх юм байхгүй багтдаггүй ийм бүр үнэхээр асар их ачаалалтай ажилладаг ийм уран бүтээлчид байдаг гэдгийг би бол биеэрээ мэдэрдэг. 

Тийм учраас энэ уран бүтээлчидтэйгээ. Би таны асуултад хариулахад ямарваа нэгэн байдлаар тэр. Өчигдөр Байнгын хороон дээр бас би сонссон. М.Оюунчимэг гишүүний ярианаас. Тэгээд тэгэхдээ бол би яг нарийндаа бол энэ Үндэсний зөвлөлд томилогдоогүй байж байж ингээд телевизийн уран бүтээлчидтэй бас уулзахыг бол өөрөө хувьдаа бол ёс зүйн хувьд бол болохгүй юм болов уу гээд цааргалсан юм. Тэгээд хоёр хэсэг хуваагдчихсан гэдгийг өчигдөр би мэдэж байгаа. Мэдсэн, сонссон. Тэгээд аль талдаа гарна гэх нь хаашаа юм. Зүгээр хуулийнхаа дагуу олон нийтийн эрх ашгийн төлөө л үйлчилж ажиллана л гэж ойлгож байгаа. 

Г.Занданшатар: 83. Дуламрагчаагийн Жавзандорж нэр дэвшигч.

Д.Жавзандорж: Их Хурлын дарга болон эрхэм гишүүдийн амар амгаланг айлтгая. 

Саранчимэг гишүүний асуултад. Д.Сарангэрэл. Уучлаарай. Д.Сарангэрэл гишүүний асуултад хариулъя. 

Н.Онон нэр дэвшигчтэй адилхан уржигдарын Байнгын хорооны хурал дээр олон хүмүүс бас ийм асуудалтай байгаад тийм салбар руу очиж байгаа шүү гэдгийг бас анхааруулж хэлсэн. 

Миний хувьд хоёр талын алинд нь орох вэ гэдэг асуултад хариулахад хоёр талаасаа тодорхой болгож яг юу болоод байгааг нь мэдээгүй болохоор бас яг өнөөдөр хариулах боломжгүй байна. Уучлаарай.

Очоод юу хийнэ гээд зорьж яваа юм бэ гэж та асуулаа. Тэгээд миний хувьд ер нь монголчууд, тэр тусмаа нийгэмд маань залуу үе маань бас нэг дутмаг байгаа зүйл бол аливаа зүйлийг өөрөө биеэрээ амсаж байж ийм байна гэх биш наана нь ойлгож, бас түүнээс өөрийгөө болон гэр бүл, бусад эх орноо хүртэл их зөв байх тал руу явах ёстой. Тэгээд энэ тал дээр бас соён гэгээрэх уламжлал, ёс, соёл тал руу нь бас жаахан ч гэсэн хувь нэмрээ оруулъя. Тэнд өөрийн мэдсэн сурсан туршлага, энэ бүгдээсээ зарим зүйлийг бас хэрэгжүүлэх юмсан. Хэрэгжүүлбэл боломж бүрдэх юм болов уу гэж ингэж бодож байгаа. Хэрвээ тэнд очих юм бол. Түүнээс биш яг өнөөдөр би тийм юм хийнэ гэж баттай хэлэхэд бол хэцүү байгаа. Яагаад гэхээр нөхцөл байдлыг зөв сайн мэдэхгүй байгаа учраас. 

Таны захиас үүнийг анхаараарай гэж хэлснийг бол ямар ч байсан бүрэн таны санааг ойлголоо. Тэгээд санаа тавьж байгаад бас танд баярлалаа гэж хэлэх байна. 

Г.Занданшатар: Д.Сарангэрэл гишүүн тодруулъя. 1 минут. 

Д.Сарангэрэл: Өнөөдөр хоёр нэр дэвшигч тэнд очоод хийх контентынхоо тухай бодож байгаа юм байна. Тэрнээс илүүтэй контент үйлдвэрлэгчид, уран бүтээлчид хүнд байдалд байгаа гэдгийг дахин сайн бодоорой. Би тэр аль талд нь орох гэж байна гэдгийг шууд утгаар нь асуугаагүй юм шүү дээ. Энэ зэргийн юмыг жаахан мэдэрмээр юм. 

Тэгэхээр хамгийн гол нь тэр нөхцөл байдлыг маш сайн мэдрэх, тэгээд ер нь бол Үндэсний зөвлөлийн гишүүд томилогдохдоо, сонгогдохдоо баахан лобби хийгээд л очдог. Очсон хойноо бол тэнд бол их буруу үйлдлүүд гаргаж байгаа. Би түрүүн Н.Алтанхуяг гишүүний хэлсэн үгтэй санал нэг байгаа. Ойрын үед Төрийн байгуулалтын байнгын хороо тэр 15 гишүүнийг авчирч асууж ярилцахгүй бол тэнд байгаа бүхэл бүтэн уран бүтээлчдийг бол маш ихээр зовоож, ажил төрлийг нь гацааж байгаа.

Үндэсний зөвлөлийн гишүүд Үндэсний олон нийтийн радио, телевизийн үйл ажиллагааг гацааж дууссан. Үүнийг гацаанаас нь гаргах хэрэгтэй. Дарга аа. 

Г.Занданшатар: Д.Сарангэрэл гишүүн үг хэллээ. Салдангийн Одонтуяа гишүүн асуулт асууж, үг хэлнэ. 

С.Одонтуяа: Тэгэхээр яах вэ, нэр дэвшигчид өөрсдөө тэгээд ажлаараа сайн ажиллаж байна уу, муу ажиллаж байна уу гэдгээ ажлаараа харуулах байх. 

Ер нь олон нийтийн телевизийнхээ зорилгыг л маш сайн ойлгох хэрэгтэй. Өөрөөр хэлбэл энэ арилжааны телевизүүдээс ялгаатай. Арилжааны телевизүүд бол тодорхой хэмжээгээр реклам сурталчилгаа, янз бүрийн мөнгө олох энэ зүйлүүдийг бол бас түлхүү ашиглах хэрэгтэй болдог. Олон нийтийн телевизийн зорилго бол яагаад төсвөөс санхүүждэг юм бэ гэхээр ерөөсөө төрийн бодлогыг зөв таниулах, иргэдэд. 

Энэ нийгмийн гэрэл гэгээтэй зүйлийг харуулахыг оролдох хэрэгтэй. Одоо тэр би бас гадаадад явж байхдаа Солонгосын тэр олон нийтийн телевиз, Хятадын телевиз. Үгүй ээ, хэчнээн сайхан юмнууд гарч байна. Үгүй ээ, тэр байгалийн сайхныг, эсвэл тэр жуулчдад үнэхээр бүр ийшээ ч үзэх юм сан гэмээр тийм сайхан зүйлүүд гардаг. 

Тэгэхээр энэ гэрэл гэгээтэй тал болгоныг, Монгол Улсаа дэлхийд сайхнаар сурталчилдаг, хүүхдүүд телевиз үзэхээр тэр үнэхээр эх оронч үзэлтэй болъё, би эрдэм боловсролтой болъё, би эрүүл чийрэг бие бялдартай болъё, төлөвшилтэй болъё, хатуужилтай болъё гэдгийг хүүхдүүд үнэхээр тэндээс хараад бахархахаар тийм контентуудыг л олж бэлдэх хэрэгтэй. 

Тэгэхээр би контентдоо гол анхаарлаа хандуулаач ээ гэдгийг бол зүгээр захиж хэлмээр байна. 

Та бүхэн мэдэж байгаа, надад бол бас энэ бүх судалгаануудыг би авлаа л даа. Телевиз үзэлтийн судалгаа, ялангуяа хүүхдүүдийн контент, эрүүл мэндийн чиглэлээр ингээд контент гээд авахад маш хангалтгүй байна. Одоогийн олон нийтийн явуулж байгаа телевизийн контент бол энэ чиглэлээр байхгүй. 

Тийм учраас монголчууд эрүүл хэв маягийн талаар ойлголт муу, хавдраар дэлхийд бүх юугаар тэргүүлж байна. Хар тамхины асуудал бол маш ноцтой хэмжээнд хүрсэн. Сахарын өвчлөл бол ерөөсөө бүх хүнд сахарын өвчлөлтэй ийм ноцтой асуудлууд бол үүсэж байгаа. 

Тэгэхээр энэ чиглэлээр онцгой анхаарахгүй бол би Баянгол дүүрэг дээрээ судалгаа хийхэд жил болгон манай Баянгол дүүргийн нэг есөн давхар орц тэр чигээрээ хавдраар нас барчхаж байгаатай тоо тэнцүү гарч байгаа байхгүй юу. Маш аюултай. 

Тэгэхээр ерөөсөө энэ контентоор та нар Монгол хүн эрүүл байх уу, Монголын гэр бүл тогтвортой байх уу, гэгээлэг байх уу гэдгийг та нар дээр энэ үүрэг оногдож байгаа шүү. Тэгэхгүй бол хүүхдүүд яаж байна гэхээр нөгөө баахан савангийн дууриуд үзээд тэгээд л нөгөө эмээ өвөөтэйгөө суугаад л янз бүрийн тэр гэр бүл салалт тийм юмыг үзээд ингээд сууж байдаг. Тэгэхээр контент бол хангалтгүй байна гэдгийг бол энэ миний авсан судалгаагаар бол нотолж байна. 

Мөн Ж.Ганбаатар гишүүн бас нэлээд зүйлийг их олон удаа хэлээд байна. Энэ залуучуудыг ерөөсөө хөдөлмөр эрхлэх дуртай болох дээр та нар ажиллаач ээ. Bloomberg TV-гээр бол маш гоё нэвтрүүлгүүд гарч байна. Тэр Шарк нэвтрүүлэг гээд бас хүмүүст бас их сайхан хөдөлмөр эрхлэх энэ боломжийг харуулж байна шүү дээ. 

Тэгэхээр залуучууд ерөөсөө энэ телевиз үзээд л үгүй ээ, би ерөөсөө нэг бизнес эрхлэе, би ерөөсөө нэг ногоо тарьчихъя гэдэг ийм зүйлүүдийг л бодох тийм хүслийг төрүүлэх ёстой. Ялангуяа бичил бизнес. Би одоо энэ сошиалаар ингээд л тэр Хятадын юмыг үзэж байхад дандаа бүтээмж нэмэгдүүлэх тоног төхөөрөмжүүдийг сурталчлаад байгаа байхгүй юу. Тэрийг үзэхэд ерөөсөө үгүй ээ, энэ баншны машиныг нь аваад нэг банш, нэг компани нээчихье гэдэг ч юм уу. Эсвэл үгүй ээ одоо ерөөсөө энэ хөдөө аж ахуйн энэ бүтээгдэхүүнийг авчихвал үгүй ээ, ямар их сайхан ногоо тарьж болох юм ч гэдэг юм уу. Энэ нэвтрүүлгүүдийг олноор гарга аа. Бэлэн байна шүү дээ. Ерөөсөө шууд сошиал дээр ороход ингээд бэлэн байж байгаа. 

Тэгэхээр өөрөөр хэлбэл бид нар энэ ард иргэдийнхээ тэр хүсэл мөрөөдөл, сайн сайхан байх энэ асуудлыг л юунд хүрэх юм гэдгийг танай телевиз тийшээ чиглүүлж байх ёстой. Та нар бол энэ дээр мэргэжлийн хүмүүс бол сайхан харуулж чадах байх.

Би зүгээр нэг жишээ хэлье. Тэр төрийн бодлогын тусгал гэдэг дээр. Тэр Netflix компани дээр бол. Дарга аа, 1 минутаар нэмээд авчиъя.

Одоо Netflix дээр бол…/минут дуусав/

Г.Занданшатар: С.Одонтуяа гишүүн асуулт үг нэг явж байгаа учраас 1 минут нэмээд өгчихье.

С.Одонтуяа: Энэ Netflix дээр сүүлийн үед Солонгосын кинонууд бол нэлээн давамгайлж байгаа. 

Тэгээд надад бол зүгээр манай нэг Солонгос таньдаг хүн хэлсэн. Энэ Солонгос кинон дээр заавал Солонгос хоол амтархаж идэж байгаа сценарийг оруулж бай гэдэг төрийн бодлого явж байгаа. Өөрөөр хэлбэл тэр киног үзээд хүн Америкт байна уу, Японд байна уу гараад л ерөөсөө Солонгос хоол гэдэг чинь сайхан хоол байдаг юм байна. Амтархаж идье гэдэг. Өөрөөр хэлбэл өөрсдийнхөө бизнесийг дэмжсэн ийм зүйлийг тэр төрийн бодлогоор чиглүүлж байгаа байхгүй юу. Тэр кино урлагаар, хошин урлагаар, энэ соён гэгээрүүлэх энэ нэвтрүүлгүүдээр. 

Тийм учраас энэ чиглэлээр та нар нэг онцгой анхаарч контент хийгээч. Энэ чиглэлээр та хоёрт бодож байгаа, сэдэж байгаа зүйлүүд бол байна уу? Манай хошин шогийнхон бол бас заримдаа бол үнэхээр эмгэнэлтэй зүйлүүдийг бол харуулж чаддаг шүү дээ. Би тэр нэг хэлмэгдлийн тухай нэг хошин шогийн жүжгийг үзэж байсан. Бүр үнэхээр айхавтар. Үгүй ээ, тэр хэлмэгдэл гэдэг чинь ямар айхтар зүйл байсан юм бэ.

Г.Занданшатар: 85. Н.Онон. Нанжидын Онон. 

Н.Онон: С.Одонтуяа гишүүний асуултад хариулъя. Тийм. 

Миний хувьд бол бас энэ телевизэд ингээд Үндэсний зөвлөлд бас орох ийм. Хэрвээ орох юм бол бас контент дээр бас тантай яг ижил санал нэг байна аа, бас. Үндэсний монгол контент дээр бас анхаарах ийм гол зорилготой ийм бодолтой л миний хувьд орж байгаа юм. Яагаад гэвэл энэ 20, 30 жилийн өөрийн одоо ингээд уран бүтээл дээр дэлгэцийн болон тайзны уран бүтээл дээр ажилласан алдаа оноо миний өөрийн хувийн манай байгууллагын ч юм уу алдаа оноон дээр юун дээр алддаг вэ, юун дээр хождог вэ, юун дээр ашиг юу гэдэг юм ашигтай байдаг юм гэдэг талаасаа бас нэг өөрийн 30 жилийн нэг практик байгаа учраас энэ дээр телевизийн уран бүтээлчидтэйгээ нийлээд Үндэсний зөвлөлийн гишүүдтэйгээ санал оноо солилцоод энэ контент дээр илүү их анхаарна л гэсэн ийм зорилготой орж байгаа даа. 

Г.Занданшатар: 83. Д.Жавзандорж нэр дэвшигч хариулъя. 

Д.Жавзандорж: С.Одонтуяа гишүүний асуултад хариулъя. 

Очоод ямар контент хийе гэж төлөвлөж байгаа вэ гэж та асуулаа. Миний хувьд ер нь монголчуудын маань дээр үед хэлж байсан үг, гэр бүл дээр гаргаж байсан хандлага, тэгээд энэ бүгд бол цаанаа их тийм гүн ухаан, философид суурилсан түүний үр дагавар буюу түүнээс гарах үр дүн нь их алс хэттэй их тустай байхаар ийм зүйлүүдийг хэлж ярьж биеэрээ үлгэрлэж байжээ. 

Тэгэхээр энэ талыг харуулсан контентыг зайлшгүй хийх ёстой юм байна. Түүнээс гадна Байнгын хорооны хурал дээр ч гэсэн зарим гишүүд маань хэлж байсан. Жаахан хүүхэд жаахан байхаасаа тэр хүний нэг талаасаа хүчирхийлэл ч байдаг юм уу муу үлгэр авахаар юмыг үзээд байна. Тэгвэл тэр жаахан хүүхдүүдэд чиглэсэн бас ийм контентууд байвал хүүхэд Youtube-ээс дэмий юм үзээд байх биш, тэрэнд бас анхаарч тэр нь өөрт нь зөв үлгэр болох талаар тустай байна гэж хэлж байсан. Тэгээд би тухайн үед бол хэлээгүй боловч яг түүнтэй санал нэг явдаг. 

Хүүхдийг жаахан байхаас нь л өөрчлөх нь их чухал. Жаахан байхад л тэр хүн ямар хүн болж төлөвших вэ гэдэг дээр анхаарах нь чухал болохоор балчир насны хүүхдүүд, өсвөр насныхан эдгээрт чиглэсэн тийм зүйлүүдийг хийх нь бол цаг үед бид орхичихсон болохоос биш энэ илүүдээгүй ийм зүйл байна гэж харж байгаа. Энэ тал дээр бусад хүмүүстэйгээ санал бодлоо солилцъё. Ингэвэл ямар вэ, яаж хийвэл зүгээр вэ гэж ярилцъя гэж ингэж бодож байгаа. Баярлалаа танд. 

Г.Занданшатар: Наянтай Ганибал гишүүн. 

Н.Ганибал: Өнөөдөр хоёр нэр дэвшигч Үндэсний зөвлөлийн гишүүнд нэр дэвшээд орж ирж байна. 

Д.Жавзандорж багш бид бүхэн “Монгол багш” гэж манай нутгийнхан дууддаг. Монголчууд бас дууддаг. Энэ хүнийг сайн мэднэ. Ер нь Ардын хувьсгалаас хойш “лхаарамба” цол, хэргэм цол анхны Монгол буддын гүн ухааны чиглэлээр доктор хамгаалсан ийм гэгээлэг, оюунлаг хүн байгаа.

Өөрөө ч гэсэн бас энэ асуудлаа өнөөдрийн шарын шашны харагдаж байгаа өнцөг, явж байгаа зам мөрийг бас засаж янзлахын төлөө өөрийн гэсэн хичээл лекцүүдийг залуучууд мөн шашны тэр хүмүүст зориулж бас гэгээрүүлэх үйлсэд зүтгэж явдаг. 

Өнөөдөр ч гэсэн энэ Монголын Үндэсний радио, телевизэд очиж энэ асуудлууд дээрээ бас анхааран ажиллана байх гэж бодож байна. Ер нь тэгэхдээ Монголын Үндэсний радио, телевизийн Үндэсний зөвлөлийн гишүүн гэдэг бид бүхэн ингээд сайхан томилоод явуулдаг. Яг бидний бодож байгаа шиг, таны бодож байгаа шиг, та хоёрын маань бодож байгаа шиг тийм гэгээн ариун газар бас биш юм шиг байна лээ. Тэр социализмын үеэс үлдсэн бидний нэг томоо объект байгаа. Тэр объектоор дүүрэн мянга орчим албан хаагчид байдаг юм шиг байна лээ. Байнгын маргалдаан. Хоорондоо тэмцэлдсэн. Дарга руугаа дайрсан. Өөрсдийнхөө нэвтрүүлгүүдийг л лоббидох гэсэн ийм хэсэг бүлэг хүмүүсийн тэр нэлээн ширүүн тулаантай тийм газар юм уу даа гэж ойлгогддог. 

Ер нь Үндэсний зөвлөлөөр программаа батлуулах гэж, хийсэн нэвтрүүлгээ оруулах гэж, тэрийгээ гаргах гэж ер нь бас нэлээн асуудал болдог юм шиг байна лээ. 

Тэгэхээр түрүүн бас гишүүд хэлээд байна. Тэр том бүтэц, тэрийг удирдах тэр нэлээн удаан хөдөлгөөнтэй. Юу гэдэг юм. Яст мэлхий шиг тийм бүтэц, бүрэлдэхүүнтэй бий болчихсон энэ байгууллагыг хурдан шуурхай болгох, өөрсдийнхөө бодож байгаа, хийх гэж байгаа тэр ажлуудаа ажил хэрэгч болгоход илүү түлхүү анхаарч ажиллах байх гэдэгт найдаж байна. 

Ер нь өнөөдөр арилжааны телевизүүд маань Монголын Үндэсний радио, телевиз Монгол Улсын иргэн болгон мөнгө төлдөг. Монголчуудын нийгмийн бүхий л асуудлыг зөв засаж залруулж явах энэ телевиз маань бас арай л биш болж байгаа. Нэн ялангуяа үндэсний тэр мэдээнүүд байна. Мэдээнүүдээр нэг талын байр суурийг хэт илэрхийлдэг. Олон талаас нь харуулж чаддаггүй. Түүн дээрээ маш том цензуртэй иймэрхүү асуудлууд байгаа. 

Тэгэхээр Монгол багшдаа бас амжилт хүсье. Тэгээд буддын гүн ухаан, соён гэгээрүүлэх энэ бидний сошиал ертөнц, мэдээллийг маш олон талаас авч байгаа энэ цаг хугацаанд үндэсний энэ телевизээрээ мэдээллийг зөв болгож гэгээрүүлэх, соён гэгээрүүлэх энэ ажиллагаанд нь чиглүүлэхэд тусалж дэм болоорой гэж хүсье. 

Тэгээд Н.Онон нэр дэвшигчийн хувьд бол бас Монголын хүн болгон таньдаг жүжигчин хүн. Тэгэхдээ өөрийн гэсэн бодож байгаа зүйл байгаа байх. Зүгээр одоо яг тэр асуудал дээр нь би нарийн сайн мэдэхгүй юм байна. 

Тэгээд хоёр нэр дэвшигчдээ амжилт хүсье дээ. 

Г.Занданшатар: Үг хэллээ. Одоо Пүрэв-Очирын Анужин гишүүн үг хэлнэ. Нэг гишүүний дараа санал хураалттай. Гишүүд чуулганы танхимд цуглаарай. 

П.Анужин: Баярлалаа. Монголын Үндэсний олон нийтийн радио, телевизийн Үндэсний зөвлөлд нэр дэвшиж буй хоёр нэр дэвшигчид амжилт хүсье. 

Нэлээн бас нүдээ олсон томилолт байна гэж үзэж байна. Учир нь гэвэл сая бас олон гишүүд дурдлаа. Буддын гүн ухаан, буддын гүн ухааныг бол би хувьдаа ойлгохдоо энэ аливаа зүйлийн дотоод мөн чанар руу чиглэсэн буюу өнөөдөр бас энэ Монголын нийгэмд ихээхэн алдагдаад байгаа ийм орон зайг нөхөх ийм том бас төлөөлөл орж ирлээ гэж бодож байна. 

Саяхан би сэтгэцийн эрүүл мэндийн үндэсний төв дээр ажилласан. Статистик судалгаагаар үзэхэд өнөөдөр монгол хүний 5 хүн тутмын нэг нь сэтгэцийн тулгамдсан асуудалтай байна гэдэг ийм статистиктай бид байгаа шүү дээ. Энэ нөхцөлд бид энэ хүмүүсийнхээ энэ өвдсөн сэтгэц сэтгэлийн асуудлыг хэрхэн эмнэх юм бэ. Энэ бол нөгөө урлаг соёл, соён гэгээрэл тэр дундаар энэ кино телевизээр дамжуулна гэж энэ зөөлөн хүчний бодлогоор дамжиж хэрэгжинэ гэж. 

Тэгэхээр энд бас ийм том төлөөлөл, энэ гүн ухаанд нэвт мэргэшсэн хүн орж ирж дуу хоолойгоо хүргэх болсонд бол би маш их бахархалтай хандаж байна. Хүндэтгэлтэй хандаж байна. 

Монгол Улсын гавьяат жүжигчин Н.Ононгийн хувьд бол би энэ хүнийг зөвхөн жүжигчин гэж хардаггүй. Энэ хүн бол бүтээгч хүн. Тэр ярьж хэлж байгаа жүжиг, тэр хүмүүст хүргэх гэж байгаа мессежээ бол өөрөө бүтээж, нийгмийн тэр болохгүй асуудлуудыг урлагаар дамжуулж хүргэсээр ирсэн гэж боддог учраас би таныг бүтээгч гэж харж байгаа. 

Тийм учраас энэ Их Хурлын танхимаас заавар зөвлөгөө өгөөд байх илүү зүйл алга. Зүгээр би нэг саналыг бас хэлье гэж бодож байгаа. Юу вэ гэхээр энд ингээд л энэ Үндэсний зөвлөлийг томилохдоо, элдэв бусын гоё асуулт асуугаад л, юу хийх юм гэдгийг шүүдгээрээ бол өнөөдөр энэ Үндэсний телевизийн контент сайжирчихсан байгаа шүү дээ. Ер нь бол. 

Хүн бүхэн энд хэлснээ хийгээд л явдаг бол хэзээ ч тийм юм байдаггүй учраас олон гишүүдийн тавьж байгаа саналын адилаар энэ Үндэсний зөвлөлд томилогдсон нөхдүүдийг авчирч энэ ажлын үр дүнг сонсох хэрэгтэй. Энэ ажлыг холбогдох Байнгын хороо яаралтай зохион байгуулах хэрэгтэй. Энд гоё асуулт, гоё хариулт бол яах вэ нэг хэрэг. Өнөөдөр яг үнэндээ Монголын радио, телевизэд юу болж байгаа вэ, ажилчид юу ярьж байна вэ гэдэг бол өөр асуудал байгаад байгаа юм. 

Тэгэхээр энд амжилт хүсэх яах вэ. Энэ соён гэгээрэл ярих яах вэ. Энд тулгамдаж байгаа асуудал ярих яах вэ. Томилоод явсан тэр газар яагаад байна вэ. Үүнийг л энэ холбогдох Байнгын хороод анхаарч яаралтай Улсын Их Хуралд танилцуулаач ээ. Энэ санал байгаа. 

Ингээд төгсгөлд нь Та хоёрт амжилт хүсье. Би ахиад давтаад хэлье. Энэ Монголын нийгмийн, хүмүүсийн сэтгэл, сэтгэцийг. Тийм ээ. Асуудал үүссэн байна шүү. Энэ бол улаан гэрэл асчихсан байна. Энэ тал дээр л нөхөж бусдыгаа манлайлж ажиллахыг Та хоёрт чин сэтгэлээсээ хүсье. Баярлалаа.

Г.Занданшатар: Сайхан үг хэллээ. Жамбын Батсуурь гишүүн алга байна. 

Гишүүд асуулт асууж, үг хэлж дууслаа. Байнгын хорооны саналаар эхлээд чөлөөлөх санал хураалт явуулна. 

Гишүүд чуулганы танхимд цуглая санал хураалттай. М.Үнэнбат, Э.Түвшинжаргал ирц бүрдүүл. Дууд. Асуулт, үг хамт явчихсан. Тогтоолын төсөл дээр асуулт үг хамт явдаг. 

Санал хураалт. Туршилтын. Хяналтын. Санал хураалт явуулна. Өнөөдөр 16 гишүүн өвчтэй байгаа. Сүүлийн үед бас энэ ордонд цар тахлын дэгдэлт их болсон. Халдвар хамгааллын дэглэмийн гишүүд сайн барьж чуулганы хуралдаанд идэвхтэй оролцоорой. 

Ингээд Байнгын хорооны саналаар эхлээд чөлөөлөх санал хураалт явуулна. 

Бүрэн эрхийн хугацаа нь дуусгавар болсон тул Бадам-Очирын Галаарид, Жарантайн Соёл-Эрдэнэ нарыг Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх саналыг дэмжье гэсэн саналын томьёоллоор санал хураалт явуулъя. 

28 гишүүн дэмжиж, 58.3 хувийн саналаар санал дэмжигдлээ. 

Одоо томилох санал хураалт явуулна. Дуламрагчаагийн Жавзандоржийг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. 

32 гишүүн дэмжиж, 66.7 хувийн саналаар санал дэмжигдлээ. 

Нанжидын Ононг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. 

32 гишүүн дэмжиж, 66.7 хувийн саналаар санал, дэмжигдлээ. 

Д.Сарангэрэл гишүүний дэмжсэнд тооцъё. 

Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох саналыг нэгдсэн хуралдаанд оролцсон гишүүдийн олонх дэмжсэн тул Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай Улсын Их Хурлын тогтоол баталсанд тооцлоо. 

Тогтоолыг уншиж танилцуулъя. Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилох тухай. 

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2 дахь хэсэг, Олон нийтийн радио, телевизийн тухай хуулийн 21 дүгээр зүйлийн 21.2, 21.8 дахь хэсгийг үндэслэн Монгол Улсын Их Хурлаас ТОГТООХ нь: 

1.Бадам-Очирын Галаарид, Жарантайн Соёл-Эрдэнэ нарын бүрэн эрхийн хугацаа дуусгавар болсон тул Монголын Үндэсний олон нийтийн радио, телевизийн Үндэсний зөвлөлийн гишүүнээс тус тус чөлөөлсүгэй. 

2.Дуламрагчаагийн Жавзандорж, Нанжидын Онон нарыг Монголын Үндэсний олон нийтийн радио, телевизийн Үндэсний зөвлөлийн гишүүнээр тус тус томилсугай.

3.Энэ тогтоолыг 2022 оны 01 дүгээр сарын 14-ний өдрөөс эхлэн дагаж мөрдсүгэй. 

Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Үндэсний зөвлөлийн гишүүнээр томилогдсон Нанжидын Онон Дуламрагчаагийн Жавзандорж нарын том соён гэгээрүүлэгч нартаа Улсын Их Хурлын нэрийн өмнөөс болон хувиасаа өндөр амжилтыг хүсье. /алга ташив/ 

Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, анхны хэлэлцүүлэг, үргэлжлэл/

Горимын санал Дуламдоржийн Тогтохсүрэн гишүүн хэлнэ. Дараагийн асуудалд орохын өмнө. 

Түрүүн бас Хууль зүйн туслалцаа үзүүлэх тухай хуулийн төсөл дээр бүлэг завсарлага авах асуудал ярьж байгаад түр хойшилчихсон. Тэгээд энэ талаар горимын саналаар санал хураалт явуулах дэгийн шаардлагатайг Их Хурлын Тамгын газар хэлж байгаа. 

Ингээд Дуламдоржийн Тогтохсүрэн гишүүн.

Д.Тогтохсүрэн: Түрүүн Засгийн газраас өргөн барьсан Хууль зүйн туслалцааны тухай хуулийн шинэчилсэн найруулгын төслийг Их Хурал хэлэлцээд, тэгээд анхны хэлэлцүүлэгт шилжүүлнэ гэсэн юм. 

Тэгээд үүнийг заавал нөгөө санал хураалтаар шийддэг учраас горимын санал гаргах зайлшгүй шаардлага үүсэж байгаа юм. 

Тийм учраас Их Хурлын дарга аа, Хууль зүйн туслалцааны тухай хуулийн төслийг анхны хэлэлцүүлэгт буцаах горимын санал гаргаж байгаа. Энэ саналыг гишүүд маань дэмжээд өгчхөөрэй. Тэгэх юм бол хууль зөрчигдөхгүй байгаа юм. 

Түрүүн нөгөө Их Хурлын дарга анхны хэлэлцүүлэгт шилжүүлсүгэй гэсэн юм. Энэ нөгөө санал хураалтаар явдаг учраас бүгдээрээ дэмжээд саналаа өгөөд ингээд шилжүүлчихье гэж ингэж горимын санал гаргаж байгаа юм. Баярлалаа.

Г.Занданшатар: Монгол Ардын намын бүлгийн дарга, Улсын Их Хурлын гишүүн Дуламдоржийн Тогтохсүрэн гишүүний гаргасан горимын саналаар санал хураалт явуулна. Санал хураалт. 

Сайжруулах. Анхны хэлэлцүүлэгтээ буцааж.

Наянтайн Ганибал гишүүн, Жамбалын Ганбаатар. Наянтайн Ганибал гишүүн үг хэлчих. 

Н.Ганибал: Үгүй ээ, үгүй. Сая саналаа өгсөн маань бас энэ юун дээр гарч ирсэнгүй. Өөрөө жоохон хоцорчхов уу. Хоцроогүй л дээ. Энэ нэг болохгүй л боллоо. Дахин санал хураалгах саналтай байна. 

Г.Занданшатар: Санал хураалтыг хүчингүйд тооцож өгөөч ээ гэсэн горимын санал гаргалаа. Жамбалын Ганбаатар гишүүн мөн адил.

Н.Ганибал гишүүний гаргасан горимын саналаар санал хураалт явуулъя. 

Тийм. Миний карт бас ажиллаагүй байна. Эсрэг гарсан байна. Энэ санал хураалтыг. Яах вэ, үүнийг юу яаж болно. Гүйцээн боловсруулах чиглэл өгснөөс гадна 3 санал үлдсэн байгаа. Найруулга саналыг санал хураалт явуулж дуусгачхаад. Тэгж болно. 

Гүйцээн боловсруулахаа орхиод найруулгын саналаар санал хураалт явуулаад. Миний санал эсрэг гарсан учраас одоо ингээд. Тэгвэл үргэлжлүүлэн хэлэлцье. 

Хууль зүйн туслалцааны тухай юугаа үргэлжлүүлээд хэлэлцчих үү? Тэр найруулгын саналыг нь яагаад. Б.Дэлгэрсайхан байхгүй юм байна. Тэгвэл дахиад санал хураалт явуулъя даа. 

Тэгэхдээ яг ийм институц байгуулаад явж болж байгаа юм уу? Төрийн албыг данхайлгаад л. 

Хууль зүйн туслалцааны төв гэдэг нэг байгууллага байгуулж байгаа шүү дээ. 2014 онд байгуулсан юм билээ. Бусад улсад одоо Ц.Мөнх-Оргил гишүүн бол сайн мэдэж байгаа. Өмгөөлөгчдийн холбоо, бусад журмаараа явж, ажлын хөлсний гэрээгээр явчихдаг. 

Б.Дэлгэрсайхан гишүүн ээ, таны горимын саналыг дэмжиж түрүүний асуудлыг чинь хэлэлцээд дуусах уу, үгүй юу гэж хэлж байна. Та байхгүй учраас хойшлуулах уу, яах вэ. 

Тэгвэл үргэлжлүүлж санал хураалт явуулахыг зөвшөөрч байна уу? Одоо Хууль зүйн байнгын хорооны дэмжсэн найруулгын саналаар санал хураалт явуулна. 

Дэмжээгүй саналыг гүйцээн боловсруулах чиглэл өгсөн. Энэ бол тэгэхдээ дэмжигдэхгүй л байсан л даа. 

Одоо найруулгын нэг санал байгаа. Дагалдан хуулийн 3 санал байгаа. 

Гурав. Хууль зүйн байнгын хорооны дэмжсэн найруулгын санал:

1.Төслийн 1дүгээр зүйлийн 1.1 дэх хэсгийн “зөрчигдсөн” гэсний өмнө “хөндөгдсөн” гэж, 10 дугаар зүйлийн 10.3 дахь хэсгийн “эрх зүйн” гэсний дараа “мэдээлэл” гэж, 10.4 дэх хэсгийн “ажлын алба” гэсний дараа /цаашид “ажлын алба” гэх/ гэж, 12 дугаар зүйлийн 12.1 дэх хэсгийн “дүрмээр” гэсний өмнө “хууль зүйн туслалцаа үзүүлэх байгууллагын” гэж, 20 дугаар зүйлийн 20.2 дахь хэсгийн “дээш” гэсний дараа “хэмжээгээр” гэж нэмэх. 

2.Төслийн 6 дугаар зүйлийн 6.1.1 дэх заалтын “хохирогчийн” гэснийг “хохирогч, түүний” гэж, 7 дугаар зүйлийн 7.7 дахь хэсгийн “биелүүлээгүйгээс” гэснийг “биелүүлээгүй бол” гэж, 9 дүгээр зүйлийн 9.2 дахь хэсгийн “биелүүлээгүйн улмаас” гэснийг “биелүүлээгүй бол” гэж, 10 дугаар зүйлийн 10.5 дахь хэсгийн “Салбар нь” гэснийг “Хууль зүйн туслалцаа үзүүлэх байгууллагын салбар /цаашид “салбар” гэх/” гэж, 11 дүгээр зүйлийн 11.1.2 дахь заалтын “биелэлтийг” гэснийг “хэрэгжилтийг” гэж, 11.1.8 дахь заалтын “ил тод хүргэх” гэснийг “мэдээлэх” гэж, 11.1.11 дэх заалтын “сурталчилгаа хийх ажлыг” гэснийг “сурталчилгаа” гэж, 12 дугаар зүйлийн гарчгийн “захирлын” гэснийг “захирал, түүний” гэж, 12.2.11 дэх заалтын “харгалзан” гэснийг “үндэслэн” гэж, 21 дүгээр зүйлийн 21.2 дахь хэсгийн “материалыг” гэснийг “баримт бичгийг” гэж, мөн хэсгийн “төлбөр гүйцэтгэх” гэснийг “өмгөөллийн хөлс олгох” гэж, 23 дугаар зүйлийн гарчгийг “Аймаг, нийслэл, сум, дүүргийн Засаг даргаас хууль зүйн туслалцаа үзүүлэх байгууллагатай харилцах” гэж, 24 дүгээр зүйлийн гарчгийг “Хуульчдын холбооноос хууль зүйн тусалцаа үзүүлэх байгууллагатай харилцах” гэж, 25 дугаар зүйлийн гарчгийг “Монголын Өмгөөлөгчдийн Холбооноос хууль зүйн туслалцаа үзүүлэх байгууллагатай харилцах” гэж тус тус өөрчлөх.

3.Төслийн 1 дүгээр зүйлийн 1.1 дэх хэсгийн “журам” гэснийг, 8 дугаар зүйлийн 8.1 дэх хэсгийн “хууль зүйн туслалцаа хүсэх” гэснийг, 10 дугаар зүйлийн 10.1 дэх хэсгийн “Төрөөс” гэснийг, 11 дүгээр зүйлийн 11.1.5 дахь заалтыг “хууль зүйн туслалцаа үзүүлэх байгууллагын” гэснийг, 11.1.5 дахь заалтын “олон” гэснийг, 11.2.1 дэх заалтыг “хууль зүйн туслалцаа үзүүлэх байгууллагын” гэснийг, 11.1.8 дахь заалт, 12.2.12 дахь заалтын “түүнд” гэснийг, 12 дугаар зүйлийн 12.2.9 дэх заалтын “арга хэмжээ авах” гэснийг, 12.2.11 дэх заалтын “байгууллагын” гэснийг, 22 дугаар зүйлийн 22.1 дэх хэсгийн “улс, орон нутгийн” гэснийг, 24 дүгээр зүйлийн 24.1 дэх хэсэг, 25 дугаар зүйлийн 25.1 дэх хэсгийн “оролцож,” гэснийг тус тус хасах.

Санал гаргасан Хууль зүйн байнгын хороо. Санал хураалт. 

69.8 хувийн саналаар санал дэмжигдлээ. 

Хууль зүйн туслалцаа үзүүлэх хуулийн шинэчилсэн найруулгын төслийн хамт өргөн мэдүүлсэн хуулийн төслүүдийн талаарх зарчмын зөрүүтэй саналын томьёоллоор санал хураалт явуулъя.

Нэг.Цэргийн албаны тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

Хууль зүйн байнгын хороо дэмжсэн санал:

1.Төслийн 1 дүгээр зүйлийн “улсын” гэсний өмнө “Хууль зүйн туслалцааны тухай хуулийн 16.1-д заасан” гэж нэмэх. 

Санал гаргасан Ажлын хэсэг. Санал хураалт. 

69.8 хувийн саналаар санал дэмжигдлээ. 

Хоёр.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах хуулийн төслийн талаарх зарчмын зөрүүтэй саналын томьёолол.

Хууль зүйн байнгын хороо дэмжсэн санал:

1.2006 оны 12 дугаар сарын 15-ны өдөр баталсан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг хууль санаачлагчид нь буцаах.

Санал гаргасан Ажлын хэсэг. Санал хураалт.

Энэ хуулийн төсөл учраас төсөл санаачлагчид нь буцаана.

Энэ хуулийг буцаалаа. 

Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 41 дүгээр зүйлийн 41.10 дахь хэсгийг үндэслэн Монгол Улсын Их Хурлаас ТОГТООХ нь: 

Монгол Улсын Засгийн газраас 2021 оны 03 дугаар сарын 19-ний өдөр Монгол Улсын Их Хуралд Хууль зүйн туслалцааны тухай хуулийн төслийн хамт өргөн мэдүүлсэн 2006 оны 12 дугаар сарын 15-ны өдөр баталсан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг буцаах нь зүйтэй гэсэн Байнгын хорооны санал, дүгнэлтийг нэгдсэн хуралдаанд оролцсон гишүүдийн олонх дэмжсэн тул төслийг хууль санаачлагчид нь буцаасугай. Хууль буцаалаа, 

Гурав.Монгол Улсын засаг захиргаа, нутаг дэвсгэрийн нэг түүний удирдлагын тухай хууль /Шинэчлэн найруулга/-д өөрчлөлт оруулах тухай хуулийн төслийн талаарх зарчмын зөрүүтэй саналын томьёолол санал хураалт явуулъя. 

Хууль зүйн байнгын хороо дэмжсэн санал:

1.Төслийн нэрийн “ӨӨРЧЛӨЛТ” гэснийг “НЭМЭЛТ” гэж өөрчилж, 1 дүгээр зүйлийн “нутаг дэвсгэртээ” гэсний дараа “үнэ төлбөргүй” гэж нэмэх.

Санал гаргасан Ажлын хэсэг. Санал хураалт.

Ингээд зарчмын зөрүүтэй саналын томьёоллоор санал хураалт дууслаа. 

Энэ Хууль зүйн туслалцаа үзүүлэх байгууллага гэдэг байгууллагад зориулсан улсын өмгөөлөгч болон түүний гэр бүлийг дэмжих тухай нэгхэн байгууллагын эрх ашигт нийцүүлсэн хууль болохгүйгээс сэргийлж цаана байгаа асран хамгаалагчгүй хүүхэд, төлбөрийн чадваргүй өмгөөлүүлэх шаардлагатай хүмүүсийн эрхийг хамгаалахад илүү чиглүүлж энэ хуулийн төслөө эцэслэн боловсруулж, гүйцээн боловсруулахад анхаараарай. 

Дараагийн асуудалд орно. Ингээд эцсийн хэлэлцүүлэгт бэлтгүүлэхээр Хууль зүйн байнгын хороонд энэ хуулийн төслийг шилжүүлж байна. 

Хүний эрхийг хамгаалахаас илүү байгууллагын дарга, цэргийн цалин тогтоох хууль болчих гээд байна шүү. 

Дөрөв.Төрийн албаны зөвлөлийн орон тооны гишүүнийг 
томилох тухай асуудал

Төрийн албаны зөвлөлийн орон тооны гишүүнийг томилох тухай асуудлаар. 

Нэр дэвшигчийн талаар гаргасан Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. 

Ё.Баатарбилэг: Улсын Их Хурлын дарга, эрхэм гишүүд ээ, 

Төрийн албаны тухай хуулийн 68 дугаар зүйлийн 68.2, 72 дугаар зүйлийн 72.2 дахь хэсгийг үндэслэн Төрийн албан хаагчийн төлөөллийг сонгон шалгаруулах комиссоос сонгон шалгаруулсан Цэнддаваагийн Амартөгсийг Төрийн албаны зөвлөлийн орон тооны гишүүнээр томилуулах санал ирүүлснийг Төрийн байгуулалтын байнгын хороо 2021 оны 12 дугаар сарын 30-ны өдрийн хуралдаанаараа хэлэлцлээ. 

Төрийн байгуулалтын байнгын хорооны 2018 оны 12 дугаар сарын 25-ны 10 дугаар тогтоолоор баталсан Төрийн албан хаагчийн төлөөллийг сонгон шалгаруулах журмын 2 дахь заалтад “…төрийн албан хаагчийн төлөөлөлд нэр дэвшигч нь төрийн жинхэнэ албан тушаалд 15-аас доошгүй жил ажилласан, үүнээс эрхэлсэн түшмэлийн албан тушаалд 4-өөс доошгүй жил ажилласан, төрийн удирдлага, эдийн засаг, эрх зүй, боловсролын чиглэлээр мэргэшсэн, дээд боловсролтой, ял шийтгүүлж байгаагүй, 45 нас хүрсэн Монгол Улсын иргэнийг Төрийн албан хаагчийн төлөөллөөс сонгон шалгаруулна гэж заасан. 

Нэр дэвшигч Цэнддаваагийн Амартөгс 1976 онд Улаанбаатар хотод төрсөн. 45 настай, эдийн засагч мэргэжилтэй, төрийн удирдлага болон бизнесийн удирдлагын магистрын зэрэгтэй, төрийн албанд 21 жил, удирдах албан тушаалд 14 жил, эрхэлсэн түшмэлийн албан тушаалд 13, тэргүүн түшмэлийн албан тушаалд 1 жил ажилласан туршлагатай. 

Цэнддаваагийн Амартөгс Хөдөлмөр, нийгмийн хамгааллын яаманд хэлтсийн дарга, газрын орлогч дарга, газрын даргаар ажиллаж байсан бөгөөд одоо Төрийн албаны зөвлөлд хэлтсийн дарга, ажлын албаны даргын албан тушаал хашиж байна. 

Байнгын хорооны хуралдаанаар дээрх асуудлыг хэлэлцэх үед Төрийн албан хаагчийн төлөөллийг сонгон шалгаруулах комиссоос сонгон шалгаруулсан Ц.Амартөгсөөс Улсын Их Хурлын гишүүн Ё.Баатарбилэг Төрийн албаны тухай хуулийн хэрэгжилт, төрийн жинхэнэ албан тушаалд түр орлон гүйцэтгэгчээр шууд томилон ажиллуулж байгаа асуудлын талаар асуулт асууж, хариулт авсан болно. 

Мөн Улсын Их Хурлын гишүүн Д.Тогтохсүрэн, Н.Энхболд, Ж.Мөнхбат нар нэр дэвшигчдэд хандаж үг хэлж, дэмжиж буйгаа илэрхийлсэн болно. 

Нэр дэвшигч Цэнддаваагийн Амартөгсийг Төрийн албаны тухай хуульд заасан болзол, шаардлагыг хангасан гэж үзэж Байнгын хорооны хуралдаанд оролцсон гишүүдийн дийлэнх олонх Төрийн албаны зөвлөлийн орон тооны гишүүнээр томилуулах нь зүйтэй гэсэн саналыг дэмжсэн болно. 

Улсын Их Хурлын эрхэм гишүүд ээ, 

Төрийн албаны зөвлөлийн орон тооны гишүүнийг томилох тухай асуудлыг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, Улсын Их Хурлын тогтоолын төслийг баталж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Чуулганы нэгдсэн хуралдааны танхимд нэр дэвшигч Цэрэндаваагийн Амартөгс хүрэлцэн ирсэн байна. 

Байнгын хорооны санал, дүгнэлт болон нэр дэвшигчээс асуулт асууж, үг хэлэх Улсын Их Хурлын гишүүн байна уу? Лхагвын Мөнхбаатар гишүүнээр тасаллаа. Ганзоригийн Тэмүүлэн гишүүн.

Г.Тэмүүлэн: Тэгэхээр Төрийн албаны зөвлөлийн энэ орон тооны гишүүнийг томилох тухай асуудал орж ирж байна. 

Цэнддаваагийн Амартөгс орж ирж байна. Төрийн албанд 21 жил ажилласан. Мэргэжилтнээс нь авхуулаад хэлтэс, газрын дарга гээд төрийн албаны бас олон жилийн туршлагатай, 21 жилийн туршлагатай ийм хүн Төрийн албаны зөвлөлд орж ирж байгаад нэг талдаа дэмжиж байна. Талархаж байна. 

Гэхдээ энэ төрийн албанд бид бас тодорхой нэг зарчмын асуудлыг ярихгүй бол болохгүй болчхоод байна. Зарчмын асуудлыг ярихгүй бол. Төрийн албаны тухай хуульд нэмэлт, өөрчлөлт оруулах тухай хуулийн төслийг өнгөрсөн жил өргөн барьсан. 

Энэ хуулийн хүрээнд улс төрийн албан тушаалтнуудад шалгуур, шаардлага тавьдаг болно гэдэг асуудлыг хөндсөн байгаа. Өнөөдөр Монголын төрд Монголын төрөөс цалин авч байгаа, дээрээс нь Монголын төрийн төлөө, нийгмийн төлөө, ард түмний төлөө ажиллах ёстой 206 мянган албан хаагч байгаа. 206 мянган албан хаагч. Эдгээр дотроос улс төрийн албан тушаалтнууд буюу 3600 улс төрийн албан тушаалтнуудад шалгуур шаардлага тавих энэ хуулийн төслийг Улсын Их Хурлын нэр бүхий гишүүд өргөн барьсан. 

Өнөөдөр Төрийн албаны тухай хуулиар төрийн үйлчилгээний алба, төрийн захиргааны алба, төрийн тусгай алба, төрийн улс төрийн алба гэсэн дөрвөн ангилал байгаа юм. Төрийн үйлчилгээ, захиргаа болон төрийн тусгай албан хаагч нар дээр маш олон шалгуур, шаардлагыг тавьдаг мөртлөө, мэргэжилтнээс нь авхуулаад дарга цэрэг болоход олон жилийн дадлага туршлага, мэргэшил мэргэжил, ур чадвар, тухайн салбартаа хүлээн зөвшөөрөгдсөн асуудлыг хүртэл хөндөж тавьдаг. Эрүүл мэндийн байдлыг нь хүртэл харгалзаж томилдог асуудлууд байдаг. 

Тэгэхээр бид энэ Төрийн албаны хуулийг ялгаваргүйгээр үйлчлэх, улс төрийн албан тушаалтнуудад шалгуур шаардлагатай болгох, салбар салбарыг манлайлж байгаа сайд дарга нар дээр, улс төрийн албан тушаалтнууд дээр, Засаг дарга нар дээр аймаг, нийслэл, дүүрэг, сум, энэ улс төрийн албан тушаалтнууддаа шалгуур шаарлагатай болгоё гэдэг энэ асуудлыг тавьсан. 

Хуулийн төслийг Улсын Их Хурал өнгөрсөн намар хэлэлцэх эсэхийг нь дэмжсэн. Одоог хүртэл байхгүй байгаа. 

Тэгэхээр би Улсын Их Хурлын даргаас бас асуух гээд байгаа юм. Энэ Төрийн албаны тухай хуульд нэмэлт, өөрчлөлт оруулах тухай хуулийг, шалгуур шаардлагатай болох хуулийг Улсын Их Хурал түргэн баталж, хэлэлцэж эцэслэн шийдвэрлэмээр байна. 

Монголын төр цаашдаа өөрөө энэ эрүүл байх, улс төрийн албанд шинэчлэл хийх, энэ босго шалгуурыг бид үүгээр тавьж байгаа гэж хараад байгаа. Өнөөдөр бид энэ улс төрийн албандаа Монголын төрд энэ шинэчлэл хийх цаг нь болсон. Энэ хуулийг баталъя. Шинэчлэлийг явуулъя гэсэн асуудлыг тавиад байгаа юм. 

Тэгэхээр Улсын Их Хурлын зүгээс энэ асуудал дээр онцгой анхаарч өгөөч ээ. Хуулиа яаралтай хэлэлцүүлмээр байна. Бид Монголын төрийг чадварлаг болгох, мерит зарчмыг ялгаварлалгүйгээр бусад төрийн захиргаа болон бусад төрийн үйлчилгээ, төрийн тусгай албан хагч нартай нэгэн адил үйлчлүүлдэг болгох шаардлагатай байгаад байгаа. 

Өнөөдөр Төрийн албаны зөвлөл дээр энэ хуулийг хэрэгжүүлэхийн төлөө маш олон энэ шалгуур, шаардлагыг хэрэгжүүлэхийн төлөө хичээж ажиллаж байгаа. Гэтэл Төрийн албаны зөвлөлөөс гадуур Төрийн албаны хуулиас гадуур ямар нэг бодлого хэрэгждэггүй, шалгуур, шаардлага хэрэгждэггүй алба бол энэ улс төрийн алба байгаад байгаа юм. Үүнийг бид бусад төрийн албаны ангиллын дагуу ялгалгүйгээр үйлчилдэг болох энэ зарчмыг зайлшгүй хэрэгжүүлэх ёстой гэж хараад байгаа. 

Тэгэхээр би бас шинэ нэр дэвшигчээс өөрөө мэргэшсэн хүн байна. Төрийн албанд. Улсын Их Хурлын гишүүдээс өргөн барьсан энэ хуулийн төсөлтэй танилцсан уу? Энэ дээр ямар байр суурьтай байна вэ? 

Улсын Их Хурлын дарга аа. Энэ хуулийн төслийг бас яаралтай хэлэлцүүлж оруулж ирэх тал дээр бас анхаарч өгөөч ээ. Хугацаа алдаж байна гэдгийг бас хэлэх гэсэн юм. 

С.Одонтуяа: Нэр дэвшигч Ц.Амартөгс хариулъя. Микрофоныхоо дугаар. 85 уу? 85 дугаар микрофон. 83 дугаар микрофон.

Ц.Амартөгс: Та бүхэнд энэ өдрийн мэнд хүргэе. Гишүүний асуултад хариулъя. 

Төрийн албаны хуулийн шинэ хууль хэрэгжээд хоёр жил гаруй болж байгаа. Тэгээд энэ хугацаанд хэрэгжүүлэхэд бол нэлээн ахиц, дэвшил гарсан ч гэсэн бас саад тотгор байгаа. 

Тэгээд энэ шинэ Төрийн албаны хуульд нэмэлт, өөрчлөлт оруулахаар ялангуяа улс төрийн албан тушаалтнуудад шаардлага тавьдаг байх, мэргэжил, мэргэжлийн болон ажилласан жилийн, мөн салбартаа хүлээн зөвшөөрөгдсөн байх гэдэг асуудлаар шаардлага, нөхцөлүүдийг тавих энэ хуулийн төслийг өргөн баригдсантай танилцсан. Энэ бол зарчмын хувьд бол төрийн жинхэнэ албан хаагчид тавигдаж байгаа нийтлэг шаардлагуудтай зүй ёсны нийцэж байгаа учраас нийтлэг зарчим гэдэг агуулгаар нь дэмжиж байгаа. 

С.Одонтуяа: Хариулт хангалттай юу? Г.Тэмүүлэн ишүүн ээ. 

Одоо Цэндийн Сандаг-Очир гишүүн асууя. 

Ц.Сандаг-Очир: Баярлалаа. Нэр дэвшигч Ц.Амартөгсийг дэмжиж байна. 

Яагаад гэхээр Төрийн албаны зөвлөлийнхөө Захиргаа удирдлагын газрын Ажлын албаны даргаар ажилладаг юм байна. Орон нутагт ажиллахад өнөөдөр аймаг, сум, нийслэл, дүүрэгт төрийн захиргааны алба, аймаг, аймаг сумын Засаг даргын Тамгын газарт ажиллах боловсон хүчний асуудал маш хүнд болсон байна. Хамгийн их зовлон бэрхшээл ярьж байгаа, асуудал гарч байгаа нь энэ төрийн захиргааны албан тушаалтнууд дээр байна. 

Өнөөдөр хамгийн бага цалин авдаг хүн бол төрийн захиргааны албанд энэ орон нутгийн Засаг даргын Тамгын газарт ажиллаж байгаа энэ мэргэжилтнүүд болсон байна. Таван зуун хэдэн мянган цаасны цалин авч байна. Дээд сургууль төгсөж ирээд сумын Тамгын газар, дүүргийн Тамгын газар, аймгийн Тамгын газар, нийслэлийн Тамгын газарт. 

Гэсэн хэрнээ ажил ачаалал харьцангуй өндөр байдаг. Тэгээд энэ тохиолдолд төрийн албаны энэ КОВИД-ын хуультай холбогдуулаад энэ албан тушаалтнуудыг ерөнхий болон тусгай шалгалт аваад, энэ сонгон шалгаруулалтаа бас хийхгүй. 

Ингээд саяхан бас Төрийн албаны зөвлөлийн шийдвэр гаргаад ингээд чөлөөл гэсэн ийм шийдвэр гарсан юм байна. Тусгай болон ерөнхий шалгалтад ороогүй төрийн албан хаагчдыг. Энэ чинь ингээд үндсэндээ орон нутагт ер нь ажил хийх хүн олдохоо больчихсон юм байна. Энэ шийдвэртэй холбогдуулаад. Үүнийг КОВИД-ын үед Төрийн албаны зөвлөл яаж зохицуул, яаж шийд гэж байгаа юм. 

Хүнд хариуцуулж болохгүй. Оронд нь хүн томилж болохгүй. Декретээ авахаар оронд нь хүн томилж болохгүй. Энэ чинь яах ёстой юм? Ингээд энэ ажлыг чинь тэгээд хэн хийх ёстой юм? Мөн төрийн үйлчилгээний байгууллагын дарга, эрхлэгч нарын асуудлууд хүнд байна. Оронд нь хүн томилж болохгүй л гэдэг юм ярьсан байх юм. 

Тэгэхээр чинь тэр ажлыг хүн хийхгүй, тэгээд хоосон байж байх юм уу? Тэр чиг үүргийг хүн хэрэгжүүлэхгүй тэр ажил ингээд хүн хийхгүй, ингээд онгорхой байж байх ёстой юм уу? Яах ёстой юм. Энэ дээр та бас Ажлын албаны даргаар ажиллаж байгаа хүний хувьд юу гэж бодож байгаа вэ? Ямар үүрэг чиглэл өгч байгаа вэ? 

Та нар маань энэ аймаг, нийслэл, сум дүүргийн энэ Тамгын газрын дарга нар, Төрийн захиргаа, удирдлагын хэлтсийн дарга нартай уулзаж үзсэн үү. Яг энэ хүний нөөцийн бодлого ямар хүнд байгаа вэ гэдгийг асууж сураглаж үзсэн үү? 

Тэгээд өнөөдөр цалин бага байгаа болохоор өнөөдөр төрийн захиргааны албан тушаалтнуудад шаардлага тавихад маш хүнд болсон. Жоохон үг хэлэхээр л тэгээд л гараад л явчихад бэлэн байгаа шүү дээ. Яг үнэнийг хэлэхэд. Ажил олдохгүйн тулд өнөөдөр яалт ч үгүй л төрийн захиргааны Тамгын газарт ажиллаж байна. Мэргэжилтэн хийгээд явж байна. Тэгээд цаанаа бүгд далдуур өөр ажлын байр хайгаад явж байгаа. Ажлын байр олдвол ер нь гүйгээд гарахад бэлэн болсон байна. 

Тийм учраас энэ төрийн албыг орон нутагт залгуулахад маш хүнд, боловсон хүчний асуудал маш хүнд болж ирсэн байна. Энэ дээр та бүхэн маань ямар бодлого барьж ажиллаж байна вэ? Ямар орон нутгийн удирдлагуудад үүрэг чиглэл өгч байгаа вэ? Энэ КОВИД-ын үед тэр тусмаа ямар энэ бодлого юмнууд чинь хэр уялдаж ажиллаж байна вэ? Энэ дээр та нэр дэвшигчийн хувьд хариулт өгөөч ээ гэж хүсэж байна. Баярлалаа.

С.Одонтуяа: Нэр дэвшигч хариулахаас өмнө ажлын хэсгийн гишүүдийг танилцуулъя.

Алтангэрэлийн Алтанзул Удирдлагын академийн Эрх зүйн тэнхимийн эрхлэгч, доктор. Шинэнгийн Отгонцэцэг Шүүхийн ерөнхий зөвлөлийн Шүүхийн хүний нөөцийн газрын дарга, Цэвэгсүрэнгийн Наранчимэг Үндэсний аудитын газрын Аудитын хоёрдугаар газрын захирал, Тэргүүлэх аудитор, Лхагважавын Санжрагчаа Төрийн албаны зөвлөлийн Сургалт, судалгаа, мэдээллийн нэгдсэн сангийн газрын хэлтсийн дарга, Төмөр-Өлзийн Энхбаяр Жендэрийн үндэсний хорооны Нарийн бичгийн дарга бөгөөд Ажлын албаны дарга, Тулгын Энхболд Авлигатай тэмцэх газрын Хяналт шалгалт, дүн шинжилгээний хэлтсийн дарга, эрхэлсэн комиссар. 

Нэр дэвшигчээс гадна ажлын хэсгийн гишүүд хариулах бол гараа өргөөд микрофонд хариулаарай. Нэр дэвшигч хариулъя. 

Ц.Амартөгс: Ц.Сандаг-Очир гишүүний асуултад хариулъя. 

Хүний нөөцийн бодлогыг хэрэгжүүлэх гол концепц нь энэ Төрийн албаны хуульд байгаа. Ялангуяа орон нутаг, салбаруудад хүний нөөцийн хангалт харьцангуй эрсдэлд учирч байна. Хүн хүч олдохгүй байна гэдэг энэ асуудал маш их яригдаж байгаа. Гэхдээ бид аль болох хүний нөөцийн хангалтыг сайжруулахын тулд төрийн албанд төрийн жинхэнэ албанд орох, анх орох шалгалтын үйл ажиллагааг зохион байгуулах, нөөцийн хангалтыг нэмэгдүүлэх ийм ажлуудыг зохион байгуулж хийж байгаа. 

Мөн одоогийн байгаа, мөрдөж байгаа хуулийнхаа хүрээнд төрийн албаны жинхэнэ албан хаагчийг түр орлон гүйцэтгүүлэх ийм зохицуулалтууд байдаг. Энэ зохицуулалтыг хэрэглэхгүйгээр хууль бус гэдэг юм уу, төрийн жинхэнэ албан хаагч энэ нөөцөд бүртгэгдээгүй байгаа. Ийм иргэнийг төрийн жинхэнэ албанд томилсонтой холбоотой шийдвэрүүдийг цуцлах ийм шийдвэр Төрийн албаны зөвлөлөөс гаргасан байгаа. Энэ чиглэлийг хэрэгжүүлэх талаар зөвлөмж чиглэлүүд өгч байгаа. 

Тэгэхээр байгаа хуулийнхаа хүрээнд шалгуур хангаагүй томилогдсон байгаа энэ хүмүүсийг шалгуур хангасан, дотор нь ажил үүрэг гүйцэтгэж байгаа хүмүүсээр ажил үүргийг нь түр гүйцэтгүүлэх, мөн шалгалтыг зохион байгуулах ийм үйл ажиллагаанууд шат дараатай авагдаж хэрэгжиж байна. 

Үнэхээр энэ ажлын ачаалал өндөр байгаа, мөн цалин хөлс бага байгаа энэ асуудал дээр төрийн албаны шинэтгэлийн хүрээнд бид эдийн засгийн агуулгыг баяжуулах, ижил хөдөлмөр, адил ачаалалтай байгаа ажил үүргүүдийг ижил цалин хөлстэй болгох, цалин хөлсний түвшнийг нэмэгдүүлэх, мөн хариуцлагажуулах, үр дүнтэй нь цалин хөлсийг холбодог байх энэ агуулгаар ажлууд хийгдээд эхэлсэн байгаа. Баярлалаа.

Г.Занданшатар: Ц.Сандаг-Очир гишүүн тодруулъя. 

Ц.Сандаг-Очир: Энэ яг сум, дүүрэгт асуудал маш хүнд байгаа шүү. Тийм. 

Бид бүхний ярьж байгаа далимд та бүхэн нөөцөөс ингээд ав гэдэг. Нөөцөд чинь яг энэ Улаанбаатар хотоос, аймгийн төвөөс сумдад очих ийм бага цалинтай ажил дээр хэн очих вэ дээ. Шалгалт өгөөд тэнцсэн хүн ч байхгүй. Нөөцөд. Тэгээд нөөцөд хүн байхгүй болохоор тэр албан тушаал дээр яах ёстой юм. Тэр ажил чиг үүргийг хүн хийхгүй, хариуцах эзэн байхгүй гээд ингээд тэр чиг үүрэг төрийн алба ингээд хэрэгжихгүй байх ёстой юм уу. Энэ дээр та бүхэн маань бодолцож уян хатан шийдвэр гаргахгүй энэ яг сум, дүүрэгт энэ төрийн захиргааны албаны маш хүнд байгаа юм байна лээ шүү. Боловсон хүчний асуудал. Энэ дээр та бүхэн бүр онцгойлон анхаарч ажиллахгүй зүгээр хууль зөрчиж томилогдсон улсуудыг чөлөөл гэдэг шийдвэр гаргачихсан. Гаргасан байгаа. Тэр чинь амьдрал дээр яг хэрэгжээд чөлөөлчихье. Тэгээд яг тэр ажлыг хэн хийх юм гээд та нар асуулт асуугаад үзээрэй.

С.Одонтуяа: Санал байлаа. Содномын Чинзориг гишүүн асууя. 

С.Чинзориг: Би асуулт асуухгүй. Үг хэлье гэж бодож байна. 

Юуны өмнө Төрийн албаны зөвлөлийн орон тооны гишүүнээр нэр дэвшиж орж ирж байгаа Ц.Амартөгсийн дэмжиж байна. Олон жил төрийн албанд хамт ажилласан. Төрийн жинхэнэ албан хаагчаар ажиллаж байсан. Хөдөлмөрийн яаманд олон жил ажилласан учраас энэ төрийн албан хаагчдын цалин хөлс, нийгмийн хамгаалалтай холбоотой асуудал маш сайн мэднэ. 

Төрийн албаны хуультай холбоотой асуудлыг харилцааг зохицуулах асуудалд олон жил ажиллаж байсан учраас энэ төрийн албан хаагчийн эрх ашгийг хамгаалах, Төрийн албаны хуулийн хэрэгжилтийг хангуулах талаар нэлээн ойлгоц сайтай, суурь харилцаагаа маш сайн мэдэх хүн очиж байна гэж дэмжиж байгаа юм. 

Төрийн албаны тухай хууль шинэчлэгдсэн. Та маш сайн мэдэж байгаа. Төрийн албаны хуулиар Төрийн албаны зөвлөлийн бүтэц, орон тоог нэлээн өргөтгөж өгсөн. Төсөв, санхүүг нь нэмэгдүүлж өгсөн. Төрийн албаны зөвлөлийн гишүүдийн тоог нэмэгдүүлсэн. Төрийн албаны зөвлөлийн эрх мэдлийг ч гэсэн нэлээн өргөжүүлж өгсөн шүү дээ. 

Хууль бус шийдвэрүүдийг хүчингүй болгох эрхийг ч Төрийн албаны зөвлөлд өгсөн. Гэхдээ ингээд хууль эрх зүйн орчин сайжирсан. Эрх мэдэл нь нэмэгдсэн ч гэсэн Төрийн албаны зөвлөл төрийн албан хаагчид эрх ашгийг хамгаалах, Төрийн албаны хуулийн хэрэгжилтийг хангуулах тал дээр идэвх санаачилга маш муу ажиллаж байгаа гэсэн ийм дүгнэлттэй байдаг юм. 

Тэгэхээр Төрийн албаны зөвлөлийн орон тооны гишүүнээр сонгогдвол энэ чиглэлд нэлээн анхаарч ажиллах болов уу гэж бодож байна. 

Хоёр гурван зүйлийн зөвлөгөө хэлье. Нэг дэх асуудал нь төрийн албаны албан хаагчдыг тогтвор суурьшилтай ажиллуулах, ялангуяа төрийн жинхэнэ албан хаагч нарын мерит зарчмыг хангуулах тал дээр Та өөрөө олон жил төрийн албаны жинхэнэ албан хаагчаар ажилласан хүн. Зовлон бэрхшээл мэдэж байгаа хүн. Энэ чиглэлээр нэлээд анхаарч ажиллах хэрэгтэй байна. 

Ер нь цаашдаа бид энэ төрийн албыг нэлээн тийм тогтвортой ажиллуулах хэрэгтэй байгаа юм. Төрийн алба өөрөө тогтвортой байвал энэ төрийн бодлогын залгамж чанар хадгалагдана гэж би үздэг. Төрийн алба тогтвортой, төрийн бодлогын залгамж чанар хадгалагдаж байвал төр өөрөө хүчтэй байх нэг үндэс нь болно гэж би үздэг хүн.

Тийм учраас төрийн албан хаагчдыг тогтвор суурьшилтай ажиллуулах, мерит зарчмыг хангуулах тал дээр та нэлээн анхаарал тавьж, дуу хоолой гаргаж ажиллах хэрэгтэй байх. 

Төрийн албан хаагчдынхаа эрх ашгийг нэлээн хамгаалж ажиллах хэрэгтэй байна. Сүүлийн жилүүдэд төрийн албан хаагчдын тоо их нэмэгдсэн. Төрийн албан хаагчдын нийгмийн хамгаалал сайжирсан, цалин өндөртэй учраас төрийн алба руу орох гэдэг хошуурдаг болсон гэдэг гэсэн ийм яриа их гардаг. Би үүнийгээ тийм ч гэж бодохгүй байна. 

Тийм учраас төрийн албан хаагчид эрх ашгийг хамгаалах төлөө нэлээн дуу хоолой болж ажиллах хэрэгтэй байх. 

Гурав дахь асуудал нь энэ Төрийн албаны хуулийн хэрэгжилтийг хангуулах тал дээр нэлээн хүчтэй дуу хоолойтой гарч ажилламаар ямал байна. Тухайлбал КОВИД-ын хуультай холбоотой асуудал. КОВИД-ын хуулиар чинь сонгон шалгаруулалт зарлахыг л болиулсан болохоос биш орон тоо орон гарсан бол төрийн албанд бүртгэлтэй байгаа нөөцөөсөө нөхөн бүрдүүлэх энэ боломж нь байгаа байхгүй юу. 

Тэгэхээр дургуйд хүчгүй гэгчээр ерөөсөө энэ ажлыг хийхгүй байгаа нь Төрийн албаны зөвлөл. Тийм учраас би төрийн албан хаагчдын ёс зүй, хариуцлагын асууж ярихаасаа өмнө Төрийн албаны зөвлөлийн өөрсдийнх нь ёс зүй, хариуцлагын асуудал ярих ёстой гэдэг асуудлыг би Байнгын хороо, чуулган дээр яриад байгаа юм. Энэ асуудал дээр нэлээн анхаарал хандуулж ажиллах хэрэгтэй байна. 

Төрийн албаны зөвлөл нэлээн тийм эрчтэй, шуурхай дайчин ажиллах хэрэгтэй. Жаахан хэлбэр ажиллаад байна. Очоод уусчихаж болохгүй. Та олон жил өөрийн гүйцэтгэх албан тушаалд байсан учраас дарга нарын чиг аваад ажиллаад сурчихсан. 

С.Одонтуяа: С.Чинзориг гишүүний 1 минут.

С.Чинзориг: Төрийн захиргааны жинхэнэ албанд олон жил ажилласан, гүйцэтгэх ажилд нэлээн ажилласан хүн. Төрийн нарийн, сайд нараас дандаа чиглэл аваад ажиллаад сурчихсан байж магадгүй гэж л би гэж бод бодож байна. 

Тийм учраас орон тооны гишүүнээр томилогдож очвол бусдаас чиглэл хүлээгээд байх биш, яг өөрийнхөө туршлага, чадамжаараа энэ төрийн албан хаагчийн эрх ашгийг хамгаалахын төлөө, Төрийн албаны хуулийг хэрэгжүүлэхийн төлөө дуу хоолойгоо гаргаж нэлээн идэвхтэй байр суурьтай ажиллаж байгаарай гэж зөвлөхийг хүсэж байна. 

Ингээд олон жил хамт олон ажилласан ажлын чадавх, бусад зан чанарыг маш сайн мэднэ. Энэ ажлыг хийж чадна гэсэн ийм итгэл байна. Ингээд дэмжиж байна. Амжилт хүсье. 

С.Одонтуяа: Санал хэллээ. Одоо Даваажанцангийн Сарангэрэл гишүүн асуулт асууна. 

Д.Сарангэрэл: Цэрэндаваагийн Амартөгсийг Төрийн албаны зөвлөлийн орон тооны гишүүнд нэр дэвшүүлж байгааг бүрэн дүүрэн дэмжиж байна. Дэмжиж кнопоо дарна. 

Гэхдээ хэлэх зүйл байна. Би Ц.Амартөгсөд хуулийн заалтыг уншиж сонсгоё. 

Жендэрийн тэгш байдлыг хангах тухай хуулийн 10.1.1.томилогдох төрийн, улс төрийн албан тушаалтны дотор аль нэг хүйсийн төлөөлөл Засгийн газар, аймаг, нийслэлд 15 хувиас, дүүрэгт 20 хувиас, суманд 30 хувиас, хороонд 30 хувиас доошгүй байх. 

10.1.2.төрийн захиргааны удирдах албан тушаалтны дотор аль нэг хүйсийн төлөөлөл, яамны Төрийн нарийн бичгийн дарга, Засгийн газрын агентлагийн даргын 15 хувиас, бусад төв байгууллагын удирдлагын 20 хувиас, яамдын газар, хэлтсийн даргын 30 хувиас, аймаг, нийслэл, сум, дүүрэг, Засаг даргын Тамгын газрын дарга, хэлтэс, албаны даргын 40 хувиас доошгүй байх. Энэ хууль.

Энэ хууль хэзээ ч хэрэгждэггүй. Энд хамгийн түрүүнд хяналт тавих төрийн бүтэц бол Төрийн албаны зөвлөл. 1990-ээд оноос хойш байгуулагдсан энэ Төрийн албаны зөвлөл энэ Жендэрийн тэгш байдлыг хангах тухай хуулийн мөрдөлтөд хэзээ ч хяналт тавьж байгаагүй, хэзээ ч хэрэгжүүлж байгаагүй. 

Та бол бас төрд их олон жил зүтгэсэн байна. Дандаа дарга хэлсэн байна. Би сая таны намтрыг харлаа. Яамны хэлтсийн дарга, газрын дарга, газрын орлогч дарга. Одоо Төрийн албаны зөвлөлд хэлтсийн дарга, ажлын албаны дарга. Би таныг илүүчилж байгаа юм биш. Та бид хоёр төрөөс дэмжлэгээ аваад явж байгаа эмэгтэйчүүд. Бид хоёроос илүү олон мянган эмэгтэйчүүд байгаа гэдгийг бид үргэлж санах ёстой. 

Тэд хэрвээ энэ төрийн албанд, энэ удирдах албан тушаалд ороод ирвэл Монгол Улс бүх салбартаа тогтвортой, тэнцвэртэй хөгжих боломж бүрдэнэ. Үүнийг би онолдоод байгаа юм биш. Олон улсын түвшинд энэ батлагдчихсан зүйл. Манай улсын хөгжлийн доголдлын нэг нь энэ эмэгтэйчүүдээ үл тоох явдал байгаад байгаа юм. Эмэгтэйчүүдийн маань бараг 70 шахам хувь нь зөвхөн гүйцэтгэх ажил дээр байж байна. Удирдах албан тушаал дээр байх бололцоотой. Энэ бололцоог нь хуулиар хангаж өгчхөөд хэзээ ч хуулиа хэрэгжүүлдэггүй. 

Тэгэхээр та бол өнөөдөр Төрийн албаны зөвлөлийн орон тооны гишүүн болох гэж байна. Монгол эмэгтэйчүүд тэнд хүйсийн төлөөллөөр орж байна. Тэгээд энэ дээр энэ Жендэрийн тэгш байдлыг хангах тухай хуулийн 10.1.1, энэ 10.1.2-ыг хэрэгжүүлэх тал дээр хамтарч ажиллая. Ц.Амартөгс дарга аа. Энэ арай хэтэрч байна шүү дээ. 

Энд манай ажлын хэсгийнхэн ирчихсэн байна. Авлигатай тэмцэх газар. Мөн бичиг өгдөг. Жендэрийн тэгш байдлыг хангах үндэсний хорооны ажлын албаны дарга маань ирчихсэн байж байна. Бид бүгдээрээ энэ дээр хамтарч ажиллах ёстой. Энэ ганцхан Ц.Амартөгсийн ажил биш. 

Тийм учраас энэ дээр нэг жаахан өөрчлөлт гарахгүй бол ер нь энэ хууль дүрэм яах гэж байдаг юм бэ. Зүгээр л цагаан цаасан дээр хараар бичигдэх гэж бай байдаг юм уу. Үгүй бол хэрэгжүүлэхийн тулд байдаг юм уу. Энэ хэрэгжилтэд нь хэн хяналт тавих юм. Яагаад ажлаа хийхгүй байгаа юм гэдэг олон асуудал яригдана. 

Тэгээд би Ц.Амартөгс нэр дэвшигчдээ их найдаж байна. Яагаад ер нь өнөөдрийг хүртэл энд тааз нүдэн балай чихэн дүлий явж ирсэн юм бэ? Юу гэж бодож байна? Та. Эхлээд би нэг хариулт аваад орхъё. Нэр дэвшигчээс.

Д.Сарангэрэл: Нэр дэвшигч хариулъя. 83 дугаар микрофон.

Ц.Амартөгс: Д.Сарангэрэл гишүүний асуултад хариулъя. 

Үнэхээр энэ жендэрийн тэгш байдал, эрхийг хангах хуулийн хэрэгжилт хангалтгүй байгаа гэдэг тоо үзүүлэлтээрээ ч, нөхцөл байдлаараа ч тогтоогдож байгаа. 

Тэгэхээр энэ хуулийн хэрэгжилтийг хангахад Жендэрийн үндэсний хороо, мөн бусад холбогдох байгууллагуудтайгаа хамтарч үнэхээр дуу хоолой болж ажиллана. 

Сонгон шалгаруулалтын явцад шалгарч гарч ирээд энэ төрийн албанд ажиллаж байгаа нийт албан хаагчдын 61.7 хувийг эзэлж буй эмэгтэйчүүдийн төлөөлөл болж ажиллах болсондоо энэ үүрэг хариуцлага над дээр ирж байна гэж үзэж байна. 

Тийм учраас энэ хангагдахгүй байгаа, шат шатанд хүрэхгүй байгаа энэ хувь хэмжээг хүргэх, тэр хүргэхийн тулд энэ албан хаагчдынхаа чадавхыг, чадамжийг дээшлүүлэх, мөн сурталчилгаа, олон нийтийн үйл ажиллагаа зохион байгуулах, шаардлага хангаж байгаа байдалд нь дэмжиж хамтарч ажиллах ийм бололцоо нөхцөлүүд бий. 

Тийм учраас энэ хуулийн хэрэгжилтийг хангах тал дээр маш их дуу хоолой болж ажиллана гэж танд хэлье.

С.Одонтуяа: Д.Сарангэрэл гишүүн тодруулъя.

Д.Сарангэрэл: Ц.Амартөгс нэр дэвшигч ээ. Энэ эрэгтэйчүүдийн зүгээс эмэгтэйчүүд бэлтгэгдээгүй байна, чадвар байна гэдэг энэ аргументыг маш их хэлдэг юм. 

Тийм учраас эмэгтэйчүүд бид аль болох энэ үгийг хэлэхгүй байх нь зүйтэй гэж ингэж бодож байгаа. Тэгээд энэ Жендэрийн тэгш байдлыг хангах тухай хуулийг хэрэгжүүлэх тал дээр дуу хоолойгоо өргөж ажиллана гэж манай Ц.Амартөгс нэр дэвшигч маань хэлж байгаа учраас надад илүү нэмж хэлэх зүйл алга. Тэгээд хамтарч сайхан ажиллая. Нэр дэвшигчээ бүрэн дүүрэн дэмжиж байна. Амжилт хүсье.

С.Одонтуяа: Жендэрийн эрх тэгш байдлыг хангах тухай хуулийг чандлан мөрдөж ажиллахыг манай Д.Сарангэрэл гишүүн эмэгтэй гишүүдийн бүлэг танд онцгой анхааруулж байна. Та энэ дээр онцгой анхаарал өгч ажиллах хэрэгтэй. Хуулийг мөрдөх гэж баталдаг байгаа. 

Тийм учраас эмэгтэйчүүдийн хувьд бэлтгэгдээгүй, чадахгүй гэсэн ийм зүйл байж болохгүй юм. Тэгээд та энэ асуудал дээр онцгой анхаарч ажиллаарай. 

Г.Занданшатар: Одоо Нанзадын Наранбаатар гишүүн асууя.

Н.Наранбаатар: Төрийн албаны тухай хуулийн хэрэгжилт их хангалтгүй хэрэгждэг гэж миний хувьд дүгнэдэг. Төрийн албаны хуулийг хэрэгжүүлэх, хянах, шалгах ажлыг Төрийн албаны зөвлөл зохион байгуулна. 

Тэгэхээр зөвлөлийг ажлаа би сайн хийж байгаа гэж хэлэхгүй. Яагаад гэхлээр хууль бусаар төрийн албан хаагчдыг үүрэгт ажлаас нь халдаг, чөлөөлдөг, дарамталдаг асуудал хаа сайгүй хавтгай байсаар байна. Маш олон төрийн албан хаагчид хуулиар хамгаалагдаж чадалгүйгээр удирдах албан тушаалтнуудын шахалтаар, улс төрийн шахалтаар ингээд зарим нь өргөдлөө өгөөд, зарим нь ажлаас халагдаад ингээд шүүхийн шатанд Төрийн албаны зөвлөлд гомдлоо гаргаад явж байгаа асуудал маш олон байгаа. Бодитой. Ялангуяа сонгуулийн дараагаас, орон нутгийн сонгуулийн дараагаар энэ асуудал үүсдэг. 

Мөн нөгөө талаасаа эдгээр хүмүүсийн оронд төрийн албаны шаардлага хангаагүй маш олон томилгоонууд хийгдсэн. Төрийн албаны зөвлөлөөс Засгийн газрын Хэрэг эрхлэх газраас явсан хяналт шалгалт юмнуудаар тодорхой болчихсон. Тэгээд үүрэг чиглэл өгчихсөн. Дүгнэлт гаргаад өгчихсөн хэрнээ хүртэл одоо хэрэгждэггүй, хэрэгжилт нь хангагддаггүй ийм асуудлууд ингээд хуримтлагдчихсан байгаа учраас эдгээр асуудлуудыг хэрэгжүүлэх хуулийг нь хэрэгжилтийг хангахад нь маш сайн ажиллах шаардлагатай байна. 

Өнөөдөр Монгол төрийн нэр хүнд сайн биш байгаа. Сүүлийн үед ялангуяа олон нийтийн хэрэгсэл, хэвлэл мэдээллийн хэрэгсэл харагдаж байгаа. Төрийн албан хаагчдын, ялангуяа удирдах албан тушаалтнуудын тэр хэлж ярьж байгаа байдал. Төрд ажиллаагүй, мерит зарчмаар яваагүй. Ингээд нэг улс төрийн шалтгаанаар ямар нэгэн байдлаар Төрийн албаны хууль зөрчөөд томилогдчихсон хүмүүс ингээд ажиллаад байхаар доошоо ажил нь ямар байх нь тодорхой. 

Уг нь төрийн албаны хуулиар чинь тодорхой заагаад өгчихсөн байгаа. Ийм ийм шаардлага хангасан хүмүүс төрийн албаны энэ энэ ангилал, зэрэглэл албан тушаал дээр очно гээд ингээд тов тодорхой заачихсан байгаа. Тэгээд энэний хэрэгжилт нь их тааруу байж байгаа. 

Тийм учраас Төрийн албаны зөвлөл, тэгээд энэ аймаг, нийслэл яамдууд, агентлаг дээр байгаа төрийн албаны салбар зөвлөлийн үйл ажиллагааг сайжруулах дээр онцгой анхаарч ажиллах цаг нь болсон. Нэлээн шийдвэртэй, хатуу хариуцлагатай ажиллах шаардлагатай. Энэ чигээрээ ингээд явах юм үнэхээр Монгол төрийн чадамж суларна. Ийм чадваргүй, ийм мэдлэг боловсролгүй, туршлагагүй ийм хүмүүс маш олноор томилогдож байна. 

Хоёр дахь нэг асуудал Тусгай хамгаалалттай газрын захиргааны байгаль хамгаалагч нарын ангилал нь ТЗ байгаад байгаа юм. 

Тийм учраас энэ төрийн албаны шалгалт өгч байж томилогдоно. Энэ дээр яг амьдрал дээр хөдөө орон нутагт алслагдсан сум, тусгай хамгаалалттай газрууд дээр очиж ажиллах хүмүүс ховор байдгаас тэнд байгаа малчдыг нь ажиллуулдаг. Байгаль хамгаалагчаар. Тэгэхээр тэр хүмүүсийг зайлшгүй шалгалт өгөх ёстой гэдэг. Тэгээд малчдын хувьд үнэндээ энэ компьютерын мэдлэг, англи хэлний мэдлэг, энэ хууль эрх зүйн мэдлэг хангалттай хэмжээнд байж чаддаггүй учраас ингээд олон дахин шалгалтад унадаг. Тэнцдэггүй, шаардлага хангадаггүй асуудлууд байдаг. 

Тийм учраас энэ дээр онцгой анхаарч, зэрэглэлийг нь өөрчилж ТЗ-г ТҮ болгохоор байдаг юм уу. Аль эсвэл тэр байгаль хамгаалагч, хөдөө орон нутаг, алслагдсан сум, говь цөлд ажиллах хүмүүсийн шалгалтыг нь арай өөр байдлаар авахаар юм уу. Ингэж явахгүй бол хэзээ ч ТЗ-гийн шалгалт өгөөд энэ залуу хүүхдүүд, ялангуяа тэнцсэн ийм хүмүүс тэр хөдөө хаа байгаа жишээ нь Өмнөговийн Гурвантэс, Гурвантэс сумаас цааш зуун километрт очиж ажиллахгүй нь ойлгомжтой шүү дээ. Энд ажиллах хүмүүс нь тэр орон нутгийн он удаан жил тэндээ ажиллаж амьдарсан малчид л байдаг. 

Тийм учраас…/минут дуусав/

С.Одонтуяа: Нэр дэвшигч Ц.Амартөгс хариулъя. 83 дугаар микрофон. 

Ц.Амартөгс: Төрийн албаны хуулийн хэрэгжилтийг сайжруулах энэ тал дээр маш анхаарах ёстой гэдэг дээр саналыг хүлээн зөвшөөрч байна. Энэ дээр хэрэгжилтийг л эрчимжүүлэх. Ялангуяа тавигдаж байгаа шаардлага болон төрийн чадамжийг сайжруулах, хангалттай байлгах энэ асуудлаар нь бид анхаарч ажил хийхэд санал оруулж ажиллах болно. 

Байгаль хамгаалагч нарын тухайд асуудлыг хүлээж авч байна. Салбаруудтайгаа хамтраад ер нь төрийн албаны чиг үүргийн шинжилгээ хийнэ гэсэн энэ бодлого, зорилт тодорхойлогдсон байгаа. 

Тэгэхээр энэ бодлого зорилтынхоо хүрээнд чиг үүргийн шинжилгээ хийгээд үзэхээр зайлшгүй төрийн захиргаа байх шаардлагатай эсэх, мөн ямар ангилал, зэрэглэлд хамаарах вэ гэдэг энэ ажил үүргийнх нь асуудлыг харгалзан шийдвэрлүүлэх, хамтарч ажиллах ийм боломжтой гэж харж байгаа. 

С.Одонтуяа: Баярлалаа. Одоо Балжиннямын Баярсайхан гишүүн асууя. 

Б.Баярсайхан: Баярлалаа. Юуны өмнө Төрийн албаны зөвлөлийн таван гишүүний нэг нь эмэгтэй хүн томилогдож байгаад талархалтай байна. 

Би энэ нэр дэвшигчээс хоёр зүйлийг асуумаар байна. Та яг Төрийн албаны зөвлөл дотроо ажиллаж байгаа хүн байна. Энэ зөвлөлийнхөө ажлыг яг хэр сайн хийж байгаа гэж боддог вэ? 

Монголын энэ нийт төрийн албан хаагчдыг чадваржуулах, мэргэшүүлэх, ёс зүйжүүлэхэд Төрийн албаны зөвлөл өөрөө яг хэрхэн ажиллаж байна гэж та дүгнэдэг вэ? Нэгдүгээрт.

Хоёрдугаарт, өнөөдөр Монголын төрийн албанд нэг газраас чөлөөлөгдчихөөд дараагийнхаа. Хариуцлага алдаад шүү дээ. Дараа дараагийн салбартаа ингээд төрийн албанд ажиллаад байдаг энэ хүмүүсийг ингэж явах ёстой юм уу, эсвэл үгүй юу? 

Гадаад улс оронд нэг 20-иод жилийн өмнө дөө, пицца зөөдөг тийм Монголчууд байгааг харж байсан. Одоо 20 жилийн өмнө юм байна. Яг. Нэг газраас гараад нөгөө газар очиход авч л байдаг. Яагаад гэвэл хүргэлтийн хүн хэрэгтэй учраас. Тэгээд өнөөдөр ажлаасаа хоцроод уначихсан бол дараагийн пицца зөөдөг газар нь ажил нь бэлэн байж байдаг учраас тэгээд л болоод байдаг. Өнөөдөр Монголын төрийн албанд яг нэг салбараас нэг салбарт шилжиж байгаа ямар нэгэн хариуцлага алдсан мөртлөө түүндээ ямар ч хариуцлага хүлээхгүй байгаа. Дээрээс нь ажлаас чөлөөлөгдсөнөө хариуцлага хүлээлээ гэж ойлгож байгаа. Мөн хариуцлага хүлээлгэхгүйгээр өөрийн хүсэлтээр юм уу гэдэг тодорхой бус шалтгаануудаар, өөр шалтгаануудаар энэ ажлаас чөлөөлж, ингэж хүмүүсийг хариуцлагаас мулталж байгаагаараа өнөөдөр төрийн албыг үнэгүйдүүлэх, энд төрийн албанд авлигачид, хүнд сурталтан, энэ ашиг сонирхлын зөрчилтэй этгээдүүдийг байлгадаг. Бараг энэ зарим газар ийм үүрлэдэг ийм газар болгочхоод байгаа шүү дээ. Энэ үнэн. 

Тэгэхээр та энэ дээр ямар байр суурьтай байна вэ гэсэн ийм хоёр асуултыг асуумаар байна. 

С.Одонтуяа: Нэр дэвшигч Ц.Амартөгс хариулъя.

Ц.Амартөгс: Б.Баярсайхан гишүүний асуултад хариулъя. 

Би Төрийн албаны зөвлөлд ажиллаад жил гаруй болж байна. Энэ байгууллага маань шинэ Үндсэн хууль батлагдсанаас хойш батлагдсан 1995 оны хуулиар бий болсон байгууллага байгаа. 

Байгууллагынхаа үйл явцын хувьд энэ маань хөгжлийнхөө эхэн шатанд байгаа гэж хэлж болно. 2019 оны 01 сарын 01-нээс хэрэгжиж эхэлсэн Төрийн албаны хууль энэ хүрээнд бэхжүүлж нэлээн өргөжүүлсэн байгаа. Чиг үүргийнх нь хүрээнд ч, бүтэц зохион байгуулалтынх нь хүрээнд ч өргөжүүлсэн. Тэгээд энэ өргөжүүлсэн хүрээндээ чиг үүргээ хэрэгжүүлж, эхэлж байгаа. Хуулийн хэрэгжилтийн практик нэгдсэн байдлаар тогтоогүй байгаа. Энэ үйл ажиллагаатай холбоотойгоор бидэнд хийж хэрэгжүүлэх ажил их байгаа, цаашдаа гэж хэлье. 

Төрийн албан хаагчид, ялангуяа ажлын хариуцлагын улмаас халагдсан, чөлөөлөгдсөн, хариуцлагаа үүрэхгүй байна гэдэг энэ асуудал дээр тантай санал нэг байна. Үүнийг бид яаж зохицуулах, хариуцлагаа үүрдэг болгох вэ гэдэг дээр төрийн албаны шинэтгэлийн нэг гол концепц явж байгаа. 

Тэгэхээр энэ хүрээндээ бид ямар нэгэн сахилгын болон бусад зөрчил гаргасан тохиолдолд тухайн хүний Хүний нөөцийн удирдлагын, систем гэдэг энэ нэгдсэн бүртгэлийнхээ системээр хянадаг болъё гэдэг энэ асуудлыг гаргаад хүмүүсийн хөдөлмөрийн түүх, төрийн албанд ажиллахдаа ямар түүхтэй ажилласан бэ. Үнэхээр гаргаж болохгүй хуулиар тогтоосон шаардлагыг хангахааргүй ийм зөрчил алдаануудыг гаргасан тохиолдолд тухайн хүнийг төрийн албанд томилох ийм байдлыг хянаж чаддаг. Энэ хянаж чадсанаараа хэрвээ томилогдлоо гэхэд Хүний нөөцийн систем, Цалингийн системтэй уялдсан байгаа учраас цалин хөлс олгогдохгүй байх, Хүний нөөцийн системээр хянах ийм бололцоог бүрдүүлж ажиллаж байна. 

Тэгэхээр энэ системийг илүү сайжруулах. Энэ систем маань эргээгээд энэ хуулиар тогтоосон шаардлагуудыг хэрэгжүүлэхэд толь болж ажил болох боломжтой. Ингэхээр хуулийн хэрэгжилтийг хангах шударга, ил тод байлгах энэ хүрээндээ энэ бүх зүйлүүд хянагдаад цаашдаа энэ зөрчил гаргаж байгаа болон зөрчилд өртөж болзошгүй ийм зүйлүүдийг хянах ийм бололцоо бүрдэнэ гэж ингэж харж байна. 

С.Одонтуяа: Б.Баярсайхан гишүүн тодруулъя.

Б.Баярсайхан: Би нэгдүгээр асуултад тийм сайн хангалттай хариулт авч чадсангүй. 

Гэхдээ цаашид та өөрөө ажиллаад ирэхээрээ олон шинэчлэлт өөрчлөлт зоригтой хийх ажлууд таныг асар ихээр хүлээж байгаа шүү гэдгийг бол ер нь бид гаднаас нь хараад мэдэж байгаа. 

Би таныг энэ хөдөө орон нутагт байгаа төрийн албан хаагчдыг чадваржуулах, ялангуяа улс төржиж байгаа энэ төрийн албан хаагч нар, төрийн хуулиа дээдлэхгүй байгаа улс төрждөг энэ төрийн албан хаагч нар дээр үнэлгээ хийж хөдөө орон нутагт энэ төрийн албан хаагчдын мэргэжил, чадвар, ёс зүйг дээшлүүлэхэд онцгой анхаарч ажиллаасай гэж хүсэж байна. Ингээд танд амжилт хүсье. 

С.Одонтуяа: Баярлалаа. Одоо Төмөртогоогийн Энхтүвшин гишүүн.

Т.Энхтүвшин: Баярлалаа. Ц.Амартөгсийг дэмжиж байна. Төрийн албанд их олон жил ажилласан юм байна. 

Тэгээд би танд хоёр асуулт тавья. Нэгдүгээр асуудал нь энэ төрийн үйлчилгээний албан тушаалтанд олон жил удирдах албан тушаал хийсэн ийм амьдралаа мэддэг ийм дадлага, туршлагатай хүмүүс төрийн захиргааны албан тушаалтанд орохдоо нөгөө эрхэлсэн түшмэл, дэс түшмэл гээд энэ зүйлүүд нь байхгүй болчихдог. Энэ тал дээр нэлээдгүй арга хэмжээ авч ажиллахгүй бол нөгөө төрийн захиргааны албан тушаал дээр тавьдаг шалгуур, шаардлагыг чинь хангасан хэрнээ ингээд ТЗ-гийн албан тушаалтан болохоор ТЗ-гийн эхний шатлалаар ч гэдэг юм уу, нөгөө нэг дэс түшмэл, тэргүүн түшмэл ч гэдэг юм уу, ийм зүйл нь байхгүй, цалин хөлс нь буудаг ийм асуудал байж байна. 

Тийм учраас энэ дээр нэг өөрчлөлт гарахгүй болохгүй байна гэдгийг хэлмээр байна. Тэгээд энэ дээр та ямар бодолтой байгаа юм бэ гэдгийг.

Хоёрдугаар асуудал. Түрүүн ярьж байна. Ер нь төрийн албан хаагчдын ёс зүйн асуудал, ёс суртахууны асуудал, хүний төлөө чин сэтгэлээсээ ажиллах асуудал, хүмүүнлэг байх асуудал нэлээн дутагдаж байгаа. Энэ тал дээр ямар арга хэмжээ зохион байгуулж ажиллах юм бэ? Үнэхээр сүүлийн жилүүдэд энэ гарч байгаа гэмт хэрэг ч гэдэг юм уу, гарч байгаа ямарваа нэгэн зөрчлүүд дараа нь дандаа төрийн захиргааны албан тушаалтан болон төрийн удирдах албан тушаалтнууд ийм гэмт хэрэгт холбогдож байна. 

Тэгээд энэ дээр та ямар арга барил гаргаж, ямар бодлого хэрэгжүүлж ажиллах юм бэ гэж ийм хоёр асуулт асууя. 

С.Одонтуяа: Нэр дэвшигч Ц.Амартөгс. 83 дугаар микрофон.

Ц.Амартөгс: Асуултад хариулъя. 

Нэгдүгээр асуултын асуудлын тухайд үнэхээр яг туршлага, ур чадвар хуримтлуулсан. Тэгсэн атлаа ангилал зөрж байгаа энэ асуудал дээр бид олон улсын туршлагуудыг илүү түлхүү харж үзэж, энэ тал дээр зохицуулалт, уян хатан зохицуулалтыг бий болгох шаардлагатай гэж ингэж харж байгаа. 

Гэхдээ төрийн захиргааны бодлого боловсруулах үйл ажиллагааны мерит зарчмыг бид үндсэн зарчмаа болгосон. Энэ зарчмынхаа хүрээнд бид бий болсон ур чадвар, чадамжийг яаж, хэрхэн үр өгөөжтэй ашиглах вэ. Энэ нэг зүйл маань төрийн захиргааны албан тушаалд томилогдох ажилтныг зөвхөн ажилласан жилээс гадна мэргэжил, ур чадварыг, мөн ёс зүй, харилцаа хандлагыг үнэлдэг ийм тогтолцоог сонгон шалгаруулалтын тогтолцоог бий болгох талаар бид олон улсын байгууллагуудтай төслүүдтэй хамтарч ажиллаж байгаа. Тэгэхээр энд өөрчлөлт гарах боломж бид эрэлхийлж явна. 

Ёс зүй, ёс суртахууны тухайд. Үнэхээр энэ үндсэн ажлаа хийх, үйл ажиллагаагаа хэрэгжүүлэх энэ хүрээнд тухайн хүний харилцаа, хандлага, ёс зүйн асуудал нэгдүгээрт тавигддаг. Аливаа шийдвэрийг гаргахад ёс зүйтэй байх ийм шаардлага төрийн албан хаагчдад өндрөөр тавигддаг. Бид ёс зүйн асууда дээр төрийн албан хаагчдын ёс зүйг дээшлүүлэхэд байгууллагын ёс зүйн зөвлөлүүдийг илүү түлхүү ашиглаж ийм тогтолцоогоор бид ёс зүйн сургалт, судалгаа, чадавх бэхжүүлэх энэ ажлуудыг хийнэ. Мөн төрийн албан хаагчдын үйл ажиллагааг сайжруулахдаа тавигдаж байгаа шаардлагын хүрээнд цогц чадамжийн хэрэглэгдэхүүнийг оруулж ирж байгаа. 

Тэгэхээр энэ цогц чадамж гэдэг зүйл маань юу вэ гэхээр олон улсын практик туршлагаар нэвтэрч төрийн байгууллагуудад төрийн жинхэнэ албан хаагчдад тавигддаг зөвхөн мэргэжлийн, техникийн ур чадвараас илүү бусад чадвар чадамж, үйл ажиллагаагаа хэрэгжүүлэх боломжууд нь ямар байдаг вэ, тэр боломжуудыг нэмэгдүүлэхэд ямар дэмжлэг, туслалцаа болон зохицуулалтууд хэрэгтэй байдаг вэ гэдэг энэ шинэ арга хэрэгслүүд байгаа. 

Тэгэхээр бид энэ арга хэрэгслүүдийг ашиглах замаар ёс зүй, мөн нөгөө талдаа ёс зүйн асуудлуудыг чадавх бэхжүүлэх үйл ажиллагааг зохион байгуулах, нөгөө талдаа хариуцлагыг чангатгах, хууль ижил тэгш үйлчлэх ийм бололцоо нөхцөлийг хангаж ажиллах ёстой гэж ингэж харж байна. 

С.Одонтуяа: Одоо Цэрэнжамцын Мөнхцэцэг гишүүн асууя. 

Ц.Мөнхцэцэг: Тэгэхээр Төрийн албаны зөвлөлийн орон тооны гишүүнд нэр дэвшиж байгаа Цэнддаваагийн Амартөгсийг дэмжиж байна. 

Тэгээд энэ дашрамд Төрийн албаны зөвлөл, мөн Жендэрийн үндэсний хорооны гишүүдээс тодорхой хуулиудын биелэлтийг асуумаар байна. 

Төрийн албаны зөвлөлийн үйл ажиллагааны дүрмийн 3.1.2-т байгаа. Жендэрийн эрх тэгш байдлыг хангах тухай хуулийн 21 дүгээр зүйлд заасны дагуу төрийн албан дахь жендэрийн тэгш байдлын баталгаа бий болгосон бодлогын хэрэгжилт, төрийн албан дахь ялгаварлан гадуурхалтын талаарх гомдлыг барагдуулах энэ үйл ажиллагаанд хяналт тавих ёстой. 

Тэгэхээр энэ Төрийн албаны зөвлөлийн судалгаа, мэдээллийн нэгдсэн сангийн даргаас ийм асуулт байна л даа. Энэ Төрийн албаны тухай хуулийн 39.1.12-т ийм заалт байгаа. Төрийн албан хаагч жендэрийн шууд ба шууд бус ялгаварлан гадуурхалтыг гаргаж болохгүй гэсэн байдаг. Гэтэл нэлээд олон байгууллага, төрийн өмчийн, мөн хувийн хэвшил ялгаагүй хүйсийн ялгаа шаардагдахгүй ажил дээр хүйс заадаг. Ажлын байранд ажилд авахдаа. Мөн тодорхой ажилтнууд, тухайлбал эмэгтэй ажилтан ажилд авахдаа тодорхой хугацаанд хүүхэд төрүүлэхгүй байхыг шаарддаг. Гэх мэтээр ийм ялгаварлан гадуурхсан шинжтэй ийм зүйлүүд түгээмэл байдаг.

Тэгэхээр энэ чиглэлийн буюу ийм шууд ба шууд бус ялгаварлан гадуурхалтай гомдол зөрчил энэ Төрийн албаны зөвлөлд хэр их ирдэг вэ? Эдгээрийг яаж барагдуулж байгаа вэ гэдгийг асууя. 

Хоёрдугаарт нь энэ Жендэрийн үндэсний хороо, мөн Төрийн албаны зөвлөлөөс ер нь энэ Жендэрийн тэгш байдлын тухай хуулийн хэрэгжилтийг хангах тухайд ямархуу бэрхшээл тулгардаг вэ? Энэ төрийн болон орон нутаг, засаг захиргаа, төрийн гол агентлагуудад энэ хуулиар заасан дагуу эрх тэгш байдлынхаа кодууд яагаад хэрэгжихгүй байгаа вэ? Энэ тал дээр ямар асуудал бэрхшээл байдаг вэ? Хэрэв бодлогын болон эрх зүйн хувьд шинэчлэл хийх шаардлагатай бол тэдгээрийгээ хэлмээр байна. 

Ер нь ингээд Монгол Улсын Засгийн газар өнөөдөр 14 яамтай байгаа. Тэгээд Жендэрийн эрх тэгш байдлын тухай хуулийн дагуу 14 яамны Төрийн нарийн бичгийн даргын доор хаяж 15-аас доошгүй хувь нь эмэгтэй хүн байх ёстой. 

Тэгэхээр хэрвээ цаашид 2 шинэ яам орж ирээд 16 яамтай болсон тохиолдолд доор хаяж 2-оос 3 эмэгтэй Төрийн нарийн бичгийн дарга нар байх ёстой. Төрийн бүх агентлагууд, салбар зөвлөлүүд, мөн бусад төрийн захиргааны төв байгууллагын удирдлагад мөн адилхан 20, 25, 30 гээд квот заачихсан байгаа. Тэрийгээ хангалттай барьж ажиллахад энэ танай хоёр байгууллага идэвхийлэн ажиллана гэдэг итгэж байна. 

Тэгээд энэ тал дээрх асуултуудынхаа хариултуудыг авъя. 

С.Одонтуяа: Эхлээд нэр дэвшигч Ц.Амартөгс. Дараа нь Жендэрийн үндэсний хороо хариулъя. 

Ц.Амартөгс: Жендэрийн эрх тэгш байдлын тухай хуулийн хэрэгжилтийг товч танилцуулъя. 

Өмнө гаргасан Төрийн албаны зөвлөлийн судалгаа, тайлангаар нийт төрийн албан хаагчдын 61.7 хувь нь эмэгтэй. Үүнээс төрийн захиргааны албан тушаалд ажиллаж байгаа албан хаагчдын 61.2 хувь, төрийн үйлчилгээний албан тушаалд ажиллаж байгаа нийт ажиллагсдын 74.8 хувь нь эмэгтэй байгаа боловч удирдах албан тушаалыг хараад үзэхэд хуульд заасан 15 хувьд хүрэхгүй байгаа. Ялангуяа Төрийн нарийн бичгийн дарга нар гэхэд өнгөрсөн оны судалгаа мэдээллээр 7.3 хувь нь эмэгтэй, агентлагийн түвшинд 11.1 хувь гэсэн ийм байгаа. 

Энэ маань хуулиар заасан 15 хувь гэдэг энэ хувь хэмжээнд хүрэхгүй байгаа. Түрүүн ч дурдсан Жендэрийн эрх тэгш байдлыг хангах хуулийн хэрэгжилтийг хэрхэн яаж хангах вэ гэдэг дээр маш олон ажлуудыг Жендэрийн үндэсний хороо болон Жендерийн үндэсний зөвлөлийн ажлын албаныхантай хамтран зохион байгуулах арга хэмжээ нэлээн их байна. 

Гомдол, маргааны хувьд яг Төрийн албаны хуульд заасан төрийн албаны жинхэнэ албан тушаалд томилогдохтой холбоотойгоор гарч байгаа гомдол, маргааныг хуулийн хүрээнд шийдвэрлэж ажиллаж байгаа. Бусад асуудлаар бусад холбогдох байгууллагуудтай хамтран үйл ажиллагааг зохион байгуулж, гомдол маргааныг хянан шийдвэрлэх процессыг хийж ажиллаж байгаа гэж хэлье. 

С.Одонтуяа: Жендэрийн үндэсний хорооны Нарийн бичгийн дарга Т.Энхбаяр. 93 дугаар микрофон.

Т.Энхбаяр: Ц.Мөнхцэцэг гишүүний асуултад хариулъя. 

Жендэрийн эрх тэгш байдлыг хангах тухай хууль хэрэгжээд 10 жил болж байгаа. 2011 онд батлагдсан. Тэгээд энэ хуулийн хэрэгжилтэд үр дагаврын үнэлгээг 2020 онд бид зохион байгуулсан. 

Тэгэхээр хуулиар хамгийн том ноцтой буюу ер нь хэрэгжилт хангалтгүй байгаа хоёр том хэсэг байгаа. Нэг нь, Жендэрийн эрх тэгш байдлыг хангах тухай хуулийн 10 дугаар зүйлд заасан албан тушаалын кодын зэрэглэл дээр хангалтгүй байгаа гэсэн ийм дүгнэлт гарсан. 

Хоёрдугаарт нь, Жендэрийн эрх тэгш байдлыг хангах тухай хуульд заасан жендэрийн ялгаварлан гадуурхалтын талаарх гомдлыг хянан шийдвэрлэх асуудал дээр Хүний эрхийн үндэсний комисс гомдол гаргана гэсэн энэ хэсэг дээр хангалтгүй гэсэн ийм дүгнэлт гарсан байгаа. 

Тэгэхээр энэ хоёр тодорхой бүлэг дээр хяналт тавьж хэрэгжилтийг хангаж ажиллах хоёр том байгууллага нь Жендэрийн эрх тэгш байдлыг хангах тухай хуулийн 10 дугаар зүйлд заасан хэрэгжилтээр Төрийн албаны зөвлөл хяналт тавьж ажиллана гэж заасан байдаг. Мөн Жендэрийн эрх тэгш байдлыг хангах тухай хуульд заасан хэрвээ жендэрийн ялгаварлан гадуурхалт таны нөгөө дурдаад байгаа хөдөлмөрийн харилцаан дахь ялгаварлан гадуурхалтын асуудал дээрх гомдлуудыг Хүний эрхийн үндэсний комисс хуулиараа хүлээж авч шийдвэрлэнэ гэсэн ийм заалттай байдаг. 

Энэ дээр Жендэрийн үндэсний хороо, түүний Ажлын албанаас яг энэ 10 дугаар зүйлийн хэрэгжилттэй холбоотой бид арга зүйн дэмжлэг, тухайн квотод томилогдохгүй байгаа асуудал дээр Төрийн албаны зөвлөл дээр бид 2019 оноос эхлээд ерөнхийдөө энэ дээр чиглэл өгөх, Засгийн газар, Улсын Их Хурлаас томилогдож байгаа тухайн албан тушаалтнуудад тухайн эрх бүхий этгээдийг томилж байгаа субъектүүдэд нь бид мэдэгдэл хүргэх, зөвлөмж хүргэх, үүнийг хангуулах тал дээр чиглэж ажиллах гэсэн энэ зөвлөмжийг өгөөд энэ дээр тодорхой шийдлүүд Төрийн албаны зөвлөлөөс хараахан гарч эхлээгүй байна. Тэгэхээр энэ дээр цаашид нэгд анхаарч ажиллана гэсэн ийм Төрийн албаны зөвлөлийн эхний зөвшилцөл явж байгаа. 

С.Одонтуяа: Баярлалаа. Одоо Цагаанхүүгийн Идэрбат гишүүн асууя. 

Ц.Идэрбат: Баярлалаа. Нэр дэвшигч Ц.Амартөгс Таныг дэмжиж байна. Тэгэхдээ зарим нэг зүйлүүдээс асууж тодруулах зүйлүүд байна. 

Өнөөдөр Төрийн албаны хууль хэрэгжиж эхэлснээр төрийн бүхий л шатанд нэлээдгүй хүндрэлүүд дагаад явж байгаа. Үүнийг та анзаарч байгаа байх гэж ингэж бодож байгаа. 

Ялангуяа төрийн анхан шатны нэгж болох сумдууд дээр төрийн албанд ажиллах хүн олдохоо байлаа. Энэ шалгалтад тэнцэхээ байлаа. Сая КОВИД-ын хууль гээд төрийн албан дээр тодорхой хэмжээний томилгоонууд хийгдсэн. Суман дээр ч бас энэ хийгдсэн байгаа юм. Ганц яам, тамга дээр ч хийгдээгүй. Тэгээд хэдэн сайхан залуучуудыг төрийн албанд ороод КОВИД-ын хуулиар томилсон. Өнөөдөр тэр залуучууд эргээд төрийн албанаас гаръя. Би энэ шалгалт өгөхгүй, төрийн албанд ажиллахгүй гэсэн ийм зүйлийг өнөөдөр яриад эхэлж байгаа юм. Тэнд ачаалал өндөр байна, тэнд цалин бага байна. 

Тэгэхээр энэ нэлээн хүндрэлтэй асуудлыг дагуулж байна. Сая Төрийн албаны зөвлөлийн тогтоол шийдвэр гарсан. Тэрний үр дүнгээр сумдад Засаг даргын Тамгын газрын 60, 70 хувь нь зарим газар чөлөөлөгдөөд ажил хийх хүнгүй болох гэж байна. 

Тэгэхээр энэ Төрийн албаны энэ хууль маань энэ төрийн анхан шатны нэгж дээрээ нэлээн хүндрэлтэй зүйлүүдийг дагуулж байна. Амьдрал дээрээ үнэхээр тэр шалгалтад яах вэ, тэнцээгүй байж магадгүй. Гэхдээ тухайн ажил албан дээр очоод нэг, хоёр гурван сар ажиллахад тэр ажил албандаа дасаад маш хурдтай хөгждөг олон сайхан залуучууд байдаг шүү дээ. 

Тэгэхээр энэ Төрийн албаны хууль, энэ шалгалт босго, төрийн албаны албан хаагчдын, ялангуяа сумдын Засаг даргын Тамгын газар, тэр сум, анхан шатанд ажиллаж байгаа энэ хүмүүст нэлээн төвөгтэй байдал үүсгэж байна. 

Тэгэхээр миний энэ асуух гэж байгаа асуулт юу гэхээр өнөөдөр яг Монгол Улсын төрийн албанд энэ ганцхан яам, Тамгын газар яриад байдаг юм билээ шүү. Анхан шат, сумтай нь яримаар байгаа юм. Хэчнээн орон тоо сул байгаа юм бэ? Үүнийг би асуумаар байгаа юм. Энэ дээр юу бодож байна вэ? 

Хоёрдугаарт, Төрийн албаны зөвлөлөөс энэ нөөц бүрдүүлдэг ерөнхий шалгалтыг жилдээ хоёрхон удаа аваад байдаг нь ямар учиртай юм бэ? Улиралдаа нэг авч болдоггүй юм уу? Энэ жилдээ хоёр авдаг шалгалтыг нь нэгэнд нь унадаг, дараагийнх нь нэг тэнцдэг. Тэгээд ороод гурван сар болоод дахиад ажлаасаа гардаг. Тэгээд дахиад нөхөхөөр хүн байхгүй. Тэгээд энэ төрийн ажил анхан шатандаа цалгардах ийм нөхцөл байдал бүрдээд байна гэж ингэж хэлэх гээд байгаа юм. 

Тэгэхээр би энэ шалгалтыг нэмэгдүүлэх тал дээр ямар бодолтой байдаг юм. Өнөөдрийн төрийн албанд нүүрлээд байгаа энэ орон тооны асуудлууд дээр Төрийн албаны зөвлөл ер нь цаашдаа иймэрхүү байр суурьтай л байгаад энэ төрийн албаны нөөц бүрдэхгүй ийм байдалтай яваад байх юм уу. Арай өөр зөв менежментийг хийх ёстой юм уу. 

Би тэгээд таныг томилогдох байх гэж ингэж бодож байна. Тэгээд томилогдоод яг энэ сумдаас анхан шатнаас нь энэ төрийн албаны энэ хуулийн хэрэгжилт, энэ бүх зүйлүүд дээр анхаарлаа хандуулаасай гэж ингэж хэлмээр байгаа юм. Энэ хоёр асуултдаа хариулт авъя. 

Г.Занданшатар: 83. Ц.Амартөгс нэр дэвшигч хариулъя. 

Ц.Амартөгс: Гишүүний асуултад хариулъя. 

Үнэхээр анхан шатны нэгжид сумдад хүний нөөц хангах, төрийн үйл ажиллагааны тогтвортой байдлыг хангах, хүний нөөцийн бодлогыг хэрэгжүүлэх тал дээр Төрийн албаны зөвлөл ажиллаж байгаа хэдий ч хууль тогтоомжийг хэрэгжүүлэх хүрээнд амьдрал дээр гарч байгаа бэрхшээлүүдийг тухай бүрэн асуудлыг шийдвэрлэх илүү зохистой зохицуулалтыг бий болгох, энэ тал дээр ажиллах шаардлагатай гэдэг дээр санал нэг байна. 

Ачаалал өндөр байгаа, мөн цалин хөлс бага байгаа асуудал дээр түрүүн дурдсан. Ачааллын үнэлгээ хийх. Мөн цалин хөлсийг хэрхэн яаж нэмэгдүүлж болох вэ гэдэг дээр судалгаа, тооцоонуудыг хийгээд эхэлсэн байгаа. Гэхдээ үүний зэрэгцээ нөгөө талаасаа гүйцэтгэл, үр дүн. Үүнд үндэслэн цалин хөлсийг хэрхэн яаж тогтоох вэ гэдэг энэ арга зүй аргачлалуудыг хамт авч явж байгаа. 

Төрийн албан хаагчийн шалгалтын үйл ажиллагаан дээр бид одоо ажил хийгээд тодорхой ур чадвар суугаад явж байгаа хүмүүс шалгалтынхаа үйл ажиллагаанд хамрагдах ийм бололцоо нөхцөл байгаа. Жилд хоёр удаа явуулдаг байхаасаа илүү шаардлагатай бол улирал тутам явуулах, хүний нөөцийн бүрдүүлэлтийг сайжруулах. Хүний нөөцийн бүрдүүлэлтээсээ гадна хүний нөөц бүрдүүлсэн тохиолдолд үйл ажиллагаагаа ашиглалтыг нь илүү сайн болгох гэдэг энэ асуудал дээр бид арга хэмжээ авах бэлтгэл ажлууд хийж байгаа. 

Өнгөрсөн онд 3 удаа ерөнхий шалгалтыг зохион байгуулсан бол энэ жил илүү хэрэгцээнд суурилаад зохион байгуулах бололцоотой байгаа гэж ингэж харж байна. 

Төрийн албан хаагчдыг тогтвортой ажиллуулах тал дээр тодорхой бодлогын алхмуудыг авч анхан шатны нэгжүүдийг хүний нөөцөөр хангах ийм үйл ажиллагаа үнэхээр яалт ч үгүй энэ төрийн бодлогын хамгийн анхны ийм зүйл болоод байна гэдэг дээр санал нэг байна. Сул орон тооны тухайд байгууллага нэгжүүд өөрсдөө сул орон тоо гарсан тохиолдолд захиалгаа ирүүлдэг байгаа. Төрийн албаны зөвлөл дээр өнөөдрийн байдлаар ирсэн захиалгын тоо бол 7 байгууллага захиалгаа ирүүлсэн байгаа. Байгууллагынхаа тоогоор мэдэж байна. Ингээд зарлагдаад явдаг ийм зохицуулалт хэрэгжээд явж байна. 

Г.Занданшатар: Цагаанхүүгийн Идэрбат гишүүн тодруулж асууя. 1 минут.

Ц.Идэрбат: Ажиллаж байгаа юм байна гэж ингэж ойлгож байгаа. 

Манай Хэнтий аймгийн хэмжээнд гэхэд өнөөдөр 114 ажлын байр сул чөлөөтэй, зарлагдаад хүн ирдэггүй ийм байдалтай байгаа шүү. Тэгэхээр энэ ганц Хэнтий аймгийн биш улс орны хэмжээний асуудал байх. Энэ сум орон нутаг дээр нэлээн байгаа. 

Тэгээд одоо дээхэн үед чи яваарай, чиний орны хүн бэлэн байна гэж ингэж дарга нар бас хэлдэг, ярьдаг, сануулдаг байсан бол өнөөдөр тэр үгэнд итгэхээ ч больсон байна. Угаасаа намайг халлаа гэхэд ард нь хүн байхгүй. Дарга ч гэсэн үүнийг харлаа гэхэд ард нь хүн байхгүй ээ гэдгийг анхан шатан дээрээ мэдэрдэг болсон. 

Тэгэхээр би танд юу хэлэх гэж байгаа вэ гэвэл одоо Төрийн албаны зөвлөл үнэхээр бодит байдлыг мэдрээд тодорхой хэмжээний зохицуулалтууд юмнууд хийх гэж байгаа бол энэ анхан шатан дээр ажиллаж байгаа, ялангуяа төрийн захиргааны, одоо Засаг даргын Тамгын газарт ажиллаж байгаа энэ хүмүүсийн ажиллах орчин нөхцөлд, цалин цагаа, энэ бүх болгоныг тэр бодлогодоо…/минут дуусав/

Г.Занданшатар: Ер нь Төрийн албаны зөвлөл бусад улсад боловсон хүчнийг бэлтгэх асуудлыг хариуцдаг шүү дээ. Ням-Осорын Учрал гишүүн.

Н.Учрал: Би Төрийн албаны зөвлөлийн орон тооны гишүүнд нэр дэвшигчийг дэмжиж байна. 

Гэхдээ сая би хариултуудыг сонслоо. Өөрийг чинь. Ер нь энэ Төрийн албаны зөвлөл хандлагаа л өөрчлөх ёстой. Тэгээд би энэ төрийн албаны баталсан хуультай санал нийлдэггүй. Энэ хуулийг дэмждэггүй. Тэгээд сая Г.Тэмүүлэн нарын гишүүдийн санаачилсан хуулийг Та дэмжих үү гэдэг асуултад би энэ хуулийг дэмжиж байгаа гэж та яриад байгаа юм.

Би хувь гишүүнийхээ хувиар энэ хуулийг дэмждэггүй. Яагаад гэхээр энэ бол ялгаварлан гадуурхалтыг бий болгож байгаа. Манай улсад төрийн албаны шинэчлэлийг хийхийн тулд бид энэ мерит зарчим гэдэг зарчмыг чинь ойлгох ёстой. Мерит зарчим гэдэг бол чадахуйц суурилж байгаа зарчим. Гүйцэтгэлд суурилж байгаа. Энэ дэлхийн өндөр хөгжилтэй орнууд, тэр Сингапур чинь энэ мерит зарчим гэдгийг яаж хэрэгжүүлж байна вэ гэхээр ур чадвар, тухайн хүний гүйцэтгэлийн үнэлгээнд суурилаад тухайн хүн ямар амжилт гаргасан бэ гэдэг нь төрийн алба, төрийн албаа өөрөө чадавхжуулдаг энэ зарчимд суурилж байгаа шүү дээ. 

Гэтэл болохоор бид өнөөдөр бор хоногоо яаж өнгөрөөж, өглөө хэдэн цагт хүрч ирж нүүрээ уншуулснаар нь л үнэлж байгаа байхгүй юу. Тэгээд тэр Төрийн албаны хуульдаа нэг тэдэн жил эрхэлсэн түшмэл байна, тэдэн жил тийм байна гээд нэг өөрсдөдөө зориулчихсан хууль хийчихсэн. Хүн олдохгүй. Энэ төрийн албанд чинь. Тэгээд төрийн албанд яагаад орох гээд байгаагаа ч мэдэхгүй залуучууд чинь. Ийм цалинтай, ийм хангамжтай, ийм хандлагатай яах юм бэ энэ төрийн албанд орж. Тэгээд энэ залуучууд чинь дэлхий нийт үнэлэгдээд хэдэн мянган долларын цалин аваад явж байгаа хүмүүс юу гэж энэ төрийн албанд чинь орох юм бэ. 

Тэгэхээр ерөөсөө энэ мерит зарчим гэдгийг та ер нь юу гэж ойлгож байна? Мерит зарчим гэдэг шатахуйд суурилсан зарчим шүү. Тийм учраас энэ Сингапур чинь 300-хан төрийн албан хаагчидтай. Хамгийн чадавхтай төрийн албан хаагчдыг бүрдүүлчихсэн. Хамгийн өндөр цалинтай, нийгмийн баталгаатай ийм л нийгэм бүтээчихсэн. 

Гэтэл болохоор бид мерит зарчмыг юу гэж байна гэхээр шатлан дэвших гэж нэг ийм томьёололд оруулаад хэдэн жил ажилласнаараа л үнэлдэг. Энэ хандлагыг өөрчлөхгүй ер нь цаашаа явахгүй нь. 

Сая энэ Ц.Сандаг-Очир гишүүн, Ц.Идэрбат гишүүн их ярьж байна шүү дээ. Орон нутагт үнэхээр энэ төрд ажиллах хүн олдохоо больсон. Тэгээд би тэнд нэг том том юм яриад л, босго шаардлага яриад л. Тэгээд нэг хэдэн хүний хооронд л нэг ийм нэг шаардлага ярьсан л хэдэн хүний бөөгнөрөл болчихсон шүү дээ. Жинхэнэ чадалтай, чадвартай хүмүүс чинь төрд орж байгаа юм уу. Гуйгаад ч ирдэггүй шүү дээ. Угаасаа. Үгүй ээ, яаж ч ирэх вэ дээ. 

Тэгээд ерөөсөө бид энэ дээр л анхаарах ёстой юм. Одоо дэлхийн нийт чинь school best биш, skill best болъё гээд. Хүний ур чадварыг үнэлж байна шүү дээ. Гэтэл бид өө чи төрд хэдэн жил болсон. Одоо тэр Г.Тэмүүлэн нарын гишүүдийн хуулийг хар. Ерөнхийлөгчийн Тамгын газрын дарга болоход салбартаа хэдэн жил ажилласан ч гэх шиг. Одоо хаашаа юм. Заавал тэнд ажиллахын тулд тэнд цай зөөх юм уу, очоод туслахыг нь хийх юм уу. Юу хийх ёстой юм. Салбар гэж юуг ойлгоод байгаа нь ч ойлгомжгүй ийм хуулиуд оруулж ирээд. Тэгээд ингээд ялгаварлан гадуурхдаг. Тэгээд тэр хуулийг дэмжинэ. Дэмжиж байгаа юу гэхээр би дэмжиж байна гээд таныг яриад байхаар чинь би гайхаад байна шүү дээ. Юуг нь дэмжээд байгаа юм. 

Тэгэхээр нэг л асуулт. Та мерит зарчим гэж юуг ойлгож байна? Цаашдаа ямар хандлагаар ойлгох вэ? Цаашдаа. Эсвэл үүнийг тав, арван жил ажилласан байдлаар нь үнэлээд яваад байх юм уу? 

Г.Занданшатар: 83. Ц.Амартөгс.

Ц.Амартөгс: Н.Учрал гишүүний асуултад хариулъя. 

Мерит гэдэг агуулгаар нь таны ойлголттой би санал юм байна. Чадахуйд суурилсан энэ системийг бий болгох гэдэг энэ зарчим үйлчлэх ёстой. Ингэж үйлчлэхдээ мэдээж чадахуйд суурилна гэдэг маань нэг л шалгуур үзүүлэлт нь ажилласан жилийн шаардлага байна гэж ингэж ойлгогдож байна. 

Боловсрол мэдлэг, ур чадвар, харилцаа хандлага, ёс зүй, мөн мэргэшсэн байдал гээд энэ зүйлүүд заавал ч үгүй энэ шаардлагад орж байх ёстой. Ур чадвар, хандлагын асуудал илүү түлхүү яригддаг болсон. 

Гэхдээ одоогийн мөрдөж байгаа хуулиар энэ шалгууруудаас ажилласан жилийн шалгуур дээр үндэслэн меритийн үндсэн шаардлага. Мэдээж бусад шаардлагууд дээр шаардлагууд тавигдаж байгаа учраас энэ зүйлийг харгалзаж үзэж байгаа. Сонгон шалгаруулалтын үйл ажиллагаанд ч гэсэн энэ чадваруудыг үнэлэх арга зүйг нэвтрүүлж байна. 

Мерит гэдэг дээр чадахуй, санаачлагатай байдал, мэдлэг мэдээлэл, түүнийгээ бодлого, үйл ажиллагаанд хэрэгжүүлэх чадвар, чадамж гэж ойлгож байна. 

Г.Занданшатар: Лхагвын Мөнхбаатар гишүүн. Дараа нь санал хураалттай. Гишүүд чуулганы танхимд цуглая. Санал хураалтад бэлдэе. Э.Түшинжаргал аа. 

Л.Мөнхбаатар: 2019 оны 01 сарын 01-нээс Төрийн албаны тухай шинэ хууль хэрэгжиж эхэлсэн. 

Энэ хуулиар зохицуулсан нэг шинэлэг зохицуулалт бол энэ Төрийн албаны зөвлөлийг байгуулдаг уламжлалт арга буюу байгууллагуудын төлөөлөл, албан тушаалтнуудын санал боловсноор томилдог байсныг өөрчилж төрийн албан хаагчдын төлөөллийг нэмэгдүүлсэн ийм зохицуулалттай болсон. 

Зөвлөл 5 орондоо нэг гишүүнтэй. Үүнийг Улсын Их Хурлын Тамгын газар, Ерөнхийлөгчийн Тамгын газар, Засгийн газрын Хэрэг эрхлэх газар нэг нэг хүнийг санал болгодог. 2-ыг нь төрийн албан хаагчдын төлөөллөөс бүрдүүлдэг болсон. 

Энэ бол уг нь төрийн албан хаагчид өөрсдөө төрийн албаны зохицуулалт, зохион байгуулалтыг хэрэгжүүлэх, төв байгууллагадаа ажиллах боломж. Нөгөөтээгүүр төрийн албан хаагчдынхаа эрх ашгийг хангах. Өөрөө энэ бодлого шийдвэр гаргалцах энэ боломжийг хүргэсэн чухал заалт гэж би бодож байгаа юм. Үү

ний дагуу энэ сонгон шалгаруулалт хийгдсэн. Төрийн байгууллагын байнгын хорооноос холбогдох журмын дагуу сонгон шалгаруулалтыг хийгээд хамгийн өндөр оноо авсан Ц.Амартөгсийг Байнгын хороо дэмжиж оруулж ирсэн байна. Ц.Амартөгсийг зарчмын хувьд дэмжиж байна. 

Энэ хуулийн дагуу төрийн албанд олон жил ажилласан, мэргэшсэн, төрийн албаныхаа зөв, буруу, сайн мууг мэддэг ийм туршлагажсан хүмүүс байх ёстой. Тийм ч учраас тодорхой шалгуур тавьж байгаа. 15 жил төрийн жинхэнэ албанд ажилласан. Мөн 45 нас хүрсэн. Бусад мэргэжлийн шаардлагуудыг тавьж байгаа. Энэ шаардлагад бүрэн нийцсэн хүн оруулж ирсэн юм байна гэж би бодож байна. 

Төрийн албаны бүх шатанд ажилласан ийм намтар байна. Түүнээс гадна энэ хүний нөөц энэ хөдөлмөр, нийгмийн хамгааллын чиглэлээр нэлээн мэргэшиж ажилласан байна. Энэ бол энэ төрийн албан хаагчдын цалин хөлс, нэмэгдэл, зэрэг дэв гээд энэ олон асуудлуудыг шийдэх, шийдвэрлэхэд нэлээн мэргэшсэн учраас тусалж ажиллах ийм давуу тал байна гэж би харж байгаа юм. 

Ер нь энэ Төрийн албаны зөвлөлийн гишүүнээр сонгогдож байгаа орж ирсэн нэр дэвшигч Ц.Амартөгсийн хувьд цаашид энэ Төрийн албаны тухай шинэ хуулийн энэ хүчин чадлыг бүрэн ашиглах тал дээр санаачилгатай ажиллаасай гэж би хүсэж байна. 

Төрийн албаны шинэ хуулиар Төрийн албаны зөвлөлийн чиг үүргийг нэмэгдүүлсэн. Эрх хэмжээг нь мөн нэмэгдүүлсэн юм байгаа юм. Энэ эрх хэмжээгээ бүрэн хэрэгжүүлэх шаардлагатай байгаа. Энд хуулиар хүлээсэн 12 бүрэн эрх байгаа. Тэр дотроо тодорхой хууль тогтоомж зөрчсөн албан тушаалтны байгууллагын шийдвэрийг хүртэл хүчингүй болгох эрх нь хүртэл байгаа шүү дээ. Үүнийгээ энэ хэмжээнд ашиглаж байж л төрийн албан хаагчдынхаа эрх ашгийг хангана. Ийм зүйл байгаа юм. Ийм учраас эдгээр зүйлүүдийг цаашид анхаарч ажиллаарай гэдгийг Ц.Амартөгс нэр дэвшигчид юу захиж хэлье. Ингээд нэр дэвшигчийн хувьд дэмжиж байна. 

Г.Занданшатар: Гишүүд асуулт асууж, хариулт авч, үг хэлж дууслаа. Одоо санал хураалт явуулна. 

Байнгын хорооны саналаар санал хураалт явуулна. Танхимд 23 хүн байна. Төрийн албаны зөвлөлийн орон тооны гишүүнээр томилох саналыг дэмжье гэсэн саналын томьёоллоор. 

Цэнддаваагийн Амартөгсийг Төрийн албаны зөвлөлийн орон тооны гишүүнээр томилох саналыг дэмжье гэсэн саналын томьёоллоор санал хураалт явуулна. Санал хураалт. Д.Сарангэрэл гишүүнийг дэмжсэнд тооцлоо. 

Танхимд 23 гишүүн байсан юм. 55.0 хувийн саналаар энэ санал дэмжигдлээ. 

Төрийн албаны зөвлөлийн орон тооны гишүүнээр томилох саналыг нэгдсэн хуралдаанд оролцсон гишүүдийн олонх дэмжсэн тул “Төрийн албаны зөвлөлийн орон тооны гишүүнийг томилох тухай” Улсын Их Хурлын тогтоол баталсанд тооцлоо.

Тогтоолын төслийг уншиж танилцуулна. Төрийн албаны зөвлөлийн орон тооны гишүүнийг томилох тухай.

Төрийн албаны тухай хуулийн 68 дугаар зүйлийн 68.2 дахь хэсэг, 72 дугаар зүйлийн 72.2 дахь хэсэг, Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2 дахь хэсгийг үндэслэн Монгол Улсын Их Хурлаас ТОГТООХ нь: 

1.Цэнддаваа овогтой Амартөгсийг Төрийн албаны зөвлөлийн орон тооны гишүүнээр томилсугай.

2.Энэ тогтоолыг 2022 оны 01 дүгээр сарын 14-ний өдрөөс эхлэн дагаж мөрдсүгэй. 

Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонсонд тооцлоо. 

Цэнддаваагийн Амартөгсөд ажлын өндөр амжилт хүсье. 

Төрийн албаны төрийн албаны сахилга хариуцлагыг бэхжүүлэх, тогтвор суурьшилтай ажиллах нөхцөлийг бүрдүүлэх Төрийн албаны зөвлөлийн шинэчлэл дуусаагүй улам эрчимжиж байгаа шүү. Энэ чиглэл дээр шинэ хүч, эрч нэмэх шаардлагатай байгаа. Энэ дээр их санаачлагатай ажиллана гэдэгт итгэж байна. 

Дараагийн асуудалд орно. 

Тав.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай, Хот, суурин газрыг дахин хөгжүүлэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд

/Засгийн газар 2022.01.05-ны өдөр өргөн мэдүүлсэн, хэлэлцэх эсэх/

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүдийг хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж танилцуулна. 

Ц.Нямдорж: Улсын Их Хурлын дарга, эрхэм гишүүд ээ, 

2019 оны 11 сард Монгол Улсын Үндсэн хуульд нэмэлт, өөрчлөлт орсон. Энэ хууль гарсантай холбогдуулаад 2020 онд Засаг захиргаа, нутаг дэвсгэрийн нэгж, түүний энэ удирдлагын тухай хуулийн шинэчилсэн найруулгын төсөл батлагдсан. 

Энэ хуулийг баталсантай холбогдуулаад Улсын Их Хурлын 45 дугаар тогтоол гарч, бусад хуулиудыг засаг захиргааны шинэ хуульд нийцүүлэх арга хэмжээ авахыг Засгийн газарт даалгасан. Засгийн газар Хэрэг эрхлэх газрын түвшинд, яамдын түвшинд 2 ажлын хэсэг байгуулж, энэ одоо мөрдөж байгаа хууль тогтоомжийг засаг захиргааны шинэ хуультай нийцүүлэх ийм санал боловсруулсан. 

Эцсийн дүнгээрээ нийт 127 хуульд нэмэлт, өөрчлөлт оруулах шаардлага байна гэж үзсэн. Энэ боловсруулсан хуулиудын төслийг 2 удаа Засгийн газрын яамд, аймаг, нийслэлийн холбогдох байгууллагуудаар хэлэлцүүлж саналыг нь авсны үндсэн дээр Засгийн газрын хуралдаанаар хэлэлцүүлж Их Хуралд өргөн мэдүүлсэн юм. 

Хуулийн төсөлд нэгдүгээрт, шинэ хуультай нийцүүлж, нэр томьёоны асуудлыг жигдлэх. Хоёрдугаарт, орон нутгийн чиг үүрэг, засаг захиргаа, нутаг дэвсгэрийн нэгжийн хэрэгжүүлэх чиг үүргийг тодорхой болгох асуудлууд тусгагдсан. Гуравдугаарт, хуулийн хэрэгжилтийг нэг мөр хангахад чиглэсэн бусад хуулиудын төслийг боловсруулах ийм ажил хийгдсэн. 

Та бүхэнд танилцуулж байгаа 126 хуулиас нэлээн томоохон гэж хэлж болохоор өөрчлөлт оруулах 13 хуулийн төсөл байна. Аялал, жуулчлалын хуульд өөрчлөлт оруулах, Иргэдийн төлөөлөгчдийн хурлын сонгуулийн хуульд өөрчлөлт оруулах, Аж ахуйн нэгжийн тусгай зөвшөөрлийн хуульд өөрчлөлт оруулах, Архив, албан хэрэг хөтлөлтийн хуульд өөрчлөлт оруулах, Ашигт малтмалын хуульд өөрчлөлт оруулах, Газрын тухай хуульд өөрчлөлт оруулах, Газрын тосны тухай хуульд өөрчлөлт оруулах, Жижиг, дунд үйлдвэрлэлийн хуульд өөрчлөлт оруулах, Төсвийн тухай хуульд өөрчлөлт оруулах, Тусгай хамгаалалттай газар нутгийн тухай хуульд өөрчлөлт оруулах, Үйлдвэр, технологийн паркийн хуульд өөрчлөлт оруулах, Харилцаа, холбооны хуульд өөрчлөлт оруулах гэсэн ийм 13 хуулийн төсөл том хэмжээтэй юм. Дунд зэргийн. Бусад нь нэр томьёог жигдлэх төслүүд байгаа гэж үзэж байгаа. 

Энэ асуудлыг хэлэлцэж, холбогдох хуулиудад өөрчлөлт оруулж өгөхийг Их Хурлаас хичээнгүйлэн хүсэж байна. Баярлалаа.

Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Нийгмийн бодлогын байнгын хорооны дарга Мөнхөөгийн Оюунчимэг танилцуулна. 

М.Оюунчимэг: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2022 оны 01 дүгээр сарын 05-ны өдөр Улсын Их Хуралд өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүдийн хэлэлцэх эсэх асуудлыг Төрийн байгуулалтын байнгын хороо 2022 оны 01 дүгээр сарын 12-ны өдрийн хуралдаанаараа хэлэлцлээ. 

Монгол Улсын Их Хурлын 2020 оны 12 дугаар сарын 17-ны өдрийн 45 дугаар тогтоолын 1 дэх заалтын 3 дахь дэд заалтад Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх, холбогдох хуулийн төслийг өргөн мэдүүлэх арга хэмжээг авч хэрэгжүүлэхийг Монгол Улсын Засгийн газарт даалгасан. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль, шинэчилсэн найруулгад хууль тогтоомжийн нэр томьёог жигдлэх, орон нутгийн чиг үүрэг, засаг захиргаа, нутаг дэвсгэрийн нэгжийн хэрэгжүүлэх чиг үүрэг болон нутгийн өөрийн удирдлага, төрийн удирдлагын эрх хэмжээ, бүрэн эрхтэй уялдуулах, нарийвчлан тусгах, зөрчилдөж байгаа зохицуулалтыг нийцүүлэх зорилгоор хуулийн төслүүдийг боловсруулсан байна. 

Байнгын хорооны хуралдаанаар хуулийн төслүүдийг хэлэлцэх үед Улсын Их Хурлын гишүүн Д.Тогтохсүрэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай хамт баталсан Татварын ерөнхий хуульд нэмэлт, өөрчлөлт оруулах тухай хуулийг хүчингүй болгох үндэслэл, “нийслэл, сум” гэснийг “сум, нийслэл” гэж өөрчлөх байгаа эсэх талаар асуулт асууж, хариулт авсан болно. 

Ж.Ганбаатар Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын зарчмын нэг өөрчлөлт орон нутгийг бие даалгах эдийн засаг, нийгмийн асуудлаа шийдвэрлэх, эдийн засаг, нийгмийн цогцолбор болон хөгжихөд түүний эдийн засаг, санхүүгийн үндсийг бүрдүүлэх зохицуулалт байсан бөгөөд үүнтэй холбоотой 2020 оны 12 дугаар сарын 24-ний өдөр баталсан Татварын ерөнхий хуульд оруулсан өөрчлөлтийг хүчингүй болгохоор оруулж ирсэн хуулийн төслийг хэлэлцүүлгийн явцад анхаарах талаар саналаа илэрхийлсэн болно. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулсан хуулийн төслүүдийг Байнгын хорооны хуралдаанд оролцсон гишүүдийн дийлэнх олонх буюу 70.0 хувь нь үзэл баримтлалын хувьд хүрээнд хэлэлцэхийг дэмжсэн болно. 

Улсын Их Хурлын эрхэм гишүүд ээ, 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль, тогтоомжийг нийцүүлэх зорилгоор боловсруулсан Авлигын эсрэг хуульд өөрчлөлт оруулах тухай, Авто замын тухай хуульд өөрчлөлт оруулах тухай, Авто тээврийн тухай хуульд өөрчлөлт оруулах тухай, Агаарын тухай хуульд нэмэлт, өөрчлөлт оруулах тухай, Аялал жуулчлалын тухай хуульд нэмэлт, өөрчлөлт оруулах тухай, Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Амьтны тухай хуульд өөрчлөлт оруулах тухай, Ард нийтийн санал асуулгын тухай хуульд өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Ахмад настны тухай хуульд өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Багшийн хөгжлийг дэмжих тухай хуульд өөрчлөлт оруулах тухай, Байгалийн нөөц ашигласны төлбөрийн тухай хуульд өөрчлөлт оруулах тухай, Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн ургамлын тухай хуульд өөрчлөлт оруулах тухай, Барилгын тухай хуульд нэмэлт, өөрчлөлт оруулах тухай, Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Газрын тухай хуульд өөрчлөлт оруулах тухай, Газрын төлбөрийн тухай хуульд өөрчлөлт оруулах тухай, Газрын хэвлэлийн тухай хуульд нэмэлт, өөрчлөлт оруулах тухай, Газрын тосны тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Геодези, зураг зүйн тухай хуульд өөрчлөлт оруулах тухай, Гэмт хэрэг, зөрчлөөс урьдчилан сэргийлэх тухай хуульд өөрчлөлт оруулах тухай, Гэр бүлийн тухай хуульд өөрчлөлт оруулах тухай, Гэр бүлийн хүчирхийлэлтэй тэмцэх тухай хуульд өөрчлөлт оруулах тухай, Дайны байдлын тухай хуульд өөрчлөлт оруулах тухай, Дайчилгааны тухай хуульд өөрчлөлт оруулах тухай, Ерөнхий боловсролын сургуулийн хоол үйлдвэрлэл, үйлчилгээний тухай хуульд өөрчлөлт оруулах тухай, Жендэрийн эрх тэгш байдлыг хангах тухай хуульд өөрчлөлт оруулах тухай, Жижиг, дунд үйлдвэр, үйлчилгээг дэмжих тухай хуульд нэмэлт, өөрчлөлт оруулах тухай, Залуучуудын хөгжлийг дэмжих тухай хуульд өөрчлөлт оруулах тухай, Зар сурталчилгааны тухай хуульд өөрчлөлт оруулах тухай, Засгийн газрын агентлагийн эрх зүйн байдлын тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай, Захиргааны хэрэг шүүхэд хянан шийдвэрлэх тухай хуульд өөрчлөлт оруулах тухай, Зөвлөлдөх санал асуулгын тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Иргэний улсын бүртгэлийн тухай хуульд өөрчлөлт оруулах тухай, Иргэний хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Мал хулгайлах гэмт хэрэгтэй тэмцэх, урьдчилан сэргийлэх тухай хуульд өөрчлөлт оруулах тухай, Малын генетик нөөцийн тухай хуульд нэмэлт, өөрчлөлт оруулах тухай, Мал амьтны эрүүл мэндийн тухай хуульд нэмэлт, өөрчлөлт оруулах тухай, Монгол Улсын Батлан хамгаалахын тухай хуульд нэмэлт, өөрчлөлт оруулах тухай, Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуульд өөрчлөлт оруулах тухай, Монгол Улсын Ерөнхийлөгчийн сонгуулийн тухай хуульд өөрчлөлт оруулах тухай, Монгол Улсын шүүхийн тухай хуульд өөрчлөлт оруулах тухай, Монгол Улсын яамны эрх зүйн байдлын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол хэлний тухай хуульд өөрчлөлт оруулах тухай, Музейн тухай хуульд өөрчлөлт оруулах тухай, Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай, Нийтийн сонсголын тухай хуульд өөрчлөлт оруулах тухай, Номын сангийн тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон нутгийн хамгаалалтын тухай хуульд өөрчлөлт оруулах тухай, Орон сууц хувьчлах тухай хуульд өөрчлөлт оруулах тухай, Орон сууцын тухай хуульд өөрчлөлт оруулах тухай, Садар самуун явдалтай тэмцэх тухай хуульд өөрчлөлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Соёлын тухай хуульд өөрчлөлт оруулах тухай, Сонгуулийн автоматжуулсан системийн тухай хуульд өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Статистикийн тухай хуульд өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалтай, орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай, Сэргээгдэх эрчим хүчний тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Тариалангийн тухай хуульд өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай хуулийг хүчингүй болсонд тооцох тухай, Төмөр замын тээврийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Төрийн албаны тухай хуульд өөрчлөлт оруулах тухай, Төрийн бэлэг, тэмдгийн тухай хуульд өөрчлөлт оруулах тухай, Төр, сүм хийдийн харилцааны тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн хяналт шалгалтын тухай хуульд өөрчлөлт оруулах тухай, Тусгай хамгаалалттай газар нутгийн орчны бүсийн тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Тусгай хамгаалалттай газар нутгийн тухай хуульд нэмэлт, өөрчлөлт оруулах тухай, Улсын нөөцийн тухай хуульд өөрчлөлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Ус, цаг уур, орчны хяналт шинжилгээний тухай хуульд өөрчлөлт оруулах тухай, Усны тухай хуульд нэмэлт, өөрчлөлт оруулах тухай, Усан замын тээврийн тухай хуульд өөрчлөлт оруулах тухай, Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай, Үндэсний их баяр наадмын тухай хуульд өөрчлөлт оруулах тухай, Харилцаа холбооны тухай хуульд нэмэлт, өөрчлөлт оруулах тухай, Хаягжуулалтын тухай хуульд нэмэлт, өөрчлөлт оруулах тухай, Харьяатын тухай хуульд өөрчлөлт оруулах тухай, Хог хаягдлын тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Хот, суурин газрыг дахин хөгжүүлэх тухай хуульд өөрчлөлт оруулах тухай, Хот, суурин, ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай, Хот, тосгоны эрх зүйн байдлын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд өөрчлөлт оруулах тухай, Хөгжлийн бэрхшээлтэй хүний эрхийн тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Хөдөлмөрийн тухай хууль, шинэчилсэн найруулгад өөрчлөлт оруулах тухай, Хөрс хамгаалах, цөлжилтөөс сэргийлэх тухай хуульд өөрчлөлт оруулах тухай, Хүн ам, орон сууцны улсын тооллогын тухай хуульд өөрчлөлт оруулах тухай, Хүнсний тухай хуульд нэмэлт, өөрчлөлт оруулах тухай, Хүүхдийн эрхийн тухай хуульд өөрчлөлт оруулах тухай, Хүүхэд хамгааллын тухай хуульд өөрчлөлт оруулах тухай, Хэрэглэгчийн эрхийг хамгаалах тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Цэргийн албаны тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Шуудангийн тухай хуульд нэ өөрчлөлт оруулах тухай, Эд хөрөнгийн эрхийн улсын бүртгэлийн тухай хуульд өөрчлөлт оруулах тухай, Эмнэлгийн тусламж, үйлчилгээний тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт, өөрчлөлт оруулах тухай, Эрүүл ахуйн тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Эрчим хүчний тухай хуульд өөрчлөлт оруулах тухай, Эрчим хүч хэмнэлтийн тухай хуульд өөрчлөлт оруулах тухай хуулийн төслүүдийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээсээ хүсье. 

Анхаарлаа хандуулсанд баярлалаа. 

Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Балжиннямын Баярсайхан гишүүнээр тасаллаа. Нанзадын Наранбаатар гишүүн асуулт асууна. 

Н.Наранбаатар: Хоёр асуулт байна. Энэ нэгжийн хууль хэрэгжиж эхэлсэнтэй холбоотойгоор одоо орон нутагт багийн иргэдийн Нийтийн Хурлыг зарлах асуудал гарч ирж байгаа. Хуучин хуулиар Тэргүүлэгчид зарлачихдаг байсан. Одоо ингээд он гараад 01 сарын 01-нээс хойш Тэргүүлэгчид гэж байхгүй болчхоод байгаа юм. 

Тийм учраас ямар субъект энэ багуудын иргэдийн Нийтийн Хурлыг зарлах шийдвэр гаргах вэ? Үүнийг яаж зохицуулж байна вэ гэсэн нэг асуулт. 

Хоёр дахь асуулт нь, нэгжийн хуулиар бас орон нутгийн иргэдийн Хурал концесс гаргах ийм эрхтэй болчхоод байгаа юм. 

Тэгэхээр үүнийг концесс гаргах энэ журам, энэ үйл ажиллагааг нь ямар хуулиар зохицуулах вэ, ямар хуульд нэмэлт, өөрчлөлт оруулж явах уу гэдэг ийм хоёр асуулт байна. 

Г.Занданшатар: Хэн хариулах юм? У.Бямбасүрэн Засгийн газрын Хэрэг эрхлэх газрын дэд дарга. 82.

У.Бямбасүрэн: Н.Наранбаатар гишүүний асуултад хариулъя. Баг, хорооны иргэдийн Нийтийн Хурлыг зарлах талаар Засгийн газарт олгогдсон нутгийн өөрөө удирдах байгууллагад мэргэжил арга зүйн зөвлөгөө өгөх гэсэн энэ үүргийн хүрээнд КОВИД-ынхоо нөхцөл байдлыг харгалзаж үзэж байгаад бид нэг тодорхой нэг хугацаа тогтоогоод үүнийг зохион байгуулахыг сум, дүүргийн иргэдийн Төлөөлөгчдийн Хуралд зөвлөх байдлаар зохион байгуулаад явчихна гэсэн ийм бодолтой байгаа. 

Тэгээд эхний хурал зохион байгуулагдаад энэ шинэ эрх зүйн зохицуулалт хэрэгжиж эхэлсэнтэй холбогдуулаад эхний хурал зохион байгуулагдаад явсны дараа тэр хурлаасаа дараагийн хурлаа зарлаад ингээд явчих юм. 

Концесстой холбоотой асуудлыг Концессын тухай хуулиар процедурыг нь тодорхой заачихсан байгаа. 

Тэгэхээр эрх нь хэдийгээр олгогдож байгаа ч гэсэн энэ төсөв, санхүүгийн асуудал эрхэлсэн төрийн захиргааны төв байгууллагын зөвшөөрлийг аваад энэ Сангийн яамтайгаа яриад хөөрөөд ингээд ном журмынхаа дагуу явах ёстой. 

Г.Занданшатар: Ажлын хэсгийн гишүүд. Ургамлын Бямбасүрэн Засгийн газрын Хэрэг эрхлэх газрын дэд дарга, Нэргүй Мягмар Засгийн газрын Хэрэг эрхлэх газрын Хууль эрх зүйн газрын дарга, Пүрэвийн Зоригтбаатар Засгийн газрын Хэрэг газрын Орон нутгийн удирдлага, зохицуулалтын газрын дарга, Пүрэвжавын Сайнзориг. П.Сайнзориг байгаа юм уу? П.Сайнзориг алга байна. Зоригтбаатарын Энхболд Сангийн яамны Хууль, эрх зүйн газрын дарга, Мижиддоржийн Санжаадарж Сангийн яамны Төсвийн бодлого, төлөвлөлтийн газрын Төсвийн зарлагын хэлтсийн дарга, Бямбарагчаагийн Тэлмүүн Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга, Ганболдын Золбоо Сангийн яамны Төсвийн бодлого, төлөвлөлтийн газрын Төсвийн нэгтгэлийн хэлтсийн дарга.

Баттөмөрийн Энхбаяр гишүүн асуулт асууна. 

Б.Энхбаяр: Улсын Их Хурлын 2021 оны намрын чуулган юу юугүй өндөрлөх гэж байна. 

Монгол Улсын засаг захиргаа, нутаг дэвсгэрийн нэгжийн шинэчлэл, хууль тогтоомжийн шинэчлэл 2019 оны 11 дүгээр сард баталсан бөгөөд 2020 оны 5 сард хүчин төгөлдөр болсон. Монгол Улсын шинэ Үндсэн хуулийн өөрчлөлтийн дагуу хийгдэж байгаа томоохон шинэчлэлийн нэг байгаа. 

Энэ оны 01 сарын 01-нээс шинэ хууль маань үйлчилж эхэлсэн. Энэ хуультай зөрчилдөж байгаа хуулиудын техникийн шинжтэй өөрчлөлтүүд орж ирж байна гэж ойлгож байгаа. Бараг 100-гаад хуулийн нэрийг сая М.Оюунчимэг дарга нэлээн цаг авч унших шиг боллоо.

Энэ засаг захиргаа нутаг дэвсгэрийн нэгжийн шинэчлэл бол бас нэлээн томоохон өөрчлөлт байгаа. Бидний өмнө нь 29 жилийн хугацаанд явж байсан босоо удирдлагаар бүрэн эрхүүдийг шилжүүлдэг байсан энэ тогтолцоог өөрчлөөд одоо чиг үүргийн тогтолцоо руу оруулж байгаа. Энэ их ач холбогдолтой. 

Улсын Их Хурал яг ямар эрх хэмжээтэй байх вэ, төв Засгийн газар яг ямар чиг үүрэгтэй байх вэ, яамдууд ямар чиг үүрэгтэй байх вэ, нийслэлийн Засаг даргад ямар чиг үүрэгтэй байх вэ, дүүргийн ч Засаг дарга ямар чиг үүрэгтэй байх вэ, аймгийн дарга ямар чиг үүрэгтэй байх вэ, сумын дарга ямар чиг үүрэгтэй байх вэ гэдгийг тодорхой болгочихоор энэ их амар. Өөрөөр хэлбэл дүүргийн Засаг даргаас хийж хийх ёстой тэр чиг үүргийн ажлыг төв Засгийн газрын сайд оролцоод хариулаад байхгүй. Одоо Улсын Их Хурлын гишүүдээс жишээлбэл асуугаад байх шаардлагагүй. Ийм зааг ялгааг тодорхой болгож байгаа нь энэ хүлээх хариуцлагыг тодорхой болгож байгаа. 

Үүнтэй хамт гол орж ирэх ёстой асуудал бол энэ орон нутгийн өмчийн асуудал байгаа. Засаг захиргаа, нутаг дэвсгэрийн нэгжийн хууль өмчийнхөө асуудлыг тодорхой болгохгүйгээр хэрэгжихгүй. Үүнийг 1992 оны энэ шинэ Үндсэн хуулийг бүр баталж байх үед Б.Чимид багш маш тодорхой хэлж байсан юм билээ. Бид орон нутгийнх нь өмчийнх нь асуудлыг нэн тодорхой болгож шийдэхгүйгээр мянга эдийн засаг, нийгмийн цогцолбор, та нар түүгээрээ асуудлаа шийддэг боллоо гэж яриад нэмэргүй гэдгийг хэлж байсан байдаг юм. 

Бусад улс орны туршлагыг аваад үзэхээр орон нутгийн чиг үүрэг дээр, ялангуяа манайх шиг нэгдсэн улсын хувьд юу хариуцуулаад байна вэ гэхээр хоёр гурван юмыг бүх улс хариуцуулж байна. 

Нэгдүгээрт, нийтийн тээвэр. Одоо нийтийн тээврийн асуудал ерөөсөө хотын даргатай холбоотой асуудал. 

Хоёрдугаарт, хот тохижилтын асуудал.

Гуравдугаарт, хогны асуудал. 

Яг ийм асуудлыг орон нутгийн засаг захиргаа шууд хариуцдаг бүх улсад нийтлэг хариуцдаг юм байна. Жишээлбэл, одоо энэ утааны асуудал ярилаа гэхэд энд сайд оролцоод хариуцлага үүрээд байх юм уу, хот дүүргийн удирдлагууд хариуцаад байх юм уу гэдэг цэвэр өмчөөсөө хамааралтай. Өөрөөр хэлбэл Тавантолгой түлш гэдэг компани хэрвээ энэ байх юм бол төв Засгийн газрын харьяа компани байх юм уу, энэ нийслэл юм уу, дүүргийн компани байх юм уу гэдэг эндээсээ урган гардаг. 

Тийм учраас орон нутгийн өмчийн асуудал маань энэ орж ирж байгаа өөрчлөлтөөр орж ирж байна уу, тодорхой болж байгаа юу гэдэг ийм асуулт байна. 

Г.Занданшатар: 82. Ургамлын Бямбасүрэн Засгийн газрын Хэрэг эрхлэх газрын тэргүүн дэд дарга. 84. Нэргүйн Мягмар Хэрэг эрхлэх газрын Хууль зүйн бодлогын газрын дарга. 

Н.Мягмар: Б.Энхбаяр гишүүний асуултад хариулъя.

Орон нутгийн өмчийн асуудал тусдаа бие даасан хуулиар зохицуулагддаг. Өөрөөр хэлэх юм Төрийн болон орон нутгийн өмчийн хуулийн асуудал байж байгаа. 

Тийм учраас нэгжийн хууль бусад хууль тогтоомжийг нийцүүлэх хүрээндээ орж ирж байгаа энэ 127 төсөлд энэ орон нутгийн өмчтэй холбоотой асуудлыг зохицуулсан. Төрийн болон орон нутгийн өмчийн хуулийн асуудал орж ирээгүй байж байгаа. 

Энэ асуудлаар Засгийн газрын энэ түвшиндээ хуулийн төсөл боловсруулагдаад Засгийн газрын хуралдаанаар хэлэлцүүлэх бэлтгэлийг хангаад ажиллаж байна. 

Тэгээд энэ хуулиар энэ орон нутгийн өмчийн асуудал бол Үндсэн хуульд орсон өөрчлөлтийн хүрээнд мөн нэгжийн хуулийн зарчимд нийцүүлээд зохицуулалтыг тодорхой болгож оруулж ирэхээр ингэж Засгийн газрын түвшиндээ хуралдаанд хэлэлцүүлэхээр бэлтгэл ажлыг хангаад ажиллаж байна. 

Г.Занданшатар: Цэндийн Нямдорж. Засгийн газрын Хэрэг эрхлэх газрын дарга, сайд. 91.

Ц.Нямдорж: Одоо яг төгсгөлийн шатандаа. Б.Энхбаяр гишүүн. 2 хуулийн төсөлд явж байгаа. 

Нэг нь, Төрийн болон орон нутгийн өмчийн тухай хууль. Нөгөөдөх нь Төрийн болон орон нутгийн өмчит хуулийн этгээдийн тухай хууль гэсэн ийм хоёр хуулийн төсөл явж байгаа. 

Эхний төсөл нь Хэрэг эрхлэх газар дээр. Хоёр дахь төсөл нь Хуулийн яамдаар явж байгаа. Хаврын чуулган гэхэд энэ хоёр хуулийн төслийг өргөн мэдүүлчих бэлтгэл хангагдаад дуусаж байгаа гэдгийг хэлье. 

Ерөнхий хөндөж байгаа асуудал нь зөв зүйтэй асуудал. Одоо энэ Улаанбаатар хотын утааны асуудлыг цаашдаа ер нь энэ өмчийн газар нь ч тэр, утааны асуудал нь ч тэр хотдоо байх ёстой гэдэг ерөнхий чиглэл яригдаж байгаа. Энэ жилээс эхлээд энэ ирэх жил ер нь ирэх хавраас эхлээд энэ түлш тараадаг, барьдаг элдэв ажлууд хот, дүүргийн чиглэлд шилжүүлнэ гэсэн ерөнхий чиглэл гараад тэгээд бэлтгэл ажил нь хийгдэж байгаа. Яг одоо хүйтний улирал байгаа учраас хуучин тогтолцоог нь эвдэж хэрэггүй гэдэг асуудал яригдсан юм.

Г.Занданшатар: Баттөмөрийн Энхбаяр гишүүн тодруулж асууна. 1 минут. 

Б.Энхбаяр: Энэ Төрийн болон орон нутгийн өмчийн багц хуулийн асуудал энэ Үндсэн хуулийн өөрчлөлтийг амилуулах хүрээнд гол суурь асуудал болчхоод байгаа юм. 

Одоо бид ингээд ямар нэгэн асуудал ярихаар яг энэ дээр гацчихаад байгаа юм. Үүнийг шийдэхгүйгээр өөр дараа дараагийн асуудлууд явахгүй болчхоод байгаа юм. Тэр нь тэгээд дахиад Газрынхаа багц хуультай хамт орж ирэхгүй бол болохгүй. 

Одоо өглөө хүртэл энэ Б.Пүрэвдорж гишүүн Эрдэнэбүрэнгийн станц барих гэхээр сумын Засаг дарга нь, хурал нь шийдвэр гаргачхаад гээд. Манайх чинь нэгдмэл улс шүү дээ. Нэгдмэл улс. 

Тэгээд үүнийг тодорхой болгохгүй бол ер нь энэ цаашдаа энэ ханлигууд үүсээд, үүнийг одоо салан тусгаарлуулах чиглэл рүү, бие даах чиглэл рүү их явуулах юм билээ. 

Манай энэ Үндсэн хуулийн зарчим бол их тодорхой. Нийслэл, дүүрэг одоо энэ орон нутгийн иргэдийн Хурлууд бол хууль тогтоомжийн хүрээнд өөрийнхөө тэр эрхэлж байгаа асуудлаар шийдвэр гаргана гэж байгаа юм. Одоо бол хувь…/минут дуусав/

Г.Занданшатар: Үг хэллээ дээ. Тийм ээ. Саналаа хэллээ. Дашдондогийн Ганбат гишүүн. 

Д.Ганбат: Засаг захиргаа, нутаг дэвсгэрийн нэгжийн тухай хуулийг хуульд нийцүүлсэн ийм асуудлыг хэлэлцэж байна. 

Энэ дээр бол яг амьдрал дээр буугаад ирэхээр бас асуудал байна. Тухайлбал би манай Монгол Улсыг чинь одоо уул уурхайн орон болчихлоо л гээд яриад байдаг. Тийм ээ. Гадна дотнын хөрөнгө оруулалт орж ирж байна, орж ирэхгүй байна гэсэн зүйлүүд ч гэсэн ярьдаг. Тэгээд тэр хөрөнгө оруулалтуудаа төлөвлөөд зөв зүйтэй хийгээд ингээд явчих. Нөгөө талаасаа бас одоо тухайн орон нутагт амьдарч байгаа ард иргэдийн амьдрал, одоо бэлчээр, ус энэ бүх юманд яаж нөлөөлөх вэ энэ тэр гээд л асуудлууд байна л даа. 

Энэ дээр би нэг жишээ татъя. Ер нь манай Баянхонгор аймгийн Баян-Өндөр, Шинэжинст суманд “Эрдэнэ Монгол” гэдэг компани үйл ажиллагаа явуулах гээд, явуулаад ингээд байж байгаа. Хэдхэн хоногийн өмнө Шинэжинст сумын иргэд маань багаасаа ирж эсэргүүцэл илэрхийлсэн. Тухайн орон нутагт багийн хурлыг хууль бусаар хийсэн гэсэн ойлголттойгоор юм ярьсан. Энэ зүйл маань яг ямар байгаа вэ? Энэ асуудлыг одоо яаж зохицуулж байгаа вэ? Та нар мэдэж байна уу? 

Энэ “Эрдэнэс Монгол” гэдэг компанийн эзэд нь болохоор Канадууд, тэгээд бас дотоодын хөрөнгө оруулагчтай. Тэр нь миний ойлгосноор Оюу толгойн ТУЗ-д Н.Багабанди гуай охин байна гэж ойлгосон. 

Тэгээд энэ бүх юм чинь одоо хууль бус яваад байна уу? Ямар яваад байна? Тухайн орон нутагт байгаа багийн иргэд маань бид бэлчээргүй, ус байхгүй, цаашдаа хэвийн амьдрал үргэлжлүүлэх боломжгүй. Энэ компани маань хориглосон цианит натри хэрэглээд одоо бидний бэлчээр нутгийг байхгүй болгох, онгон төрхийг алдагдуулах ийм зүйл болох нь гэдэг зүйлийг яриад байдаг. 

Нөгөө аймаг нь болохоор бас их хэмжээний мөнгө авахаар гэрээ хийчихсэн гээд аймгийн удирдлага ингээд байдаг. Энэ Засгийн газар одоо яг ямар нөхцөлд яам ямархуу байр суурьтай байгаа юм бэ? Үүнийг юу гэж үзэж байгаа юм бэ? Яг л энэ Эрдэнэбүрэнтэй нөгөө эсрэг талаасаа давхацсан ийм үйл ажиллагаа болж байна. Үүнийгээ одоо нэг мөр ойлголттой болоод тайлбарыг нь өгөөд ингээд явмаар байна. Тэгэхгүй бол орон нутагт иргэд бол маш их бухимдаж байна. Үүнийг хуулиараа яаж зохицуулаад байгаа юм. Аль нь зөв гэж ойлгох юм гэсэн ийм асуултыг намайг тавиасай гэсэн. Би тэгээд тавьж байгаа юм. Тийм.

Г.Занданшатар: Цэндийн Нямдорж Засгийн газрын Хэрэг эрхлэх газрын дарга.

Ц.Нямдорж: Баянхонгор аймгийн сая Д.Ганбат гишүүний ярьдаг асуудлаар иргэдийн хэвлэлд хандсан мэдэгдлийг үзсэн. 

Тэгээд Уул уурхайн яамнаас нэг танилцуулга авчихсан байна. Тэр танилцуулгыг энэ Хэрэг эрхлэх газрын холбогдох хүмүүст өгч судлуулаад тэгээд хууль номын дагуу явагдаж уу, үгүй юу гэдэг талаар эцэслэж дүгнэлт хийгээд Та бүхэнд эргэж хэлэх байх. Анхааралтай судалж байгаа.

Г.Занданшатар: Дашдондогийн Ганбат 1 минут.

Д.Ганбат: Засгийн газар энэ асуудлыг мэдэж байгаа юм байна гэж ойлголоо. 

Ер нь Та бүхэн бас ажлын хэсэг байгуулчихаарай. Ажлын хэсэг байгуулаад тухайн орон нутаг руу нь явуулаад энэ асуудлыг үзэж хараад нэг мөр болгохгүй л бол нөгөө ажиллаж байгаа компанидаа ч хүндрэлтэй байгаа байх. Тухайн орон нутагт байгаа ард иргэдэд ч бас хэцүү байна. Одоо энэ Улсын Их Хуралд ард иргэдээ төлөөлөөд сууж байгаа бид нарт ч бас энэ асуудлыг ярьж хуулийн дагуу ямар байдаг юм ойлголтыг нь өгч ингэж явах нь зүйтэй гэдгийг бас анхааруулчихъя. 

Г.Занданшатар: Цэвэгдоржийн Туваан гишүүн.

Ц.Туваан: Улсын Их Хурлын даргын зөвлөлөөр батлагдсан асуудал дотор энэ Монгол Улсын засаг захиргаа, нутаг дэвсгэрийн нэгж, түүний удирдлагын тухай гээд энэ хууль тогтоомжийг нийцүүлэх зорилгоор гээд Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай, Хот, суурин газрыг дахин хөгжүүлэх тухай хуульд өөрчлөлт оруулах тухай гээд. 

Ингээд хоёрхон хуулийн нэр дурдаад ингээд асуудал оруулчихсан. Тэгээд яг энэ хуулийг нь өргөн барьсан процесс, танилцуулгуудыг нь харахаар мөн адилхан энэ Засгийн газраас Их Хуралд оруулж байгаа. Дээрээс нь энэ Тамгын газар луу оруулж байгаа процесс энэ тэрээс нь харахаар энэ хоёрхон хуулийн нэртэй ингээд яваад байх юм. 

Сая Байнгын хорооны санал, дүгнэлт уншсан чинь 126 хуулийн тухай асуудал яриад байна. Тэгэхээр энэ ямар учиртай юм бэ гэдгийг бас нэг тайлбарлаад өгмөөр байна. 

Хоёрдугаарт нь, Монгол Улсад өнөөдөр хүчин төгөлдөр хэрэгжиж байгаа 586 хуулиас 126 хуульд нь өөрчлөлт оруулах энэ асуудал яригдаж байна. Тэгэхээр яах вэ, мэдээж энэ нэгжийн тухай хууль хэрэгжээд эхэлчихсэн. Одоо өнөөдөр хагас сарын хугацаа өнгөрчихсөн. Нэгжийн тухай хууль батлагдаад жил гарангийн хугацаа өнгөрсөн. 

Тэгэхээр энэ хугацаанд өмнө нь энэ асуудлыг яагаад оруулж ирээгүй юм бэ? Яагаад энэ хууль нь хэрэгжихэд явж байхад энэ олон хуулийн асуудлууд ингээд дахин өөрчлөлт оруулахаар орж ирж байгаа юм. Их Хурал дээр хэлэлцээд явчих цаг хугацаа, орон зай, өдөр зөндөө л байсан. 

Тэгэхээр энэ яагаад ингэж хоцорч орж ирж байгаа юм бэ? Эсвэл хэрэгжиж эхэлснийх нь дараа орж ирдэг ийм учиртай юм уу? Танилцуулгаас харж байхад 126 хууль дотор 527 зөрчил, 173 хийд л байна гээд. Дээрээс нь хуулийн төсөл боловсруулах шинэ хуулийн төсөлд 3, нэмэлт, өөрчлөлт 28, хуульд өөрчлөлт оруулах 95 ийм асуудал байна. Сая Ц.Нямдорж даргын танилцуулгаар томоохон өөрчлөлт 13 байна гээд. 

Тэгэхээр бид бүхэн ийм том хэмжээний асуудал дээр нэлээн серьёзны хандах ёстой болов уу гэж ингэж бодох юм. Томилгоо энэ тэр ингээд л сая үдээс өмнө тэр хоёр гурван томилгоо явлаа. Тэгээд л томилгоон дээр болохоор бүгдээрээ орж ирээд л маш олон хүн санал, асуулт тавиад л, дэмжиж байгаагаа илэрхийлээд л явдаг. Яг энэ том хууль хэрэгжээд эхэлчихсэн энэ үед энэ олон хуулийн төсөл зэрэг орж ирж байгаа энэ үед цөөхөн, цөөхүүлэхнээ хэдүүлээ энэ асуудал ярьж байна. Тэгэхээр энэ дээр нэг тодруулаад хариулт өгчихөөч. 

Төвлөрлийг сааруулна гээд манай энэ Засгийн газрын үйл ажиллагааны хөтөлбөр, тэгээд л манай энэ том том төлөвлөгөөнүүдэд байгаа. Тэгэхээр энэ дээрээ яг бодитой, яг энэ асуудлууд дээрээ аль аль хуулийн төсөл нь явж байгаа юм бэ? Төвлөрлийг сааруулна гэж яриад байгаа боловч тодорхой юм юу хийж байгаа юм бэ? Аль аль хуульд орсон бэ гэдгийг асууя. 

Ингээд мөн өдөр Н.Наранбаатар гишүүн асуугаад тодорхой хариулт хэлсэнгүй. Энэ багийн дарга нарын сонгууль чинь одоо орон нутгийн сонгууль болж өнгөрөөд одоо жил 3 сар өнгөрч байна. Тэгээд хуучин багийн дарга нарын сонгуулийн бас нэлээдгүй хувь нь явчихсан. Тэгээд яваагүй сонгуулиуд байгаад байна. 

Тэгэхээр сая тодорхой хэлсэн. Багийн даргын сонгуулийг багийн иргэдийн Нийтийн Хурал зарлаж явуулдаг. Тэгэхээр энэ одоо хэн зарлаж явуулах юм бэ? Яг тодорхой энэ дээр хариулт авъя. 

Дээрээс нь энэ орон нутгийн газар олголттой холбоотой асуудал. Бид мэдээж нэгдмэл улс. Тэрийгээ мэдэж байгаа. Тэгэхдээ энэ дээр энэ асуудлууд чинь яагаад гараад байна гэхээр энэ иргэдийнх нь, багийнх нь, сумынх нь саналыг, аймгийнх нь саналыг авахгүйгээр энэ асуудлууд яригдаад байгаа учраас…/минут дуусав/

Г.Занданшатар: Болохгүй. Хуульд хууль дээр. Хэн хариулах вэ? 82. Ургамлын Бямбасүрэн.

У.Бямбасүрэн: Баг, хорооны иргэдийн Нийтийн Хуралтай холбоотой асуудал дээр бол багийн Засаг даргыг сонгох, чөлөөлөхөөс гадна, баг, хорооны Засаг даргыг сонгох, чөлөөлөхөөс гадна нэгжийн хуулийн маань 32.8-д заасан бүрэн эрхүүд байгаа. 

Тэгээд тэр дагуу одоо энэ багийн иргэдийн Хурал, хорооны иргэдийн Нийтийн Хурал одоо энэ шинэ хуулийн зохицуулалтаар яаж хуралдах вэ гэсэн асуултад хариулахдаа би сум, дүүргийн иргэдийн Төлөөлөгчдийн Хурал, Засгийн газар, одоо Засгийн газрын тухай хуульд заасан нутгийн өөрөө удирдах байгууллагад мэргэжил арга зүйн зөвлөгөө өгнө гэсэн энэ бүрэн эрхийнхээ хүрээнд зөвлөмж өгөөд КОВИД-ын нөхцөл байдлыг хараад одоо энэ шинэ хуулийн зохицуулалтаар хурлаа хуралдуулаад явах энэ бололцоог нь бид нээж өгнө гэсэн ийм байдлаар хариулсан юм. Ц.Туваан гишүүн ээ. 

Баг, хорооны Засаг дарга нар бол ихэнх нь сонгогдчихсон явж байгаа. КОВИД-ын нөхцөл байдал гээд жаахан сунжирсан талууд бий. Хуучин хуулийн зохицуулалт дуусаад шинэ хууль ингээд хэрэгжээд эхлэхтэй холбогдуулаад эхний хурлыг яаж зарлах вэ гэдэг асуудлаас л болсон хариулт гэж. Одоо тэр өнцгөөс нь би Н.Наранбаатар гишүүний асуултад хариулсан. 

Тэгэхээр одоо бид бол нөхцөл байдлаа харж байгаад зөвлөмж өгнө. Энэний дагуу сум, дүүргийн иргэдийн Төлөөлөгчдийн Хурлаас зохион байгуулалтыг нь хийгээд баг, хорооны иргэдийн Нийтийн Хурлыг хуульд заасан тэр шаардлагынх нь дагуу ирцийг нь бүрдүүлээд эхний хурлыг нь хуралдуулна. Эхний хурал хуралдсаны дараа дараагийн хурлаа зарлаад явах ийм зохицуулалт шинэ хуульд орсон байгаа. 

Г.Занданшатар: 91. Ц.Нямдорж сайд.

Ц.Нямдорж: Ц.Туваан гишүүн ээ. 12 сарын 31-н хүртэл энэ орон нутагтай холбогдолтой асуудал хуучин хуулиараа явж байсан шүү дээ. Одоо тэр хуулиараа бол энэ КОВИД-ын нөхцөл байдал, энэ үүлэн чөлөөг харж байгаад зарим нь сонгууль юмаа хийсэн, зарим нь эс хийсэн тийм байдалтай л байгаа. 

Одоо энэ 01 сарын 01-нээс хойших сая нь өөрийн чинь асуудаг асуултууд бол шинэ хуулиараа явна. Тэгээд тэрийг нь бид зохицуулаад явчихна гэсэн бодолтой байгаа. 

127 хуулийн жагсаалтыг Та бүхэнд өгсөн. Өөр дээр чинь энэ байна уу, үгүй юу. Яг ийм ийм хуулийн жагсаалт, давхардал, зөрчил, хийдэл гурван ангилалтай. Бүгдийнх нь нэрийг танилцуулга бичигт бас онцын ач холбогдолгүй сунжирсан асуудал учраас жагсаалтыг нь давхар Та бүхэнд гаргаад өгчихсөн байгаа. 

Энэ дотор тэр өөрийн чинь ярьдаг хуулиуд, бусад 127 хууль байгаа юм. Тэр М.Оюунчимэг гишүүний уншдаг хуулиуд цөмөөрөө байгаа гэдгийг хэлье. 

Бас нэг асуудал. Түрүүн Б.Энхбаяр гишүүний асуултад ч гарсан. Газрын хуулийн багц хуулийн шинэчилсэн найруулгын төслийг Барилга, хот байгуулалтын яамныхан ерөнхийдөө боловсруулж дуусаад одоо Засгийн газарт орж ирж хэлэлцүүлэх түвшиндээ явж байгаа. Энэ хууль бас Та бүхэнд хэлэлцүүлэгдэхээр өргөн мэдүүлэгдэнэ гэдгийг хэлье. 

Өөр Ц.Туваан гишүүний асуултад. Энэ манай Сангийн яамны нөхдүүд зарим асуултад хариулна.

Г.Занданшатар: 93. Мижиддоржийн Санжаадорж.

М.Санжаадорж: Сангийн яамны Зарлагын хэлтсийн дарга М.Санжаадорж байна. Ц.Туваан гишүүний асуултад хариулъя. 

Төвлөрлийг сааруулах чиглэлээр ямар бодлого, арга хэмжээг хуулиудад тусгасан бэ гэж хэлж байна. Улсын Их Хурлаас бидэнд нэгжийн тухай хуульд нийцүүлж бусад хуулиудаа засаж нэгтгэх, нэр томьёог цэгцлэх энэ асуудлаар үүрэг өгсөн. 

Нэгжийн тухай хууль дээр төвлөрлийг сааруулах асуудлаар татварын асуудал хамгийн түрүүн орж ирж байгаа. Өмнө нь бол аймгийн орлогод ордог байсан хувь хүн болон цалин, газар, үл хөдлөх хөрөнгийн татвар маань сум руу шилжсэн. Харин өмнө нь улсын төсөвт ордог байсан Аж ахуйн нэгжийн орлогын албан татварын 40 хувь маань аймаг руу шилжсэн байгаа. 

Өөрөөр хэлбэл ингээд аймаг маань өөрөө ингээд бас боломжтой болсон учраас нөгөө талдаа бид бас Төсвийн тухай хуульдаа дагуулаад хөрөнгө оруулалтын асуудлуудыг оруулж ирэх юм бол зөвхөн доод шатнаасаа ингэж саналыг нь авч оруулж ирэх нэг дэх асуудал. 

Хоёр дахь асуудал бол нэгжийн тухай хуулийн 27 дугаар зүйл дээр заасан байгаа чиг үүргүүд байгаа. Эдгээр чиг үүргүүдийг орон нутагт төлөөлөн хэрэгжүүлж болно гэсэн ерөнхий заалт байгааг Төсвийн тухай хууль дээрээ дагуулж орж ирээд ерөнхий илүү нарийвчилсан байдлаар оруулж ирсэн байгаа. 

Хэрвээ тухайн чиг үүргийг орон нутагт нь шилжүүлэх тохиолдолд урьдчилан төлөвлөсний дагуу орон нутгийн суурь зардалд нь нэг бол тусгай явъя. Нэг бол урьдчилан төлөх боломжгүй. Тухайн үеийн нөхцөл байдлаас шалтгаалсан байдлаар тухайн чиг үүргийг тухайн орон нутагт нь, жишээ нь гамшигтай холбоотой чиг үүрэг байж болно. Ийм чиг үүрэг байх юм бол нэмэлт санхүүжилтийн хэлбэрээр нь олгоод явж болно гэдэг байдлаар ингээд оруулж ирсэн байгаа. 

Тэгэхээр нэгжийн тухай хуулийн үзэл баримтлал батлагдсан хуулийн хүрээнд нь бид хууль тогтоомжийн нарийвчилсан зохицуулалтаа оруулж ирсэн байгаа. Баярлалаа.

Г.Занданшатар: Нямаагийн Энхболд дарга. Байнгын хороо.

Н.Энхболд: Энэ сая Ц.Туваан гишүүнээс асуусан. Яасан олон хууль, зуун хэдэн хуульд өөрчлөлт орж байгаа юм бэ гээд. 

Тэгээд бид Байнгын хороон дээрээс бас үүнийг ярьсан. Энэний дийлэнх нь байна шүү дээ. Ц.Туваан гишүүн ээ. Нөгөө ажлынх нь зохион байгуулалт, бүтэц өөрчлөхтэйгөө холбогдуулаад одоо “Тэргүүлэгчид” гэж байсныг “дарга” гэж болгоё гэдэг юм уу. “Тэргүүлэгчид” байсныг “хороо”. “Тэргүүлэгчид” гэж байсныг “зөвлөл” гэсэн ийм юм дийлэнхийг нь эзэлж байгаа юм билээ. Ерөөсөө л нөгөө нэртэй холбоотой. 

Дээр нь “сум, нийслэл” гэж байсныг “нийслэл, сум” гээд ингээд байрыг нь сольсон ийм юмнууд. Энэ өөрчлөлтүүд энэ саяын зуун хэдэн хуулийн чинь ихэнх нь энэ дээр байгаа. Та харчхаарай. Тэгэхээр тэр дээр онцын ноцтой юмнууд цөөхөн хэдэн хууль дээр байгаа. Бусад нь бараг дийлэнх нь тийм жижиг засварууд юм билээ шүү. Тийм. 

Г.Занданшатар: Цэвэгдоржийн Туваан гишүүн. Тодруулж асууя. 1 минут.

Ц.Туваан: Хариултуудыг авлаа. Ойлголоо. Тэгэхээр 13 томоохон хуульд өөрчлөлт оруулна гэдэг дээрээ анхааръя гэж нэмээд хэлчихье. 

Дээрээс нь энэ Газрын тухай хууль багцаараа ингээд Барилга, хот байгуулалтын яаман дээр орж ирж байгаа юм байна. Тэгэхээр энэ дээрээ Их Хурлаасаа нэлээн бас энэ холбогдох Байнгын хороод нь, гишүүд ч гэсэн анхаараад ажиллахгүй бол Төв аймаг дээр гэхэд Сэргэлэн сумын нутгаас гэхэд 3 удаа. Арван хэд арван хэд, 20-иод мянган га-гаар нь ингээд шууд шийдээд явдаг. Сумын иргэдийн Нийтийн Хурал, аймгийн иргэдийн Нийтийн Хурлын шийдвэр яаж ч гарсан хамаагүй шийдээд явдаг. Энэ нь эргээд тэр янз бүрийн зөрчил рүү гараад явж байна. 

Улаанбаатар хотыг тойроод байгаа энэ сумдууд. Тодорхой хэлэх юм бол Төв аймгийн Эрдэнэ сум 30-аас 60 мянган га-гийн маргаантай асуудал. Ингээд л Баянчандмань, Батсүмбэр, Аргалант гээд ингээд хотыг тойрсон сумдууд байгаа. 

Тэгэхээр энэ Газрын тухай хууль дээр энэ ажлын хэсэг бас хэлэлцээд ач холбогдол…/минут дуусав/

Г.Занданшатар: Анхаарч ажиллаарай гэж. Үг байна даа. Тийм ээ.

Б.Баярсайхан гишүүн.

Б.Баярсайхан: Баярлалаа. Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль 2022 оны 01 дүгээр сарын 01-нээс хэрэгжиж эхэлсэн. 

Хууль батлагдсантай холбогдуулаад хуулийг сурталчлах Засаг дарга, иргэдийн Хурлын дарга, төлөөлөгч, төрийн албан хаагчид одоо нэн чухал хэрэгцээ шаардлагатай нэг зүйл байгаа нь сургалт байна. Сургалт хийх шаардлагатай байна. Шинэ хуулийг зөв хэрэгжүүлэх, улс орон даяар нэг ойлголттойгоор эхлэх, томилгооны өөрчлөлт, бүтэц зохион байгуулалтын өөрчлөлт, эрх мэдлийн өөрчлөлт гээд олон олон одоо ийм ажлууд байна. 

Сая Улсын Их Хурлын Төрийн байгуулалтын байнгын хорооны Нутгийн удирдлагын дэд хорооноос зарим аймгуудад энэ хуультай холбоотойгоор бас сургалтууд хийсэн. Орон нутагт сургалтаар үнэхээр цангасан байгаа нь харагдаж байна. 

Тийм учраас Завхан аймагт ч гэсэн энэ сургалтыг хийлгэмээр байна. Тэгээд энэ сургалт хийх тал дээр ямар төлөвлөгөө байгаа вэ? Сургалт хийгдэх үү гэсэн ийм асуулт асууя. 

Г.Занданшатар: Ургамлын Бямбасүрэн. 82.

У.Бямбасүрэн: Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль батлагдан гарахтай холбоотойгоор бас энэ өнөөдрийн орж ирж байгаа 127 хуулийн өөрчлөлтөөс гадна Улсын Их Хурлаас баталж гаргах 3 журам, Засгийн газраас баталж гаргах 2 журам, хэд хэдэн тогтоолууд. Иргэдийн Төлөөлөгчдийн Хурал өөрөө батлах хэдэн журмын асуудлууд байгаа. 

Тэгээд үүнийг бол одоо ингээд бүх ажлууд ингээд яваад дуусангуут нэгдсэн байдлаар бид сургалтууд руу орох юм. Үүнээс өмнө Их Хурал, Засгийн газраар батлагдах болон одоо иргэдийн Хурал өөрөө батлах батлах тэр журмуудын төслүүд дээр бид бас тодорхой хэмжээний хэлэлцүүлгүүдийг орон нутагт ээлж дараатайгаар зохион байгуулаад явсан. 

Журмууд болон хуулийн өөрчлөлт эцэслэгдээд хийгдэнгүүт 2022 онд одоо бүсчилсэн байдлаар сургалтуудыг тодорхой хөтөлбөрийн дагуу хийгээд явна гэсэн ажил бол Засгийн газрын Хэрэг эрхлэх газар дээр байгаа. Тэгээд энэ дээр бас холбогдох засаглалын чиглэлийн төслүүдийн нөөц бололцоог бид татаж ашиглана. 

Тэгээд дээрээс нь энэ дотор гишүүний тусгайлан хэлсэн. Одоо Завханд бид бас төлөвлөгөөгөө бол бий. Аймгийн удирдлагуудтай ярьж байгаа юм байгаа.

Г.Занданшатар: 82. У.Бямбасүрэн. Дууссан уу?

У.Бямбасүрэн: Дууссан. 

Г.Занданшатар: Жамбалын Ганбаатар гишүүн.

Ж.Ганбаатар: Баярлалаа. Хоёр асуулт байна. 

Нэгдүгээрт, энэ жижиг, дундын хуульд байсан заалтыг энэ яам өргөн бариад өөрчлөх гэж байгаа юм байна. Аймаг, нийслэлийн жижиг, дундын асуудал хариуцсан байгууллагатай байх юм байна. Сум, дүүрэг бол албан хаагчидтай болох юм байна.

Тэгэхээр Н.Мягмар дарга уг нь мэдэж байгаа даа. Энэ хуулийг батлахад маш олон газрууд дээр сууж байгаа “дүүрэг” гэдэг үгийг оруулсан. Хуулийн хоёр ч заалт дээр нь “дүүрэг” гэдгийг бүр санал хурааж байгаад оруулсан шүү дээ. Үүнийг чинь. Олон хэлэлцүүлгүүд яваад. Ордонд яваад. Бусад Худалдаа, аж үйлдвэрийн танхим дээр яваад.

Тэгээд буцаагаад энэ “дүүрэг” гэдэг үг л. Танай тэр сайдын чинь тэр Ховд гэдэг аймгаас бол манай дүүргүүд гурав, дөрөв дахин том шүү. Одоо тэгээд яаж нэг хүнтэй асуудал нь. Нэгхэн хүн албан хаагч одоо тэр жижиг, дундын асуудлыг 250 мянган хүнтэй, 350 мянган хүнтэй дүүргүүд шийдэх вэ? Тэгээд аймгийнхаа цонхоор асуудалд хараад байх юм. Н.Мягмар дарга энэ дээр нэг хариулж өгөөч. Энэ чинь одоо алдаа болчихсон юм уу? Эсвэл санаатайгаар хийгээд байгаа юм уу? 

Тэгээд жижиг, дундын асуудлыг болохоор дандаа нэг тийм нэг цааргалсан, нэг гарын үзүүрээр харсан, анхаарч уншихгүй. Тэгээд л нэг тийм байдалтай асуудалд хандах юм. Тэгээд л нэг сан. Одоо тэр уул уурхай. Одоо юу байдаг юм. Тийм юм руугаа бүх анхаарлаа тавьчихаад ерөөсөө энэ хүнийг ажлын байраар хангадаг.

Одоо энэ чинь үйлчилгээний салбар чинь би олон дахин хэлээд байгаа шүү дээ. Нэг юмаа одоо хэдэн мянга давтах вэ. Тэгээд үүнийгээ ерөөсөө хайхрамжгүй орхиод ерөөсөө тэгээд ад үзсэн маягтай. Тэгээд чадаж байгаа зүйл байхгүй байж байж. Чадаж байгаа, явуулж байгаа хүмүүсийг нь боож хаагаад байх ийм зүйл чинь хэрэггүй байна гэдгийг сануулж хэлье. 

Хоёрдугаарт, энэ Барилгын тухай хуульд өөрчлөлт оруулж байгаа юм байна. Энэ Барилгын тухай хуульд оруулж байгаа өөрчлөлтийг би бол сайн болсон юм байна гэж харж байна. Дэмжиж байна. 

Гэхдээ зүгээр энэ 30 метрээс дээш өндөр 16 давхраас дээш энэ барилгуудыг юу шийдэж байгаа юм байна гэж ойлголоо. Нийслэл болиод, нийслэлийн Засаг дарга болиод яам шийдэх гэж байгаа юм уу гэж ойлголоо. Энэ ойлголтыг ямар үндэслэлээр ингэж хийж байгаа вэ? Яагаад нийслэл нь чадахаа больчхов оо? Яагаад одоо үүнийг нь яам шийдэхээр болчхов оо гэдгийг тайлбарлаж өгөөч. Үүнийг нэг сонсъё. 

Тэр гуравдугаарт нь, тэр аж ахуйн нэгжийн Төсвийн тухай хуулийн өөрчлөлтөөс асууя. Сангийн яамныхнаас. Тэр аж ахуйн нэгжийн орлогын албан татварыг дүүрэг, орон нутагт нь үлдээдэг байсныг эхлээд Сангийн яам татаж авчихаад буцаагаад хуваарилах юм байна гэдэг дээр. Яагаад ийм болчхов оо? Хууль батлахад бол олон талаас нь ярьж байгаад энэ нь зөв байна гээд баталсан шүү дээ. 

Тэгээд сум дүүрэг, орон нутаг чинь жаахан хөгжих хэрэгтэй байгаа шүү дээ. Тэгээд энэ төвлөрүүлснийхээ дараа өгнө гэдэг чинь юу хэлж байгаа вэ гэхлээр эхлээд улсын төсөв бүрдэнэ гэсэн үг байхгүй юу. Улсын төсөв бүрдэнэ. Тэрнээс илүү гарах юм бол та нарт өгнө гэсэн ийм л санаа байхгүй юу. Тэгээд тэр бүрдэх ч юм уу, үгүй ч юм уу. Тэгээд наад улсын төсөв чинь хаанаа ч хүрэхгүй шүү дээ.

 Ер нь бол одоо нэг хүрээд илүү гарч байсныг би санахгүй юм байна. Тэгэхээр эхлээд энэ Тогтворжуулалтын сандаа бүрдүүлчхээд тэрнээс дараа нь танай дээр 40 хувийг хуваарилж өгнө гэдэг дээр бол би бол маш эргэлзэж байгаа. Тэгээд Н.Энхболд даргаас би бас асуусан. Тэгэхдээ энэ бол надад бол их эргэлзээтэй байна. 

Тэгээд энэ асуудал чинь өөрөө сум, орон нутгийг хөгжүүлэхгүй. Тэнд л одоо итгэл алдагдаад байна. Тэнд буруу шийдээд байна. Сангийн яам л зөв шийднэ гэсэн энэ зарчмаасаа бид ухраад энэ хуулийг баталсан шүү дээ. Тэгэхлээр энэ хууль чинь энэ чинь ерөөсөө болохгүй байна. Төсвийн тухай хуулийн өөрчлөлт.../минут дуусав/

Г.Занданшатар: Н.Мягмар дарга. 84. Нэргүйн Мягмар Хууль зүйн газрын дарга. Хэрэг эрхлэх газар.

Н.Мягмар: Ж.Ганбаатар гишүүний асуултад хариулъя. 

Энэ Жижиг, дунд үйлдвэр, үйлчилгээг дэмжих тухай хуульд нэмэлт, өөрчлөлт оруулах тухай хуулийн төслийг салбарын яамд дээр ажлын хэсэг Төрийн нарийн бичгийн даргаар нь ахлуулж гарсан. Энэ хүрээндээ Хүнс, хөдөө аж ахуй, хөнгөн үйлдвэрийн яамнаас энэ хуулийн төслийг боловсруулж ирүүлсэн. 

Энэ хүрээндээ яах вэ аймаг, нийслэлийн түвшиндээ бол Засаг даргын дэргэдэх агентлаг гэдэг төрийн захиргааны байгууллагыг Засгийн газрын тогтоолоор баталж өгдөг. Энэ утгаараа аймаг, нийслэлийн түвшиндээ ийм жижиг, дунд үйлдвэрийн асуудлыг хариуцсан агентлагтай болъё гэдэг энэ агуулгаар хуулийн төсөл орж ирсэн. 

Дүүргийн түвшиндээ бол яг энэ агентлаг гэдэг агуулгаараа байгууллага гэж бичээгүй байгаа байх. Харин энэний асуудлыг хариуцсан бүр ажилтандаа болъё. Тусгайлан одоо ийм үр үүрэг хүлээсэн ажилтантай болъё гэдэг энэ зохицуулалтыг хуульдаа оруулж ирсэн байж байгаа. Тэгээд Ж.Ганбаатар гишүүний саяын хэлдэг дүүргийн ажлын ачаалал энэ зүйлээ хараад энэ Жижиг, дунд үйлдвэр, үйлчилгээг дэмжих тухай хуульдаа бас нийцүүлээд энэ дүүргийн түвшиндээ ачааллыг тэнцвэржүүлэх үүднээсээ үүнийг нь тусгай нэгж байх уу гэдэг асуудал дээр нь хэрвээ энэ хуулийн төслийг хэлэлцэх эсэх нь дэмжигдээд ажлын хэсэг байгуулагдах юм бол энэ дээрээ ажлын хэсэг дээрээ ярих боломжтой гэж үзэж байна. 

Г.Занданшатар: Сангийн яам. Б.Тэлмүүн хариулах уу? 93. Бямбарагчаагийн Тэлмүүн.

Б.Тэлмүүн: Сангийн яамны Төсвийн орлогын хэлтсийн дарга Б.Тэлмүүн. Ж.Ганбаатар гишүүний асуултад хариулъя. 

Төсвийн тухай хуульд орж байгаа өөрчлөлтийн гол шалтгаан бол энэ Төсвийн тогтвортой байдлын тухай хуультай нийцүүлж байгаа юм. Төсвийн тогтвортой байдлын тухай хуулийн 6.1.1-д нэгдсэн төсвийн орлогыг тэнцвэржүүлсэн журмаар тооцдог байх гээд. Тэгээд тэнцвэржүүлсэн журмаар тооцно гэдэг маань энэ хуулийн 16.2.1-д зааснаар уул уурхайн бүтээгдэхүүний энэ тэнцвэржүүлсэн үнээс давсан хэсгийн орлогыг Төсвийн тогтворжуулалтын санд хуваарилаад үлдсэн эсэхийг нь улсын төсөв, Ирээдүй сан болон орон нутгийн болон орон нутгийн хөгжлийн нэгдсэн сангуудад хуваарилагддаг зохицуулалттай. 

Тэгэхээр Тогтворжуулалтын санд эхэлж төвлөрүүлчихээд үлдсэн эсэхийг хуваарилахгүй болохоор нь Төсвийн тогтвортой байдлын тухай хуулийн ийм зөрчил гараад байгаа юм. 

Хоёрдугаар асуудал нь бол бид улсын төсөвт эхэлж төвлөрүүлчихээд хуваарилах гэхээсээ илүү тэр эхлээд нэгдсэн дансанд авч байж хуваарилах шаардлагатай байгаа. Практикийн хувьд. Нэгдүгээрт яагаад гэхээр олон аймаг дамнасан үйл ажиллагаа явуулж байгаа компаниудын хувьд шууд татвар төлөхөд нь бид аймгуудад 40, 60-аар хуваарилахад бололцоогүй. Жишээлэх юм бол шатахуун түгээх станцууд, томоохон зах, худалдааны төвүүдийн хувьд бол төлсөн татвар болгоныг бид ингээд аймаг аймгаар хуваарилах нь бололцоо хүнд. Тэгэхээр бид эхлээд нэгдсэн дансанд төвлөрүүлчихээд холбогдох баримт тайлангаар нь хуваарилдаг. 

Хоёрдугаар асуудал нь, Аж ахуйн нэгжийн орлогын албан татварын тухай хуулиар бид 1.5 тэрбумаас доош орлоготой аж ахуйн нэгжүүдийн төлсөн татварын 90 хувийг буцааж өгөхөөр хуультай. 

Тэгэхээр яг энэ буцаан олголтын хувьд бид яг хэрэгжилт дээр шууд дүнгийг нь аймгууд руу нь хуваарилчихсан тохиолдолд 90 хувийнх нь зарим хэсгийг нь аймгаас, зарим хэсэг нь улсын төсвөөс өгөх ийм хүндрэлтэй нөхцөл байдал үүсэх гээд байгаа. 

Тэгэхээр бид эхэлж дансандаа төвлөрүүлж авчхаад буцаан олголтоо хийчхээд, нэгдсэн тооцоо, данс, тайлан бүртгэлээр нь хуваарилалтыг хийнэ. Энэ дээр хуваарилалт дээр бол ямар нэгэн хүндрэл гарахгүй. Аймгууд дээр бид олох ёстой орлогоос нь дутаах юм уу, одоо давуу өгөх тийм юм бол байхгүй. Үүнийг бид энэ хуулийн өөрчлөлтөөр журамлахаар оруулсан байгаа. Баярлалаа.

Г.Занданшатар: Жамбалын Ганбаатар гишүүн тодруулж асууна. Дараа нь санал хураалттай. Гишүүд чуулганы танхимд.

Ж.Ганбаатар: Тэр Барилгын яам байхгүй юм шиг байна даа. Өнгөрсөн байна. Энэ одоо Сангийн яамны асуултад хариулж 1 минут нь амжихгүй. 

Тэгэхээр би тэр жижиг, дунддаа л хариулъя. Сангийн яам жичид нь хэлье. Тэр 18.4-т байна шүү дээ. Жижиг дундын хуулийн. Үүнийг чинь их олон талаас нь ярьж байгаад хоёр, гурван жил хэлэлцүүлэг хийж байгаад хийсэн. Тэгээд нэг амьсгаагаар та нар мэдээд өөрчлөхгүй. 

Би одоо бүтцийг чинь сайн мэдэж байгаа. Одоо чадна, чадахгүй гээд муу үгээ хэрэглээд яах вэ. Энэ дээр тэр агентлаг биш зүгээр нэгжтэй байлгаж өгөөч ээ. Н.Мягмар дарга аа. Нэгжтэй шүү. Наад “дүүрэг” гэдэг үгийг нь үлдээгээд өгчхөөч. Ц.Нямдорж даргад ч гэсэн бас би орж танилцуулъя. 

Тэр “дүүрэг” гэдэг дээр “нэгж” гэдэг үгийг нь л орхичих. Тэр байгаа юмыг байгаагаар нь орхиод өг өө. Наадхыг чинь олон хүмүүс олон жил ярьж байгаад мэргэжлийн байгууллага шийдчихсэн шүү. Мэргэжлийн хүн удирдаад наад хуулийг чинь хийсэн шүү. Мэргэжлийн хүн гэдгийг нь одоо хэн бэ гэдгийг нь ойлгож байгаа байлгүй. 

Тэгэхлээр та нар өөрсдөө мэдэхгүйгээр ийм юм асуудалд. Тэгээд асуудлыг мэдэхгүйгээр асуудлыг битгий хийгээд бай.

Г.Занданшатар: 84. Н.Мягмар дарга. Санал хураалттай. Цэндийн Нямдорж сайд. 91. Засгийн газрын Хэрэг эрхлэх газрын сайд.

Ц.Нямдорж: Жижиг, дунд үйлдвэрийн төсөл дээр тэр 17.1.1 дэх хэсэг дээр Ж.Ганбаатар гишүүн ээ, аймаг, нийслэл гээд, тэгээд хойноос нь дүүрэг гэдгийг нь татаж ирээд ингээд өөрийн чинь хэлдэг хэлбэрт шилжүүлчих бололцоо байгаа нь харагдаж байна. 

Ер нь яасан юм аа, гишүүд минь. Одоо энэ коронагийн үед ажиллах чинь ч их төвөгтэй. Бид бүгдээрээ л мэдэж байна. Энэ 500-гаад хуулийг шүүгээд ажлын хэсэг гаргаад явж байтал дунд нь нөгөө өвчнийх нь асуудал яригдаад, ажлын хэсгийн ажил нь зогсож бариад л, ингээд л хэлэлцүүлэг хийх гэхээр асуудал үүсээд л ингээд хойшилсоор байхад жаахан хожуу орж ирсэнд хүлцэл өчиж байна. Ийм бодитой зовлон байсан. 

Хоёрдугаарт, барьсан ерөнхий зарчим бол 2020 оны засаг захиргааны хуулийн тэр хэвтээ удирдлагад шилжүүлсэн зарчмыг үндсэнд нь хэвээр нь хадгалах, тэрийг хөндөхгүй байх зарчим барьсан. Зүгээр тэр дотор…/минут дуусав/

Г.Занданшатар: 91. Дуусгаж хариулъя.

Ц.Нямдорж: Тэр дотор орон тоондоо шахагдаж төсөвтөө шахагдсан ганц нэг асуудал байгаа. 

Сая аймаг, нийслэлийн Засаг даргын Тамгын газар, иргэдийн Төлөөлөгчдийн Хурлын орон тооны хязгаарыг яг энэ хуулийн дагуу Засгийн газраас тогтоосон. Тэр бас доороо бэрхшээлтэй ажлууд явагдаж байгаа байх. Гэхдээ ерөнхий зарчим нь бол хэвээрээ байгаа гэдгийг л би хэлье. 

Г.Занданшатар: Гишүүд асуулт асууж, хариулт авч дууслаа. Д.Ганбат гэсэн үг болчихсон. Тийм ээ. 

Одоо санал хураалт явна. Санал хураалтын өмнө дэмжсэн, дэмжээгүй гурав хүртэлх гишүүн үг хэлж болно. Алга байна. Үг хэлэх гишүүн алга байна. 

Байнгын хорооны саналаар Монгол Улсын засаг захиргаа, нутаг дэвсгэрийн нэгж, түүний удирдлагын тухай хуультай бусад хууль тогтоомжийг нийцүүлэх зорилгоор боловсруулж өргөн мэдүүлсэн Байнгын хорооны санал, дүгнэлтэд дурдсан 127 хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 

126, 127 хоёр чинь өөртэйгөө 127 болж байна уу? Нэг тоо дутуу байсан. 127 юм байна. 127 хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Гишүүд анхааралтай байгаарай. Санал хураалт.

25 гишүүн дэмжиж, 56.8 хувийн саналаар санал дэмжигдлээ. 

Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 

Дараагийн асуудалд орно. 

Зургаа.“Журам батлах тухай” Улсын Их Хурлын тогтоолын төсөл 
/Засгийн газар 2022.01.05-ны өдөр өргөн мэдүүлсэн, 
хэлэлцэх эсэх/
“Журам батлах тухай” Улсын Их Хурлын тогтоолын төслийн хэлэлцэх эсэхийг хэлэлцэнэ. 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж танилцуулна. Индэрт урьж байна. 

Ц.Нямдорж: Улсын Их Хурлын дарга, эрхэм гишүүд ээ, 

2019 оны Үндсэн хуулийн өөрчлөлт, 2020 оны засаг захиргааны хуулийн шинэчилсэн найруулгын хуулийг хэрэгжүүлэхтэй холбогдуулаад Засгийн газраас түрүүн ярьсан 127 хуулийн өөрчлөлтийн төсөл, үүнийг дагалдуулаад 3 журмын төслийг боловсруулж Улсын Их Хуралд өргөн мэдүүлж байна. 

Нэгдүгээрх нь, Засаг захиргааны нэгжийг өөрчлөх асуудлаар иргэдийн санал авах журмын төсөл байгаа. Энэ журмын төсөлд тухайн нэгж, иргэдийн саналыг авах ажлыг зохион байгуулах, иргэдийн саналыг авах, дүнг мэдээлэх үйл ажиллагаатай холбогдсон харилцааг зохицуулсан журам байна. 

Хоёр дахь журам нь, иргэдийн төлөөлөгчийг сонгогчдын саналаар эгүүлэн татах журам байна. Энэ журмын төсөлд эгүүлэн татах үндэслэл, эгүүлэн татах асуудлыг санаачлах, уг асуудлаар санал хураалтыг зохион байгуулахтай холбогдсон журмууд тусгагдсан. 

Гурав дахь журам нь, иргэдийн Төлөөлөгчдийн Хурлын зөвлөлийн ажиллах журам гэсэн ийм журам байна. 

Энэ төслөөр хуралдааны шийдвэрийн биелэлтийг хангуулах асуудал, хуралдааны бэлтгэлийг хангах, хуралдаан хооронд хурлын хороо, ажлын хэсэг байгуулах, эдгээрийн үйл ажиллагааг зохицуулахтай холбогдсон ийм гурав дахь журам байна. 

Энэ журмуудыг бас тэр түрүүчийн хуулийн өөрчлөлтийн төслүүдийг боловсруулж, хэд хэдэн удаагийн хурал, зөвлөгөөн, семинарыг зохион байгуулсан. 2021 оны 9 сар, 10 сар, 10 сарын дундуур, 11 сарын эхээр, 11 сарын дундуур энэ журмуудын төслүүдийг аймаг, нийслэлийн иргэдийн Төлөөлөгчдийн Хурлын удирдлагууд, төлөөлөгчдөд танилцуулж, эдгээрийн саналыг авсны үндсэн дээр журмын төслийг Засгийн газрын хуралдаанаар танилцуулж Та бүхний гар дээр тавьж байна. 

Асуудлыг хэлэлцэж шийдвэрлэж өгөхийг хүсье. Баярлалаа.

Г.Занданшатар: Одоо төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Нутгийн удирдлагын дэд хорооны дарга Ёндонпэрэнлэйн Баатарбилэг танилцуулна. 

Ё.Баатарбилэг: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2022 оны 01 сарын 05-ны өдөр Улсын Их Хуралд өргөн мэдүүлсэн “Журам батлах тухай” Улсын Их Хурлын тогтоолын төслийн хэлэлцэх эсэх асуудлыг Төрийн байгуулалтын байнгын хороо 2022 оны 01 дүгээр сарын 12-ны өдрийн хуралдаанаараа хэлэлцлээ. 

Улсын Их Хурлаас 2020 оны 12 дугаар сарын 24-ний өдөр баталж, 2022 оны 01 сарын 01-ний өдрөөс эхлэн хүчин төгөлдөр үйлчилж байгаа Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 13 дугаар зүйлийн 13.3-т Монгол Улсын засаг захиргаа, нутаг дэвсгэрийн нэгжийг өөрчлөх асуудлаар иргэдийн санал авах журам, 42 дугаар зүйлийн 42.2-т иргэдийн Төлөөлөгчдийн Хурлын төлөөлөгчийг сонгогчдын саналаар эгүүлэн татах журам, 51 дүгээр зүйлийн 51.3-т иргэдийн Төлөөлөгчдийн Хурлын зөвлөлийн ажиллах журмыг тус тус Улсын Их Хурал батлахаар хуульчилсан. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль, шинэчилсэн найруулгыг хэрэгжүүлэх бэлтгэл ажлыг хангах зарим арга хэмжээний тухай Улсын Их Хурлын 2020 оны 12 дугаар сарын 17-ны өдрийн 45 дугаар тогтоолын 1 дэх заалтын 1 дэх дэд заалтад Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгыг баталсантай холбогдуулан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд заасан журмуудын төслийг боловсруулж Улсын Их Хуралд өргөн мэдүүлэхийг Монгол Улсын Засгийн газарт даалгасан болно. 

Хууль санаачлагч журмын төслүүдэд дараах харилцааг зохицуулахаар тусгасан байна. Үүнд:

1.Монгол Улсын засаг захиргаа, нутаг дэвсгэрийн нэгжийг өөрчлөх асуудлаар иргэдийн санал авах журмын төсөлд засаг захиргаа, нутаг дэвсгэрийн нэгжийг өөрчлөх асуудлыг шийдвэрлэхдээ тухайн нэгжийн иргэдийн саналыг авах ажлыг зохион байгуулах, иргэдийн саналыг авах, дүнг мэдээлэх үйл ажиллагаатай холбоотой болон бусад асуудлыг.

2.Иргэдийн Төлөөлөгчдийн Хурлын төлөөлөгчийг сонгогчдын саналаар эгүүлэн татах журмын төсөлд иргэдийн Төлөөлөгчдийн Хурлын төлөөлөгчийг эгүүлэн татах үндэслэл, эгүүлэн татах асуудлыг санаачлах, эгүүлэн татах санал хураалт зохион байгуулах үйл ажиллагаатай холбоотой болон бусад асуудлыг.

3.Иргэдийн Төлөөлөгчдийн Хурлын зөвлөлийн ажиллах журмын төслөөр зөвлөл нь иргэдийн Төлөөлөгчдийн Хурлын хуралдааны шийдвэрийн биелэлтийг хангуулах арга хэмжээг зохион байгуулах, хуралдааны бэлтгэл хангах, хуралдаан хоорондын хугацаанд хурлын хороо, ажлын хэсгийн үйл ажиллагааг уялдуулан зохицуулахтай холбоотой болон бусад асуудлыг зохицуулсан байна. 

Байнгын хорооны хуралдаанаар Улсын Их Хурлын тогтоолын төслийг хэлэлцэх үед Улсын Их Хурлын гишүүн Ё.Баатарбилэг “Журам батлах тухай” Улсын Их Хурлын тогтоолын төсөлд заасан 3 журмыг батлах хэрэгцээ, шаардлага хугацааны талаар, нутгийн ороо удирдах байгууллагын үйл ажиллагааны үр нөлөөг дээшлүүлэхэд чиглэсэн мэргэжил, арга зүйн зөвлөгөө, дэмжлэг үзүүлэх, аймаг, нийслэлийн Засаг дарга, түүний Тамгын газрын үйл ажиллагааг удирдлага, зохицуулалтаар хангах чиг үүргийн биелэлтийн талаар, Улсын Их Хурлын гишүүн Ж.Мөнхбат тогтоолын төслийн 1 дүгээр хавсралтад заасан засаг захиргаа, нутаг дэвсгэрийн нэгжийн өөрчлөлтийн талаар төсөл боловсруулах ажлын хэсэгт тухайн нэгжийн төлөөллийг хэрхэн сонгож оруулах талаар, тогтоолын төслийн 2 дугаар хавсралтыг иргэдийн Хурлын Төлөөлөгчийг сонгох, сонгогчдын саналаар эгүүлэн татах асуудлаар санал хураалтыг товлон зарлах болон сонгогчийн нэрсийн жагсаалтыг үйлдэхтэй холбоотойгоор журамд заасан хугацаанд аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн холбогдох заалттай нийцэхгүй байгаа талаар, эгүүлэн татах асуудлаар гаргасан саналд хяналт тавих, санал хураалт явуулах зардлын эх үүсвэр, санал хураалтын хороог байгуулах бүрэлдэхүүний зохицуулалтын талаар асуулт асууж, хариулт авсан болно. 

Улсын Их Хурлын гишүүн Ё.Баатарбилэг, Н.Энхболд нар иргэдийн Төлөөлөгчдийн Хурлын зөвлөлийн ажиллах журмыг 2021 оны намрын ээлжит чуулганы хугацаанд багтаан батлах, Монгол Улсын засаг захиргаа, нутаг дэвсгэрийн нэгжийг өөрчлөх асуудлаар иргэдийн санал авах журам, иргэдийн Төлөөлөгчдийн Хурлын төлөөлөгчийг сонгогчийн саналаар эгүүлэн татах журмын төслүүдийн зарим зохицуулалтыг нарийвчлах, тодруулах шаардлагатай талаар саналаа илэрхийлсэн болно. 

“Журам батлах тухай” Улсын Их Хурлын тогтоолын төслийг Байнгын хорооны хуралдаанд оролцсон гишүүдийн дийлэнх олонх буюу 70.0 хувь нь үзэл баримтлалын хүрээнд хэлэлцэхийг дэмжсэн болно. 

Улсын Их Хурлын эрхэм гишүүд ээ, 

“Журам батлах тухай” Улсын Их Хурлын тогтоолын төслийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Ажлын эцсийн гишүүдийг танилцуулъя. Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж, Засгийн газрын Хэрэг эрхлэх газрын дэд дарга Ургамлын Бямбасүрэн, Засгийн газрын Хэрэг эрхлэх газрын Хууль эрх зүйн газрын дарга Нэргүйн Мягмар, Засгийн газрын Хэрэг эрхлэх газрын Орон нутгийн удирдлага, зохицуулалтын газрын дарга Пүрэвийн Зоригтбаатар, Засгийн газрын Хэрэг эрхлэх газрын Хууль эрх зүйн газрын шинжээч Ганбатын Дөлгөөн, Удирдлагын академийн Сургалтын албаны дарга доктор, профессор Ядамсүрэнгийн Бямбаяр, Удирдлагын академийн Удирдлага, сэтгэл зүйн тэнхимийн эрхлэгч, доктор, дэд профессор Гүррагчаагийн Жаргал, Швейцарийн хөгжлийн агентлагийн Төвлөрлийг сааруулах бодлогыг дэмжлэг төслийн мэргэжилтэн Агвааны Ганболд.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Цагаанхүүгийн Идэрбат гишүүнээр тасаллаа. Содномын Чинзориг гишүүн.

С.Чинзориг: Энэ Их Хурлын тогтоолын 3 хавсралт байгаа юм. Тэгээд нэг дэх хавсралтаас нэг асуулт байна. Ц.Нямдорж сайд аа. 

Засаг захиргаа, нутаг дэвсгэр нэгжийг өөрчлөх асуудлаар иргэдийн санал авах журмыг чинь 4.2 дээр би жаахан эргэлзээ байгаа юм. Би буруу ойлгож байна уу? 

Үндсэн хуульдаа энэ харилцааг чинь зохицуулсан зохицуулалт бол байгаа. Үндсэн хуульд. Засаг захиргаа, нутаг дэвсгэрийн нэгжийг өөрчлөх асуудлыг тухайн нэгжийн иргэдийн саналыг үндэслэн Засгийн газрын өргөн мэдүүлснээр Улсын Их Хурал шийдвэрлэнэ гэсэн Үндсэн хуулийн заалттай. 

Одоогийн энэ оруулж ирж байгаа журмын чинь 4.2-т болохоор “нэгжийг өөрчлөх асуудлыг Засгийн газар санаачлах бөгөөд” гээд ороод ирж байгаа юм. Би бол Үндсэн хуулийн чинь агуулга нь бол нэгжийг өөрчлөх асуудал чинь иргэддээ байгаа гэж би ойлгоод байгаа. Үндсэн хуулийнхаа заалтаар. Гэтэл одоо Та бүхний оруулж ирж байгаа журмаар чинь санаачлах эрх нь Засгийн газарт очиж байна. Тэгээд дараагаар нь яах вэ, санал авахыг зохион байгуулах л юм байна. 

Тэгэхээр тэр Үндсэн хуульд байгаа нэгжийг өөрчлөх асуудлыг иргэдийн саналын үндэслэн Засгийн газрын өргөн мэдүүлснээр Их Хурал хэлэлцэнэ гэдэг заалттай Та бүхний оруулж ирж байгаа 1 дүгээр журмыг чинь энэ санаачлах эрх нь Засгийн газарт байна гэдэг чинь Үндсэн хуулийн заалттай зөрчилдөхгүй юу, үгүй юу? Та бүхэн юу гэж үзэж байгаа юм бэ гэсэн нэг ийм асуулт байна. 

Энэ тогтоолын төслөөр батлах гэж байгаа 2 дахь журам байна. Иргэдийн Төлөөлөгчдийн Хурлын төлөөлөгчийг сонгогчдын саналаар эгүүлэн татах журам. Энэ журмыг би үндсэндээ хэлэлцэх шаардлагагүй юм болов уу л гэж үзэж байна. Яагаад үзэж байна вэ гэхээр сонгогчдын олонхын саналаар төлөөлөгчийг эгүүлэн татах үндэслэл болно гээд нэг заалт орж ирсэн байна. 

Хоёр дахь асуудал нь тэр 3.1 дээр чинь тухайн нэг тойргийн нутаг дэвсгэрт байгаа оршин суугаа сонгуулийн насны иргэдийн чинь 10-аас доошгүй хувь нь тухайн шатны Хурлын Төлөөлөгчийг эгүүлэн татах санал гарвал тэр төлөөлөгчийг эгүүлэн татах асуудлыг санаачлах эрхтэй болох нь л дээ. Сумын иргэдийн Хурал чинь нэг тойрог, 200 хүнтэй байдаг. Нэг сумын сонгох хурлын нэг төлөөлөгч сонгох 200 орчим. Зарим нь 200 хүрэхгүй байгаа. 

Тэгээд сонгогчдын чинь 10 хувь гэхээр 20 хүн гарын үсэг зуруулах юм бол тэр тойргийн төлөөлөгчийг татах ийм эрх нь үүсээд явах нь. 

Тэгэхээр бид чинь энэ орон нутгийн нутгийн өөрөө удирдах ёсны байгууллагад бас жаахан хатуу хандаад байгаа юм биш биз дээ. Энэ чинь төлөөллийн байгууллага. Орон тооны бус төлөөлөгч. Цалин хөлс авдаггүй. Бид төрийн захиргааны жинхэнэ албан хаагч хаах эрхийг нь бас хязгаарлаад байдаг. Их Хурлын гишүүдийг бид сонгогчдын саналаар нь эгүүлэн татах асуудал шийдэгдээгүй шүү дээ. Орон тооны парламентын гишүүдийн сонгогчдынхоо саналаар эгүүлэн татах асуудал шийдэгдээгүй байж орон тооны бус тэр муу зайлуул орон нутагт ажиллаж байгаа иргэдийн Хурлын Төлөөлөгчдийг сонгогчдынх нь саналаар эгүүлэн татдаг. 

Тэгээд тэр татах процедур нь маш хүнд юм байна шүү дээ. Яг одоо анхан шатны сонгуулийн болж байгаа юм шиг процедуртай ийм одоо юм байж болохгүй байх. Та бол маш сайн мэдэж байгаа. Нэг сум одоо энэ говийн сум мянган сонгогчтой. 19 хурлын төлөөлөгч сонгодог. Нэг тойрог их л бол 200 орчим хүнд хүнтэй л байгаа. Тэгээд 20 хүн гарын үсэг зурвал одоо ингээд энэ эх захгүй. Тэгээд ялангуяа суудлын тоо ойролцоо гарсан бол эх захгүй энэ орон нутгийн төлөөлөгчдийг чинь татна гэдэг ийм л асуудал руу явах нь л дээ. 

Бид парламентынхаа түвшинд энэ гишүүдийг сонгогчдын саналаар эргүүлэн алдах асуудал шийдэж чадаагүй байж орон нутгийн энэ төлөөллийг, орон тооны бус төлөөллийн…/минут дуусав/

Г.Занданшатар: Хэн ариулах вэ? У.Бямбасүрэн 82. Ц.Нямдорж сайд хариулах уу? 91.

Ц.Нямдорж: С.Чинзориг гишүүн ээ. Тэр эгүүлэн татдагийн тухайд ингэсэн шүү дээ. 

Үндсэн хуульд өөрчлөлт оруулахдаа 2019 онд Их Хурлын гишүүнийг эгүүлэн татна гэсэн л өөрчлөлт оруулсан шүү дээ. Татаж болох. 2020 онд засаг захиргааны хууль шинэчлэн батлахдаа эгүүлэн татна. Сонгогчдын олонхын саналаар гэсэн хууль баталчихсан. Энэ эгүүлэн татах журмыг Их Хурал Засгийн газрын саналаар батална гээд заачихсан учраас хуулийн тэр заалтыг хэрэгжүүлэх хүрээнд л энэ журмыг оруулж ирж байгаа юм. 

Тэд явдалтай юм билээ. С.Чинзориг гишүүний яриад байгаа энэ болгоомжлол бол цаашдаа ер нь яригдах байх. Энэ Үндсэн хуулийн асуудал байж магадгүй гэж надад бодогдсон. 

Одоо мөрдөж байгаа 2020 оны хуульд эгүүлэн татна. 50 хувийн саналаар гээд хууль баталчихсан журмыг нь оруулж ир гэж сууж байгаа. Засгийн газар тэр даалгаврыг л биелүүлж байгаа. 

Тэгэхдээ эцсийн дүндээ бол ийм л юм оруулсан юм. Сонгогчдын 10 хувийн санал гаргах юм бол асуудлыг хэлэлцэж эхэлнэ. Тэгээд тэр төлөөлөгчийг сонгосон сонгогчдын олонх нь эгүүлэн татна гэж үзвэл эгүүлэн татна. Тал хувьдаа санал хураалтад оролцоогүй бол эгүүлэн татаагүйд тооцно гэсэн журам л оруулж ирж байгаа юм. 

Тэгээд Та бүхэн хэлэлцэж байгаад энэ асуудлыг шийдвэрлэнэ биз ээ. Эргэлзээ бол яг миний хувьд бол байна. Ер нь Үндсэн хуулийн тэр анх мөрдөж байсан зарчим чинь бол гэмт хэрэг үйлдэгдээд, тэр нь шүүхийн тогтоолоор нотлогдсон тохиолдолд Их Хурлын гишүүнийг эгүүлэн татна гэсэн л заалттай байсан шүү дээ. Дээр нь өөр заалт нэмчихсэн. 

Тэр хоёр заалт нь энэ иргэдийн Төлөөлөгчдийн Хурлын төлөөлөгчдөд хамаарах тухай агуулга Үндсэн хуульд бол байхгүй. Байхгүй. 

Хоёр дахь асуудлын тухайд ер нь энэ засаг захиргааны өөрчлөлтийн асуудлыг Их Хурал шийдэхээс өөр ямар ч гарц байхгүй. Саналыг бол Засгийн газар оруулж ирнэ. Засгийн газар саналыг оруулж ирэхдээ ийм ийм журмаар иргэдийн саналыг авна гэсэн юмыг л энэ дотор оруулж байгаа юм. Тэгээд Та бүхэн бас хэлэлцэж байгаад ямар сонсогдох нь вэ. Хэлэлцүүлгийн дунд асуудал гарвал яриад зохицуулаад болчих болов уу гэж бодож байна. Тэгэхдээ бол их бэрхшээлтэй. 

Одоо сүүлийн их олон жил 40-өөд сумдын асуудал байнга л яригддаг шүү дээ. Тэгэхдээ энэ засаг захиргааны өөрчлөлтийн асуудал, энэ Үндсэн хуулийн хуучин заалт, 2019 оны өөрчлөлт хоёр өөр шүү дээ. 2019 оны өөрчлөлт нь санал аваад Их Хурал шийдвэрт шийдвэр гаргадаг хэлбэр лүүгээ орсон шүү. Засгийн газар, Их Хурал хүртэл санал оруулахдаа ийм ийм журмаар иргэдийн саналыг авна гэдэг журмыг л зохицуулж өгч байгаа юм. Энэ журам дотор. 

Г.Занданшатар: С.Чинзориг гишүүн 1 минут. 

С.Чинзориг: Би тэр санал авах журмыг иргэд Үндсэн хуулийн заалтаар үндсэн эрх нь иргэдэд байгаа гэж би ойлгоод байгаа юм. Оруулж ирж байгаа журмаар чинь нэгжийг өөрчлөх санаачлагч нь Засгийн газар байна гээд ороод ирж байна шүү дээ. Тэгэхээр энэ чинь Үндсэн хуулийн зөрчил болчихгүй юу л гээд байна. 

Хоёр дахь асуудал. Бид орон нутагт аль болохоор улс төржилгүй байя гэж яриад байдаг. Тэгээд одоо ингээд тухайн тойргийн сонгогчдын 10 хувь нь тухайн төлөөлөгчөө эгүүлэн татна гэсэн санал гаргавал татах асуудал процесс эхлэх нь л дээ. Ингэх юм бол бараг л сар болгон л нэг төлөөлөгч татагдана. Тэнд орон нутагт чинь бөөн улс төр, бөөн бужигнаан болох л ийм л юм руу явлаа л даа. Ц.Нямдорж сайд аа. Ингэж арай болохгүй байх. 

Хууль нь одоо тийм хууль байгаа ч гэсэн босго босгоо өндөрсгөх юм уу. Энүүгээр явбал нээрээ аягүй бол тэгээд л одоо сар болгон, аягүй бол долоо хоног болгон нэг төлөөлөгч татах асууд яригдана. Орон нутаг чинь бөөн бужигнаан болно, улс төр болно. 

Г.Занданшатар: Санал хэллээ. Цэндийн Нямдорж сайд хариулъя. 91. Энэ ч асуудал. 

Ц.Нямдорж: С.Чинзориг гишүүн ээ, юу шүү дээ. 10 хувиас дээш нь санал гаргавал асуудал эргэлтэд орно гэсэн санал орж ирж байгаа шүү дээ. Тэрийг та бүхэн ярьж байгаад 30 хувьд бас босгыг нь өндөрсгөж болно л доо. 

Надад бол яг өөртэй чинь ижилхэн эргэлзээ байна гэдгийг би шулуухан хэлж байна шүү дээ. Иргэдийн Төлөөлөгчдийн Хурлын засаг захиргааны хуулийн заалт хэр зохистой вэ гэдэгт эргэлзээ байна гэдгээ л би шулуухан хэлж байна. 

Үндсэн хуульд бол Их Хурлын гишүүнийг эгүүлэн татах л асуудал яригдсан. 

Г.Занданшатар: Цэвэгдоржийн Туваан гишүүн. 

Ц.Туваан: Гурван журам орж ирж байна. Нэг дэхэд нь холбоотой энэ газрын асуудал чинь яах юм бэ? Энэ дотроо одоо ингээд тэр юун дотроо энэ журмынхаа 2.1.1 дотроо энэ кадастрын зураг, бүртгэл гээд газрын асуудал орж байна. 2.1.6 дотор нутаг дэвсгэр гээд хаалт дотор “газар” гээд хилийн цэс гээд орж байна. 

Тэгэхээр газрын асуудал энэ дээр яаж орох юм бэ? Одоо жишээлэх юм бол энэ Төв аймгийн Сэргэлэн сумын газар хамгийн сүүлд 19 мянган га газар Засгийн газар авсан. Энэ асуудал одоо тэнд өөрчлөх гэдэг энэ юман дотор орох юм уу? Үүнийг нэг мөр яаж ойлгох вэ гэдэг нэг асуудал. 

Хоёрдугаар асуудал. Энэ эгүүлэн татах. Энэ бол ёстой болохгүй ээ. Энэ бол завхарсан юм болно шүү. Энэ бол ёстой болохгүй юм орж ирж байна. Үүнийг дэмжихгүй, хэлэлцэхгүй байх нь зөв гэж бодож байна. 

Одоо Монгол Улсын хөгжилд саад болж байгаа нэг юм чинь энэ юу шүү дээ, улс төржилт. Дээрээс нь энэ сонгуулиуд шүү дээ. Өмнө байгаа сонгуулиудаа барж чадахгүй байж одоо бид сум, дүүрэг, аймаг, нийслэл дээр эцэс төгсгөлгүй 4 жилийн турш сонгууль болсоор байх болно. Энэ бол огт болохгүй. Яагаад гэхээр 10 хувийн дэмжлэг авдаггүй хүн нэр дэвшихгүй шүү дээ. Орон нутаг, сумын иргэдийн Хуралд 1-ээс 5 хүний зөрүүгээр ялж байгаа газар зөндөө байгаа. 

Тэгэхээр энэ эцэс төгсгөлгүй сонгууль руу орно. Улсын төсөв, орон нутгийн төсөв энэ сонгуулийнхаа зардлыг даахгүй. Дээрээс нь тэнд явж байгаа сонгуулиуд 1 хүн дэмжихгүй байлаа гэхэд дахиад 12 сарын дараа буюу 1 жилийн дараа дахин сонгууль явуулж болохоор болчхож байгаа юм. 1 хүн дээр бүрэн эрхийн хугацаанд 3 сонгууль явах боломж байна. 1-ээс 3 хүний зөрүүтэй иргэдийн Хурлын сонгогдсон газрууд дээр энэ процесс чинь эцэс төгсгөлгүй явна. 

Тэгэхээр энэ их буруу заалт руу явж байна. Орон нутаг дээр бид бүгдээрээ мэдэж байгаа. Томоохон компани, үйл ажиллагаа явуулж байгаа компаниуд энэ тэр нөгөө нэг санал оруулах төлөөлөгчдийг чинь бүрдүүлээд энэ 10 хувь руу чинь зүгээр хөнгөхөн ороод ирнэ. 

Тэр хүмүүсийг чинь санхүүжүүлж байгаад саналыг нь цуглуулчхаад, тэгээд энэ иргэдийн Хурал руу оруулж ирээд. Энэ чинь цуглуулаад оруулаад ирэх юм бол хоног заагаад сонгууль явах юм байна шүү дээ. Тэгээд сонгуулийн арагшаа заалтуудыг нь уншсан чинь бүр хэсгийн хороо гээд яг төрийн сонгууль. 

Тэгээд сумдын, аймгийн, дүүрэг, нийслэл бүгд ялгаагүй энэ сонгууль хийсээр байгаад л ийм санал хураалт эгүүлэн татах санал хураалт явсаар байгаад ямар ч ажил хийхгүй дуусна. Тэгээд нөгөө улс төржилтөөс хол байя гээд сонгуулиа цөөхөн байя. Ажлаа хий гээд байгаа концепцтой чинь энэ огт нийцэхгүй байгаа учраас үүнийг ерөөсөө больсон дээр байх. Тэр хязгаар яриад ингээд явах асуудал байхгүй байх. Үүнийг бол ер нь Их Хурлын гишүүд маань эрүүл саруул асуудалд хандаад бүгдээрээ энэ асуудлыг больсон нь дээр. Ялгаа байхгүй манайд ч гэсэн нэг хоёроор ялагдсан газар зөндөө байгаа. Нөгөө талд ч байгаа. Тэгэхээр эцэс төгсгөлгүй юм руу явах учраас хэдүүлээ энэ асуудлыг больчихъё. 

Гурав дахь дээр тэр зөвлөлийн асуудал. Энэ бол одоо тэгээд бас түрүүний хэлээд байгаа асуулт асуухаар тодорхой хэлж чадахгүй байгаа. Тэгэхээр энэ зөвлөлийн асуудал дээр одоо шинэ зохицуулалт учраас энэ дээр орох ажлын аргачлал, методектой холбоотой яг зааж заавар өгсөн журам учраас энэ бол чухал явах ёстой журам гэж ингэж бодож байна. 

Тэгэхээр энэ асуудлыг бол дэмжихгүй. Нэг дээр тэр газрыг яаж ойлгох вэ гэдэг дээр хариулт авъя. 

Г.Занданшатар: 91. Засгийн газрын Хэрэг эрхлэх газрын дарга Цэндийн Нямдорж сайд хариулна. 

Ц.Нямдорж: Газрын асуудлаар манай ажлын хэсгийн нөхдүүд хариулт өгчихнө. 

Ц.Туваан гишүүн ээ, энэ 2020 оны хууль дээр ингээд биччихсэн байгаа юм л даа. 

Төлөөлөгчийн үүргээ биелүүлээгүй байгаа бол тухайн тойргийн сонгогчдын олонхын саналаар төлөөлөгчийг эгүүлэн татна. Энэ хуулийн 42.1-д заасны дагуу эгүүлэн татах журмыг Их Хурал батална л гэж байгаа юм. 

Тэгээд энэ Их Хурлын 45 дугаар тогтоол, энэ журмыг Засгийн газрыг оруулж ир гэсэн учраас оруулж ирж байгаа юм. С.Чинзориг гишүүн, Ц.Туваан гишүүн нар, бусад гишүүд ер нь үүнээс их болгоомжлоод байгаа юм. Би яг Та бүхэнтэй ижилхэн байр суурьтай байгаа. Гэхдээ хуулийн заалтыг Засгийн газар биелүүлэх ёстой учраас журмыг нь оруулж ирж байгаа юм. Та бүхэн хэлэлцээд шийдвэр гаргана биз дээ. 

Хоёр гарц байна. Нэгдүгээрх нь, энэ 42-ыг хэвээр нь үлдээгээд энэ журмыг батлаад мөрдөг. Үгүй бол 42 Үндсэн хуультай нийцэхгүй байна. Улс төрийн тогтворгүй байдал орон нутагт бий болгоно гэж үзэж байгаа бол энэ заалтыг цаашдаа эргэж хянах ийм л хоёр зам байгаа юм. Тэгээд Та бүхэн Их Хурал дээрээ ярьж байгаад шийднэ биз дээ. 

Нэгэнтээ эгүүлэн татах хуулийн заалт байгаа учраас үүнийг хэрэгжүүлэх арга хэмжээ авахгүй бол бас орон нутагтаа иргэдийн оролцоо, ардчилалд хатуу хандаж байна гэдэг шүүмжлэл гарч байгаа нөгөө талын асуудал байгаа учраас ийм журмыг оруулж ирж байгаа юм. Хууль хэрэгжүүлэх үүднээс. Та бүхэн сайн ярина биз дээ. 

Бусад асуудлыг хэн хариулах юм. 

Г.Занданшатар: 87.

Г.Жаргал: Та бүхний өдрийн амгаланг айлтгая. 

Засаг засаг захиргаа, нутаг дэвсгэрийг өөрчлөхөд энэ аймаг, сум, дүүрэг хамаарч байгаа. Энд нутаг дэвсгэр, хилийн цэс нь хамт өөрчлөгдөхөөр журам боловсруулагдсан болно. 

Журмын төсөл гэж байгаа. Төслийн мэдээлэл дотор тухайн аймгийн, сумын, дүүргийн өөрчлөлт хийж байгаа тохиолдолд газар нутгийн хэмжээг нь шинэчлэн тогтоох, хилийн цэсийг нь шинэчлэн тогтоох ийм ажлууд хамт явна. Болсон.

Г.Занданшатар: 91. Ц.Нямдорж сайд тодруулж хариулъя.

Ц.Нямдорж: Хоёр ч гэсэн гишүүн асуучихлаа. Энэ Төв аймгийн Сэргэлэн, Алтанбулаг сумтай холбогдолтой энэ газрын асуудал.

Хоёр удаа энэ төмөр замын чиг тогтоох үеэр. Дээрээс нь энэ Хөшигийн хөндийн асуудлаар газар улсын тусгай хэрэгцээнд авах шаардлага байгаа учраас Засгийн газар, Барилгын яам саналаа тавиад хэлэлцүүлсэн. 

Эхний хэлэлцүүлгээр сумд нь ч тэр, аймаг нь ч тэр Хурлын төлөөлөгчид хуралдаад Засгийн газрын саналыг дэмжээгүй. 

Хоёр дахь удаагаа хэлэлцүүлэхэд тал талаасаа дахин дахин уулзаж ярилцаж байгаад сумдын түвшинд, аймгийн түвшинд Хурлын Төлөөлөгчдийн зөвшөөрсөн түвшинд асуудлыг Засгийн газар шийдсэн. 

Гишүүдийн ярьж байгаа энэ газартай холбогдолтой болгоомжлол гарна. Цаашдаа. Үүнийг тал талаасаа ярьж байгаад зохицуулаад нэг талаас бүтээн байгуулалтаа ч явуулаад, нөгөө талаас иргэдийнхээ ч асуудлыг шийдвэрлээд явчих гарц байгаа гэж Засгийн газар харж байгаа. 

Г.Занданшатар: Цэвэгдоржийн Туваан гишүүн тодруулъя. 1 минут. 

Ц.Туваан: Тэр 10 хувийг би ямар өнцгөөс яриад байгаа вэ гэхлээр, за яах вэ, тэр эгүүлэн татах энэ тэр дээр бол мэдээж хуультай юм чинь асуудал байгаа. Ойлгож байна. 

Тэгэхдээ яг энэ цоорхойгоор, энэ журмын дагуу гээд 10 хувь бүрдүүлсэн маш олон сонгууль явна. Үүнийг санхүү, хүн хүч, улс төржилтийг нь даахгүй. Орон нутагт ямар ч ажил явахгүй. Би тийм утгаар хэлж байгаа юм. Тэгэхээр 10 хувьтай гээд явуулчихаар л тэгээд тэр чинь маш олон 10 хувиуд гарч ирнэ шүү. 

Газартай холбоотой асуудал дээр тэр тусгай хэрэгцээнд авсан асуудал дээр энэ дээр нэг зүйл ингээд яваад байгаа юм. Тэр нь юу вэ гэхээр иргэдийн санал. Иргэдийн саналыг авна. 50 дээр нэмэх нь 1 гээд ингээд явж байгаа юм. 

Тэгэхээр энэ саяын тэр Сэргэлэнгийн газар дээр чинь сум нь 2 удаа зөвшөөрөөгүй, аймаг нь 2 дахиараа зөвшөөрсөн. Иргэдийн санал, гомдол, компаниудын гомдол, санал бол маш их байгаа шүү дээ. 

Тэгэхээр одоо энэ дээр концепц нь иргэд гэж ойлгоод байгаа. Би энэ зөв ойлгож байна уу гэсэн тодруулга асуулт байна. 

Г.Занданшатар: 87. 

Г.Жаргал: Иргэдийн саналыг бол урьд нь авдаггүй байсан. Одоо энэ шинэ хуулийн журам, зохицуулалтаар иргэдээсээ санал авдаг болж байгаа. 

Г.Занданшатар: Ер нь хуульд 42.1-д Ц.Нямдорж сайд аа, сонгогчдын олонхын саналаар иргэдийн Хурлын Төлөөлөгчийг эгүүлэн татаж болно гэсэн заалт байгаа шүү дээ. Тэгээд журмыг боловсруулна.

Нөгөө олонхын санал гэдэг маань яагаад 10 хувь болчхов оо гэдэг дээр л асуудал үүсээд байна л даа. 91. Ц.Нямдорж сайд.

Тухайн дүүргийн сонгогчдын олонхын саналаар. 

Ц.Нямдорж: 10 хувийн санал авбал энэ санал хураалт авах ажлыг эхлүүлнэ гэж байгаа юм. Тэгээд санал хураалт явуулаад олонхын санал авсан тохиолдолд эгүүлэн татна. Олонхын санал аваагүй тохиолдолд дахиж эгүүлэн татах асуудлыг ярихгүй гэж байгаа юм. Тэр нь журмынхаа хойд тал дээр зохицуулалт нь байгаа. 

Г.Занданшатар: Нямаагийн Энхболд гишүүн. Байнгын хороо. Нямаагийн Энхболд гишүүн.

Н.Энхболд: Энэ асуудлуудыг Байнгын хороон дээр нэлээн сайн ярьсан юм. 

Тэгээд ер нь зарчмын хувьд бид ингэж шийдсэн. Яг эрх зүйн талаасаа, хууль талаасаа бололцоо байна уу гэж үзээд Байнгын хорооны ажлын албанаас ийм боломж байна гэж хэлсний дагуу ямар ойлголцолд хүрсэн гэхээр энэ 3 журмын 1-ийг нь одоо ингээд баталчихъя. Зөвлөлттэй холбоотой журмыг нь баталчихъя. Үлдсэн хоёрыг нь хойш нь тавья. Эсвэл больё гээд ингээд бид ярьчихсан юм. 

Тэгэхээр та бас энэ тал дээр нэг санаачилга гаргаад асуугаад, хэрэв тэгж болно гэвэл одоо үлдэж байгаа гишүүд маань зөвхөн зөвлөлтэй холбоотой саналуудаа хэлээд. Нөгөө хоёроо хойшлуулах уу, бүр болих уу гэдгээ жич ярих нь зүйтэй байх гэж ингэж бодсон юм. Цаг хэмнэх үүднээс ч тэр. Ер нь хүмүүсийн ярьж байгаа санаа, оноотой нийцүүлэх үүднээсээ ч тэр. 

Бид ер нь Байнгын хороон дээр ярьсан гишүүдийн…/минут дуусав/

Г.Занданшатар: Нямаагийн Энхболд гишүүн горимын санал учраас дуусгачих. 

Н.Энхболд: Байнгын хороон дээр тэр эгүүлэн татахтай холбоотой асуудал дээр гишүүд үндсэндээ санал нэг байсан нь юу вэ гэхээр 10 хувь нь л санал гаргаад л яваад л эхэлбэл энэ яг сонгууль шиг л юм болно. Сонгууль болно. Санаачилга гарсан гээд л. Тэгээд л бүтсэн ч бүтээгүй ч сонгуулиуд яваад л байна, яваад л байна, яваад л байна. 

Тэгэхээр 50-иас дээш хувь нь санал гаргасан тохиолдолд асуудлыг авч хэлэлцэнэ үү гэхээс биш 10, 20, 30. 30 хувь ч доор нь гаргана. Суман дээр бол. Доор нь гаргана. Үнэхээр хүн амынх нь сонгуульд оролцох эрх бүхий иргэдийн 50-иас дээш хувь нь санал гаргавал ярихаас өөр аргагүй. Бусад тохиолдолд бол үүнийг больдог байх хэрэгтэй. 

Эсвэл одоо байгаа тэр хуулийнх нь яг тэр үүгээр цөөхөн юутай. Тийм журам гаргаад л. 50 хувиас дээш гарын үсэг зуруулж чаддаг юм бол тэр сонгуулиар явах хэрэгтэй. Чадахгүй бол тэр асуудлыг ерөөсөө хөндөж тавьж хэрэггүй. 

Сонгогчид маань сонгуульд анх орохдоо л хариуцлагатай, улс төрийн соёлтой оролцох хэрэгтэй шүү дээ. Түүнээс 10 хувиа тавьчихвал ямар ч байсан орсон ч яах вэ, ороогүй ч яах вэ. Ороод болохгүй болбол дараа нь дахиад л нэг хоёр долоо хоногийн дараа маргаан үүсгээд явна даа ч гэдэг юм уу. Ийм байдлаар ингээд соёл нь ч төлөвшихгүй, улс төр нь ч тасрахгүй ийм болно л гэж ярьсан юм. 

Тэгэхээр хэдүүлээ ярьж байгаад зөвлөлийн тухай хуулиа, журмаа бушуухан гаргахгүй бол ажил эхлэхгүй хүлээгдээд байгаа юм. Үүнийгээ ярьчхаад, нөгөө хоёрыг нь бүр орхиод дахиад дараа тусгайлан яривал яасан юм бэ л гэсэн саналтай байна. Би хуулийн тийм боломж байгаа гэж ойлгосон. Бид Байнгын хороон дээр.

Г.Занданшатар: Горимын санал байна. Тэгэхдээ энэ анхны хэлэлцүүлгийн үед энэ асуудлаа илүү нарийвчлан ярьж болно л доо. Ярина л даа. 

Нанзадын Наранбаатар гишүүн.

Н.Наранбаатар: Эгүүлэн татах журам бол байх ёстой л доо. 

Ер нь амьдрал дээр байдаг шүү дээ. Сонгогдчихоод ажлаа хийдэггүй, нөгөө сонгогдсон тойрогтоо ерөөсөө очдоггүй, тайлангаа тавьдаггүй, иргэдтэйгээ уулздаггүй, тэгээд гэмт хэрэг зөрчөөд орооцолдчихдог. Тэгээд ёс зүйн том зөрчлүүд гаргаад ингээд л будилуулаад байдаг. Төлөөлөгчийнхөө ажлыг хийдэггүй төлөөлөгч нар бол байдаг шүү дээ, энэ тэнд. 

Тийм учраас эгүүлэн татах журам бол зайлшгүй байх ёстой. Гэхдээ ямар тохиолдолд эгүүлэн татах вэ гэдгээ л энэ журамдаа нарийн заагаад өгөхгүй. Зүгээр энэ 39 дүгээр зүйлийг биелүүлээгүй гээд энэ ерөнхий юм орчихоод байгаа юм. 39 дүгээр зүйл чинь ерөөсөө ерөнхий шүү дээ. Хуралдаа сууна, санал хэлнэ, үг хэлнэ, асуулга асууна, тайлангаа тавина гэсэн иймэрхүү л. Тэгээд үүнийг чинь үндэслэл гэж үзэхэд аягүй хэцүү. Ерөнхий заалтууд байгаа байхгүй юу. 

Тийм учраас энэ дээрээ яг гэмт хэрэг зөрчилд холбогдоод шүүхийн шийдвэр нь гарсан ч байдаг юм уу, одоо бүр нарийсгаад. Ийм нөхцөлд эгүүлнэ татна гэдэг байдлаар тодотгоод явчих нь зүйтэй байх. Бусдаар огт энэ журмыг хойшлуулаад юм уу, одоо ингээд яаж болохгүй байх гэсэн нэг ийм санал байна. 

Дараа нь тэр нэгжийг өөрчлөх асуудлыг голдуу иргэд нь өөрсдөө эхэлж санал тавьдаг. Ялангуяа энэ аймгийн төвүүд дээр төвлөрөл бий болж, хөдөө сумдаас хүмүүс олноор нүүж очдог. Уул уурхайгаа дагаад бусад аймгуудаас бас нүүж очдог. Ингээд багууд томордог ийм асуудлууд байдаг. Тэгээд иргэд өөрсдөө манай багийн хүн ам маш их том болсон. Төрийн үйлчилгээгээ авч чадахгүй байна, багаа хуваая, хоёр болгоё гэдэг саналуудыг их гаргадаг юм. 

Тийм учраас бас энэ дээрээ энэ нэгжийг өөрчлөх асуудал дээрээ 4.2 дээр зөвхөн Засгийн газар санаачлах биш бас багийн иргэд санаачилж болохоор нэмээд тусгачих юм бол энэ цаашаа бас бололцоотой. Маш их яригддаг асуудал. Үүнийг бас хаагаад хаячхаж болохгүй байх гэж бодож байна. Хэлэлцээд явах нь зөв байх. Сайжруулаад. 

Дараагийн асуудал нь зөвлөлийн асуудал байгаа юм. Тэгээд зөвлөл бол тэртэй тэргүй байх ёстой. Хуулиараа. Харин түрүүний хэлэлцэх асуудал дээр яригдаж байсан нөгөө багийн иргэдийн Нийтийн Хурлыг зарлах асуудлыг миний хувьд энэ сумын зөвлөл нь зарлахаар оруулчих юм бол болох юм биш үү. Зөвлөл чинь тэртээ тэргүй энэ эрх үүрэг нь сумынхаа иргэдийн Нийтийн Хурлыг зарлах товоо тогтоох, хэлэлцэх асуудлаа батлах ийм эрхтэй юм чинь доод шатныхаа багийнхаа иргэдийн Нийтийн Хурлыг зарлаад явахад харшилдах зүйл юу байна гэсэн ийм асуудлууд байна. 

Тэгээд миний хувьд бол ер нь энэ гурвыг дэмжээд санаа оноогоо тусгаад ер нь явах нь зүйтэй. Орон нутагт бас хүлээгдчихсэн. Энэ нэгжийн хуулийг дагаж гарах журмуудыг харж байгаа ийм одоо арга хэмжээ, ажлууд зөндөө байгаа шүү дээ. Тийм учраас үүнийгээ хэлэлцээд явах нь зүйтэй байх гэсэн саналтай байна. 

Г.Занданшатар: 82. У.Бямбасүрэн.

У.Бямбасүрэн: Төлөөлөгчийн эгүүлэн татах асуудлыг энэ 42 дугаар зүйл дээр заахдаа төлөөлөгчийнхөө үүргийг биелүүлээгүй бол гэсэн ийм үндэслэл гаргаж тавьсан байгаа юм. 

Үүнийг нарийвчлаад одоо гэмт хэрэгт холбогдсон энэ тэр гэхэд 41 дүгээр зүйлд заасан төлөөлөгчийн бүрэн эрх дуусгавар болох гээд бүр яг тодорхой заачихсан бүтэн зүйл бий. 

Тийм учраас яг сонгогчдын саналаар нэгэнт эгүүлэн татна гэсэн зохицуулалт учраас сонгогч нь өөрөө төлөөлөгчийнхөө үүргийг биелүүлэхгүй байгаа гэж үзээд тухайн тойргийн сонгогчдын тодорхой хувь нь, магадгүй 50 хувь нь ч юм уу, саналаа ингээд гаргах юм бол энэ асуудал хөндөгдхөд энэ эрх зүйн л ийм зохицуулалт л болоод байгаа юм л даа. 

Тийм учраас үүнийг тэр бүрэн эрх дуусгавар болохтой бас яг хольж ойлгоход зохимжгүй байна. Баг өөрчлөх тухай асуудал аймгийн иргэдийн Хурал. Бидний энэ журмаар засаг захиргаа, нутаг дэвсгэрийн нэгжийг өөрчлөх асуудлаар иргэдийн санал авах журам гэсэн ийм журам.

Тэгээд энэ бол 13.1 дээрээ, энэ нэгжийн хуулийнхаа 13.1 дээрээ тухайн нутаг дэвсгэрт оршин суугаа иргэдийн саналыг үндэслэж Засгийн газрын өргөн мэдүүлснээр Улсын Их Хурал шийдвэрлэнэ гээд. 13.2 дээрээ өөрчлөх асуудлыг Засгийн газар санаачилна гэсэн ийм зохицуулалттай. Тэгээд үүний дагуу ингээд явж байгаа юм. 

Багтай холбоотой зохицуулалт нь 13.4 дээрээ аймгийн Засаг даргын өргөн мэдүүлснээр аймгийн иргэдийн Төлөөлөгчдийн Хурал шийдвэрлэнэ гэсэн ийм зохицуулалт байна. 

Зөвлөлийн тухайд зөвлөл бол иргэдийн Төлөөлөгчдийн Хурлын бүрэн эрхэд хамаарах асуудлаар шийдвэр гаргах эрх байхгүй. Нэгдүгээрт.

Хоёрдугаарт, яг энэ доод шатныхаа нутгийн өөрөө удирдах байгууллагын эрх, бүрэн эрхэд хамаарах асуудлаар дээд шатных нь байгууллага нь шууд шийдвэр гаргаад явах нь бас зохимжгүй болоод байгаа учраас бид түрүүний хариултыг өөрийн чинь асуултад хариулсан. 

Г.Занданшатар: Цэндийн Сандаг-Очир гишүүн. 

Ц.Сандаг-Очир: Баярлалаа. Бид чинь Засгийн газрын Хэрэг эрхлэх газрыг буруутгаад яах вэ дээ. Бид жилийн өмнө өөрсдөө баталсан хууль. 

Тэгээд энэ хуулийн хүрээнд дагалдах журмуудыг нь Улсын Их Хурлаар батална гээд оруулаад ирчихсэн. Тэгээд Ц.Нямдорж сайдын тайлбарыг ойлгож байна. 

Тэгэхдээ ингээд харахаар энэ гурван журам бол үнэхээр их аюултай журмууд байна. Ингэж яг энүүгээрээ явбал болохгүй. Тухайлбал, одоо энэ төлөөлөгчийг эгүүлэн татах журам. Гэмт хэрэг л хийгдсэн хойно нь л татна уу гэхээс. Тэр нь шүүхээр тогтоочихсон хойно татагдана уу л гэхээс ингээд 39 дүгээр зүйл, нэгжийн тухай 39 дүгээр зүйлийн төлөөлөгчийн үүргээ биелүүлээгүй бол татна гэж ингээд л ойлгохоор тэр үүргээ биелүүлээгүй гэдгийг нь харсан чинь жилд нэг удаа тайлангаа тавих юм байна л даа. Иргэдэд. 

Тэгээд л тайлангаа тавиагүй бол одоо тэгээд л тэрийг татах үндэслэл бий болоод явчих юм байна. Тэгээд энэ чинь ерөөсөө эцэс төгсгөлгүй улс төр, хэрүүл маргаан, жагсаал цуглаан, сонгууль болоод явчих юм байна лээ шүү. 

Тийм учраас үүнийгээ нэг эргэж харах нь зүйтэй байх. Бид чинь иргэдийн Хуралд нэр дэвшигчийг намайг дэмжиж өгөөрэй гээд сонгууль хийгээд санал хураагдаад явдаг байтал одоо үүгээр чинь тэр аймгийн, тэр сумын иргэдийн Хурлын Төлөөлөгчийг огцруулах санал хураалт эхлэх гэж байна. Та бүхэн сонгуульдаа идэвхтэй оролцоорой гээд явах нь байна шүү дээ. Ухуулаг сурталчилгаа хийгээд. Ийм хачин юм гарч ирж харагдаж байна гэдгийг. Нэгд. 

Хоёрт, тэр 3.1 дээр мөн адилхан С.Чинзориг гишүүнтэй адилхан. Суманд, дүүрэгт хэдэн хүнээс сонгогдож байгаа билээ. Яах вэ, хотын том дүүргүүд одоо юу билээ. Аймгийн төв дээр арай гайгүй байх. Тэгэхдээ л ер нь 20-иос 300, 400 орчим хүний гарын үсэг цуглуулчихаад л ерөөсөө энэ нэрийг татуулах асуудал санаачилга үүсээд явах нь л дээ. 

Тэгээд үүнийг хурал нь шийднэ гэж байгаа юм бас. Энэ нэр татах асуудлыг нь. Тэр 4.1 дээрээ санаачлагчаас төлөөлөгчийг эгүүлэн татах саналыг хурал хүлээн аваад 14 хоногийн дотор шийдвэрлэх. Тэгээд энэ хурал чинь одоо сүүлдээ бас одоо ингээд шүүх болж хувирах нь. Иргэдийн хурал. Бас л эцэс төгсгөлгүй хэрүүл маргаан болох нь. Тэгээд үүнийг одоо бас эргэж харахгүй бол болохгүй юм байна. 

Дараагийн нэг юу бол Зөвлөлийн ажиллах журам гэж байна. Энэ зөвлөл одоо ингээд тэргүүлэгчээсээ ялгаа нь юу байгаа юм. Ер нь бол. Тэгээд хууль хэрэгжээд эхэлчихлээ. Тэгээд одоо тэргүүлэгч хуралдааны товыг л тогтоох юм байна шүү дээ. Зөвлөл. Тэгээд хажууд нь мэргэжлийн хороод нь байж байгаа, ажлын хэсгийн хороод байж байгаа. Тэгээд ингээд зөвлөл, тэргүүлэгчдийн, хороодын ялгаа юу байгаа юм. Яг үнэнийг хэлэхэд энэ хуулийн хүрээнд, энэ журмын хүрээнд. 

Зөвлөл болгосноороо ямар байдал бий болох гээд байгаа юм. Тэргүүлэгчид байснаараа юу нь дордоод байсан юм? Үүнийг бас нэг тодруулж асууя.

Нэгжийг өөрчлөн байгуулах асуудал яригдаж байгаа юм. Хуучин иргэд өөрсдөө санаачилга гаргаад нэгжийг татан буулгах, нийлүүлэх асуудлыг ярьдаг Үндсэн хуулийн зарчим ч байгаа байх. Гэтэл одоо бол Засгийн газар өөрөө санаачлаад ингээд одоо нэгжийг өөрчлөн буулгах, татах, одоо байгуулах асуудлуудыг ярих юм байна л даа. 

Гэхдээ би бол ер нь болохгүй ч юм биш юм байна гэж харж байгаа юм. Та бүхэн анзаарч байгаа бол 2015 онд Налайх, Багануур дүүргүүдийг иргэдийн саналыг үндэслээд бие даасан хот болгоно гээд л бөөн санал асуулга яваад л, сонгууль болоод л ингээд явж байсныг одоо мартаагүй байх. Тэгээд өнөөдөр юу боллоо. Засгийн газар дээр ирээд л дарагдаад л. Ингээд ямар ч үр дүн гараагүй. Ингээд үндсэндээ одоо бахь байдгаараа өнгөрсөн. 

Харин цаашдаа Засгийн газар өөрөө санаачилга гаргаад энэ асуудлаар ингээд Их Хурлаар одоо эцэслэн шийдүүлнэ гэвэл энэ чинь харин бас байж болох. Гэхдээ мэдээж Засгийн газар орон нутгийнхаа иргэд, сонгогчдын нөхцөл байдлыг шалгуур, шаардлагыг мэдээж судалж, саналыг нь авч байж таарах байх. 

Тийм учраас Засгийн газар санаачилга гаргана гэдгийг нь би дэмжиж байна. Төлөөлөгчдийн эгүүлэн татна гэдэг асуудал бол үнэхээр байж болохгүй юм байна шүү. 

Тэгээд Их Хурлын гишүүд болохоор өөрсдөө гэмт хэрэг л хийсэн нь баригдаагүй бол, шүүхээр тогтоогдоогүй бол татагдах асуудал яригдахгүй шүү дээ. Тэгтэл иргэдийн Хурлын Төлөөлөгч нарыг болохоор ингээд эгүүлэн татах асуудлыг ийм байдлаар, нэг 39 дүгээр зүйлийн үүргээ хэрэгжүүлээгүй гэдгийн үүднээс эгүүлэн татна гэдэг бол энэ бол орон нутагт эцэс төгсгөлгүй улс төр маргааныг бий болгож 4 жил улс төр хийх. Тэгээд орон нутгийн өөрөө удирдах ёсны иргэдийн Нийтийн Хурал сум, дүүргийнхээ иргэдийн Хурлыг байгуулж чадахгүй, тэгээд асуудлаа шийдэж чадахгүй, төсөв төлөвлөгөөгөө баталж чадахгүй ийм нөхцөл байдал үүсэх гэж байна. Энэ дээрээ эргэж харж анхаарахгүй бол болохгүй юм байна л гэж хэлж байна. Баярлалаа.

Г.Занданшатар: Цэндийн Нямдорж сайд, Засгийн газрын Хэрэг эрхлэх газрын дарга.

Ц.Нямдорж: Энэ 2020 оны та бүхний баталсан хуулийн 41 дүгээр зүйлд хугацаанаас өмнө дуусгавар болгоно гээд, нас барсан, өөрөө хүсэлт гаргасан, гэмт хэрэг үйлдэж шүүхийн тогтоол гарсан, өөр газарт шилжсэн, төрийн жинхэнэ албанд шилжсэн, ёс зүйн дүрмийг удаа дараа зөрчсөн гээд бүгд байгаа юм л даа. 

Тэгээд зарим тохиолдол нь чөлөөлнө, зарим тохиолдолд нь огцруулна гээд. Гэмт хэрэг үйлдсэн бол. Тэгчхээд дагуулаад тэр иргэдийн олонхын саналаар эгүүлэн татна гэдэг 42 дугаар зүйл хийчихсэн байхгүй юу. 

Тэгээд одоо явж явж. Би бол та бүхний яриад байгаа болгоомжлолтой бүр бүрэн дүүрэн санал нэг байгаа хүн. Шаардлага гарвал 42 дугаар зүйл байх уу, үгүй юу гэдгээ л ярих шаардлага гарах байх даа. Үүнийг би нэгдүгээрт хэлэх гэсэн юм. 

Хоёрдугаарт, ийм болгоомжлолууд байгаа учраас Байнгын хороон дээр яригдсан юм. Н.Энхболд дарга түрүүн хэлчихлээ. Энэ зөвлөлийн ажиллах журмыг нь энэ чуулганаар батлаад, үлдсэн хоёр журмыг нь хавар судалж байгаад хавар дахиад ярья гэдэг дээр ерөнхийдөө ойлголцоод. Засгийн газартай. 

Тэгээд одоо бол нэг тогтоолоор гурван журам баталчихъя гэсэн саналыг бид оруулж ирсэн. Хэрвээ энэ ойлголцсон хувилбраар явна гэх юм бол зөвлөлийн ажиллах журмыг нь тусад нь тогтоолоор баталж өгөөд, үлдсэн хууль журмыг нь хаврын чуулган хүртэл Та бүхэн нь ажиллаад хэрхэх вэ гэдгээ Засгийн газартай ярьчихвал бид Та бүхний саналыг хүлээж авах, харгалзахад бэлэн байна. 

Аль аль нь явдалтай журам гэдэг нь бол ойлгомжтой. Ялангуяа эгүүлэн татах нь бүр их явдалтай гэдэг нь бол ойлгомжтой асуудал. 

Г.Занданшатар: Цагаанхүүгийн Идэрбат гишүүн. 

Ц.Идэрбат: 01 сарын 01-нээс хэрэгжиж байгаа нэгжийн хууль бол орон нутгийн гол барьдаг үндсэн хууль байна. Энэ дээр олон шинэ зохицуулалтууд орж ирж байгаа. 

Сая Б.Баярсайхан гишүүн хэлж байна. Энэ шинэ нэгжийн хуультай холбоотойгоор энэ сургалтын асуудлуудыг төлөөлөгчдийн хувьд, Засаг даргын Тамгын газрууд шат шатанд нь бас хийх зайлшгүй бас шаардлага байгаа байх гэж ингэж харж байна. 

Би хоёр, гурван санал байгаа юм. Нэгдүгээрт, багийн нутаг дэвсгэрийн нэгжийг өөрчлөх асуудал дээр нэрний асуудлыг бас оруулж ирвэл ямар байдаг юм бол оо? Энэ дээр манай тодорхой жишээ байгаа. Чингис хот. Энэ 2013 онд аймгийн иргэдийн Төлөөлөгчдийн Хурлаар Чингис хот гээд нэрлэчихсэн. Энэ бол одоо бас зүгээр нэрлэе гээд нэрлэчихсэн зүйл биш. Тухайн үед бол бас дэлхийд ганц л Чингис хот байх ёстой. Тэр нь Монгол Улсад, тэр дундаа Хэнтий аймагт байх ёстой гэсэн ийм л чиглэл бас ирээд аймгийн иргэдийн Хурлаар хэлэлцэгдээд. Тэгээд түүнээс болоод янз янзын асуудал яригдсан. Гэхдээ одоо ингээд 10 жил боллоо. Тэгээд эцэслэгдээгүй.

1994 оных шиг санаж байна. Би. 1995 оны Улсын Их Хурлын 54 дүгээр тогтоолоор Өндөрхөн хот гээд нэрлэчихсэн байдаг. Ингээд аймагтаа Чингис хот гэж яриад байдаг, бид нар. Улс дээр төсөв төлөвлөгөө, бүх юмыг батлахад Өндөрхан хотоороо ингээд яваад байгаа юм. 

Тэгэхээр үүн шиг ийм тохиолдлууд бас цаашид гарахыг үгүйсгэхгүй юм билээ. Тэгэхээр энэ нэр солих асуудал дээр яг хаанаа ямар зохицуулалт байх юм гэдгийг нь тодорхой болгож өгөх ёстой байх гэж. Ийм нэг санал байна. Энэ эхнийх дээр. Одоо бидний энэ Чингис хотын асуудлыг ч гэсэн ер нь нэг эцэслэж шийдэх цаг нь болж байгаа байх гэж ингэж бас бодож байгаа юм. 

Хоёрдугаарт нь, энэ суман дээр, ер нь анхан шатан дээр улс төржилт бага байгаасай билээ л гэж боддог хүмүүсийн нэг л дээ. Тэгээд энэ төлөөлөгчийг татах энэ журам бол одоо бас нэлээн хэцүү л ийм журам.

Тэр ёс зүйн дүрэм зөрчсөн гэсэн асуудлууд байна. Ёс зүйн дүрэм ч гэсэн яг аймгийн иргэдийн Хурал дээр, сумын иргэдийн Хурал дээр ёс зүйн дүрмийг зөрчлөө, ёс зүйн алдаа гаргалаа гэдгийг тухайн шатны иргэдийн Хурал өөрөө өөрсдийгөө шүүх гээд байдаг нөхцөл байдал руу ороод байдаг юм билээ шүү дээ. 

Тэгээд 10 хувь гэдэг бол үнэхээр бага хувь. Яаж 10 хувь байх юм. Сумын баг дээр 5 хүн нэр дэвшээд төлөөлөгчөөр сонгогдож байгаа. Энэ хэдийн хоорондын сонгогчийн харьцаа зөрүү ялгах ялагдах, олонх болох цөөнх болохын зөрүү ердөө 3-аас 5 хүн. Ийм л зөрүүтэй байдаг шүү дээ. Яг амьдрал дээр анхан шатан дээр. 

Тэгэхээр энэ бол ингээд нэг баг дээр 5 хүн дэвшихэд Болдыг нь татах гэж нэг үзнэ. Дараагийнх нь үзнэ. Ингээд сумын хурал дээр нэг 15-тай төлөөлөгчтэй иргэдийн Хурал бол тэгээд ажлаа хийхгүй. Тэрийг татна, үүнийг татна гэсэн хэрүүл рүү орно. 

Тэгэхээр сая Ц.Нямдорж сайдын хэлж байгаа тэр жилийн өмнө батлагдсан нэгжийн тухай хууль дээр заавал татна гэсэн тэр асуудлыг ер нь заавал оруулах ёстой юм уу, үгүй юм уу. Ер нь одоо яг энэ хууль эрх зүйг бид батлахдаа, бодохдоо, боловсруулахдаа анхан шатан дээр буухдаа энэ маань яаж буух вэ гэдгийг харахгүй бол сая Төсвийн тухай хууль, тэр сургуулийн цэцэрлэг, үйлчлэгч. Одоо энэ асуудал гээд ингээд бас юмнууд харагдаад байх бололтой юм байна гэж ингэж бодож байгаа юм. 

Дараагийнх нь энэ зөвлөл гэж. Тэргүүлэгчдийг зөвлөл болгох одоо бас яг ямар шаардлага байсан юм бол. Энэ гурван журам. Одоо сүүлийнх нь. Тэгээд одоо энд чинь ингээд нэг зөвлөл нь тэргүүлэгчдийн л үүрэг юмыг л хийж байгаа бололтой юм. Заримдаа ч төлөөлөгч нар хүртэл энэ дээр эргэлдчихсэн тээнэгэлзсэн ийм олон асуудлууд байгаа.

Багийн иргэдийн Нийтийн Хурлын даргагүй болгож байгаа. Энэ одоо бас яг ямар ач холбогдолтой гэж энэ хуулийн төсөл дээр багийн иргэдийн Нийтийн Хурлыг даргагүй болгож байгаа юм. 

Багийн хурал хийхэд одоо тэгээд л нэг хэдэн хүн ирээд л ямар ч юм боловсруулахгүй ороод хуралдчихдаг хурал бас биш шүү дээ. Тэнд чинь бас эрх зүйн бичиг баримтууд гардаг. Тэгээд одоо тэрийг зүгээр хэн нэгэн таван хүн цуглаад л…/минут дуусав/

Г.Занданшатар: Эхлээд хариулт хангалтгүй гэж үзвэл бас. 82. У.Бямбасүрэн дарга хэлье. 

У.Бямбасүрэн: Би энэ зөвлөлийн ажиллах журамтай холбоотой асуултаас нь эхлээд хариулъя гэж бодож байна. 

Засаг захиргаа, нутаг дэвсгэрийн нэгж, түүний удирдлагын тухай хууль батлагдахдаа өмнөх зохицуулалт, өмнөх хуулийн хүрээнд ажиллаж байсан тэр тэргүүлэгчид гэж бүтэц иргэдийн Хуралд олгогдсон бүрэн эрхийг салгаж авч хэрэгжүүлээд байна гэж үзээд хурал өөрөө аль болох бүрэн бүрэлдэхүүнээрээ хуралдаж шийддэг. Ингэхдээ тэр өөрийнхөө хороодыг ажиллуулж шийдвэрээ гаргадаг ийм байх ёстой гэж үзээд тэргүүлэгч гэдгийг байхгүй болгосон. 

Зөвлөл бол өөрөө ерөөсөө энэ нэгжийн одоогийн энэ шинэ хуулийн 51 дүгээр зүйл дээр байж байгаа. Ерөөсөө хурлын бэлтгэлийг хангах ийм чиг үүрэгтэй. Хурлын бүрэн эрхэд хамаарах асуудлаар шийдвэр гаргахгүй ийм бүтэц.

Тэгэхээр зөвлөл маань харин яаж ажиллах ёстой вэ гэдэг журмыг Улсын Их Хурал тогтооно гэсэн учраас бид оруулж ирж байгаа. Зөвлөлийг бол тэргүүлэгчдийн тэр орон зайд ажиллана. Тэгэхдээ шийдвэр гаргахгүй гэж ингэж үзэх ёстой.

Түрүүн бас өмнөх асуулт дээр гарсан. Энэ хороо бол өөрөө өөрийнхөө чиг үүргээр, мөн нэгжийн хуулийнхаа 45 дугаар зүйл дээр хуралдаанаар хэлэлцэх асуудлыг урьдчилж бэлтгэх, санал дүгнэлт гаргах, хурлын тогтоол, шийдвэрийн биелэлтийг хянан шалгах чиг үүрэг бүхий гээд энэ хороог маш тодорхой заачихсан байгаа. Зөвлөл бол хурлын бэлтгэл ажлыг хангаж явуулах ийм бүтэц. 

Нэр өөрчлөх тухай асуудлыг энэ журмын хүрээнд нэмж оруулаад яриад явж болох ийм боломжтой. 

Эгүүлэн татах дээр манай сайд бас тодорхой хариултууд өгсөн учраас болох болов уу гэж ойлгож байна. 

Г.Занданшатар: Цагаанхүүгийн Идэрбат гишүүн тодруулж асууя.

Ц.Идэрбат: Сая Ц.Нямдорж сайд 42 дугаар зүйлийг эргэж харах шаардлагатай гэж байна. Би бас шаардлагатай л гэж хэлэх гээд байгаа юм. 

Тэр дээр хоёр ч зохицуулалт нь ёс зүйн дүрэм зөрчсөн. Энэ асуудлууд чинь бас нэлээн төвөгтэй байдал руу оруулах. Орон нутагт улс төржилтийг дэвэргэх ийм л юм гарч магадгүй байгаа юм. 

Тэгээд үүнийг санаачилсан хүмүүс нь зохион байгуулна гэж байгаа юм. Энэ өөрөө маш төвөгтэй шүү дээ. Санаачилсан хүмүүс мэдээж тийм сонирхолтой хүмүүс байгаа. Тэрийг гүйцэлдүүлэхийн тулд юу ч хийж магадгүй. Би нэг жишээ татахад 2012-2016 онд аймгийн иргэдийн Төлөөлөгчдийн Хурлын нөхөн сонгууль болоод, тэгээд одоо санал хураалт гаргаад, дүнг нь гаргаад хэд хоногийн дараа саналын хуудсыг нь уурын зууханд аваачаад шатаачихсан шүү дээ. Тийм тохиолдол хүртэл гарч байсан. 

Тэгэхээр энэ багийн иргэдийн Нийтийн Хурлын төлөөлөгч, сумын иргэдийн Төлөөлөгчдийн Хурлын асуудал, аймгийн иргэдийн Төлөөлөгчдийн Хурлын асуудал, төлөөлөгчдийн эргэн татах асуудал дээр нэлээн нягт нямбай хандаж байхгүй бол ингээд л шууд баталчихвал.../минут дуусав/

Г.Занданшатар: Гишүүд асуулт асууж, хариулт авч дууслаа. 

Дэмжсэн, дэмжээгүй үг хэлэх гишүүн байна уу? Цэвэгдоржийн Туваан гишүүнээр тасаллаа.

Одоо санал хураалтын ирц бүрдэж байж горимын саналаар санал хураана шүү дээ. Ялгаагүй тэр. Анхны хэлэлцүүлэг дээр орхиод л явна биз.

Ёндонпэрэнлэйн Баатарбилэг гишүүн үг хэлнэ. Тэгээд дараа нь санал хураалттай. Гишүүд чуулганы танхимд цуглаарай. 

Ё.Баатарбилэг: Тэгэхээр журмуудын төслийг хэлэлцэхийг дэмжиж байгаа.

Хоёр журмыг нь нэлээн сайн судалж байж хэлэлцэх эсэхийг нь дэмжчихээд. Тэр иргэдийн Төлөөлөгчдийн Хурлын төлөөлөгчийг эгүүлэн татахтай холбоотой болон тэр нэгжийг өөрчлөхтэй холбоотой хоёр журмаа бол нэлээн сайн ажлын хэсэг дээрээ ярьж судалж, нэлээн тооцоо судалгаатай тогтоолын төслөө боловсруулж оруулахгүй бол болохгүй. 

Харин тэр иргэдийн Төлөөлөгчдийн Хурлын зөвлөлийн ажиллах журмыг бол одоо яаралтай горимоор энэ долоо хоног, ирэх долоо хоног гээд энэ намрын чуулган завсарлахаас өмнө батлах хэрэгтэй. Орон нутаг дахь иргэдийн Төлөөлөгчдийн Хурлууд, бүх шатны иргэдийн Төлөөлөгчдийн Хурлууд нэгжийн хуулиараа улиралд нэгээс доошгүй удаа хуралдахаар хуульчилсан. Ингээд эхний улирал нь одоо хоёр дахь сар руугаа ороод ингээд явах гэж байна. 

Тэгэхээр энэ орон нутаг дахь хурлууд хуралдах хурлын бэлтгэл ажил хангах, хуралдаан хоорондын ажлын хэсэг, түр хороодын ажлыг уялдуулахтай холбоотой бүх ажлууд энэ иргэдийн Төлөөлөгчдийн Хурлын зөвлөл дээр явагдах юм. 

Тэгэхээр гишүүд хэлэлцэх эсэхийг нь дэмжээд өгөөрэй гэж би хүсэж байна. Нөгөө талаараа яг дэмжигдсэний дараа ажлын хэсгээ яаралтай байгуулаад Төрийн байгуулалтын байнгын хороон дээр. Тэгээд ирэх долоо хоногтоо уг нь энэ зөвлөлийн ажиллах журмаа чуулган завсарлахаас өмнө батлаад явбал зүгээр байгаа шүү гэдгийг хэлье. Тэгээд хэлэлцэх эсэхийг дэмжиж байна. 

Г.Занданшатар: Дэмжиж үг хэллээ. Гишүүдэд анхааруулахад чуулганы нэгдсэн хуралдааны дараа Төрийн байгуулалтын байнгын хороо хуралдана. Энэ журмуудыг хэлэлцэнэ. Нэг дэхэд болчихсон уу? Тийм ээ. 

Нэг дэх өдөр хэлэлцэнэ. Тэгээд энэ маргаантай байгаа асуудлуудыг бол Нямаагийн Энхболд гишүүний гаргасан горимын саналаар ажлын хэсэг байгуулж шалгаад, яаралтай батлах ёстой журмаа батлаад явна гэж Байнгын хороо үзэж байгаа. Тийм ээ.

Одоо Баттөмөрийн Энхбаяр гишүүн.

Б.Энхбаяр: Би хэлэлцэх эсэхийг нь дэмжиж байгаа. 

Сая олон үг хэлсэн гишүүдийн болгоомжлол бол энэ иргэдийн Хурлын Төлөөлөгчдийг эгүүлэн татах иргэдийн саналын босго дээр гол асуудал ярьж байна. Энэ дээр санал нэг байгаа. 

Ер нь иргэд сонгогдох дээрээ болохоор 50 бас нэмэх нь дээш саналаар сонгогддог. Оролцсон сонгогчийнхоо. Тэгэхээр ирц бол угаасаа их муу байдаг. Иргэдийн хурлын сонгууль бол. 

Тэгээд түүнийхээ дахиад 10 хувийн саналаар эгүүлэн татагдах эсэх асуудал ингээд яригдаад эхлэхээр энэ бол эцэс төгсгөлгүй асуудал үүснэ. Одоо бол аймаг, нийслэл, сум, дүүргийн иргэдийн Төлөөлөгчдийн Хурал гээд тооцох юм бол баг ороод явчихвал наадах чинь манайд 18 мянган иргэдийн Төлөөлөгчдийн Хурлын төлөөлөгчид байдаг гээд байгаа шүү дээ. 18 мянга. 

Тэгэхээр ийм олон хүмүүсийг бужигнуулсан юм байвал энэ чинь сүүлдээ нөгөө цусаараа, хамаатнаараа, намаараа жинхэнэ ёстой нөгөө алалцана гэдэг шиг л юм болно л доо. Орондоо орох завгүй тэмцэлдэнэ гэдэг л болох байх. Үүнийг нь хасчихвал яасан юм. 

Харин эгүүлэн татах үндэслэлүүдийг бол байх ёстой. Энэ манай олон иргэдийн Хурлууд бол ер нь нэг юм ингээд л ер нь ингээд яваад байгаа. Та бүхэн анзаарах юм бол. Мэдэхгүйгээсээ болж зарим нь гаргаад байна. Зарим нь бол зориуд мэдэж гаргаад байна. 

Энэ иргэдийн Хурлууд байна шүү дээ энэ Үндсэн хуулиас давсан шийдвэрүүд гаргадаг болсон. Бид Булганыг нэг шоолж байсан шүү дээ. Улсын дээд шүүхийн шийдвэрийг хүчингүй болгосугай гээд гаргачхаж байгаа юм. Сумын иргэдийн хурал. Энэ чинь бүр юу болж байна. Тийм ээ. 

Тэгсэн чинь хуулийг хэрэгжүүлэхгүй гээд гаргачхаж байгаа юм. Хуулийг хэрэгжүүлэхгүй. Монгол Улсын олон улсын гэрээгээр хүлээсэн үүрэг буюу одоо ямар нэгэн нөгөө талдаа үүрэг хүлээчихсэн харилцаануудыг Засаг дарга, хурлууд зогсоож байгаа. 

Тэр байтугай би бол нэг юман дээр их эмзэглэж явдаг. Одоо энэ Э.Бат-Үүл хотын дарга байхад, нийслэлийн Засаг дарга байхад Багануур, Налайх хоёр дээр хотын Засаг дарга гээд Үндсэн хуульд заачихсан албан тушаал байж байхад хотын захирагчийн сонгууль явуулчихсан байхгүй юу. Тэгээд тэр дээр нь бүр Хаан гэдэг нэртэй хүн сонгогдчихсон шүү дээ, бүр. Хаан гэдэг нэртэй хүн хотын захирагчаар сонгочихож байгаа юм. Иргэдээр. 

Иргэдэд их гоё сонсогддог байхгүй юу. Та бүхэн өөрсдөө сонголоо. Та бүхэн өөрсдөө өөрсдийнхөө даргыг мэддэг боллоо гээд ингээд. Тэгсэн чинь энд Үндсэн хууль, хуульд юу ч байхгүй. Тийм хотын Засаг даргаас өөр тусдаа захирагч гэж юм байдаггүй байхгүй юу. 

Тэгээд энгэрт нь аягүй гоё Чингис хааны одон шиг том пайз өгөөд, ард иргэдийн өмнө талбай дээр очоод. Би үүнийг аягүй их муу ёрын үйл явдал болж байна даа гэж бодож байсан. 

Энэ манай хил залгаа аймгууд дээр ийм болбол яах вэ. Энэ чинь салан тусгаарлах бодлого явуулж байгаа байхгүй юу. Нийслэл хотод байсан учраас энэ хүмүүс анзаараагүй өнгөрсөн. Би энэ туршилт хийгээд байгаа юм биш байгаа даа гэж би зориуд хардаж байсан. 

Ийм Үндсэн хуульт ёсноос давсан шийдвэрүүдийг иргэдийн хурлаар гаргуулж байгаа байхгүй юу. Яагаад иргэдийн Хурлын шийдвэрийг хэн ч хянахгүй гэж байгаа юм. Хэн ч хянадаг болох шийдвэрийг бол 2008 онд одоо Д.Дэмбэрэл даргатай Улсын Их Хурал гаргаж байсан. Өөрөөр хэлбэл иргэдийн Төлөөлөгчдийн Хурлын Үндсэн хуулиас давсан шийдвэрийг Улсын Их Хурал хэлэлцэж хүчингүй болгож байхаар шийдвэр гаргаж байсныг 2009 онд Үндсэн хуулийн цэц 01 тоот дүгнэлт гаргаад Улсын Их Хурал бол иргэдийн Хурлын шийдвэрийг хянахгүй гээд хүчингүй болгочихсон. Одоо хэн ч хянахгүй байгаа.

Хэн ч хянахгүй байгааг далимдуулаад дахиад шийдвэр гаргасан. Одоо бид энэ гэр хорооллын дахин төлөвлөлт бүтэлгүйтсэн гэж байгаа. Зарим нэг хүмүүс өөрөө шоронд орчихсон байгаа. 

Энэ юунаас үүдэлтэй гээч. Нийслэлийн иргэдийн Төлөөлөгчдийн Хурлаар хүний хувийн өмчийн газрыг албадан хурааж авах журам гаргуулсан байхгүй юу. Өөрсдийг нь хэн ч хянахгүй учраас гээд. Хүний хувийн өмчийн газрыг хурал журам гаргаж хурааж авч болох уу. Бид Үндсэн хуулиар хүний хувийн өмчийг зөвхөн хуулиар хязгаарлана гэж байгаа шүү дээ. Гэтэл хуулиар биш, журмаар.

Ингэж Үндсэн хуулиасаа давсны гор эргээд өөрсдөд дээр нь тусгасан. Би бол тэгж дүгнэдэг. Яагаад бүтэлгүйтсэн гэхээр Үндсэн хуулиас давсан журам гаргаж байгаад хурааж авах гэж байгаад иргэдийн хувийн өмчийн газарт яагаад энэ гэр хорооллын төлөвлөлт нуран унасан байхгүй юу. 

Г.Занданшатар: Цэвэгдоржийн Туваан гишүүн.

Ц.Туваан: Дэмжихгүй үг хэлнэ. Энэ гурван тусдаа журам. Тэгэхээр гурвуулан дээр нь бас гишүүд саналаа хэлж байна. 

Тэр эхний хоёр журмыг бол одоо энд ойлголцчихсон юм байна шүү дээ. Төрийн байгуулалтын байнгын хороон дээр Нямаагийн Энхболд гишүүн хэллээ. Бид бүхэн гишүүд бол ойлголцолтой байгаа гээд. Ц.Нямдорж сайд бас яг нэг ийм утгатай зүйл хэлж байна. Тэгээд Н.Энхболд дарга горимын санал хэлсэн. Энд үг хэлж байгаа гишүүдийн бараг 99 хувь нь нэг зүйл хэлж байна. 

Тэгэхээр мэдээж бид өөрсдөө баталчихсан энэ хууль байгаа юм байна. Тэгээд болохгүй бол энэ Их Хурлын гишүүд нь энэ 42 дээр нэмэлт, өөрчлөлт оруулах хууль санаачилж оруулж байгаад явъя л даа. Одоо нэгэнтээ л алдаа гаргачихсан юм байна. Алдаагаа засъя.

Тэгээд болохгүй гэдэг нь бол тодорхой. Яагаад гэхээр энэ хувь хэд ч байлаа гэсэн ойрхон сонгууль болсон, төлөөлөгч батлагдсан газрууд нэгийн зөрүүтэй, хоёрын зөрүүтэй, гурвын зөрүүтэй газрууд дээр энэ бараг тогтмолжино шүү. Бүтэн дөрвөн жил сонгуульдсаар байгаад л орно. 

Хоёрдугаарт, манайд энэ уул уурхайтай холбоотой орон нутагт эрх мэдэл нь мэддэг ийм одоо зөндөө зүйл заалтууд байгаа. Лиценз олголтоос өгсүүлээд л ашиглалттай холбоотой. Тэгээд нэг хэсэг хүмүүс нь газар нутгаа хамгаалаад тэр компанид уул уурхай ашиглахыг зөвшөөрөхгүй гээд ингээд явахаар тэгвэл нөгөө нэг эгүүлэн татах ажиллагаа руу чинь шууд компаниуд явж орно. Уул уурхайн компаниуд, гаднын хөрөнгө оруулалттай компаниуд явж орно. Тэгээд сонгуулийг нь явуулаад эргүүлэн татаж байгаад өөрийн хүнээ оруулж дэмжүүлж байгаад тэгээд шийдэх гэдэг энэ асуудал руу явна шүү. 

Хоёрдугаарт, түрүүний хэлэлцсэн асуудал дээр энэ орон нутагт, ялангуяа энэ суманд төрийн албан хаагчид ажиллах хүн бүр олдохгүй. 

Дээрээс нь төрд итгэх ард түмний итгэл маш муудсан. Дээрээс нь олон сонгуулиудаас залхаж байна. Улс төржилтөөс залхаад ажил явахгүй байгаа энэ байдал чинь нэрмээс болох, төрийн нэр хүндийг унагаах, төрийн албаны нэр хүндийг унагаах, тэнд сонгогдсон төлөөлөгчдийн нэр хүндийг унагаах ийм асуудлууд үргэлжлээд явна гэж ингэж харж байгаа. 

Дээрээс нь бид энэ нөхөн сонгууль, том Их Хурлын нөхөн сонгууль энэ тэр явахаар юу ярьдаг билээ. Ард түмэн татвар төлөгчдийн мөнгийг хэмнэх л гэж ярьдаг шүү дээ. Орон нутаг дээр явагдах энэ сонгууль болгоны чинь зардлыг нь энэ журам дотор чинь тухайн орон нутгийн байгууллага даахаар орчихсон юм байна шүү дээ. Нэг сум дээр 3 сонгууль, аймаг дээр 5 сонгууль явахад хэдэн төгрөгийн зардал гарах вэ. Сонгууль нь бол яг төрийн сонгуультай адилхан явагдах юм байна. 

Тэгэхээр хүн хүч, зохион байгуулалт, машин техник, бензин тос, хэвлэх цаас, бүр санал явуулах өдөр гээд. Түрүүн Ц.Сандаг-Очир гишүүн яг л хэлсэн шүү дээ. Одоо энэ эгүүлэн татах санал хураалтдаа идэвхтэй оролцоорой гээд явах нь байна шүү дээ. 

Тэгэхээр ийм байдлууд байгаа учраас үүнийг Их Хурлын гишүүд хууль дээр гарсан энэ анхан шат дээр болох процесстой уялдуулж тэндэх мэдээллийг харгалзан үзэж энэ эхний хоёр журмыг одоохондоо бол ямар ч байсан орхиод хэлэлцэх эсэх дээр нь хэлэлцэхгүй байх дээр нь саналаа өгөөд орхиод зөвлөлийн журмаа хэлэлцээд, тэгээд дараа нь хэдүүлээ бүр нэг нарийн ярилцаж байгаад ингээд шийдэхгүй бол энэ завхрал руу явах гэж байна шүү. 

Бүгдээрээ мэдэж байгаа юм байна. Тэгээд яах вэ, одоо Д.Тогтохсүрэн дарга бол энэ ажлын хэсгийн нөгөө нэгжийн тухай хуулийн ахалсан учраас бас ингээд тэгж л байх шиг байна. Тэгэхдээ ер нь бол яг ийм юм болно шүү. Тэгэхээр энэ хоёрыг бол дэмжихгүй байна. 

Тэгээд Нямаагийн Энхболд гишүүний гаргасан горимын саналаар санал хураалгаад хэлэлцэхгүй байгаад ингээд явчих нь зөв байх. Тэгээд одоохондоо бол үүнийг орхичихсон нь зөв байх гэсэн ийм саналтай байна. 

Г.Занданшатар: Гишүүд үг хэлж дууслаа. Ц.Туван гишүүн ээ. Энэ нэг тогтоолын төсөл байхгүй юу. Салгаж тэрийг нь хэлцэнэ, энийг нь хэлцэнэ гэх бололцоогүй. 

Үгүй ээ, үгүй. Гурван журам батлах нэг тогтоолын төсөл хэлэлцэж байгаа байхгүй юу. 

Тэгэхээр үүнийг хэлэлцэх эсэхийг нь шийдчихээд, анхны хэлэлцүүлгээрээ үүнийгээ салгаад явъя гэж би түрүүн хэллээ шүү дээ. Тийм. Төслийг хэлэлцэх эсэхээ шийдчихээд журмаа нэг бүрчлэн харин ажлын хэсгүүд байгуулаад тусдаа явна гэж. 

Ингээд Байнгын хорооны саналаар “Журам батлах тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналын томьёолоор санал хураалт явуулна. 

Дэмжчихээд, яаралтай олон нийтийн зөвлөлөө гаргаад, ажлын хэсгээ байгуулаад. Тэгээд ажлын хэсэг дээрээ энэ хоёр журмаа гүйцээн боловсруулах, шаардлагатай бол буцаах бусад асуудлууд хэлэлцэгдэнэ. Яг нэг тогтоолын талаар өргөн баригдсан учраас салгаж болохгүй болчхож байгаа юм. 

Ингээд Байнгын хорооны саналаар “Журам батлах тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. 

24 гишүүн дэмжиж, 58.5 хувийн саналаар санал дэмжигдлээ. 

Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 

Төрийн байгуулалтын байнгын хороо нэг дэх өдөр 10.00 цагаас хуралдана. Энэ асуудлыг хэлэлцэнэ. 

Хот суурины ус хангамж, ариутгах татуургын шаш ашиглалтын тухай хуульд нэмэлт өөрчлөлт оруулах тухай хуулийн төслийг хэлэлцэх эсэх эсэх асуудлыг хэлэлцэнэ. 

Хууль санаачлагч, хүндлэх шалтгаантай хүрэлцэн ирээгүй учраас хуулийн төслийн хэлэлцүүлгийг хойшлууллаа. 
Долоо.Баталсан хуулийн эцсийн найруулгыг танилцуулах

Баталсан хууль, тогтоолуудын эцсийн найруулгыг уншиж танилцуулъя. Сонсгоно.
1.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
Дагалдан гарсан:


2.Төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



3.Авто замын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



4.Агаарын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



5.Аймаг, нийслэл, сум, дүүргийн иргэдийн төлөөлөгчдийн хурлын сонгуулийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?. Алга байна. Эцсийн найруулгыг сонссонд тооцлоо. 



6.Ахмад настны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.


7.Аялал жуулчлалын тухай хуулийн зарим заалт хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



8.Биеийн тамир, спортын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.


9.Барилгын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



10.Баяжуулсан хүнсний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



11.Боловсролын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.


12.Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



13.Гамшгаас хамгаалах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



14.Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



15.Ерөнхий боловсролын сургуулийн хоол үйлдвэрлэл, үйлчилгээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



16.Жендэрийн эрх тэгш байдлыг хангах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



17.Зэвсэгт хүчний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



18.Залуучуудын хөгжлийг дэмжих тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



19.Замын хөдөлгөөний аюулгүй байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



20.Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



21.Инновацийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?. Алга байна. Эцсийн найруулгыг сонссонд тооцлоо.


22.Монгол Улсын Засгийн газрын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



23.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



24.Мал, амьтны эрүүл мэндийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



25.Малын генетик нөөцийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



26.Монгол Улсын хилийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



27.Монгол Улсын Хөгжлийн банкны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



28.Мэргэжлийн боловсрол, сургалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



29.Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



30.Нялх, балчир хүүхдийн хүнсний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



31.Орон нутгийн хамгаалалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



32.Орон сууцны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



33.Ойн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



34.Өрийн удирдлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



35.Статистикийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



36.Соёлын өвийг хамгаалах тухай хуулийн зарим заалтыг хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



37.Тусгай хамгаалалттай газар нутгийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



38.Усан замын тээврийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



39.Үй олноор хөнөөх зэвсэг дэлгэрүүлэх болон терроризмтой тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



40.Харилцаа холбооны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



41.Хог хаягдлын тухай хуулийн зарим заалт хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



42.Хөгжлийн бэрхшээлтэй хүний эрхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



43.Хөдөлмөрийн аюулгүй байдал, эрүүл ахуйн тухай хуулийн зарим заалт хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



44.Хүүхдийн эрхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



45.Хэмжил зүйн тухай хуулийн зарим хэсэг хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



46.Хот суурин газрыг дахин хөгжүүлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



47.Хөрс хамгаалах, цөлжилтөөс сэргийлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 



48.Хүн худалдаалахтай тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



49.Цагдаагийн албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



50.Эрүүл мэндийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.



51.Эрчим хүч хэмнэлтийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байга уу? Алга байна. Эцсийн найруулгыг сонссонд тооцлоо.



52.Эрүүл мэндийн даатгалын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.


Хуулиудын эцсийн найруулгыг сонслоо. 


Өнөөдрийн нэгдсэн хуралдаанаар хэлэлцэх асуудал дууссан тул чуулганы хуралдаан өндөрлөснийг мэдэгдье. 

Даргын дэргэдэх зөвлөлийн хуралдаан одоо шууд болно. Даргын дэргэдэх зөвлөлийн хуралдаандаа цуглаарай. Н.Учрал гишүүн, Ж.Мөнхбат гишүүн, М.Оюунчимэг гишүүн, С.Одонтуяа гишүүн. 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ                                                  

